
Ilanngussaq 2 

Oqaasertaliussat kiisalu oqaasertaliussanut nassuiaatit 

 

Inatsisartut - Suliassaqarfik 01 

Nr. 1. 

Siulersuisut kontot pingaarnerit tullinnguuttut akornanni aningaasaliissutinik oqaasertaliussanillu 

nuussinissaannut piginnaatinneqarput: 01.01.01 Inatsisartut Allattoqarfiat, 01.06.11 

Naalakkersuinikkut sulineq, 01.10.10 Inatsisartut, 01.10.13 Nunat Avannarliit Killiit 

Siunnersuisoqatigiiffiat, 01.10.16 Ilaasortat ineqartinneqarnerat, 01.11.02 Ombudsmandeqarfiup 

illutaanik aserfallatsaalineq aamma 01.20.01 Kukkunersiuisut avataaneersut. 

Nr. 2. 

Kontoni pingaarnerni allaffissornermut aamma ingerlatsinermut tapiissuteqarnermut suliaqarfiusuni 

Siulittaasoqarfik nuussinissamik piginnaatinneqarpoq.  

Konto pingaarneq, 01.01.01 Inatsisartut Allattoqarfiat, atuinerussutinik imaluunniit 

atuinikinnerussutinik ukiumut aningaasanut inatsiseqarfiusumut tullermut nuutsitsisinnaanissamut 

Siulittaasoqarfik piginnaatinneqarpoq.  

Inatsisartunut nassuiaatit – suliassaqarfik 01  

Nr. 1.  

Konto pingaarnerit inatsisinut pituttorsimanngitsut ataasiakkaat akornanni aningaasaliissutinik 

nuussisinnaanerup periarfissaaneratigut Inatsisartut siulittaasoqarfiani sulianik ingerlatsinerup 

eqaallisarneqarnissaa anguniarlugu oqaasertaliussat ilanngunneqarput.  

Oqaasertaliussat AI2023-mit ingerlateqqitaapput.  

Nr. 2. 

Konto pingaarnerit inatsisinut pituttorsimanngitsut ataasiakkaat akornanni aningaasaliissutinik 

nuussisinnaanerup periarfissaaneratigut Inatsisartut siulittaasoqarfiani sulianik ingerlatsinerup 

eqaallisarneqarnissaa anguniarlugu oqaasertaliussat ilanngunneqarput.  

Illup Jens Kreutzmannip Aqqutaaniittup aserfallatsaaliornissaanut attartornermit isertitanik 

nuussisinnaanissaq oqaasertaliussatigut periarfissinneqarpoq. 

Oqaasertaliussat AI2023-mit ingerlateqqitaapput.   

Kontomut pingaarnermut, 01.10.13 Nunat Avannarliit Killiit Siunnersuisoqatigiiffiat   

Konto pingaarneq, 01.10.13 Nunat Avannarliit Killiit Siunnersuisoqatigiiffiat, atuinerussutinik 

imaluunniit atuinikinnerussutinik ukiumut aningaasanut inatsiseqarfiusumut tullermut 

nuutsisinnaanissamut Inatsisartut siulittaasoqarfiat piginnaatinneqarpoq  

Kontomut pingaarnermut, 01.10.13 Nunat Avannarliit Killiit Siunnersuisoqatigiiffiat, 

nassuiaatit   

Nunat Avannarliit Killiit Siunnersuisoqatigiiffianut aningaasaliissutit pitsaanerusumik 

atorneqarnissaat oqaasertaliussatigut periarfissinneqarpoq, Nunat Avannarliit Killiit 

Siunnersuisoqatigiiffianit Islandimiittumit akiligassat Inatsisartunut nassiunneqartut 

tunuliaqutaralugit naatsorsuisoqartarpoq. Ukiumut aningaasanut inatsiseqarfiusumut tullermut 

aningaasaliissutit tamarmik pitsaanerusumik atorneqarnissaat aamma ukiumut aningaasanut 

inatsiseqarfiusumut tulliuttumut atuinerussutinik imaluunniit atuinikinnerussutinik nuussisoqarnissaa 

oqaasertaliussatigut periarfissinneqarpoq.  

Oqaasertaliussat AI2023-mit ingerlateqqitaapput.    

Kontomut pingaarnermut, 01.11.02 Ombudsmandeqarfiup illuutaanik aserfallatsaaliuineq  

Ombudsmandeqarfik kontomi pingaarnermi, 01.11.02 Ombudsmandeqarfiup illuutaanik 

aserfallatsaaliuineq, atuinerussutinik atuinikinnerussutinilluunniit ukiumut aningaasanut 

inatsiseqarfiusumut tullermut nuussinissaanut piginnaatinneqarpoq.  

Kontomut pingaarnermut, 01.11.02 Ombudsmandeqarfiup illuutaanik aserfallatsaaliuineq, 

nassuiaatit  

Oqaasertaliussatigut aningaasaliissutit sivisunerusumik aaqqissuussaanerusumillu 

atorneqarnissaannut periarfissiisoqarpoq. Pingaartumik ombudsmandeqarfiup illuutaasa B-7-ip 

aamma B7A-p allanngutsaaliugaasut aserfallatsaalineqarnerannut atatillugu pingaaruteqarpoq 

siunissaq ungasinnerusoq eqqarsaatigalugu aserfallatsaaliinissamut pilersaarut malillugu 

aserfallatsaaliisoqartarnissaa. 

Oqaasertaliussat AI2023-mit ingerlateqqitaapput.        

Kontomut pingaarnermut, 01.20.01 Kukkunersiuisut Avataaneersut   

Kontomi pingaarnermi, 01.20.01 Kukkunersiuisut Avataaneersut, atuinerussutinik imaluunniit 

atuinikinnerussutinik ukiumut aningaasanut inatsiseqarfiusumut tullermut nuussinissamik 

Siulittaasoqarfik piginnaatinneqarpoq.  

Kontomut pingaarnermut, 01.20.01 Kukkunersiuisut Avataaneersut, nassuiaatit   

Kukkunersiuisut Avataaneersut Nunatta Karsiata ukiumoortumik naatsorsuutaanik suliaqartarnerat 

maajimiit ukiup tullianut apriili ilanngullugu ingerlasarpoq. Taamaattumik sulinerat akiligassiinerallu 

Ukioq aningaasanut inatsiseqarfiusoq malinngilaat. Kukkunersiuinerup qanoq issusaa 

annertussusaalu allanngorsinnaammat atuinikinnerussutinik atuinerussutinillu nuussisinnaanerup 

kontomi pingaarnermi matumani suliassat eqaannerulersissavai.  

Oqaasertaliussat AI2023-mit ingerlateqqitaapput.         

Naalakkersuisut - Suliassaqarfik 10 – 89 

Nr. 1.  

Suliassaqarfiit allanngornerisa kingunerisaannik kontot pingaarnerit akornanni aningaasaliissutinik 

oqaasertaliussanillu nuussisinnaanermut Naalakkersuisut piginnaatinneqarput. 

Nr. 2. 

Naalakkersuisut Aningaasaqarnermut Akileraartarnermullu Ataatsimiititaliaq ilisimatillugu kontonit 

pingaarnerniit allaffissornikkut aqutsinermut atorneqartartuniit nikisiterinissaminnut, taamatuttaaq 

aamma kontomi pingaarnermi, 20.11.56 Missingersuutinik iluarsiineq, allaffissorneq, 

missingersuutinik iluarsaaqqinnernik piviusunngortitsinissaminnut piginnaatinneqarput.    

Nr. 3. 

Naalakkersuisut piginnaatinneqarput illorsuarni, sanaartukkani pigisanilluunniit 

angallanneqarsinnaasunik Namminersorlutik Oqartussanit pigineqartunik imaluunniit 

Namminersorlutik Oqartussat akisussaaffigisaannik tillinniarnermik, ikuallattoqarneranik 

allatulluunniit ajoqusiinernik allanillu pissuteqartumik aningaasartuutinik akiliinissaannut. 

Nr. 4. 

Naalakkersuisut pigisanik nalilinnik Kalaallit Nunaanni Namminersorlutik Oqartussanit 

pigineqartunik 5 mio. kr.-t ataallugit nalilinnik tunisaqarnissaq pillugu sulianik aalajangiisarnissamik 

piginnaatinneqarput. Pigisanik nalilinnik 1 aamma 5 mio. kr.-t akornanni nalilinnik tunisaqarnissamut 

tunngatillugu Inatsisartut Aningaasaqarnermut Ataatsimiititaliaat ilisimatinneqartassaaq. Pigisat 

nalillit 5 mio. kr.-t qaangerlugit nalillit tunineqarnissaat Aningaasaqarnermut Akileraartarnermullu 

Ataatsimiititaliamut akuersissutigisassanngorlugit saqqummiunneqassapput.   

Nr. 5. 

Naalakkersuisut aningaasanut inatsimmi killiliussatut taaneqartut iluanni nammineq 

sillimmasiinermut taarsiullugu sillimmasiisarfinni sillimmasiissutinik sananermi sillimmasiinermut 

akiliuteqarnermut aningaasartuutinut ukiumi aningaasanut inatsiseqarfiusumi ukiunilu 

missingersuusiorfiusuni atuuttussamik akiliinissaminnut piginnaatinneqarput. Naalakkersuisut 

aammattaaq nammineq taarsigassanut qaffasissutsip aalajangernissaannut kiisalu sillimmasiinermi 

matussusiinissaq siunnersorteqarnissarlu pillugit ukiuni arlalinni atuuttumik 

isumaqatigiissuteqarnissaminnut piginnaatinneqarput. 

Nr. 6. 

Naalakkersuisut upalungaarsimanikkut suliniuteqarnerup ilaattut siumoortumik immikkut 

aningaasaliissutissanik pissarsiniaqqaaratik ajunaarnersuarnut ajutoornernullu soorlu umiarsuit 

umiunerinut, timmisartut ajunaarnerinut, pinerliiniat saassussinerinut, pinngortitami 

ajunaarnersuarnut, qaartoornernut pisartunullu allanut siumut 

naatsorsuutigineqareersinnaanngitsunut ajunaarnersuartut pissuseqartunut inuillu inuunerat 

annaanniarlugu allatullu pingaarutilinnut sukkasuumik iliuuseqarfigineqartariaqartunut atatillugu 

ajornartorsiulernermi sillimmartaarutigalugu iliuuseqarnernut 50 mio. kr.t tikillugit 

aningaasartuutinik akiliinissaminnut piginnaatinneqarput.  

Oqaasertaliussatigut piginnaatitsissummik atuineq pillugu Aningaasaqarnermut Akileraartarnermullu 

Ataatsimiititaliaq sapinngisamik piaarnerpaamik ilisimatitsissuteqarfigineqassaaq. 

Nr. 7.  

Kalaallit Nunaanni innuttaasut ajunaarnersuit ajutoornerilluunniit aqqutigalugit malunnartumik 

aningaasartuuteqalernerannut aammalu malittarisassat atuuttut imaluunniit sillimasiinernut 

isumaqatigiissutit nalinginnaasut naapertorlugit akilerneqarsinnaanngitsunut 10 mio. kr.-t angullugit 

toqqaannartumik eqqugaasunut immikkut ittumik ikiorsiissuteqarallarnissaanut 

aningaasartuuteqarnerunernut akiliinissamik upalungaarsimanikkut suliniuteqarnerup ilaattut 

Naalakkersuisut piginnaatinneqarput.    

Oqaasertaliussatigut piginnaatitsissummik atuineq pillugu Aningaasaqarnermut Akileraartarnermullu 

Ataatsimiititaliaq sapinngisamik piaarnerpaamik ilisimatitsissuteqarfigineqassaaq. 

Nr. 8. 

Suliassaqarfik 80 - 89-imi, Sanaartornermut iluarsaanermullu tunngasut, sanaartugassanik 

ataasiakkaanik suliassap akiata 2,5 procentia angullugu akiligassiinissamut Naalakkersuisut 

piginnaatinneqarput, kontoni pingaarnerni 24.01.01 Akileraartarnermut Aqutsisoqarfik, 70.01.07 

Sanaartornermut Oqartussaasut, 70.01.14 Iluarsaassinermut Aqutsisoqarfik aamma 72.20.07 

Nakkutilliineq misissuinerlu, angallanneq, matussutissatut. Kontonut pingaarnernut taaneqartunut 

tunngatillugu piginnaatitsissutip 750.000 kr.-t sinnissanngilai, taamaattorli kontoni pingaarnerni 

70.01.07 Sanaartornermut Oqartussaasut aamma 70.01.14 Iluarsaassinermut Aqutsisoqarfik, 

piginnaatitsissutip taama tulleriisillugit 4.977.000 kr.-t aamma 7.100.000 kr.-t sinnissanngilai. 

Nr. 9. 

Tjenestemandinut Tusass A/S-imi (qanga Tele Greenland A/S-i), KNI Pilersuisoq A/S-mi 

imaluunniit taakkununnga suliffeqarfissuarnut atasumik ingerlatseqatigiiffinni atorfinittunut 

ingerlatseqatigiiffik inunnut ataasiakkaanut tjenestemandinut pensionisiaqartitsinerup 

atorunnaarneratigut pensionisiaqartitsinissamik sanassaaq. Tjenestemandit pensionisiassaasa 

taamaaqataannik matussutissaqartinnerat anguneqarsinnaanngippat, Tusass A/S-i (qanga Tele 

Greenland A/S-i) imaluunniit KNI A/S pensionisiassanik piumasarineqartut inummut tunngasumik 

pensionisiaqarnermut aaqqissuussinermit anguneqarsinnaanngitsut akilertassavaat. Atorfik 

eqqarsaatigalugu pisussaaffiup tamatuma naammassineqarnissaanut Namminersorlutik Oqartussat 

akisussaassapput, aammattaaq pensionisiaqarnissamut pisussaaffik piviusunngortinneqassagaluarpat 

Namminersorlutik Oqartussat ingerlatseqatigiiffinnut tamakkiisumik taarsiisussaatitaapput. 

Naalakkersuisunut nassuiaatit – suliassaqarfik 10-89 

Nr. 1. 

Oqaasertaliussat Inatsisartut Naalakkersuisullu pillugit Inatsisartut inatsisaanni nr. 26, 18. november 

2010-meersumi § 23-p kingunerisaanik atorneqarput. Tassani aalajangersarneqarpoq Naalakkersuisut 

Siulittaasuata suliassaqarfinnik Naalakkersuisut ilaasortaasa akornanni agguaassasoq. Suliassaqarfiit 

allanngorneri eqqortumik kinguneqassappata suliassaqarfinnik allannguisoqartillugu 

aningaasaliissutinik nikisiterinissaq pisariaqarpoq.  

Oqaasertaliussat AI2023-mit ingerlateqqitaapput. 

Nr. 2. 

Oqaasertaliussani allaffissornikkut nikisiterinissat periarfissinneqarput, taamaaliornikkullu 

allaffissornikkut aningaasaliissutit ajunnginnerusumik agguataarnissaat anguneqassalluni. 

Naalakkersuisoqarfiit, aqutsisoqarfiit oqartussaqarfiillu allat allaffissornikkut 

aningaasartuuteqarfiusut taakkuunerupput nikisiterisinnaasut.  

Oqaasertaliussat AI2023-mit ingerlateqqitaapput. 

Nr. 3. 

Aningaasaliissutitigut tunngavissat utaqqeqqaarnagit ajoqusikkat allallu naatsorsuutigeriinngisat 

avaqqunneqarsinnaanngitsullu erngerluni iluarsaanneqarnissaat oqaasertaliussatigut 

qulakkeerneqassaaq.  

Oqaasertaliussat AI2023-mit ingerlateqqitaapput. 

Nr. 4. 

Naalakkersuisut ingerlaavartumik aqutsinerat aalajangersagaq aqqutigalugu eqaannerusumik 

ingerlanneqarsinnaassaaq.  Pigisat nalillit tuninerisigut isertitat aallaaviatigut Nunatta Karsiata 

pisarpai, kontomullu pingaarnermut, 20.10.22 Isertitat allat, isertitatut naatsorsorneqartarlutik.  

Oqaasertaliussat AI2023-mit ingerlateqqitaapput. 

Nr. 5.  

Namminersorlutik Oqartussat aallaaviatigut namminneq sillimmasersimanissaat pillugu Inatsisartut 

aalajangiussaat naqissuserniarlugu oqaasertaliussat suliarineqarput, kisiannili ajutoorsinnaanermik 

naliliineq aallaavigalugu sillimmasiisarfinni sillimmasersornissamut Naalakkersuisut 

piginnaatinneqassapput. Ukiunut arlalinnut sillimmasiinissamik 

isumaqatigiissusiortoqarsinnaanissaa anguniarlugu oqaasertaliussat uku pisariaqartinneqarput.  

Oqaasertaliussat AI2023-mit ingerlateqqitaapput.             

Nr. 6. 

Oqaasertaliussat Aningaasanut inatsimmut ilanngunneqarput Naalakkersuisut 

ajunaarnersuaqartillugu inuit inuunerannik imaluunniit inuiaqatigiinni nalilinnik pingaarutilinnik 

annaasaqarnissaq pinngitsoortinniarlugit sukkasuumik sulissutiginninnissap pisariaqalerfiani 

sapinngisamik eqaatsumik iliuuseqartarnissaannut periarfissinneqarnissaat siunertaralugu 

oqaasertaliussat Aningaasanut inatsimmut ilanngunneqarput. 

Oqaasertaliussat aqqutigalugit assersuutigalugu nerisassat najugassallu aqqutigalugit umiarsuarnik 

qulimiguulinnilluunniit allatullu pinartumik ikiuiniartoqartillugu attartornermut aningaasartuutit 

akilerneqassapput, soorlu umiarsuup umioreerneratigut ilaasunik ikiuiniartoqartillugu.  

Utaqqiisaasumik inissaqartitsinerni soorlu illuutinut innuttaasunit atorneqartussanut ineqarnermut 

akiliutinut, imermut, kiassarnermut innaallagissamullu aningaasartuutit pineqarput.  

Taakkununngattaaq ilaapput siniffinnik, allequtassanik, oqorutinik allatullu pisariaqartitanik 

pisiortornissat.  Ikiueqqaarnernut nerisassat imigassallu kiisalu eqqugaasut atisassaat 

pisariaqarnerpaat ilaapput, soorlu ilupaqutit, atisat, perusuersartarfimmi atortussat il.il.  

Oqaasertaliussatiguttaaq attaveqaatinik piaartumik iluarsaasoqarnermut aningaasartuutit - matumani 

attaveqaatit eqqugaasunik ikiuisoqassatillugu imaluunniit annaasaqarnissamut iluaqutaasussaatillugit 

imaluunniit naleqarluartunik annaasoqassatillugu - akilerneqassapput.  Tamatumunnga 

assersuutigalugu ilaapput aqqusinernit ujaqqanik piiaanissat, innaallagissap aqqutaannik 

isumannaarineq, innaallagialersuutinik ikkussineq, assiaqusersuineq il.il. 

Oqaasertaliussat ajunaarnersuup aallartinneraniit ajunaarnersuup uninnissaata tungaanut 

atuutissapput.  Inuit inuunerannik annaasaqarnissamut navianartoq annerpaaq qaangiuttutut aammalu 

inuiaqatigiit pisariaqartitaannik annaasaqarnissaq qaangiuttutut oqartussaasunit attuumassutilinnit 

isigineqartutut aalajangiunneqarpat ajunaarnersuaq qaangiuttutut isigineqalissaaq.  

Oqaasertaliussatigut assersuutigalugu uumasuutini nappaalanerit imaluunniit nammineq illuutigisani 

pequtinilu ajoqusernerit iluarsinissaannut aningaasartuutit akilerneqanngillat.  Oqaasertaliussatigut 

aamma nammineq illuutigisat nutaat pissarsiarinissaannut, massakkut inigisat pilerseqqinnissaannut, 

attaveqaatit, pisortat illuutigisaannik assigisaannilluunniit pissarsiarinissaannut tapiissuteqarnissaq 

tunngavissinneqanngillat.  

Oqaasertaliussat akiliutigineqartunut kingornatigut oqartussaasunit allanit, pisortat 

suliffeqarfiutaannit, sillimmasiisarfinnit assigisaannillu utertillugit akilerneqartunut 

tunngavigineqarsinnaapput.  Assinganik oqaasertaliussat akiliussinernut oqartussaaffiit allat, inuit 

namminersortut, suliffeqarfiit il.il. ajunaarnersuarmut atatillugu pisariaqartumik iliuuserisimasaannut 

utertitsinissamut tunngaviliisinnaapput, matumani aningaasartuutaasoq oqaasertaliussani 

siunertarineqartumut aammalu aqqutit allat atorlugit akilerneqarsinnaasimanngippat.  

Oqaasertaliussanik atuinissamut aallaaviatigut upalungaarsimanermut ataatsimiititaliamit 

ajunaarnersuaqarneranik siumoortumik nalunaaruteqartoqarnissaa piumasaqaataassaaq.  

Oqaasertaliussat AI2023-mit iluarsineqarlutik ingerlateqqitaapput.         

Nr. 7.        

Oqaasertaliussat innuttaasunut ajunaarnersuarnik ajutoornernillu eqqugaasunut, soorlu umiarsuit 

umiunerisigut, timmisartut ajutoornerisigut, pinerlunniaqatigiit saassussinerisigut, pinngortitarsuup 

ajunaartitsineratigut, qaartoortoqarnikkut allatullu siumut oqaatigereerneqarsinnaanngitsumik 

ajunaarnersuartut isikkulimmik pisoqarneratigut eqqugaasunut Kalaallit Nunaanni 

aalajangersimasumik najugalinnut tunngatitaapput. 

Innuttaasut eqqugaasut namminneq pisariaqartinnerpaasaminnik aamma sulinermut atortunik 

pisariaqartitaminnik pissarseqqinnissaasa periarfissinneqarnissaata qulakkeerneqarnissaanut 

aningaasartuuteqarnissap tunngavissinneqarnissaa oqaasertaliussani siunertarineqarpoq.  

Tassanngaannartumik ajunaarnersuaq uninniariartoq aamma innuttaasut toqqaannartumik 

eqqugaasut siunissami inissaat inuussutissarsiutaallu aalajangiivigineqariarpata 

ikiorsiissuteqarnissaq oqaasertaliussani siunertaavoq.  Innuttaasup inissaminik 

neqeroorfigineqarnerata kingorna inissiamut tunngatillugu aningaasartuuteqarnissaanut 

oqaasertaliussat tunngaviliisinnaanngillat.  Innuttaasullu inuussutissarsiutigisimasaminut 

uteqqissimatillugu, ilinniarnermik aallartitsisimatillugu imaluunniit ullut arfineq-marluk sinnerlugit 

sivisussusilimmik allami sulilersimatillugu sulinermut atortunik pissarseqqinnissamut tunngasunut 

aningaasartuuteqartoqarsinnaanngilaq.  

Oqaasertaliussani taamaalilluni immikkut ittumik ikiorsiissutit kisimik pineqarput.  Immikkut ittuni 

ilaatigut paasineqassapput ikiorsiissutit malittarisassat atuuttut imaluunniit sillimasiinissamut 

isumaqatigiissutaasimasut naapertorlugit allaanerusut ilaatigullu ikiorsiissutit ajunaarnersuup 

kinguneranik toqqaannartumik pisut ikiorsiiffiginiarlugit siunertaqartut.    

Innuttaasunut assersuutigalugu namminneq inigisaminnut iseriaannaasunut, sulinermilu atortunik 

pisariaqartinneqartunik pissarseriaannaasunut ikiorsiinissaq oqaasertaliussat siunertaannut 

ilianngillat.  

Innuttaasunut toqqaanartumik eqqugaasunut ikiuinissamik ikiorsiinissamillu oqaasertaliussani 

Naalakkersuisut piginnaatinneqarput.  Assersuutitut pisariaqartinneqarnerpaanut 

aningasartuuteqartoqarsinnaavoq, soorlu atisartaaqqinnissamut pequtinillu pissarseqqinnissamut, 

utaqqiisaasumik inissianut nuunnernut pequtitaarnermullu, ajunaarnersuaqarfiusuni 

aalajangersimasumik najugarisimasamiit annaassiniartoqartillugu pequtinik nuussinermut, 

isaruartaarnermut allatullu ikiorsiissutinut.    

Oqaasertaliussat iluini utaqqiisaasumik inissianut illumi atortut assigiinngitsut, eqqiaanermut atortut, 

pequtit, oqorutit, akisit, tungit assigisaallu pissarsiareqqinnissaannut 

aningaasartuuteqartoqarsinnaavoq.  Oqaasertaliussani nammineq pigisassat pisariaqarnerpaat 

pineqarput, soorlu inoqutigiinni inunnut uumasunullu nerisassat allallu pisariaqartinneqartut 

pissarsiarinissaat, inoqutigiinnut nalinginnaasunut pequtit pissarsiarinissaat, iggavimmi atortut 

pissarsiarinissaat, atisat pissarsiarinissaat, soorlu ukiup qanoq ilinera malillugu qaatiguut, ukiup 

qanoq ilinera malillugu kamippaat, atisat sullisaasinnaasut, soorlu kamippaat sullisaasinnaasut, 

meeqqat atortuinik pissarsinissaq pinngussat ilanngullugit, tv-mik, radiomik, qarasaasiamik, 

printerimik assigisaannillu pissarseqqinnissaq, nuunnermut ikiorneqarneq, innuttaasup ilaqutaasullu 

assartorneqarnissaannut ikiuineq, aningaasartuutinut aalajangersimasunut ikiuineq.  Atortut pisarneq 

malillugu atortuunngitsut imaluunniit pisariaqartinneqanngitsut pissarsiareqqinnissaannut 

aningaasartuutit ilaatinneqanngillat.  

Sulinermut atortutut isigineqarput atortut suulluunniit innuttaasup pineqartup inuussutissarsiummik 

ingerlatsinissamini pisariaqartinnerpaasai.  Assersuutigalugu umiatsiaaqqanik, piniarnermut 

atortunik, qarasaasianik, immikkut sullisinik, qarasaasianik, mobiltelefoninik, allannermut atortunik, 

kisitsinermut atortunik assigisaannillu pissarseqqinnissamut tapiissuteqartoqarsinnaassaaq.  

Sulinermut atortunik pitsaassutsimikkut nalinginnaasunik pissarseqqinnissamut taamaallaat 

tapiissuteqartoqarsinnaavoq.  Illuutinik aalaakkaasunik pissarseqqinnissamut tamakkuninngaluunniit 

attartortitsisarnernut tapiissuteqarnissaq siunertamut ilaanngilaq.   

Sulinermut atortunik pissarseqqinnissamut tapiissuteqarnermi innuttaasut eqqorneqartut 

malittarisassat malillugit pigisanut pineqartunut pisussaaffigalugu sillimmasiisussaatitaasimanersut 

nalilersuinermut ilaassaaq.  Taamaattoqarsimanngippat oqaasertaliussat uku naapertorlugit 

tapiissuteqartoqarsinnaassanngilaq.   

Oqaasertaliussanik atuinissamut aallaaviatigut upalungaarsimanermut ataatsimiititaliamit 

ajunaarnersuaqarneranik siumoortumik nalunaaruteqartoqarnissaa piumasaqaataassaaq. 

Oqaasertaliussat AI2023-mit iluarsineqarlutik ingerlateqqitaapput. 

Nr. 8. 

Oqaasertaliussatigut nassuiarneqarpoq sanatitsisut aningaasartuutaannut aningaasartuutit qanoq 

aningaasaliiffigineqassanersut aamma atuinissamik nalilersuineq malillugu sanaartugassanut 

ataasiakkaanut qanoq atorneqassanersut. 

Oqaasertaliussat AI2023-mit ingerlateqqitaapput. 

Nr. 9.  

Tjenestemandit, allanngortiterinermi ilaatinneqartut, allanngortiterinermi ajornerusumik 

pineqannginnissaasa qulakkeerneqarnissaa oqaasertaliussatigut siunertarineqarpoq. 

Inatsisartut peqqussutaat nr. 11, 28. oktober 1993-imeersoq, Tele Attaveqaatit allanngortinnera 

pillugu Inatsisartut peqqussutaat nr. 8, 6. juni 1997-imeersoq kiisalu Inatsisartut peqqussutaat nr. 14, 

30. oktober 1992-imeersoq inatsisitigut tunngavigineqarput. 

Oqaasertaliussat AI2023-mit ingerlateqqitaapput. 

Naalakkersuisut Siulittaasuat – Suliassaqarfik 10  

Konto pingaarnermut 10.01.05 HR Ineriartortitsinermut allaffik 

Naalakkersuisut kontomi pingaarnermi matumani atuinerussutinik atuinikinnerussutinilluunniit 

ukiumut aningaasanut inatsiseqarfiusumut tullermut nuutsisinnaanissaminnut piginnaatinneqarput. 

Konto pingaarnermut 10.01.05, HR Ineriartortitsinermut allaffik pillugu nassuiaatit 

Naalakkersuisut ukiumut aningaasaliiffiusumut tullermut atuinerunerit atuinikinnerunerillu kontomut 

pingaarnermut matumunnga nuussinissaannut pisinnaatinneqarput, taamaalilluni suliniutit ukiunik 

arlalinnik sivisussuseqartussat pitsaanerusumik pilersaarusiorneqarsinnaalissammata. Suliniut 

taamatut ittoq Namminersorlutik Oqartussani aqutsinissamut tunngaviuvoq.  

Oqaasertaliussat AI2023-mit ingerlateqqitaapput. 

Kontomut pingaarnermut, 10.01.06 Nutaaliornermi suliniuteqarnermilu suliassat 

Nr. 1. 

Naalakkersuisut kontomi pingaarnermi matumani siunertarineqartunut suliassat ilaasut 

aaqqiiviginissaat pillugit suleqatinik avataaneersunik isumaqatigiissuteqarnissamut 

piginnaatinneqarput. Isumaqatigiissutaasuni aningaasaliissutaasut tamarmiusut 

sipporneqassanngillat, ukiullu missingersuusiorfiusut sunnerneqaqqusaanatik. 

Nr. 2. 

Naalakkersuisut kontomi pingaarnermi matumani atuinerussutinik atuinikinnerussutinilluunniit 

ukiumut aningaasanut inatsiseqarfiusumut tullermut nuutsisinnaanissaminnut piginnaatinneqarput. 

Ukiumi aningaasanut inatsiseqarfiusumi pineqartumi aningaasaliissutit annerpaamik 10 %-ii 

nuunneqarsinnaapput. 

Kontomut pingaarnermut, 10.01.06 Nutaaliornermi suliniuteqarnermilu suliassat, nassuiaatit 

Nr. 1. 

Nutaaliornermi suliniuteqarnermilu suliassat pillugit suleqatigisanik avataaneersunik 

isumaqatigiissuteqarnikkut piffissamut ungasinnerusumut pilersaarusiornissaq sipaarniuteqarnissarlu 

oqaasertaliussatigut periarfissinneqarput.     

Oqaasertaliussat AI2023-mit ingerlateqqitaapput. 

Nr. 2. 

Aningaasaliissutit ajunnginnerusumik atorneqarnissaat qulakkeerniarlugu ukiut aningaasanut 

inatsiseqarfiusut akornanni aningaasanik nuussinissamut Naalakkersuisut tunngavissaqarnissaat 

oqaasertaliussatigut qulakkeerneqarpoq. 

Oqaasertaliussat AI2023-mit ingerlateqqitaapput.  

Konto pingaarnermut 10.10.11-mut Naalakkersuisut allattaat 

Naalakkersuisut kontomi pingaarnermi matumani atuinerussutinik atuinikinnerussutinilluunniit 

ukiumut aningaasanut inatsiseqarfiusumut tullermut nuutsisinnaanissaminnut piginnaatinneqarput. 

Konto pingaarnermut 10.10.11 Naalakkersuisut allattaat, nassuiaatit 

Naalakkersuisut kontomi pingaarnermi matumani atuinerunerinik atuinikinnerunernillu ukiup 

aningaasaliiffiusup tullianut nuussinissamut piginnaatinneqarput, taamaalillutik ukiuni arlalinni 

aningaasartuutinik pitsaanerusumik pilersaarusiorsinnaalerlutik.   

Oqaasertaliussat AI2023-mit ingerlateqqitaapput. 

Kontomut pingaarnermut, 10.13.10 Aktiaateqarluni ingerlatseqatigiiffinnit iluanaarutit, 

agguagarsiassat tunisinerillu 

Inatsisartut Aningaasaqarnermut akileraartarnermullu Ataatsimiititaliaata 

akuersissuteqareerneratigut Naalakkersuisut konto pingaarneq, 10.13.10 Aktiaateqarluni 

ingerlatseqatigiiffinnit iluanaarutit, agguagarsiassat tunisinerillu, aqqutigalugu isertitanik 170 mio. 

kr.-nit annertunerusunik aningaasaliissuteqarnissaminnut aammalu kontomi pingaarnermi, 80.00.10 

Sanaartugassanut Iluarsagassanullu Aningaasaateqarfimmit utertitat, Siunissamut Ungasinnerusumut 

Aningaasaliissutissanut Aningaasaateqarfimmi sanaartugassanut aningaasaliissutinit 

atunngitsuukkanik utertitsisinnaanissaminnut piginnaatinneqarput. 

Kontomut pingaarnermut, 10.13.10 Aktiaateqarluni ingerlatseqatigiiffinnit iluanaarutit, 

agguagarsiassat tunisinerillu, oqaasertaliussanut nassuiaatit 

Oqaasertaliussat naapertorlugit Inatsisartut Aningaasaqarnermut akileraartarnermullu 

Ataatsimiititaliaata akuersissuteqareerneratigut Naalakkersuisut konto pingaarneq, 10.13.10 

Aktiaateqarluni ingerlatseqatigiiffinnit iluanaarutit, agguagarsiassat tunisinerillu, aqqutigalugu 

isertitanik 170 mio. kr.-nit annertunerusunik aningaasaliissuteqarnissaminnut aammalu kontomi 

pingaarnermi, 80.00.10 Sanaartugassanut Iluarsagassanullu Aningaasaateqarfimmit utertitat, 

Siunissamut Ungasinnerusumut Aningaasaliissutissanut Aningaasaateqarfimmi sanaartugassanut 

aningaasaliissutinit atunngitsuukkanik utertitsisinnaanissaminnut piginnaatinneqarput. 196,4 mio. 

kr.-t taaneqartut tassaapput konto pingaarneq, 10.13.10 Aktiaateqarluni ingerlatseqatigiiffinnit 

iluanaarutit, agguagarsiassat tunisinerillu, aqqutigalugit isertitassatut naatsorsuutigisat. 

Taamaalillutik kontomi pingaarnermi isertitaasinnaasut allat immikkut ittumik isertitatut 

isigineqassapput, taakkulu Piffissaq ungasinnerusoq eqqarsaatigalugu aningaasaliissuteqarnissamut 

Aningaasaateqarfimmut ilanngunneqarsinnaassapput. 

Oqaasertaliussat Namminersorlutik Oqartussat attaveqaatinut allanullu, ukiuni aggersuni 

aningaasaqarnikkut attassisinnaanermik siuarsaasinnaasunut aningaasaliinerinut tapersiissutitut 

isigineqassapput. Tamanna Piffissaq ungasinnerusoq eqqarsaatigalugu aningaasaliissuteqarnissamut 

Aningaasaateqarfimmi siunertaavoq, Kommunit Namminersorlutillu Oqartussat missingersuutaat 

naatsorsuutaallu pillugit Inatsisartut Inatsisaanni nr. 26, 28. november 2016-imeersumi § 18, imm. 2 

takuuk. Oqaasertaliussat uku Piffissaq ungasinnerusoq eqqarsaatigalugu 

aningaasaliissuteqarnissamut Aningaasaateqarfiup aningaasanik pisariaqartitaanik 

qulakkeerinnipput.  

Oqaasertaliussat AI2023-mit iluarsineqarlutik ingerlateqqitaapput.  

Kontomut pingaarnermut, 10.13.11 Aktiaateqarluni ingerlatseqatigiiffinnut 

aningaasanngorlugit aningaasartuutit 

Nr. 1. 

Naalakkersuisut Kalaallit Airport A/S-imut toqqaanartumik aningaasaliissutissanik, taamaattoq 

annertunerpaamik 1 mia kr.-nik Siunissamut ungasinnerusumut Aningaasaateqarfimmut 

aningasaliissuteqarsinnaanissaminnut piginnaatinneqarput.   

Nr. 2. 

Nuummi Ilulissanilu nunanit tamalaanit mittarfiit sananeqarnissaannut kiisalu Qaqortumi nunap 

immikkoortuani mittarfimmik tamakkiisumik nammineq aningaasaliinissamut 2,6 mia. kr.-t tikillugit 

aningaasanik aktiatigut aningaasaliinissamut aamma akisussaaffeqarluni taarsigassarsianut 

aningaasaliinissamut Kalaallit Airports Holding A/S-ip qulakkeernissaanut Naalakkersuisut 

piginnaatinneqarput. Aningaasaatinik qaffaaneq pappiaqqat nalillit akianut 100-mut imaluunniit 

Naalakkersuisut qaffasinnerusumik aalajangigaannut akiliisoqarsinnaavoq. Naalakkersuisut Kalaallit 

Airports Holding A/S-imi avataanit taarsigassarsititsisunut Namminersorlutik Oqartussat 

saneqqunneqarsinnaanngitsumik aktiatigut aningaasanik aamma akisussaaffilimmik 

taarsigassarsiassatut aningaasanik 2,6 mia. kr.-nik aningaasaliissuteqarnissaannik 

nalunaaruteqarsinnaapput. 

Nr. 3 

Naalakkersuisut Nuna Green A/S-imi aktianik 400 mio. kr.-nik toqqaannartumik aningaasaliinikkut 

pisinissaannut piginnaatinneqarput.  

Aningaasanik aningaasaliinermut piumasaqaataapput ilaatigut Nuummi Utoqqarmiut 

Kangerluarsunnguanni erngup nukinganik nukissiorfiup allilernissaanut kiisalu erngup nukinganik 

nukissiorfimmik Qasigiannguani Aasiannilu pilersuisussamik sanaartornissamut 

aningaasalersornissaannullu Namminersorlutik Oqartussat aamma NunaGreen A/S-ip akornanni 

aningaasalersuineq pillugu isumaqatigiittoqarnissaa ilaatigullu sanaartornerit inuiaqatigiit 

aningaasaqarnerannut pitsaasumik kinguneqartussatut nalilerneqarsimanissaat. 

Kontomut pingaarnermut, 10.13.11 Aktiaateqarluni ingerlatseqatigiiffinnut 

aningaasanngorlugit aningaasartuutit, oqaasertaliussanut nassuiaatit 

Nr. 1.  

Naalakkersuisut Kalaallit Airport Holding A/S-imut toqqaanartumik aningaasaliissutissanik, 

taamaattoq annertunerpaamik 1 mia kr.-nik Siunissamut Ungasinnerusumut Aningaasaateqarfimmut 

aningasaliissuteqarsinnaanissaminnut nassuiaatit napertorlugit piginnaatinneqarput.   

Kalaallit Airports Holding A/S-imi aningaasaliinerit piffissaq ungasinnerusoq eqqarsaatigalugu 

aningaasaliissuteqarnissamut Aningaasaateqarfimmi siunertanik naammassinnissasut 

nalilerneqarpoq, taannami aqqutigalugu nunatta piffissamut ungasinnerusumut aningaasaqarnikkut 

attassisinnaanissaa qulakkeerneqarpoq.  Kalaallit Airports Holding A/S-imut aningaasaliineq 

Nuummi aamma Ilulissani nunanit tamalaanit mittarfiit kiisalu Qaqortumi nunap immikkoortuani 

mittarfiup sananeqarnissaannut, ingerlanneqarnissaannut aningaasalersorneqarnissaannullu 

killiliussatut piumasaqaatit pillugit Inatsisartut inatsisaat nr. 4, 22. november 2018-imeersumi 

aningaasatigut kingunissat naapertorlugit siunissaq ungasinnerusoq eqqarsaatigalugu qulakkiikkamik 

isumannaarisussatut inuiaqatigiinnullu aningaasaqarnikkut iluanaarutaalersussatut nalilerneqarpoq. 

Oqaasertaliussat AI2023-mit ingerlateqqitaapput.                  

Nr. 2. 

Oqaasertaliussat Naalakkersuisut Kalaallit Airports Holding A/S-imi 2,6 mia. kr.-t tikillugit 

aningaasaliissuteqarnissaannut periarfissiipput. Aningaasaatit qaffaaffiginerisigut 

aningaasaliisoqartarpoq. 

2023-p naanerani ingerlatseqatigiiffimmut 2.485.339.000 kr.-nik nalilinnik nuussisoqarpoq, 

taakkunannga: 

- 2.291.439.000 kr.-t Kalaallit Airports Holding A/S-imi nutaanik mittarfiliornissamut 

toqqaannartumik aningaasaliissutaapput, 

- 94.300.000 kr.-t. akisussaaffilimmik taarsigassarsiassatut aningaasaliissutaapput, aamma 

- 99.600.000 kr.-t Mittarfeqarfiit A/S-ip nalinga, Mittarfeqarfiit A/S pillugu Inatsisartut 

inatsisaanni 19, 21. november 2022-meersumi § 6 naapertorlugu 2023-mi Kalaallit Airports 

Holding A/S-imi aningaasaliissutigineqarput.  

Nuummi aamma Ilulissani nunanit tamalaanit timmisartunut mittarfiit kiisalu Qaqortumi nunap 

immikkoortuani mittarfiup sananeqarnissaannut, ingerlanneqarnissaannut 

aningaasalersorneqarnissaannullu killiliussatut piumasaqaatit pillugit Inatsisartut inatsisaanni nr. 4, 

22. november 2018-imeersumi § 5, imm. 1 aamma 2-mi aalajangersagaq oqaasertaliussap 

allanngortippaa, Kalaallit Nunaanni Namminersorlutik Oqartussat Kalaallit Airports Holding A/S-

imi aningaasaliissuteqarnissaanut periarfissaq 2,6 mia. kr.-nut killeqarpoq. 

Mittarfeqarfiit A/S pillugu Inatsisartut inatsisaata 19, 21. november 2022-meersup, tassani § 6 

naapertorlugu Naalakkersuisut Mittarfeqarfiit A/S-imi piginneqataassutinik Kalaallit Airports 

Holding A/S-imut, isumaqatigiissuteqarnikkut imaluunniit aningaasaatinik qaffaanermut ilagitillugu 

aningaasaliissuteqarnikkut tunniussinissaannut pisinnaatitsisup akuerineqarnerata kingunerisaanik 

tunngavik 2024-mut Aningaasanut inatsisip akuerineqarneratigut 2,5 mia kr.-niit 2,6 mia. kr.-nut 

iluarsineqarpoq. 

Mittarfeqarfiit A/S nalinga 99,6 mio. kr.-nut nalilerneqarmat, Kalaallit Airports Holding A/S-ip 

aktiatigut aningaasaatai 2023-mi immikkut ittumik ataatsimeersuarnermi aningaasat amerlaqataannik 

qaffanneqarput. Suliffeqarfimmut aningaasaliinikkut nalinga qaffanneqarmat, nalinganik 

qaffaassutaasut mittarfiliornermut atorsinnaanngillat, taamaattumik Namminersorlutik Oqartussat 

aktiatigut aningaasanik aningaasaliissutissaattut aamma akisussaassusilimmik taarsigassarsiassatut 

aningaasaliissutissaattut killiliussat tamarmiusut, 2022-mut aningaasanut inatsit pillugu 

isumaqatigiissummi 18. november 2021-meersumi Qaqortumi mittarfik 1.500 m-inik takissusillip 

aningaasalersornissaanut tunngasoq naammassisinnaajumallugu qaffannissaat pisariaqarpoq. 

Allannguut nunatta karsianut aningaasartuuteqarnerunermik kinguneqarnavianngilaq. 

Oqaasertaliussat AI2023-mit iluarsineqarlutik ingerlateqqitaapput. 

Nr. 3 

Oqaasertaliussatigut Naalakkersuisut NunaGreen A/S-imi 400 mio. kr.-nik toqqaannartumik 

aningaasaliissuteqarnissaannut piginnaatinneqarput. Aningaasaliissuteqannginnermi piumasaqaatit 

marluk naammassineqarsimasussaapput. 

Siullertut NunaGreen A/S aamma Namminersorlutik Oqartussat akornanni aningaasaliissutit Nuup 

kiisalu Qasigiannguit Aasiaallu pilersorneqarnerannut erngup nukinganik nukissiorfinnik 

taakkununngalu atatillugu atortunik sanaartornermut, aningaasalersuinermut ingerlatsinermullu 

killiliussatut atugassarititaasut pillugit Inatsisartut inatsisaat allanngortinneqarnissaa pillugu 

Inatsisartut inatsisaat (Aningaasalersuinermut killissaliussat annertusineqarnerat) nr. 17, 21. 

november 2022-meersoq naapertorlugu taamaallaat Utoqqarmiut Kangerluarsunnguanni erngup 

nukinganik nukissiorfiup allilernissaanut kiisalu erngup nukinganik nukissiorfimmik Qasigiannguani 

Aasiannilu pilersuisussamik sanaartornissamut aningaasalersornissaannullu atatillugu 

atorneqarnissaannik qulakkeerinnittumik isumaqatigiittoqassaaq.  

Aappaattut aningaasaliinissami piumasaqaataavoq sanaartornerit inuiaqatigiit aningaasaqarnerannut 

pitsaasumik kinguneqartussatut nalilerneqarsimanissaat. Inuiaqatigiit aningaasaqarnerannut 

kingunerisassanik nalilersuineq Inuiaqatigiit aningaasaqarnerannut tunngatillugu kingunerisassanik 

naliliinerit saqqummiunneqartarnerannut ilitsersuut naapertorlugu suliarineqassaaq. 

Oqaasertaliussat Kommunit Namminersorlutillu Oqartussat missingersuutaat naatsorsuutaallu 

pillugit Inatsisartut Inatsisaanni  nr. 26, 28. november 2016-imeersumi § 2, imm. 3 naapertorlugu 

missingersuutit inissisimanerannik naatsorsuinermut atatillugu ineqarnermut, 

inuussutissarsiornermut imaluunniit ataqatigiimmik aaqqissuussinernut suliniutinut aningaasaliinerit, 

kingunissanik nalilersuinerup kingorna aningaasaliissutit ataatsimut isigalugit inuiaqatigiit 

aningaasaqarnerannut iluanaarutaasussatut nalilerneqarpata Inatsisartullu aningaasartuutit 

aalajangersimasut ilaatinneqannginnissaat akuerippassuk ilanngunneqannginnissaannik 

periarfissiisoq eqqarsaatigalugu isigineqassapput. 

Oqaasertaliussatigut erngup nukinganik suliniutinik sanaartornissamut aningaasalersuinissamullu 

atatillugu NunaGreen A/S-imut aningaasaliisoqarnissaa missingersuutillu inissisimaffiannik 

naatsorsuinermi aningaasaliissutit ilanngunneqannginnissaat Inatsisartunit akuerineqarpoq, takkuali 

marluk inuiaqatigiinnut iluanaarutaasussamik pitsaasumik kinguneqartussatut nalilerneqarsimanissaa 

piumasaqaatigalugu.  

Oqaasertaliussaq nutaajuvoq. 

Kontomut pingaarnermut, 10.98.01 Digitaliseeriinermut Aqutsisoqarfik 

Nr. 1. 

Naalakkersuisut nioqqutissanik sullissinernillu pisinermut atatillugu isumaqatigiissuteqarnissamik 

piginnaatinneqarput. Isumaqatigiissutaasuni aningaasaliissutaasut tamarmiusut 

sipporneqassanngillat, ukiullu missingersuusiorfiusut sunnerneqaqqusaanatik. 

Nr. 2. 

Naalakkersuisut ukiup aningaasanut inatsiseqarfiusup tullianut kontomut pingaarnermut, 10.98.01 

Digitaliseeriinermut Aqutsisoqarfik, aningaasaliissutit 10 procentii angullugit atuinerussutinik 

atuinikinnerussutinilluunniit nuussinissamut piginnaatinneqarput. 

Nr. 3. 

Naalakkersuisut Digitaliseeriinermut Aqutsisoqarfiup suliassaqarfiata iluani allaffissornermi IT-

millu ingerlatsinermut suliassat nuunneqarnerannut atatillugu ingerlatsinermut kontonit allanit 

tamanit kontomut pingaarnermut, 10.98.01 Digitaliseeriinermut Aqutsisoqarfik, missingersuutitigut 

sunniuteqanngitsumik nuussinissaannut piginnaatinneqarput.  

Nr. 4.  

Allaffissornikkut immikkoortortat Digitaliseeriinermik Aqutsisoqarfiup sullissineranik qanoq 

atuitiginerat apeqqutaalluni, soorlu atortunik akuersissutinillu, immikkoortortani attuumassuteqartuni 

akuersissutit atuisullu amerlanerulersut pissutaallutik aningaasartuutit annertunerulersut 

Digitaliseeriinermik Aqutsisoqarfiup akiligassanngortillugit ingerlateqqissinnaavai.  

Nr. 5.   

Namminersorlutik Oqartussani immikkoortortat tunngaviusumik paasissutissanut tunngatillugu 

sullissinernik kiffartuussissutinilluunniit atuinerinit aningaasartuutaanerulersut Digitaliseeriinermut 

Aqutsisoqarfiup ukiumut annerpaamik 2,1 mio. kr.-t akiligassiissutigisinnaavai. 

Kontomut pingaarnermut, 10.98.01 Digitaliseeriinermut Aqutsisoqarfik, nassuiaatit 

Nr. 1. 

Ilaatigut pisariillisaanermik suliniutinut qitiusumik allaffeqarfimmi qarasaasiaqarnikkut 

pitsaanerusumik ingerlatsilernissamut suliassanik erseqqinnerusumik isumaqatigiissutigineqartunik 

isumaginninnissaq pillugu avataanit suleqatinik isumaqatigiissuteqartoqarsinnaanissaa 

oqaasertaliussani siunertarineqarpoq.   

Oqaasertaliussat AI2023-mit ingerlateqqitaapput. 

Nr. 2. 

Digitaliseeriinermut Aqutsisoqarfiup qitiusumik allaffeqarfimmi ataatsimut IT-mut periusissiami 

anguniakkat malissinnaajumallugit nalinginnaasumik aningaasaliinissamut ingerlatanillu 

naleqqussaanissamut kiffaanngissuseqarnerunissaa oqaasertaliussatigut siunertaavoq. 

Oqaasertaliussat AI2023-mit ingerlateqqitaapput. 

Nr. 3. 

Digitaliseeriinermut Aqutsisoqarfiup suliaasa ilaanni allaffissornikkut imaluunniit IT-mik 

ingerlatsinermi suliassanik Naalakkersuisut nuussinissamik ingerlatitseqqissinnaammata 

allaffissornerup eqaannerulernissaa oqaasertaliussatigut siunertarineqarpoq.   

Oqaasertaliussat AI2023-mit ingerlateqqitaapput. 

Nr. 4.   

Immikkoortortat nutaat Digitaliseriinermik Aqutsisoqarfiup atortuinik sullissinerinillu 

atuisalernissaasa kingunerisaanik aningaasartuutit nutaat aningaasaliissutit aqqutigalugit 

akilerneqartarnissaat oqaasertaliussatigut qulakkeerneqarpoq.  Siunertaanngilarli oqaasertaliussat 

tunngavigalugit immikkoortortat nutaat aaqqissuussaanermikkut Digitaliseeriinermik 

Aqutsisoqarfimmut attuumassuteqartut ataavartumik naatsorsuusiorfigineqartarnissaat. 

Aaqqissuussatigulli ikaarsaariarnerup pisariaqartiligaanik aningaasaliissutitigut allannguutit 

aningaasanut inatsisissami tulliuttumi kontomut pingaarnernut pineqartumut attuumassuteqartunut 

ilanngunneqassapput. 

Oqaasertaliussat AI2023-mit ingerlateqqitaapput. 

Nr. 5. 

Digitalinngorsaanermut Aqutsisoqarfiup tunngaviusumik paasissutissanut tunngatillugu 

sullissineranik kiffartuussineranilluunniit Namminersorlutik Oqartussani immikkoortortat atuinerisa 

kingunerisaannik aningaasartuutaalersut matussusernissaannut aningaasaliissutit oqaasertaliussatigut 

qulakkeerneqarput. Tamanna nuna tamakkerlugu digitalinngortitsiniarnermut periusissap 2022-2025-

p piviusunngortinniarneranut tunngaviulluni piumasaqaataavoq. 

Tunngaviusumik paasissutissanik kommunit atuinerannut kommuninut ataatsimoortumik tapiissutit 

2021-mi 2,1 mio. kr.-nik appartinneqarput. Ukiunut tullernut ataatsimoortumik tapiissutit 2022-mi 

2,6 mio. kr.-nik, 2023-mi 3,1 mio. kr.-nik 2024-milu 3,35 mio. kr.-nik appartinneqarput. 

Ataatsimoortumik tapiissutit annikillisinnerisigut kommunit saniatigut akiliinngikkaluarlutik 

tunngaviusumik paasissutissanik killeqanngitsumik atuisinnaapput.   

Oqaasertaliussat AI2023-mit ingerlateqqitaapput. 

Kontomut pingaarnermut, 10.98.02 Nuna tamakkerlugu digitalinngortitsinissamut periusissap 

atuutsilernera 

Nr. 1. 

Kontomi pingaarnermi matumani anguniagaasut iluanni suliassat aaqqinneqarnissaannut 

suleqatigisanut avataaneersunut isumaqatigiissuteqarnissamik Naalakkersuisut piginnaatinneqarput. 

Isumaqatigiissutaasuni aningaasaliissutaasut tamarmiusut sipporneqassanngillat, ukiullu 

missingersuusiorfiusut sunnerneqaqqusaanatik. 

Nr. 2. 

Naalakkersuisut kontomi pingaarnermi matumani atuinerussutinik atuinikinnerussutinilluunniit 

ukiumut aningaasanut inatsiseqarfiusumut tullermut nuutsisinnaanissaminnut piginnaatinneqarput. 

Kontomut pingaarnermut, 10.98.02 Nuna tamakkerlugu digitalinngortitsinissamut periusissap 

atuutsilersinnera, nassuiaatit 

Nr. 1.  

Digitalinngortitsinermik suliassat pillugit suleqatigisanik avataaneersunik isumaqatigiissuteqarnikkut 

piffissamut ungasinnerusumut pilersaarusiornissaq sipaarniuteqarnissarlu oqaasertaliussatigut 

periarfissinneqarput.  

Oqaasertaliussat AI2023-mit ingerlateqqitaapput. 

Nr. 2. 

Aningaasaliissutit ajunnginnerusumik atorneqarnissaat qulakkeerniarlugu ukiut aningaasanut 

inatsiseqarfiusut akornanni aningaasanik nuussinissamut Naalakkersuisut tunngavissaqarnissaat 

oqaasertaliussatigut qulakkeerneqarpoq. Annertuumik nuussisinnaanissaq pisariaqarpoq, tassami 

aningaasaliissutini IT tungaatigut suliniutit annertuut, soorlu tunngaviusumik paasissutissanut 

programmi ingerlanneqarnerat pissutaallutik tassunga aningaasaliissutit ukiut arlallit atorlugit 

atorneqarsinnaammata.  

Oqaasertaliussat AI2023-mit ingerlateqqitaapput. 

Kontomut pingaarnermut, 10.98.03 Inussuk IT  

Ukiumut aningaasanut inatsiseqarfiusumut tulliuttumut kontomi pingaarnermi, 10.98.03 Inussuk IT-

mut, aningaasaliissutit 10 procentii tikillugit atuinerussutinik atuinikinnerussutinilluunniit 

nuussisinnaanissaminnut Naalakkersuisut piginnaatinneqarput.  

Kontomut pingaarnermut, 10.98.03 Inussuk IT, nassuiaatit  

Aningaasaliissutit naapertuuttumik atorneqarnissaat qularnaarniarlugu Naalakkersuisut 

atuinerussutinik atuinikinnerussutinilluunniit ukiumut aningaasanut inatsiseqarfiusumut tullermut 

nuussinissamut tunngavissaqarnissaat oqaasertaliussatigut qularnaarneqarpoq.  

Aningaasaqarnermut Akileraartarnermullu Naalakkersuisoq - Suliassaqarfik 20 

– 24 

Suliassaqarfik 20 – 24-mut, Aningaasaqarnermut Naligiissitaanermullu Naalakkersuisoqarfik  

Nr. 1. 

Kontomi pingaarnermi, 20.01.08 Eqqartuussisutigoortitsinermut aningaasaliissutit, 

eqqartuussivimmi suliat, Aningaasaqarnermut Naligiissitaanermullu Naalakkersuisoqarfik kiisalu 

Akileraartarnermut Aqutsisoqarfik, eqqartuussinernut, taarsiffigineqarnissamik suliat il.il. kiisalu 

suliap eqqartuussivitsigut suliassanngortinnginnerani aningaasartuutit assersuutigalugu 

akiliisitsiniarnerit pillugit suliat suliarineqarnerini eqqartuussissuserisunut aningaasartuutit tamarmik 

akilerneqartarput. Sulisunut tunngatillugu sulianut neqerooruteqartitsinernullu, Pisortat 

oqartussaaffigisaanni suliffeqarfiinilu nioqqutissanik kiffartuussinernillu pisiniarnermut 

tunngatillugu neqerooruteqartitsisarneq pillugu Inatsisartut inatsisaat nr. 6, 12. juni 2019-imeersoq 

naapertorlugu Aningaasaqarnermut Sulisoqarnermullu Aqutsisoqarfimmit isumagineqartunut 

tunngatillugu Namminersorlutik Oqartussat soqutigisaannik isumaginninnermut atatillugu kontomi 

pingaarnermi 20.01.08-mi eqqartuussissuserisunut eqqartuussivikkoortitsinermullu aningaasartuutit 

aamma akilerneqarsinnaapput. Kontomi pingaarnermi aningaasaliissutit apeqqutaatinnagit 

eqqartuussivimmi suliamut ataatsimut aningaasat 2.500.000 kr.-t tikillugit 

atugassanngortinneqarsinnaapput. Aningaasat 2.500.000 kr.-nit sinnillit atugassanngortinnagit 

Aningaasaqarnermut Akileraartarnermullu Ataatsimiititaliamut saqqummiunneqassapput. 

Nr. 2. 

Naalakkersuisut Namminersorlutik Oqartussat pissarsiassaat tamarmik, erniat, akitsuutit 

aningaasartuutillu allat 300,00 kr.-nik ikinnerusunilluunniit annertussusillit 

isumakkeerinnissutiginissaannut piginnaatinneqarput. 

Nr. 3. 

Naalakkersuisut akiligassanik 100,00 kr.-nik ikinnerusunilluunniit annertussusilinnik 

akiliisitsiniarnernik tigusinnginnissamut piginnaatinneqarput. 

Suliassaqarfik 20 – 24-mut, Aningaasaqarnermut Naligiissitaanermullu Naalakkersuisoqarfik, 

nassuiaatit  

Nr. 1. 

Aningaasaqarnermut Naligiissitaanermullu Naalakkersuisoqarfiup naalakkersuisoqarfiullu ataanni 

aqutsisoqarfiit akileraartarnermut akiliisitsiniartarnermullu tunngasut akisussaaffigalugit 

isumagisarpai, tassunga ilanngullugit eqqartuussivimmi suliat, akiliisinnaajunnaarnermik 

nalunaarutiginninnerit, akiliisitsiniartarnerit il.il. Akiliisinnaajunnaarnermik nalunaarutiginninnerni 

il.il., aamma Akileraarusiinermik Aalajangiisartut aalajangigaannik il.il. misiliinerni aammalu 

Kalaallit Nunaata avataani pisortat pisassaannik akiliisitsiniartarnernut atatillugu 

eqqartuussissuserisunut aamma tamanut ammasumik neqerooruteqartitsinerit Aningaasaqarnermut 

Sulisoqarnermullu Aqutsisoqarfimmi isumagineqartut pillugit eqqartuussinermik 

isumaqatigiissitsiniarnermillu sulianut aningaasartuutinik pilertunik aningaasalersuisinnaanissaq 

qulakkeerniarlugu konto pingaarneq manna pilersinneqarsimavoq 

Oqaasertaliussat AI2023-mit ingerlateqqitaapput. 

Nr. 2. 

Oqaasertaliussat uku aqqutigalugit Akileraartarnermut Aqutsisoqarfik Namminersorlutik 

Oqartussanut pissarsiassat 300,00 kr.-nik ikinnerusunilluunniit annertussusillit 

isumakkeerinnissutiginissaannut piginnaatitaalerpoq. 

300,00 kr.-nik ikinnerusunilluunniit isumakkeerinninnissamut piginnaatitaaffiugaluartoq, 

Akileraartarnermut Aqutsisoqarfik Namminersorlutik Oqartussanut akiitsunik tamanik 100,00 kr.-nik 

ikinnerusulluunniit annertussusilinnik isumakkeerinnittassaaq. 

Namminersorlutik Oqartussanut pissarsiassat tamaasa 100,00 kr.-nik ikinnerusunilluunniit 

annertussusillit isumakkeerinnissutigisarnerisigut isumakkeerinnissutillu taamatut 

killilerneqarnerisigut isumakkeerinnissutit aningaasatigut annertussusiisa innuttaasullu inatsisitigut 

isumannaatsuunissaasa akornanni oqimaaqatigiinneq pitsaanerpaassaaq. 

2020-mi oqaasertaliussaq ilassutitut aningaasaliinikkut akuerineqarpoq, takuuk TB-suliap nr. 20-900. 

Oqaasertaliussat AI2023-mit ingerlateqqitaapput. 

Nr. 3. 

Oqaasertaliussatigut akiitsut, pisortanit allanit akiitsoqarfigisanit akiliisitsiniarnissaq siunertaralugu 

Akileraartarnermut Aqutsisoqarfiup tigusinnaasai 100 kr.-nut minnerpaaffissalerneqarput.  

Taakkua 100,00 kr.-t akiligassap ataatsip annertussusaanut matussusiipput. Erniat akiligassamut 

immikkut ittumik akiligassatut allanneqassapput.   

Oqaasertaliussat uku atorlugit Akileraartarnermut Aqutsisoqarfiup pissarsiassat 100,00 kr.-usut 

ikinnerusulluunniit, Namminersorlutik Oqartussat pisortalluunniit oqartussat allat il.il. 

akiligassaqarfiuppata itigartitsissutigissavai. 

Akiligassaqarfiit akiligassanik annikinnerusunik akiliisitsiniartarnerat namminnerlu aqutsissutiminni 

matussusiisarnerat oqaasertaliussatigut mattunneqanngillat. 

Oqaasertaliussat AI2023-mit ingerlateqqitaapput. 

Kontomut pingaarnermut, 20.01.01 Aningaasaqarnermut Akileraartarnermullu 

Naalakkersuisoqarfik 

Nr. 1. 

Naalakkersuisut kontomi pingaarnermi matumani atuinikinnerussutinik atuinerussutinilluunniit 

1.500.000 kr.-t angullugit annertussusilinnik ukiumut aningaasanut inatsiseqarfiusumut tullermut 

nuussinissamut piginnaatinneqarput.  

Nr. 2. 

Kommunit suliffeqarfinnik pigisaasa sanaartukkanillu pigisaasa ilaasa pisiarinerinut, 

qularnaveeqqusernerinut attartornerannulluunniit akuersisarneq pillugu Inatsisartut inatsisaanni § 3, 

imm. 1-imi akiliisinnaassuseqarnermut piumasaqaammik saneqqussigallarnissaq pillugu ESANI 

A/S-imik piginnittut nalunaarfiginissaannut Naalakkersuisut piginnaatinneqarput. 

Akiliisinnaassutsimut piumasaqaat qaqugu naammassineqaqqittussanngussanersoq pillugu 

piffissaliussamik nalunaarummut ilanngussisoqarsinnaavoq. 

Kontomut pingaarnermut, 20.01.01 Aningaasaqarnermut Nunamullu Namminermut 

Naalakkersuisoqarfik, nassuiaatit 

Nr. 1. 

Oqaasertaliussat aningaasaliissutaasut atorluarneqarnerunissaannut periarfissiipput. Ilaatigut 

aningaasarsiornikkut annertuumik misissueqqissaarnerit imaluunniit paasiniaasarnerit 

kinguaattoorfiusinnaapput, taamaalillutillu naatsorsuutigisatut aningaasanut inatsiseqarfiusumi 

matumani suliarineqarsinnaassanatik.  Suliarineqartut tamanna aqqutigalugu 

kinguaattoorfiunnginnissaat oqaasertaliussatigut qulakkeerneqarpoq.   

Oqaasertaliussat AI2023-mit ingerlateqqitaapput. 

Nr. 2. 

Kommunit suliffeqarfinnik pigisaasa sanaartukkanillu pigisaasa ilaasa pisiarinerinut, 

qularnaveeqqusernerinut attartornerannulluunniit akuersisarneq pillugu Inatsisartut inatsisaat nr. 23, 

28. november 2018-imeersoq ingerlatseqatigiiffinnut kommuninit pigineqartunut aamma 

suliffeqarfiit aningaasaqarnerannut kommunillu taakkununnga tunngatillugu iliuusaannut 

tunngaviliivoq. Inatsimmi ilaatigut aalajangersarneqarsimavoq, suliffeqarfik kommuninit 

pigineqartoq illunik, allaffiit illutaannik, aqqusinernik assigisaannillu suliffeqarfiup allanut 

pisussaaffiinut qularnaveeqqusiisoqarnissaanut kommunalbestyrelsi akuersissuteqarsinnaasoq, 

suliffeqarfik kommuninit pigineqartoq annikinnerpaamik 25 procentimik akiliisinnaassuseqarpat, 

akiitsut il.il. akuersissummik qinnuteqarnermi naatsorsorneqartut ilanngutereerlugit. 

ESANI A/S-imi eqqakkanut ikuallaavinnik nutaanik marlunnik pilersitsinissamut atatillugu 

ingerlatseqatigiiffik sanaartornikkut akiitsortariaqarsimavoq. Kommunit ingerlatseqatigiiffimmik 

piginnittut akiitsornermut atatillugu ingerlatseqatigiiffik ikuallaavinnut taakkununnga akiitsornermut 

qularnaveeqqusiissasoq akueraat, Kommunit suliffeqarfinnik pigisaasa sanaartukkanillu pigisaasa 

ilaasa pisiarinerinut, qularnaveeqqusernerinut attartornerannulluunniit akuersisarneq pillugu 

Inatsisartut inatsisaanni § 3, imm. 1 takuuk. 

Ikuallaavinnilli taakkunannga marlunnik sanaartornerit kinguaattoorsimapput, taamaalillutik 

sanaartornermi atortussanut aningaasartuutit erniallu qaffakkiartornerisa kingunerisaannittaaq 

sanaartornerit akitsorsimallutik. Ingerlatseqatigiiffik piginnittuilu akiitsoqqinnikkut 

taarsigassarsinikkullu saniatigut aningaasartuutaalersut aningaasalersorusuppaat. Avataanit 

aningaasalersueqqittoqarpat ingerlatseqatigiiffik 25 pct.-it ataallugit akiliisinnaassuseqalissaaq, naak 

tamanna ingerlatseqatigiiffiup qularnaveeqquserneranut piginnittunit inatsisitigut aallaqqaammut 

akuersinermut tunngaviugaluartoq.  

Kommunit ingerlatseqatigiiffimmik piginnittut ingerlatseqatigiiffimmut aningaasaliinissamut 

maannakkut periarfissaqanngimmata aammalu Kommunit suliffeqarfinnik pigisaasa sanaartukkanillu 

pigisaasa ilaasa pisiarinerinut, qularnaveeqqusernerinut attartornerannulluunniit akuersisarneq 

pillugu Inatsisartut inatsisaat naapertorlugu akiliisinnaassutsimut piumasaqaat 

saneqqunneqarsinnaanngimmat, oqaasertaliussat uku inatsimmik saneqqutsigallarnissamut 

ilanngunniarneqarput. Naalakkersuisut oqaasertaliussat tunngavigalugit ingerlatseqatigiiffiup 

nutaanik akiitsornissaanut il.il. qularnaveeqqusernissaa pillugu qinnuteqaat akuerisinnaalerpaat, 

ingerlatseqatigiiffik ikaarsaariarnermi 25 procentit ataallugit akiliisinnaassuseqarnissaa 

apeqqutaatinnagu. Tamanna pillugu qinnuteqaatip suliarineqarnerani ingerlatseqatigiiffiup 

aningaasaqarnikkut killiffia missingersuusiornermilu periusaat il.il. pillugit 

paasissutissiisoqartarnissaa piumasaqaatigineqarsinnaavoq. Immikkut akuerineqarnissamut 

tamatuma saniatigut ingerlatseqatigiiffiup ukiut arlalikkaat sukumiinerusumik aalajangersarneqartut 

iluanni inatsisitigut piumasaqaataasumik 25 procentinik akiliisinnaassuseqaleqqinnissaa 

piumasaqaatigineqassasoq naatsorsuutaavoq. 

Oqaasertaliussaq nutaajuvoq. 

Kontomut pingaarnermut, 20.01.11 Nuna tamakkerlugu pilersaarusiorneq 

Naalakkersuisut kontomi pingaarnermi matumani atuinikinnerussutinik ukiumut aningaasanut 

inatsiseqarfiusumut tullermut nuunnissaannut piginnaatinneqarput. 

Kontomut pingaarnermut, 20.01.11 Nuna tamakkerlugu pilersaarusiorneq, nassuiaatit 

Aningaasaliissutit naapertuuttumik atorneqarnissaat qularnaarniarlugu Naalakkersuisut aningaasanik 

ukiumut aningaasanut inatsiseqarfiusumut tullermut nuussinissamut tunngavissaqarnissaat 

oqaasertaliussatigut qularnaarneqarpoq. 

Oqaasertaliussat AI2023-mit ingerlateqqitaapput. 

Kontomut pingaarnermut, 20.05.20 Kommuninut ataatsimoortumik tapiissutit 

Naalakkersuisut kommunit meeqqanut inuusuttunullu ulloq unnuarlu paaqqinnittarfinnut 

namminersortunut akiliutissaanut tunngatillugu ulloq unnuarlu akigititap annertunerpaaffissaanik 

aalajangiinissaannut piginnaatinneqarput. 

Kontomut pingaarnermut, 20.05.20 Kommuninut ataatsimoortumik tapiissutit, nassuiaatit 

Meeqqanut inuusuttunullu tunngatillugu aningaasartuutit akiliutillu pissusissamisoortumik 

ataqatigiinnissaannik qulakkeerinninnissaq oqaasertaliussani siunertaavoq. Naalakkersuisut 

akigititassat aalajangernissaannut oqaasertaliussat tunngavigalugit nalunaarummik 

atuutilersitsisinnaapput. Apeqqut tamatuma saniatigut ataatsimoortumik tapiissutit pillugit 

kommuninik isumaqatiginninniarnermi aamma ilanngunneqarsinnaassaaq.   

Oqaasertaliussat AI2023-mit ingerlateqqitaapput. 

Siunertamut kontomut, 20.10 Suliniutit immikkut siunertallit 

Naalakkersuisut Namminersorlutik Oqartussat akiliisinnaassusiannik taarsigassarsianillu 

allanngortitsinissaminnut, aammalu tassunga atatillugu aningaasaqarnikkut isertitsissutaasinnaasut, 

tassunga ilanngullugit ernianit nunallu aningaasaannit isertitsissutaasinnaasut pillugit 

isumaqatigiinniarnissamut piginnaatinneqarput. Tamatuma saniatigut Naalakkersuisut 

piginneqataassutit aqunneqarnerannut ilisimasanik tunngavilinnik isumaqatigiissuteqartarnissaannut 

piginnaatinneqarput. Namminersorlutik Oqartussat pappialaataannik nalilinnik ingerlatsinissaq, 

taamaalillunilu Namminersorlutik Oqartussat akiliisinnaassutsiminnik akiitsuminnillu 

pitsaanerpaamik pissarsiaqartarnissaat taamatut piginnaatitsinertigut siunertarineqarput. 

Inatsisartut Aningaasaqarnermut Akileraartarnermullu Ataatsimiititaliaat ingerlaavartumik 

ilisimatitsissuteqarfigisarlugu, Namminersorlutik Oqartussani akiliisinnaassuseqarnerup nikerarnera 

il.il. pakkersimaarniarlugit taarsigassarsiniarnissamut Naalakkersuisut piginnaatinneqarput. 

Taarsigassarsinermut atatillugu Namminersorlutik Oqartussat taarsigassarsinissamik 

isumaqatigiissutaanni atugassarititaasut eqqarsaatigalugit Naalakkersuisut pigisat nalillit 

qularnaveeqqusersinnaavaat. 



2024-mut aningaasanut inatsit pillugu Inatsisartut inatsisaat nr. 73, 24. novembari 2023-meersoq 

19 

Naalakkersuisut taarsigassarsisinnaaneq pillugu maleruagassanik sukumiinerusunik 

aalajangersaasinnaapput. 

Siunertamut kontomut, 20.10 Suliniutit immikkut siunertallit, nassuiaatit 

Namminersorlutik Oqartussat akiliisinnaassuseqarnerata ulluinnarni ingerlanneqarnera 

qulakkeerniarlugu aningaasaatigisanik akiitsunillu ingerlaavartumik sulissutiginnissinnaanissamut 

Naalakkersuisut piginnaatinneqarput, taamatuttaaq aningaasalersuisarnermut tunngatillugu 

niuerfinni tamanut atuuttumik niuernikkut allanngoriartornerit kingunerisaannik 

aningaasaliissutaasut pisarialimmik naleqqussarneqartarnissaannut. 

Aningaasalersuisarnermi niuerfinni allanngorartarnerit pilertoqisumik pisarmata, taamatullu 

periarfissaasinnaasunik nutaanik aalajangersimakannersumik pisartumik nalliuttoqartarmat, 

Naalakkersuisut aningaasaliisarnermi aqutsisunut, tassalu suliffeqarfinnut allat 

aningaasaliissutaannik ingerlataqarnermik inuussuteqartunut isumaqatigiissuteqarnissamik 

piginnaatinneqarput. 

Oqaasertaliussat AI2023-mit ingerlateqqitaapput. 

Kontomut pingaarnermut, 20.10.11 Ilanngaaseereerluni erniat 

Naalakkersuisut Nunatta Karsiani ima tigusisinnaatitaanermut piginnaatinneqarput: 

Nukissiorfiit 70,00 mio. kr. 

Tigusisinnaatitaanermik atuineq ukiumut 3 %-imik ernialersorneqassaaq. Uninngasuutit ukiumut 0 

%-imik ernialersorneqassapput. Erniat ullut ingerlasimasut amerlassusiviisa ullunut 360-inut 

avinneqarnerat tunngavigalugu naatsorsorneqassapput.  Tigusat uninngasuutilluunniit erniaat 

ullormiit ullormut naatsorsorneqartassapput kvartalikkaartumillu siumut nalunaarneqartassallutik. 

Kontomut pingaarnermut, 20.10.11 Ilanngaaseereerluni erniat, nassuiaatit 

Nukissiorfiit ulluinnarni ingerlanneqarneranni aningaasat tigoriaannaat nikerartarnerat pissutaalluni 

Nunatta Karsianit tigusisinnaatitaanissaq pisariaqartinneqarpoq, tassami suliffeqarfiit 

namminersortitat niuernikkut atugassarititaasut malillugit taarsigassarsisinnaanngimmata.   

Suliffeqarfinni namminersortitani aningaasat uninngasuutigineqartut ukiumut 0%-imik 

ernialersorneqartarput.  

Oqaasertaliussat AI2023-mit iluarsineqarlutik ingerlateqqitaapput.   

Kontomut pingaarnermut 20.10.22 Isertitat allat 

Isertitanik il.il. missingersuutaasimanngitsunik aningaasanullu inatsimmi isertitassatut 

aningaasaliiffigineqarsimanngitsunik tigusisinnaanissaminnut Naalakkersuisut piginnaatinneqarput.   

Kontomut pingaarnermut, 20.10.22 Isertitat allat, nassuiaatit 

Namminersorlutik Oqartussat naatsorsuutiginngisamik isertitaqarsinnaanerat soorlu ilaatigut 

aningaasanik, illuutinik pigisanilluunniit nalilinnik oqaasertaliussatigut qularnaarneqarpoq. 

Pineqartut tassaasinnaapput kingorngussassatut tunissutit aammalu toqukkut qimagussimasut 

pigisaat kiisalu nammineq kajumissutsimik akiliutit, tassunga ilanngullugit akileraartarnermut 

tunngasut, aammalu naatsorsuutiginngisamik akiliutit tunissutillu.   

Oqaasertaliussaq aqqutigalugu qularnaarneqartut Namminersorlutik Oqartussanut kisimik 

attuumassuteqarput, taamaasillunilu oqaasertaliussaq aqqutigalugu inuit tassalu Naalakkersuisuni 

ilaasortat Naminnersorlutik Oqartussaniluunnit atorfilittat maleruagassat atuuttut saniatigut  

tunissutisisinnaaneri annertunerusumik periarfissinniarneqanngilaq.  

Oqaasertaliussat AI2023-mit ingerlateqqitaapput. 

Kontomut pingaarnermut, 20.11.50 Ingerlatsinermut sillimmatit 

Naalakkersuisut nunat tamalaat akornanni ikiuiniaqatigiiffinnut imaluunniit pinngortitami 

imaluunniit inunnik ajunaarnersuaqartillugu ikiuiniarnermut atatillugu nuna tamakkerlugu 

katersuiniarnernut imaluunniit tamanut iluaqutaasussamik katersuiniarnernut kontomit 

pingaarnermiit ukiumut millionit affaannik tapersiisarnissamut atugassanngortitsisarnissamik 

piginnaatinneqarput.  

Kontomut pingaarnermut, 20.11.50 Ingerlatsinermut sillimmatit, nassuiaatit 

Piginnaatitsissutigut Naalakkersuisut pinngortitami imaluunniit inunnik ajunaarnersuaqartillugu 

imaluunniit tamanut iluaqutaasussamik tapersiinissamik periarfissinneqarput. Tapiissuteqarneq 

assersuutigalugu ikiuiniaqatigiiffinnut akuerisanut, soorlu Røde Korsimut, aningaasanik 

tapersiinikkut pisarpoq. Oqaasertaliussani killiliussat iluini, assersuutigalugu nuna tamakkerlugu 

katersuiniarnernut atatillugu, aningaasat katersorneqartut ilaneqarnissaat pillugu 

neriorsuuteqartoqarsinnaavoq.  

Aningaasaqarnermut Akileraartarnermullu Ataatsimiititaliaq piginnaatitsissutip atornissaa pillugu 

ilisimatinneqassaaq. 

Oqaasertaliussat AI 2023-mit ingerlateqqitaapput. 

Kontomut pingaarnermut, 20.11.51 Nutarterinerit sunniutaat  

Nr. 1. 

Naalakkersuisut Inatsisartut Aningaasaqarnermut akileraartarnermullu Ataatsimiititaliaata 

akuersissuteqareerneratigut Namminersorlutik Oqartussat imaluunniit pisortat ataatsimoorussamik 

aktiaateqarluni ingerlatseqatigiiffiutaannut, suliniutit aalajangersimasut aningaasalersornissaannut 

katillugit 1,5 mia. kr.-t tungaannut taarsigassiinissamut arlalinnilluunniit taarsigassiinissamut 

imaluunniit taarsigassarsianut qularnaveeqqusiinissamut piginnaatinneqarput. Namminersorlutik 

Oqartussat inissiaataanni attartortittakkani (ilaqutariinnut arlalinnut illuni) iluarsaassinissamut 

pisariaqartitsinerit annertusiartuinnartut apparsariartuaarneqarnissaat taamaalillunilu 

Pilersaarutaasumik, Piffissakkaartumik Aserfallatsaaliinermut (PPV) aningaasanik naammattunik 

immikkoortitsinissamut tapiissuteqarnissap aamma qulakkeerneqarnissaa aningaasalersuinermi 

siunertaapput. Taarsigassiinissanut qularnaveeqqusiinernullu taama ittunut aningaasaliissutinik 

atuinermut minnerpaamik uku piumasaqaataapput:  

iluarsaassinissamut suliniutinut aningaasalersuinissamut piviusunngortitsinissamullu pilersaarut, 

taarsigassarsinikkut suliniutitigullu inissianik attartortittakkanik aserfallatsaaliuinermut 

ajornartorsiutit aaqqiivigineqarsinnaanissaannik, tassunga ilanngullugu Naalakkersuisut 

matumunnga aningaasanik atuinerannik immikkoortumi nr. 2-mi aamma nr. 3-mi piumasaqaatinik 

allassimasunik eqquutsitsinermik kiisalu iluarsaassinissamik pisariaqartitsinerup 

naammassineqarnerani najugaqatigiffinni amigartooruteqarfiusussamik 

missingersuuteqannginnissamik naatsorsuuteqannginnermik takutitsisoq.  

Namminersorlutik Oqartussat inissiaataannut attartortittagaannut aningaasartuutit isertitaallu 

(cashflow) ukiuni 30-ni sivikinnerusumiluunniit minnerpaamik 0-imukartinneqarnissaannik 

aningaasalersuinermut pilersaarut.  Cashflow tassaavoq taarsigassiinermi iluanaarutinit isertitat, 

ineqarnermut akiliutit (aningaasaliissutinit iluanaarutit ilanngullugit) aamma aningaasanut inatsimmit 

tapiissutit ernianik aningaasartuutit, akilersuutit, inissiat ingerlannerinut, tassunga ilanngullugit 

aserfallatsaaliuinermut aamma ukiuni arlalinni naammattumik aserfallatsaaliuisoqannginneranit 

ajornartorsiutinik pilersunik iluarsiiniarnermut aningaasartuutit ilanngaatigereerlugit. 

Namminersorlutik Oqartussat inissiaataannut attartortittagaannut Pilersaarutaasumik, 

Piffissakkaartumik Aserfallatsaaliinermut (PPV) aningaasanik naammattunik 

missingersuusiortoqassasoq, Inissianik attartortitsisarneq pillugu peqqussummi najugaqatigiiffinni 

oqimaaqatigiittoqarnissaanik aalajangersakkat aamma takukkit. 

Nr. 2.   

Naalakkersuisut Inatsisartut Aningaasaqarnermut akileraartarnermullu Ataatsimiititaliaata 

akuersissuteqareerneratigut kontomut pingaarnermut matumunnga oqaasertaliussani nr. 1-imi 

taarsigassanik qularnaveeqqusiinernilluunniit nassuiarneqartunik taarsigassiisunut Namminersorlutik 

Oqartussat ingerlatseqatigiiffiulluunniit ernianut akilersuinernulluunniit aningaasartuutinik 

akiliinissaannik pisussaaffilimmik neriorsuinissaannut piginnaatinneqarput. 

Nr. 3. 

Kontomut pingaarnermut matumunnga oqaasertaliussat nr. 1 naapertorlugit taarsigassiinermi 

qularnaveeqqusiinermiluunniit aningaasalersuinissamut piviusunngortitsinissamullu pilersaarut, 

iluarsaassinermut aserfallatsaaliuinermullu aningaasat atornissaannut piumasaqaatinut 

tullinnguuttunut tunngaveqassaaq:  

siunissamut iluarsaassinermut suliniutinut, oqimaaqatigiissumik aningaasaqarnikkut ingerlatsinermut 

ineqarnermullu akiliuteqartarnermut periutsimik attanneqarsinnaasumik pingaarnersiuinissamut 

tunngavissanik patajaatsunik pilersitsisoqassasoq,  

ingerlatsinermi aqutsinermilu ineqarnermut suliassaqarfimmi pingaarnertut tunngaviit 

naalakkersuinikkut aalajangerneqartut taamaalillunilu Naalakkersuinikkut suliaqartut 

toqqaannartumik akuleruttussaatitaannginnerat aallaavigineqassasut,   

Namminersorlutik Oqartussat inissiaataanni attartortittakkani tamani sanaartukkap 

immikkuualuttuinik nalinginnaasumik nalunaarsuisoqartassasoq, aamma  

 sanaartukkat immikkuualuttuisa qanoq issusaat aallaavigalugit aserfallatsaaliuinissat 

pingaarnersiorneqartassasut, aamma   

aserfallatsaaliuinissamut suliassat ingerlatseqatigiiffimmit immikkulluunniit aqutsisoqarfimmit 

aqunneqassasut.  

Tassunga atatillugu Inatsisartut Aningaasaqarnermut akileraartarnermullu Ataatsimiititaliaanut 

ukiumoortumik ilisimatitsissuteqartoqartassaaq, matumani ilaatigut ukiuni arlalinni 

naammanngitsumik aserfallatsaaliuisoqartarnerata kingunerisaanik ajornartorsiutinik 

annikillisaanissamut naalakkersuinikkut suliaqartut toqqaannartumik akuliuffiginngisaannik 

aningaasat atorneqarneri pillugit nalunaarusiortoqartassalluni.  

Kontomut pingaarnermut, 20.11.51 Aaqqissuusseqqinnerit sunniutaat, nassuiaatit  

Nr. 1.  

Naalakkersuisut allakkiaanni "Inissianik aaqqissuusseqqinnissamut takkuttussamut aallaavissaq" 10. 

august 2022-meersumi inissianik attartortitsisarnermut suliassaqarfimmi aaqqissuussamik 

sivisuumillu iliuuseqarnissap pisariaqartinneqarnerujussua, suliarineqannginneratalu 

ulorianaateqarnera, nassuiarneqarpoq. 

Aaqqiisoqassappat suliassaqarfimmut aningaasat suli amerlanerit pisariaqartinneqarput, soorlu 

inissiat aserfallakkiartortut, taamaasillunilu pigisat ajornerulersut aqqutigalugit, 

ajornartorsiutinngortut amerliartuinnartut piareersimaffiginiarlugit taarsigassarseriaannaaneq 

(imaluunniit ingerlatseqatigiiffimmut tamakku taarsigassarsiarinissaannut nunatta karsianit 

sillimmasiineq).  

Tamatuma kingunerisaanik siullertut oqaasertaliussaq suliarineqarsimavoq, taassumalu Inatsisartut 

Aningaasaqarnermut Akileraartarnermullu Ataatsimiititaliaanit akuerineqarneratigut piumasaqaatit 

sukumiinerusut atorlugit taarsigassarsisoqarnissaanut imaluunniit qularnaveeqqusiisoqarnissaanut 

piginnaatitsissummik tunniussisoqarsinnaassaaq.  Tassani anguniagaavoq taarsigassarseeriaannaat 

isumaqatiginninniarfiginissaannut piareersaanissamut killiussanik peqarnissaq, tamannalu 

tatiginartuussaaq suliassaqarfimmilu ajornartorsiutit annertuut qaangerniarnissaannut ukiuni arlalinni 

iluaqutaasinnaassaaq. 

Taamatut taarsigassarsineq imaluunniit qularnaveeqqusiineq tamatumunnga nalinginnaasumik 

periuserineqartoq imaluunniit tamanna pillugu missingersuusiortarnermut naatsorsuusiortarnermullu 

inatsimmi maleruagassat pillugit killiliussat aqqutigalugit pissarsiarineqassasoq piumasarineqarpoq, 

inatsimmi § 6 takuuk.  

Taamaammat iluarsaasoqarnissaanut iliuusissamut aningaasalersuisoqarnissaanut 

pivisunngortitsisoqarnissaanullu pilersaarut attanneqarsinnaasoq pigineqassasoq oqaasertaliussami 

piumasarineqarpoq. Pilersaarutip ilaatigut ilimanarsisissavaa taarsigassarsinikkut suliniutissallu allat 

aqqutigalugit inissianut attartortittakkanut suliassaqarfiup iluani iluarsaanissanut ajornartorsiutit 

qaangerniartarnissaat periarfissaassasoq, soorlu oqaasertaliussani immikkoortoq nr. 2-mi aamma nr. 

3-mi nassuiarneqartutut piumasaqaatit ilaasut.  

Iluarsaassisoqarnissaanut pisariaqartitsineq naammasseriarpat taarsigassarsinerup 

iluarsaasoqarnissaanut aserfallatsaaliisoqarnissaanullu suliniutissap periarfissaalernissaa 

anguniarneqarpoq, tamannalu suliniutit allat peqatigalugit inissiat immikkoortortaanni 

oqimaaqatigiinnerup anguniarnissaanut iluaqutaasinnaassaaq. 

Aningaasaqarnerup qanoq ingerlaarnerata Namminersorlutik Oqartussat inissiaataannut 

attartortittakkanut ukiuni 30-ni sivisunerusumiluunniit naatsorsuiffiginissaannut aammalu aningaasat 

ingerlaarnerat piffissap ingerlanerani 0-inngornissaat minnerpaaffiutillugu piumasaqaatigalugu 

sukumiinerusumik nassuiaasoqarnissaanik oqaasertaliussaq imaqassaaq.  

Missingersuusiortarneq naatsorsuusiortarnerlu pillugit inatsimmi § 2-mi taaneqarpoq kommunimi 

imaluunniit Namminersorlutik Oqartussani missingersuutitigut inissisimaneq tamarmi ukiut 4-t 

ingerlaneranni oqimaaqatigiissasoq imaluunniit sinneqartoorfiussasoq.  

§ 2, imm. 3 malillugu Inatsisartut akuersissuteqareernerisigut naatsorsuinermi missingersuutinik 

suliaqarnermi aningaasartuutit isigineqannginnissaat allassimavoq, tamakkulu inissianut, 

inuussutissarsiutinut attaveqaasersuutinullu suliniutini aningaasaliinernut tunngasinnaapput, 

tamakkulu sunniutaasinnaasut nalilersuiffigereernerisigut inuiaqatigiit aningaasaqarnerannut 

ataatsimut pitsaasumik iluanaarfiusinnaasutut nalilerneqarput. Taarsigassarsinermi imaluunniit 

qularnaveeqqusiinerni inatsimmi § 2, imm. 3-p qanoq ilineratigut atorneqarsinnaanissaanut 

maannakkumut naatsorsuisoqarsimanngilaq. 

Naalakkersuisut ilimagaat oqaasertaliussaq massakkut pineqartoq taamatut isikkoqarluni ukiuni 

arlalinni aningaasanut inatsimmut ilaasassanngitsoq, paarlattuanilli inatsisivimmik tamakkiisumik 

ilaannakuusumilluunniit taarserneqassanersoq, taannami inissianut attartortittakkanut 

Namminersorlutik Oqartussanit pigineqartunut tunngatillugu immikkut ittumik 

iluarsaasoqarnissaanut suliniutissamut tunngaviliisussaavoq.  

Inatsisinik piareersaaffiusumik sulinissami Namminersorlutik Oqartussat inissiaataasa 

attartortittakkat kommuninut tunniunnissaasa, tassungalu atatillugu piumasaqaatit ilaasut 

ilanngullugit, periarfissinnissaata ilanngunnissaa pisariaqalertussaavoq. Taamatuttaaq 

ilanngutissallugu pingaartuussaaq inatsit pisariaqassappat pisortat ataatsimoorlutik 

piginnittuulernissaasa pilersinnissaanut imaluunniit pisortat inissiaataasa attartortittakkat 

aqunnissaannut, periarfissaqarpallu attartortunut iluaqutaasumik suliassaqarfimmut annertuumik 

ingerlatsinikkut iluaqutissat anguniarnissaannut, periarfissanik ammaasoqarnissaa. 

Oqaasertaliussat AI2023-mit ingerlateqqitaapput. 

Nr. 2. 

Oqaasertaliussatigut ernianut tapiisarnissap taarsigassarsianullu akilersuisarnissap 

periarfissaalernissaa ammaanneqarpoq. Taarsigassarsisarneq pillugu isumaqatigiissusiat 

eqqortittarnissaasa qularnaarnissaannut aningaasaliissutinik pisariaqartitsineq kontomi pingaarnermi, 

89.72.12 Inissianut pilersaarutit aamma sanaartukkanik taarsiinerit, aningaasanik 

pingaarnersiuinissamut aqutsisuupput. 

Oqaasertaliussat AI2023-mit ingerlateqqitaapput. 

Nr. 3. 

Iluarsaanissanut aningaasat tunniunneqartut siunertamut atorneqarnersut, tamatumalu 

anguniarnissaanut sunniuteqarluarnersut anguniarlugu, taarsigassarsinissamut 

malitseqartitsinissamullu piumasaqaatitut ukiumoortumik Inatsisartuni ataatsimiititalianut 

attuumassutilinnut nalunaarusiortoqartassaaq, taakkununngalu oqaasertaliussaq manna naapertorlugu 

suliassanut, qanoq issutsimut atuinissallu tulleriiaarnissaannut tunngavissanut killiffik ilaassaaq. 

Tulleriiaarineq teknikikkut aningaasarsiornerup naliliiffigineranik aammalu illuummiittut 

sillimaniarnikkut peqqissutsikkullu ulorianaataasinnaasut iluarsaannissaannik kiisalu 

tassanngaannartumik ajoqusernerit allat pinngitsoortinnissaannik aallaaveqassapput. 

Taamaaliortoqassaaq suliassaqarfimmut aningaasat pitsaanerpaamik atorluarneqarnissaat 

qulakkeerniarlugu. 

Tulleriiaarinernut tamakkununnga tunngavissaqarnissami tunngavissaq assigiissoq nutartigarlu 

atorneqassaaq, taannalu ingerlaavartumik nutarterneqartassaaq (massakkorpiaq IPV-mik taaneqartoq 

aqqutigalugu suliaavoq, aamma Naalakkersuisut allakkiaanni "Inissianut aaqqissuusseqqinnissamut 

aallaaviusussaq"-p 10. august 2022-meersup nassuiarneqarnera takuuk. 

Tassanilu aamma naatsorsuutigineqarpoq nutaanik sanaartortitsinerit tamatigut allatut periarfissatut 

isummersorfigisarnissaat, matumani illuutip iluarsarneranut aningaasartuutissat nutaanik 

sanaartornikkut pitsaaqutinik qaangiisutut nalilerneqarsimappata. Tamatuma nalilersuiffiginerani 

tamakkiisumik aningaasaqarneq sanaartukkallu qanoq sivisutigisumik atorneqarsinnaanerat kiisalu 

innuttaasut ineriartorfiunerat, tassungalu illoqarfimmi pineqartumi naatsorsuutigisat nutaamik 

sanaartortitsinerit iluarsaanerillu akornanni assersuussilluarnerit ilaanissaat ilaatillugit, immikkut 

aallaaviussapput. 

Iluarsaanissat suliarinissaannut aqutsineq ingerlatseqatigiiffimmiissaaq imaluunniit immikkut 

aqutsisuniissaaq, matumanilu sulinerup suliassat aallartinnissaannut kinaassusersiornani 

tunngaviliunneqartut malillugit pisarnissaa qulakkeerniarneqarpoq.  

Oqaasertaliussat AI2023-mit ingerlateqqitaapput. 

Kontomut pingaarnermut 20.11.70 Suliniutinut nutaanut sillimmatit  

Kalaallit Nunaanni nuna tamakkerlugu aliasuttunik sullissivimmik pilersitsisinnaanermut atatillugu, 

Naalakkersuisut ukiumut 1 mio. kr.-t angullugit ingerlatsinermut tapiissummik pituttuisumik 

neriorsuuteqarsinnaanermik piginnaatinneqarput. Nuna tamakkerlugu aliasuttunik sullissivimmik 

pilersitsineq nuna tamakkerlugu katsorsaanermut siunnersuinermullu qitiusoqarfimik 

pilersitsinissamik pilersaarutaareersunut ilanngunneqassaaq. 

Neriorsuut taamaallaat avataanit tapiisussanit, soorlu aningaasaateqarfinnit ikiuiniaqatigiiffinnillu 

aliasunnermi sullissivimmik taamaattumik sanaatornissamut pilersitsinissamulluunniit pituttuisumik 

aamma neriorsuuteqartoqarpat tunniunneqarsinnaavoq.  

Kontomut pingaarnermut 20.11.70 Suliniutinut nutaanut sillimmatit  

Kalaallit Nunaanni nuna tamakkerlugu aliasuttunik sullissivimmut Naalakkersuisut ukiumut 1 mio. 

kr.-t angullugit ingerlatsinermut tapiissummik pituttuisumik neriorsuuteqarsinnaanermik 

piginnaatinneqarput. Tassani aningaasaateqarfinnit aningaasaliissutinik aamma allanit 

aningaasalersuisoqarnissaa naatsorsuutigineqarpoq. 

Oqaasertaliussani Naalakkersuisut Attassinissamut Siuariartornissamullu Pilersaarut 2-mik 

akuersinerannut atatillugu isigineqassaaq, tassani nunatsinni nuna tamakkerlugu katsorsaanermut 

siunnersuinermullu sullissivimmik pilersitsinissaq aaqqissuusseqqinnermi siunnerfik 3-mi ilaavoq. 

Sullissivimmi tassani inunnut aliasuuteqartunut neqeroorutit ilaatinneqassapput. Taamaammat 

suliniutit taakku marluk ataqatigiissarneqassapput. 

Oqaasertaliussaq nutaajuvoq. 

Kontomut pingaarnermut, 20.16.01 Kalaallit Nunaanni Naatsorsueqqissaartarfik 

Nr. 1. 

Ukiumut aningaasanut inatsiseqarfiusumut tulliuttumut kontomi pingaarnermi, 20.16.01 

Naatsorsueqqissaartarfik, aningaasaliissutit 10 procentii tikillugit atuinerussutinik 

atuinikinnerussutinilluunniit nuussisinnaanissaminnut Naalakkersuisut piginnaatinneqarput. 

Nr. 2. 

Naalakkersuisut ingerlatsinermi kontonit allanit tamanit Kalaallit Nunaanni Naatsorsueqqissaartarfik 

pillugu kontomut pingaarnermut 20.16.01-imut missingersuutinut sunniuteqanngitsumik 

nuussinissamut piginnaatinneqarput, tassa kisitsisitigut paasissutissat suliarineqarnissaannut 

akisussaaffiup allamut tunniunneqarneranut atatillugu, kisitsisitigut paasissutissanut 

aningaasaliissuteqartarneq ullumikkut kontot pingaarnerit allat ataannut immikkoortinneqartarput. 

Nr. 3. 

Naalakkersuisut kontomi pingaarnermi matumani siunertarineqartunut suliassat ilaasut 

aaqqiiviginissaat pillugit suleqatinik avataaneersunik isumaqatigiissuteqarnissamut 

piginnaatinneqarput. Isumaqatigiissutaasuni ukiumut 600.000 kr.-t sipporneqassanngillat ukiullu 

missingersuusiorfiusut sunnerneqaqqusaanatik. 

Kontomut pingaarnermut, 20.16.01 Naatsorsueqqissaartarfik, nassuiaatit 

Nr. 1. 

Oqaasertaliussatigut siunertarineqarpoq Naatsorsueqqissaartarfik annertunerusumik 

kiffaanngissuseqarluni nalinginnaasumik aningaasaliissuteqarsinnaassasoq aamma 

Namminersorlutik Oqartussanut anguniagassanik isumaqatigiissutini anguniakkat 

naammassiniarlugit suliarineqartartunik naleqqussaasinnaasoq. 

Oqaasertaliussat AI2023-mit ingerlateqqitaapput. 

Nr. 2. 

Kontonit pingaarnernit ullumikkut Naatsorsueqqissaartarfimmit kisitsisitigut paasissutissanik 

pisisartunit kisitsisitigut paasissutissanut aningaasaliissutinik nuussisarnermi oqaasertaliussat 

aqqutigalugit aqutsisarneq ajornannginnerulersinneqassaaq. Aamma kisitsisitigut paasissutissanut 

aningaasaliissuteqartarneq aningaasaliissutinillu nuussisarnermut akisussaaffik ullumikkut 

Naatsorsueqqissaartarfiup avataani suliarineqartartoq nuunneqarsinnaalissaaq. 

Naatsorsueqqissaartarfiup Inatsisartut Naatsorsueqqissaartarfik pillugu inatsisaat nr. 11, 29. oktober 

1999-imeersoq naapertorlugu qitiusutut kisitsisitigut paasissutissanut oqartussaanerata 

nukittorsarneqarnissaa oqaasertaliussatigut anguniarneqarpoq, taamalu politikkitigut ingerlatsinermi 

angusat nalilersorneqarnissaannut aamma suliniutit nutaat politikkikkut suliaqarfinnik arlalinnik 

peqataatitsisut pilersaarusiornissaannut paasissutissatigut tunngavigisassanik qulakkeerinninnissaq. 

Peqatigitillugu kisitsisitigut paasissutissat ataatsimut aaqqissuuneqarnerusalernerisa 

ilisimatusarnermut paasissutissatigut tunngavissat pitsaanerulersissavai. 

Oqaasertaliussat AI2023-mit ingerlateqqitaapput. 

Nr. 3. 

Piffissamut ungasinnerusumut pilersaarusiorsinnaanissaq silap pissusaata allanngorarneranut 

kisitsisitigut paasissutissanik suliaqarnermut isumaqatigiissuteqarnikkut sipaarniuteqarnissap 

anguneqarsinnaanera oqaasertaliussatigut periarfissinneqarpoq.  

 Oqaasertaliussat AI2023-mit ingerlateqqitaapput. 

Kontomut pingaarnermut, 20.30.01 Aningaasaqarnermut Sulisoqarnermullu Aqutsisoqarfik 

Nr. 1. 

Naalakkersuisut nioqqutissanik sullissinernillu pisinermut atatillugu isumaqatigiissuteqarnissamik 

piginnaatinneqarput. Isumaqatigiissutaasuni aningaasaliissutaasut tamarmiusut 

sipporneqassanngillat, ukiullu missingersuusiorfiusut sunnerneqaqqusaanatik. 

Nr. 2.  

Naalakkersuisut kontomi pingaarnermi matumani 3 mio. kr.-t tikillugit atuinerussutinik 

atuinikinnerussutinilluunniit ukiumut aningaasanut inatsiseqarfiusumut tullermut 

nuussisinnaanissaminnut piginnaatinneqarput. Nuussisinnaanissamut pisinnaatitaaffik aningaasanut 

2022-mi siornatigut kontomit pingaarnermit, 20.01.96 Isumaqatigiissutinut isumalioqatigiissitaq, 

nuunneqarsimasunut killeqarpoq.  

Nr. 3. 

Naalakkersuisut sulisut pillugit suliat suliarineqartarnerannut, sulisussarsiortarnermut il.il. 

suliassanik isumaginninnermut nunatsinnit avataaniillu suleqatissanik ukiuni arlalinni atuuttussamik 

isumaqatigiissuteqarnissaannut piginnaatinneqarput. Isumaqatigiissutit aningaasaliissutit 

tamarmiusut sippoqqusaanngilaat ukiullu missingersuusiorfiusut sunneqqusaanagit. 

Kontomut pingaarnermut, 20.30.01 Aningaasaqarnermut Sulisoqarnermullu Aqutsisoqarfik, 

ASA, nassuiaatit 

Nr. 1. 

Oqaasertaliussatigut sivisunerusumik atuuttussamik isumaqatigiissuteqarnikkut piffissamut 

ungasinnerusumut pilersaarusiornissaq sipaarniuteqarnissarlu periarfissinneqarput.     

Oqaasertaliussat AI2023-mit ingerlateqqitaapput. 

Nr. 2. 

Aningaasaliissutit ajunnginnerusumik atorneqarnissaat qulakkeerniarlugu ukiut aningaasanut 

inatsiseqarfiusut akornanni aningaasanik nuussinissamut Naalakkersuisut tunngavissaqarnissaat 

oqaasertaliussatigut qulakkeerneqarpoq. Nuussinissamut pisinnaatitaaffik aningaasanut, 

Isumaqatigiissutinut isumalioqatigiissitap innersuussutaanik malitseqartitsinermut 

atugassanngortitanut taamaallaat tunngasunut killeqarpoq.  

Oqaasertaliussat AI2023-mit ingerlateqqitaapput. 

Nr. 3. 

Suleqatigisanik illup iluaningaanneersunik avataaneersunillu isumaqatigiissuteqarnikkut piffissamut 

ungasinnerusumut pilersaarusiornissaq sipaarniuteqarnissarlu sunniiveqatigiinnissarlu 

oqaasertaliussatigut periarfissinneqarput. Oqaasertaliussat taamaalillutik sulisoqarnermut 

suliassaqarfimmi pisortaqarfiit ataatsimoorussamik suliniutaannut suliniutigeratarsinnaasaannullu 

tapersiinissaat naatsorsuutaavoq.  

Kontomut pingaarnermut, 20.30.05 Aningaasaqarnikkut periuserineqartussanut, 

pilersaarusiornissanut misissueqqissaarnernillu sulinissaq 

Nr. 1.  

Naalakkersuisut kontomi pingaarnermi matumani siunertarineqartunut suliassat ilaasut 

aaqqiiviginissaat pillugit suleqatinik avataaneersunik isumaqatigiissuteqarnissamut 

piginnaatinneqarput. Isumaqatigiissutaasuni aningaasaliissutaasut tamarmiusut 

sipporneqassanngillat, ukiullu missingersuusiorfiusut sunnerneqaqqusaanatik. 

Nr. 2. 

Naalakkersuisut kontomi pingaarnermi matumani atuinerussutinik atuinikinnerussutinilluunniit 

ukiumut aningaasanut inatsiseqarfiusumut tullermut nuutsisinnaanissaminnut piginnaatinneqarput. 

Ukiumi aningaasanut inatsiseqarfiusumi pineqartumi aningaasaliissutit annerpaamik 10 %-ii 

nuunneqarsinnaapput. 

Nr. 3. 

Suleqatigisanik illup iluaningaanneersunik avataaneersunillu isumaqatigiissuteqarnikkut piffissamut 

ungasinnerusumut pilersaarusiornissaq sipaarniuteqarnissarlu sunniiveqatigiinnissarlu 

oqaasertaliussatigut periarfissinneqarput. Oqaasertaliussat taamaalillutik sulisoqarnermut 

suliassaqarfimmi pisortaqarfiit ataatsimoorussamik suliniutaannut suliniutigeratarsinnaasaannullu 

tapersiinissaat naatsorsuutaavoq.  

Tamatuma saniatigut oqaasertaliussat aalajangersimasumik Aningaasaqarnermut Sulisoqarnermullu 

Aqutsisoqarfiup peqqinnissaqarfiullu akornanni suleqatigiinnermik pitsanngorsaanissamut 

tunngatillugu atorneqarsinnaassapput.  Peqqinnissaq pillugu Ataatsimiititaliarsuup 

isumaliutissiissutaata kingunerisaanik Aningaasaqarnermut Sulisoqarnermullu Aqutsisoqarfimmi 

peqqinnissaqarfimmi sulisut pillugit suliassanik suliaqartarneq isiginiagassatut pingaarutilittut 

taaneqarpoq.  Taamaattumik Peqqinnissaqarfimmi aqutsisut aamma Aningaasaqarnermut 

Sulisoqarnermullu Aqutsisoqarfik piginnaatitsissut manna tunuliaqutaralugu Aningaasaqarnermut 

Sulisoqarnermullu Aqutsisoqarfimmi atorfinitsitsinermi isumaqatigiissusiornissamut 

ingerlaavartumillu iluarsiisarnissamut isumalluutinut annertunerusunut ukiumut 1 mio. kr.-nik ukiuni 

arlalinni atuuttussamik isumaqatigiissuteqarnissaat naatsorsuutigineqarpoq. Aningaasartuutigisat 

taakku 2024-mut Aningaasanut inatsimmi peqqinnissaqarfimmi sulisussarsiortarnikkut suliniutit 

pitsanngorsarnissaannut katillugit ukiumut 2 mio. kr.-nik immikkoortitsisoqarsimaneranut atatillugu 

isigineqassapput. 

Oqaasertaliussat nutaajupput. 

Kontomut pingaarnermut, 20.30.05 Aningaasaqarnikkut periuserineqartussanut, 

pilersaarusiornissanut misissueqqissaarnernillu sulinissamut oqaasertaliussat 

Nr. 1. 

Nutaaliornermi suliniuteqarnermilu suliassat pillugit suleqatigisanik avataaneersunik 

isumaqatigiissuteqarnikkut piffissamut ungasinnerusumut pilersaarusiornissaq sipaarniuteqarnissarlu 

oqaasertaliussatigut periarfissinneqarput. 

Oqaasertaliussat AI2023-mit ingerlateqqitaapput.  

Nr. 2. 

Aningaasaliissutit ajunnginnerusumik atorneqarnissaat qulakkeerniarlugu ukiut aningaasanut 

inatsiseqarfiusut akornanni aningaasanik nuussinissamut Naalakkersuisut tunngavissaqarnissaat 

oqaasertaliussatigut qulakkeerneqarpoq. 

Oqaasertaliussat AI2023-mit ingerlateqqitaapput. 

Kontomut pingaarnermut, 20.30.07 Ineqarnermut tapersiissuteqartarneq, erniat 

akilersuutillu, ilanngaaseriikkat 

Nr.1. 

Annaasaqarnissaq pinngitsoorniarlugu 100 mio. kr.-t angullugit aammalu isumakkeerinerit 

pinngitsoortinniarlugit 100 mio. kr.-t angullugit immikkoortissallugit Naalakkersuisut 

piginnaatinneqarput. Aningaasat taakkua naatsorsuigallarnerni naatsorsuusiorneqassapput. 



2024-mut aningaasanut inatsit pillugu Inatsisartut inatsisaat nr. 73, 24. novembari 2023-meersoq 

28 

Nr. 2. 

Niaqornani, Ukkusissani, Ikerasammi, Saattuni, Qaarsuni kiisalu Uummannami innuttaasunut, Karrat 

Kangerluanni qaqqamit sisoortoqarnissanut tassaarnersuaqarnissaanullu navianartorsiortunut imatut 

aalajangersaasoqarpoq.  

Illumik piginnittup qinnuteqarnerani illumik, inissialiornermut, illunut ataatsimoorussanut, 

illuliassanut il.il. tapersiissuteqartarneq pillugu Inatsisartut peqqussutaat, 19. november 2007-

imeersoq naapertorlugu piginnittup najugaqartussaatitaaneranut piumasaqaammik 

saneqqutsinissamut Naalakkersuisut piginnaatinneqarput. Najugaqartussaatitaanermut 

piumasaqaammik saneqqutsinissamut qinnuteqaat ukiumoortumik Naalakkersuisunut 

nassiunneqartassaaq. 

Illumik, inissialiornermut, illunut ataatsimoorussanut, illuliassanut il.il. tapersiissuteqartarneq pillugu 

Inatsisartut peqqussutaat, 19. november 2007-imeersoq naapertorlugu 

taarsigassarsititsiviusimasumik piginnittup inissiamik attartortitsinissamik qinnuteqaataanut 

itigartitsinissamut Naalakkersuisut piginnaatinneqarput. 

Inoqutigiit illumiit nuussimappata aammalu illu attartortinneqanngippat, illumik piginnittup 

qinnuteqareerneratigut, inissialiornermut, illunut ataatsimoorussanut, illuliassanut il.il. 

tapersiissuteqartarneq pillugu Inatsisartut peqqussutaat, 19. november 2007-imeersoq naapertorlugu 

taarsigassarsiat akilersorneqarnerinik unitsitsigallarnissamut Naalakkersuisut piginnaatinneqarput. 

Taarsigassarsianik unitsitsigallarnissamut qinnuteqaat ukiumoortumik nassiunneqartassaaq. 

Illumik piginnittup qinnuteqareerneratigut, illumik, illunut sanaqataaffiusunut taarsigassarsiat pillugit 

Inatsisartut inatsisaanni nr. 28-mi, 3. december 2018-imeersumi maleruagassat atuuttut naapertorlugit 

taarsigassarsiaqarfiusumik piginnittup najugaqartussaatitaaneranik piumasaqaammik 

saneqqutsinissamut kommunalbestyrelsi piginnaatinneqarpoq. Najugaqartussaatitaanermik 

saneqqutsinissamut piumasaqaammik saneqqutsinissamut qinnuteqaat ukiumoortumik 

Kommunalbestyrelsimut nassiunneqartassaaq. 

Illumik piginnittup inissiamik, illunut sanaqataaffiusunut taarsigassarsiat pillugit Inatsisartut 

inatsisaanni nr. 28, 3. december 2018-imeersoq naapertorlugu taarsigassarsititsiviusumik 

attartortitsiniarluni qinnuteqaataanut itigartitsinissamut Kommunalbestyrelsi piginnaatinneqarpoq.  

Kontomut pingaarnermut, 20.30.07 Ineqarnermut tapersiissuteqartarneq, erniat 

akilersuutillu, ilanngaaseriikkat, nassuiaatit 

Nr. 1. 

Pineqartoq BSU-mut taarsigassarsiaminik isumaqatigiissutaasimasunik akilersugassaatitaasunillu 

akilersuinngippat, Nunatta Karsiata isertitassarisamisut naatsorsuutigisani annaassavai.  Ukiumi 

pineqartumi akiliutissaagaluit amigaataanerat paasineqartillugu Nunatta Karsiata ukiumut 

pineqartumut naatsorsuutaani pineqartut isertitakinnerussutaasarput. Tamannalu ukiumi tassani IST-

p inerneranut sunniuteqartarpoq.  

Pineqartoq aningaasanik pineqartunik akiliisinnaanngitsoq paasineqarpat, aningaasat annaasassat 

pinngitsoortinniarnissaanutt atugassanngortinneqassapput isumakkeerneqassallutilluunniit. 

Isumakkeerinerit IST-mut sunniuteqassanngillat.  

Aningaasartuutit, uninngatitat isumakkeerinerillu taakku naatsorsuutini immikkoortumut 

killiffimmut sunniuteqassapput, Nunatta Karsiata pissarsiassai ukiumi uninngatitaqarfiusumi 

illikartitsinerit isumakkeerinninnerilluunniit aningaasat amerlaqataannik annikillineqassammata.  

Nunatta Karsiata naatsorsuutaani naqiterneqarsimasuni uninngatitat isumakkeerinninnerillu 

killiffimmut allakkiami immikkoortinneqarsimapput, killiffimmilu takuneqarsinnaallutik. 

Naalakkersuisut naatsorsuutit atuaruminarsarniarlugit ingerlatsinermut naatsorsuutini uninngatitat 

isumakkeerinninnerillu ersersinngilaat, nikerartulli kisiisa nalunaarsorniarlugit, killiffimmi 

allakkiami erseqqissumik atuarneqarsinnaasunngorlugit.   

Taamaasillutik siusinnerusukkut isertitaqarfittut kontomut pingaarnermut, 72.06.11 Ineqarnermut 

tapersiissuteqartarneq, immikkut akilersuutit aammalu siusinnerusukkut kontomut pingaarnermut, 

70.06.16 Ineqarnermut tapersiissuteqartarneq, akiligassaasunik akiitsunillu sinneruttunik immikkut 

nalikilliliisarnerinut tapiissutitut aningaasaliissutit pisariaqartinneqartut atorunnaassapput. 

Taarsigassarsiavinnut siunissami akilersuutissat aamma illuartinneqarlutilluunniit 

isumakkeerneqartariaqartut paasineqartillugit assinganik ajornartorsiuteqartoqartarpoq, 

taamaattumillu oqaasertaliussat illuartitsinernut isumakkeerinninnernullu taakkununnga aamma 

atuupput.   

Suliaq avataanit kukkunersiuisunut saqqummiunneqarsimavoq, taakkulu 

oqaaseqaatissaqarsimanngillat.  

Oqaasertaliussat AI2023-mit ingerlateqqitaapput. 

Nr. 2. 

Naalakkersuisut nunaqarfinni boligstøttimit taarsigassarsilluni illulianik, nammineerluni illulianik 

aamma illunik sanaqataaffiusunik sananissamut taarsigassarsititsisimapput. Boligstøttimit 

taarsigassarsilluni illulianut taarsigassarsiallit taarsigassarsiat erniaanut akilersuutinullu akiliisarput, 

nammineerlunilu illulianut taarsigassarsiat taarsigassarsiaapput erniaqanngitsut 

akilersugassaanngitsullu, ukiuni 20-ni amerlaqatigiinnut agguarlugit ikilisikkiartuaarneqartartut, 

kiisalu ilassutitut taarsigassarsiat akilersorneqartussaallutik.  

Kommunalbestyrelsi 2019-imili illunut sanaqataaffiusunut taarsigassarsititsisalerpoq. 

Taarsigassarsiat taakku ukiuni 20-ni aamerlaqatigiinnut agguarlugit ikilisikkiartuaarneqartussaapput. 

Nunaqarfinni Niaqornani, Ukkusissani, Ikerasammi, Saattuni aamma Qaarsuni inoqutigiit tamarmik 

nunaqarfimminniit nuukkusukkunik sumiiffimmi allami inissiamut attartortittakkamut 

neqeroorummik tigusaqartussaapput. Tamanna aamma Uummannami innuttaasunut, inissiaq 

qarsutsiviusussamut titarniliussaq inorlugu inissisimappat atuutsinneqassaaq. Tassalu 

naatsorsuinermi tassaarnersuup maliinut ulorianartorsiortitsiviusutut isigineqartumi. 

Innuttaasut ilaannit oqaatigineqarpoq, inissiamut attartortittakkamut akuersinerminni inigisartik 

iperarniarnagu. Kingusinnerusukkut uterusulersinnaanissaminnut nalorninerat tamatumunnga 

tunngavilersuutigineqarsinnaavoq. Illu najugartik iperassagunikku najugatoqqaminnut uterniarnerat 

ajornakusuulersinnaavoq. 

Pissutsit immikkut illuinnarneranni innuttaasut arlallit, Uummannap eqqaani il.il. pinngortitami 

ajunaarnersuaqarnissaanut ulorianartorsiorfiusuni najugaqarmata, immikkut illuinnartumik 

taarsigassarsiat akiligassanngortinngikkaluarlugit inissiani pisortanit taarsigassarsiaqarfiusuni 

najugaqartussaatitaanermik atuinnginnissaq pillugu akuersinissamut Naalakkersuisut aamma 

Kommunalbestyrelsi periarfissinneqassapput. Najugaqartussaatitaanermik atuinnginnissamut 

qinnuteqaat ukiumoortumik nassiunneqartassaaq. 

Taarsigassarsianik utertitsinissap unitsikkallarnerani illumik piginnittoq inissiamik 

attartortitsisinnaassanngitsoq, taamaalillunilu illumik attartortitsinermini aningaasanik 

isertitaqarsinnaassanngitsoq pillugu piumasaqaat ilanngunneqarpoq. 

Inissiaq, pisortanit taarsigassarsiaqarfiusoq qarsutsiviusussamut titarniliussamiit 

qaffasinnerusumiippat, illunut sanaqataaffiusunut taarsigassarsiat pillugit Inatsisartut inatsisaanni nr. 

28, 3. december 2018-imeersumi maleruagassat atuuttut naapertorlugit illumik piginnittup inissiaq 

ukioq ataaseq tikillugu attartortissinnaavaa. Taamaalilluni illumik qarsutsiviusussamut 

titarniliussamiit qaffasinnerusumiittumik piginnittoq taarsigassarsianik unitsitsigallarnissamik 

qinnuteqartariaqassanngilaq, kisiannili inissiaq pigisani maleruagassat atuuttut naapertorlugit ukioq 

ataaseq tikillugu attartortissinnaalluni. Taamaalilluni illuutillit taakku ukiup ataatsip qaangiunnerani 

inissiamut uternissamut periarfissaqartinneqassapput.  

Inissiaq qarsutsiviusussamut titarniliussaq inorlugu inissisimappat, oqaasertaliussaq manna 

aqqutigalugu inissiap attartortinneqarnissaanut qinnuteqaammut Naalakkersuisut 

Kommunalbestyrelsilu itigartitsinissamik periarfissinneqarput. Inissiap qarsutsiviusussamut 

titarniliussaq inorlugu inissisimanera, taamaalillunilu qaqqamik sisoortoqarnerani tassaarnersuarmut 

navianartorsiornera tamatumunnga tunngavilersuutigineqarpoq. Taamaattumik isumannaarlugu 

inissinneqarnissaa tunngavigalugu, inissiap attartortinneqarnissaa itigartitsissutigineqassammat.   

Illunik piginnittut ukiumoortumik najugaqartussaatitaanermik saneqqutsinissamut aamma 

taarsigassarsiat unitsikkallarneqarnissaannut qinnuteqaammik nassiussisussaapput. 

Taarsigassarsianut piumasaqaatit allat oqaasertaliussaq manna aqqutigalugu 

atorunnaarsinneqanngillat. Tassalu illuutillip ilaatigut suli illu sillimmasersimasussaavaa aammalu 

illu aserfallatsaalineqartussaavoq. Taamaalilluni aamma illumik piginnittup inissiaq qimappagu, illu 

assersuutigalugu qerisoornissamut isumannaallisarneqarsimassaaq. 

Aamma illunik, pisortanit taarsigassarsiaqarfiusunik piginnittut tamarmik maleruagassat atuuttut 

iluanni illuutiminnik Naalakkersuisunut imaluunniit kommunalbestyrelsimut utertitsisinnaapput.  

Taamaalillutik illunik, pisortanut taarsigassarsiaqarfiusunik piginnittut ataatsimut isigalugit 

nuunnerminnut atatillugu Namminersorlutik Oqartussanut kommunalbestyrelsimullu 

aningaasaqarnikkut pisussaaffimminnik iperaasinnaapput.  

Oqaasertaliussami piginnaatitsissutip ukiuni arlalinni, immaqa ukiut tallimat tikillugit, 

atorfissaqarnissaa siunnerfigineqarpoq, taamaattumillu oqaasertaliussaq ukiuni tullerni 

aningaasaliissutinut inatsisinut ilaatinneqartartussaavoq. 

Oqaasertaliussat AI2023-mit ingerlateqqitaapput. 

Kontomut pingaarnermut, 20.30.09 Sulisunik utaqqiisaasumik najugaqartitsisarneq 

Nr. 1. 

Naalakkersuisut utaqqiisaasumik najugaqartitsisarneq allatulluunniit utaqqiisaasumik 

najugaqartitsisarneq pisortanik namminersortutulluunniit attartortitsisartunik 

isumaqatigiissuteqarnissaminnut piginnaatinneqarput. Isumaqatigiissutaasuni aningaasaliissutaasut 

tamarmiusut sipporneqassanngillat, ukiullu missingersuusiorfiusut sunnerneqaqqusaanatik. 

Nr. 2. 

Piffissami killeqartumi najugaqartitsisarnermi allatulluunniit utaqqiisaasumik najugaqartitsinernut 

aningaasartuutit matussuserneqarnissaannut atuisunik ilaannakortumik akiliuteqartitsisarnissamut 

Naalakkersuisut piginnaatinneqarput. 

Kontomut pingaarnermut, 20.30.09 Sulisunik utaqqiisaasumik najugaqartitsisarneq, 

nassuiaatit  

Nr. 1.  

Oqaasertaliussani utaqqiisaasumik najugaqarneq taakkulu ingerlanneqarneri pillugit 

isumaqatigiissuteqarnikkut piffissamut ungasinnerusumut pilersaarusiornissaq sipaarniuteqarnissarlu 

periarfissinneqarput.  Ukiuni arlalinni atuuttussamik isumaqatigiissuteqarnikkut piffissami 

killeqartumi najugaqarnissamut atugassanik aalajaatsumik inissiaateqarsinnaaneq 

qulakkeerneqarpoq.    

Oqaasertaliussat AI2023-mit ingerlateqqitaapput. 

Nr. 2. 

Atuisut akiliuteqarnerisigut attartornermut, innaallagissamut, imermut kiassarnermullu 

aningaasartuutit ilaat atuisunit akilerneqassapput. Tamatuma saniatigut oqartussaqarfiit sulisunik 

utaqqiisaasumik najugaqartitsisarnernut allatullu inissiisarnernut atatillugu 

piffissaliunneqarsimasunik eqqortitsinngitsut allaffissornikkut akiligassinneqarsinnaapput.   

Aningaasat inissiap inoqannginnerani allaffissornermullu nalinginnaasumik 

aningaasartuutaanerusunut matussusiissutigineqassapput.  

Oqaasertaliussat AI2023-mit ingerlateqqitaapput. 

Kontomut pingaarnermut, 20.30.10 Illuutinik ingerlatsineq aserfallatsaaliuinerlu 

Nr. 1. 

Naalakkersuisut, Aningaasaqarnermut Akileraartarnermullu Ataatsimiititaliap akuersineratigut, 

illuutinik attartornissaq ingerlatsinerlu pillugit ukiuni arlalinni atuuttussamik 

isumaqatigiissuteqarnissamik piginnaatinneqarput.   

Nr. 2. 

Naalakkersuisut kontomi pingaarnermi matumani atuinerussutinik atuinikinnerussutinilluunniit 

ukiumut aningaasanut inatsiseqarfiusumut tullermut nuutsisinnaanissaminnut piginnaatinneqarput. 

Ukiumi aningaasanut inatsiseqarfiusumi aningaasaliissutit annerpaamik 50 %-ii 

nuunneqarsinnaapput. 

Kontomut pingaarnermut, 20.30.10 Illuutinik ingerlatsineq aserfallatsaaliuinermullu, 

nassuiaatit  

Nr. 1. 

Oqaasertaliussani utaqqiisaasumik najugaqarneq pillugu sivisuumik attartornissamut 

isumaqatigiissuteqarnikkut piffissamut ungasinnerusumut pilersaarusiornissaq sipaarniuteqarnissarlu 

periarfissinneqarput.   Isumaqatigiissutini aamma ilanngunneqarsinnaapput ingerlatsinermut 

tunngasut, soorlu nerisarfinnik ingerlatsineq, teknikkip tungaatigut ikiorteqarneq eqqiaanerillu. 

Oqaasertaliussat AI2023-mit ingerlateqqitaapput. 

Nr. 2. 

Oqaasertaliussat aningaasaliissutaasut atorluarneqarnerunissaannut periarfissiipput. Pingaartumik 

illuutinik aserfallatsaaliinermut atatillugu pingaaruteqarpoq ukiup aningaasanut inatsiseqarfiusup 

ingerlanerani eqaannerusumik pilersaarusiorsinnaanissaq.  Tamanna immikkut pingaaruteqarpoq 

tassami illuutigineqartut aserfallatsaalineqarnerat kinguaatooqqammat, tamatumanilu pisariaqarpoq 

suliassat ilarpassui suliariumannittussarsiuunneqarnissaat, taamaammallu suliassaq ukiup 

aningaasanut inatsiseqarfiup ataasiinnaap iluani aqukkuminaassinnaalluni.  

Oqaasertaliussat AI2023-mit ingerlateqqitaapput. 

Kontomut pingaarnermut, 24.01.01 Akileraartarnermut Aqutsisoqarfik, allaffissorneq 

Naalakkersuisut kontomi pingaarnermi matumani atuinerussutinik atuinikinnerussutinilluunniit 

ukiumut aningaasanut inatsiseqarfiusumut tullermut nuutsisinnaanissaminnut piginnaatinneqarput. 

Aningaasaliissutinit amerlanerpaamik 3.000.000 kr.-t nuunneqarsinnaapput. 

Kontomut pingaarnermut, 24.01.01 Akileraartarnermut Aqutsisoqarfik, allaffissorneq, 

nassuiaatit 

Akileraartarnermut Aqutsisoqarfiup IT-kkut atortorissaarutai, e-akileraarneq ilanngullugu, 

ingerlaavartumik ineriartortinneqassapput ingammillu nutaamik inatsisiliornerup imaluunniit 

allannguuteqartitsinerup malitsigisaanit naleqqussarneqarlutik. Ineriartortitsinermik suliat 

ilaanneeriarlutik ukiunik aningaasanut inatsiseqarfiusunik arlalinnik sivisussuseqarsinnaasarput, 

taamaammallu eqaannerulersitsinissaq pisariaqarpoq.  

Nutaamik ERP-systemimik pisaarnissaq kiisalu ukiuni aggersuni annertuunik iluarsartuussinissaq 

eqqarsaatigalugu, IT-kkut atortorissaarutinik ineriartortitsinissaq naleqqussaanissarlu 

ilimagineqartariaqarput. Suliassat taamatut annertussusillit ukiup aningaasanut inatsiseqarfiusup 

ataatsip iluaniitiinnarnissaat naammannavianngilaq.  

Oqaasertaliussat AI2023-mit ingerlateqqitaapput.         

Siunertamut kontomut, 24.10 Toqqaannartumik akileraarutit 

Nr. 1.                             

Nuna tamakkerlugu akileraarutip procentia Inatsisartut inatsisaanni nr. 12, 2 november 2006-

imeersumi § 61, imm. 2 naapertorlugu 2024-mi 10-ussasoq aalajangerneqarpoq.  

Nr. 2. 

Nuna tamakkerlugu immikkut akileraarutip procentia Inatsisartut inatsisaanni nr. 12, 2 november 

2006-imeersumi § 64, imm. 2 naapertorlugu 2024-mi 26-ussasoq aalajangerneqarpoq. 

Nr. 3. 

Suliffeqarfiit nunanit allaneersut tamarmik akuersissutit assigisaalluunniit aqqutigalugit Kalaallit 

Nunaanni ingerlatsisut Suliffeqarfinnik Qitiusumik Nalunaarsuiffimmi Kalaallit Nunaanni 

Danmarkimiluunniit angerlarsimaffeqartutut nalunaarsorsimassapput. 

Nr. 4.    

Ingerlatseqatigiiffiit filmiliornermik suliallit Nioqqutissanik eqqussuinermi akitsuutit pillugit 

Inatsisartut inatsisaanni nr. 19, 30. oktober 1992-imeersumi § 1, 19-21 aamma 27-mi nioqqutissanut 

taaneqartunut eqqussuinermi ukiumi akileraarutinut A-nut, suliffeqarnermut akitsuutinut aamma 

eqqussuinermut akitsuutinut akiliutigineqartunut kiisalu Qamutit motoorillit akileraarutaat pillugit 

Inatsisartut inatsisaat nr. 3, 16. juni 1987-imeersoq malillugu Kalaallit Nunaanni filmimik 

arlalinnilluunniit immiussinermut, tunisassiornermut il.il. atatillugu filmiliorfiup akiliutigisimasaanut 

10 mio. kr.-t angullugit utertoorsinnaanerannut neriorsuiffiginissaannik Naalakkersuisut 

piginnaatinneqarput. 

Utertoorutissanik tunniussisoqassappat piumasarineqarpoq: 

Qaammatisiutit malillugit ukiumi ingerlatseqatigiiffiup filmiliornermik suliallip akileraarutinut 

akitsuutinullu akiliutigisimasai 3 mio. kr.-nik qaangiissanngitsut. 

Qaammatisiutit malillugit ukiup naaneraniit kingusinnerpaamik qaammatit pingasut qaangiutsinnagit 

qinnuteqaammik ukiup siuliani akileraarutinut akitsuutinullu akiliuteqarsimanermut 

uppernarsaatissanik ilalimmik Akileraartarnermut Aqutsisoqarfimmut nassiussisoqassaaq.  

Nr. 5.  

Soraarnerussutisiaqarnissamut aaqqissuussinermut pinngitsoorani ilaanissaq pillugu Inatsisartut 

inatsisaanni § 7, imm. 3 malillugu, takuuk imm. 4, tapiissutit ukiumi aningaasarsiorfiusumi tapiissutit 

akileqquneqarfianni akileraarutaagallartutut isigineqarnissaasa akuersissutiginissaanut 

Naalakkersuisut piginnaatinneqarput. 

Nr. 6.   

Akileraartarnermut Aqutsisoqarfik innuttaasup angerlarsimaffiata kommunianit 

inassuteqartoqartillugu, innuttaasoq akiliisussaatitaanermik ukiut sisamat iluanni 

naammassinnissinnaanngitsutut nalilerneqarpat tamannalu innuttaasup timikkut tarnikkulluunniit 

sakkortuumik nappaateqarneranik pissuteqarpat, Soraarnerussutisiaqarnissamut aaqqissuussinermut 

pinngitsoorani ilaanissaq pillugu Inatsisartut inatsisaat malillugu akiliisussaatitaanerup 

annikillisinnissaanut imaluunniit akiliinissap akilerneqarsimanngitsup 

akileeqqusissutigineqarsimanngitsullu atorunnaarsinnissaanut piginnaatinneqarput. 

Nr. 7.   

Aningaasarsianit akileraarutit pillugit Inatsisartut inatsisaanni nr. 12, 2. november 2006-imeersumi 

kingusinnerusukkullu Inatsisartut inatsisaatigut nr. 11, 1. december 2021-meersutigut 

allanngortinneqartumi § 19 b, imm. 3-mi aalajangersakkat atunnginnissaannut Akileraartarnermut 

Aqutsisoqarfik piginnaatinneqarpoq.   

Nr. 8 

Kalaallit Nunaanni allaffimmik sinniisoqarfimmik EU-p pilersitsinissaa pillugu EU Kommissionimik 

isumaqatigiissummut atasumik Kalaallit Nunaanni EU-p allaffiani sullissisussamik inunnik 

aallartitaqarnissap akuerinissaanut Naalakkersuisut piginnaatinneqarput, kiisalu taakku ilaqutariinni 

ilaasortaasa aningaasarsianit akileraarutit pillugit inatsisartut inatsisaanni § 3, imm. 1, nr. 3 malillugu 

inunnut ilaatinneqartut assiganik aningaasarsianit akileraarutit pillugit inatsisartut inatsisaat malillugu 

aningaasarsiat akileraarusinnginnissaa. 

Aningaasarsiat, Kalaallit Nunaanni EU-p allaffittut sinniisoqarfianit akilerneqartut, imaluunniit EU-

mit inuit aallartitaasut, aningaasarsianit akileraarutit pillugit inatsisartut inatsisaanni § 75, imm. 3, nr. 

2 malillugu naalagaaffiit allat aallartitaannut atuuttut annertoqqataannik isertitat A-tut 

isigineqannginnissaannik aalajangersaanissamut Naalakkersuisut piginnaatinneqarput. 

Naalakkersuisut aamma, Kalaallit Nunaanni allaffimmik sinniisoqarfimmik EU-p pilersitsinissaa 

pillugu EU Kommissionimik isumaqatigiissummut atasumik allaffiup sinniisoqarfiup, kiisalu 

allaffimmi sullissisut EU-mit aallartitat, nioqqutissanik qamutinullu assakaasulinnik eqqussinermi, 

Kalaallit Nunaanni allaffiup sulineranut atasumik eqqunneqartunut, inatsimmi § 3, imm. 1, nr. 1, litra 

e aamma nr. 2, litra b malillugu taamaaqataanik, akitsuutit pillugit inatsisartut inatsisaat malillugu 

eqqussinermi akitsuuteqannginnissaasa akuerinissaanut piginnaatinneqarput.  

Allaffittut sinniisoqarfittut imaluunniit inuit aallartitaasut taakkulu ilaqutaasa sulisutut inissiatut 

atugassanik illunik pisinermut atatillugu EU Kommissionip naqissusiinikkut akitsuuteqarnissaannut 

Naalakkersuisut piginnaatinneqarput. 

Naalakkersuisut tassunga ilanngullugu isumaqatigiissummut atasumik EU-p allaffianut atuuttussanik 

akileraarutinik akitsuutinillu sutigut akiliinnginnissaanut killiliussanik aalajangersaasinnaapput. 

Siunertamut kontomut, 24.10 Toqqaannartumik akileraarutit, nassuiaatit 

Nr. 1.                              

Aningaasarsianit akileraarutit pillugit inatsit kingullermik Inatsisartut inatsisaatigut nr. 30, 25. 

november 2022-meersutigut allanngortinneqarpoq. 

Akileraarutip procentia ukiut tamaasa aningaasanut inatsisip akuersissutigineqarneranut atatillugu 

aalajangersarneqartarpoq, taamaaliornikkummi eqaannerusumik sulisoqarsinnaasarmat aningaasanut 

inatsisissap aappassaaneerneqarnerani pingajussaaneerneqarneranilu allannguutissatut siunnersuutit 

aningaasalersornissaannut atatillugu. Nuna tamakkerlugu akileraarummit iluanaarutit kontomut 

pingaarnermut, 24.10.10 Nuna tamakkerlugu akileraarut, isertitatut nalunaarsorneqassapput.  

Oqaasertaliussat AI2023-mit ingerlateqqitaapput.                                              

Nr. 2. 

Nuna tamakkerlugu akileraarut assigalugu nuna tamakkerlugu immikkut akileraarut aningaasanut 

inatsisissap akuersissutigineranut atatillugu aalajangersarneqartarpoq. 

Nuna tamakkerlugu immikkut akileraarut kommunit aggornerisa avataanni Akileraarnermut 

Aqutsisoqarfimmit akileraarfissatut isigineqartuni akileraartussaatitaasunit akileraarutigineqartarpoq, 

tassanilu pingaartumik Pituffik pineqarpoq. Nuna tamakkerlugu immikkut akileraarummit 

iluanaarutit kontomut pingaarnermut, 24.10.11 Nuna tamakkerlugu immikkut akileraarut, isertitatut 

nalunaarsorneqassapput. 

Oqaasertaliussat AI2023-mit ingerlateqqitaapput.                                               

Nr. 3. 

Aningaasarsiat akileraarutit pillugit inatsisartut inatsisaanni nr. 12, 2. november 2006-imeersumi § 2 

imm. 2-5 aamma § 3 imm. 3 kingusinnerusukkullu allannguutaasimasut naapertorlugit 

akileraarutitigut isertitaqartalernissaq anguniarlugu suliffeqarfiit nunanit allaneersut siuliani 

pineqartut CVR-imut nalunaarsorneqarsinnaalernissaasa tunngavissaqalernissaat oqaasertaliussatigut 

qulakkeerneqarpoq.  

Oqaasertaliussat AI2023-mit ingerlateqqitaapput.                                                

Nr. 4.     

Nunarpassuit namminneq nunaminni minnerunngitsumik filminik aliikkutassianik 

immiussisoqarnissaa pillugu ingerlatseqatigiiffinnut filmiliornermik sulialinnut ussassaarisarput, 

matumani assilineqarsimasut namminneq nunaminnik pilerisaarinissap nunani allani takuneqarnissaa 

neriuutigalugu.  

Assersuutigalugu Island aamma Norge utertitsisoqartarnissaanut aaqqissuussinernik atuilersimapput.  

Aaqqissuussinerit assigiinngillat, nunalli marluullutik akileraarutinut tunngasunik aallaaveqarnissaat 

ilimanarpoq.  

Oqaasertaliussatigut nunatsinni filminik immiussinissap tunisassiornissallu il.il. 

pilerinarnerulernissaa, tamannalu aqqutigalugu Nunatta nunani allani nittarsaanneqarnissaa 

siunertarineqarpoq. Taamatut aaqqissuussineq aqqutigalugu ingerlatseqatigiiffiit filmiliornermik 

suliallit nunanit allaneersut soqutiginninnerulissapput, tamannalu aqqutigalugu kalaallit 

isiginnaartitsisartut, teknikerit allallu suliffissaqartinnissaat annerulersillugu aamma kalaallit 

taamatut suliallit suliassaannik nutaanik periarfissillugit.  

Ingerlatseqatigiiffik filmiliornermik sulialik tassaavoq inatsisitigut pisinnaatitaaffilik filmertarfinni 

imaluunniit tv-kkut siammarteriffiusuni takutitsisarnissaq siunertaralugu filminik aliikkutassianik 

piviusulersaarusianillu immiussinissamik, tunisassiornissamik aamma pilerisaarinissamik 

siunertalik.  

Akileraarutinut A-nut akitsuutinullu ingerlatseqatigiiffiup filmiliornermik suliallip nammineerluni 

akilersimasai kisimik utertitsinissamut aaqqissuussinermut ilaapput.  Akileraarutinut A-nut 

akitsuutinullu assersuutigalugu ingerlatseqatigiiffiup allap akilersimasai matumunnga ilaanngillat.  

Neriorsuisoqarnissaanut qinnuteqaatit ingerlaavartumik akileraaruseriffimmut 

tunniunneqarsinnaapput.  Akileraarutinik akitsuutinillu utertitsisoqarnissaa pillugu 

akileraaruseriffiup aalajangiinissaa sioqqullugu filminut allatullu kulturikkut sulianut 

tapiissuteqartoqarsinnaanera pillugu sulianik suliarinnittartunut akisussaasumut oqaaseqaammik 

piniartoqaqqaassaaq, tassanilu paasiniarneqassaaq siuliani taaneqartutut ingerlatseqatigiiffik 

filmiliornermik sulialik pineqarnersoq.  Allaffissornikkut atugassarititat tunngavigalugit 

siunnersuutigineqarpoq ukiumut ataasiaannarluni utertitsisoqarnissaanut qinnuteqartoqartassasoq, 

tamannalu ukiup qaammatisiuteqarfiusup naanneraniit qaammatit pingasut qaangiutsinnagit 

pisassaaq.  Ulloq piffissaliussaq qaangerneqarpat utertitsisoqarsinnaanera periarfissaajunnaassaaq, 

naak Naalakkersuisut neriorsuereersimagaluartut.  

Ingerlatseqatigiiffiup filmiliornermik suliallip namminersortup ukiumut qaammatisiuteqarfiusumut 

ataasiinnarmut 10 mio. kr.-t angullugit akileraarutinut A-nut akitsuutinullu 

utertitsiffigineqarsinnaanissaa siunnersuutigineqarpoq, aningaasallu 3 mio. kr.-t qaangersimappatigit 

aatsaat ukiumut qaammatisiuteqarfiusumut utertitsissutissat tunniunneqarsinnaassallutik. 

Oqaasertaliussat AI2023-mit ingerlateqqitaapput.                                                 

Nr. 5.      

Soraarnerussutisiaqarnissamut aaqqissuussinermut pinngitsoorani ilaanissaq pillugu Inatsisartut 

inatsisaata aqunneqarnissaani 2024-mut aamma siusinnerusukkut ukiunut aningaasarsiorfiusunut 

tunngatillugu akileraaruseriffiup suliassaasa ikilisarnissaat aalajangersakkami siunertaavoq. 

Innuttaasoq ukiumi aningaasarsiorfiusumi soraarnerussutisiaqarnissamut aaqqissuussinermut 

naammattunik akiliuteqarsimanngippat akileraaruseriffik ukiup tulliani innuttaasumut 

qinnuiginnissaaq aningaasanik nikingassutaasunik akiliuteqaqqullugu.  Qinnuiginnittoqarneranut 

innuttaasoq malinninnianngippat akileraaruseriffik skattekortimik nutaamik imaluunniit 

akileraarutissat allagartaannik nutaanik (akileraarutinut B-nut) tunniussisinnaavoq, tassanilu 

nikingassutaasoq ilanngaatissap procentianut tapitut akiligassiissutigineqassaaq.  

Akileraaruseriffik skattekortimik ilanngaatissamik procentimik annermik pilimmik 

tunniussaqarsimappat sulisitsisoq innuttaasumut tunniussinermini akileraarutinut A-nut 

anginerusumik akiliisitsissaaq.  Sulisitsisoq nassuiaassaaq akiligassanngortinneqartullu 

akileraaruseriffimmut akilerlugit.  Akileraaruseriffik akileraarutissat allagartaannik 

tunniussaqarsimappat innuttaasoq nammineerluni akiligassanik akileraaruserfimmut akiliuteqassaaq.  

Siunnersuutip kingunerissavaa aningaasat akilerneqartut tamakkerlutik, apeqqutaanani 

akileraarutinut A-nut B-nulluunniit tunngassuteqarnersut, akileraarutaagallartutut 

isigineqassammata.  Tamatumalu kingunerisaanik akileraarutinut annikippallaamik 

annertuallaartumilluunniit akiliutigineqarsimasinnaasut Akileraaruserinermik ingerlatsineq pillugu 

Inatsisartut inatsisaanni § 24-mi § 25-miluunniit malittarisassat malillugit akilersinniarneqassapput 

tunniunneqarlutilluunniit. Taamatut pisoqarnerani innuttaasoq assersuutigalugu § 25, imm. 2 

malillugu 2 procentimik aningaasanik tunineqarnissamik piumasaqarsinnaavoq. 

Innuttaasup isertitarisartakkani skattekortip akileraarutinulluunniit allagartap tunniunneranni 

tunngavimmikkut malunnartumik allanngorsimasut malugisimappagu, innuttaasoq taakkua 

allanngorteqqullugit akileraaruseriffimmut qinnuiginnissinnaavoq, inatsisartut inatsisaanni § 14 

takuuk. Aamma inatsisartut inatsisaanni § 15-imi aalajangersakkat soqutiginaateqarsinnaapput, 

matumani innuttaasoq ukiup ingerlanerani imaluunniit kingusinnerpaamik akileraaruseriffiup 

nammineerluni nalunaarsuiffimmik tigusineranit qaammat ataaseq qaangiutsinnagu 

akileraarutaagallartunut akiliuteqarpallaarsimasutut misigisimappat. 

Siunnersuut aqqutigalugu suliassaqarfimmi tassani akileraaruseriffiup suliassai malunnartumik 

ikilisinneqassapput.   

Innuttaasumut tunngatillugu pineqartup aningaasaatikinnerulerneranik siunnersuut sunniuteqassaaq.  

Aamma tamanna innuttaasup Soraarnerussutisiaqarnissamut aaqqissuussinermut pinngitsoorani 

ilaanissaq pillugu Inatsisartut inatsisaat malillugu pisussaaffimminik naammassinninniarluni 

naammattumik akiliuteqarnerata kingorna piffissaq qaangiutereeraluartoq atuuppoq, tamannalu 

aamma skattekortimik nutaamik imaluunniit akileraarutissat allagartaannik nutaanik 

tunniussisoqarnissaa tikillugu atuuppoq.  

Oqaasertaliussat AI2023-mit ingerlateqqitaapput.                                                  

Nr. 6.    

Oqaasertaliussatigut Akileraartarnermut Aqutsisoqarfik innuttaasup angerlarsimaffiata kommunianit 

inassuteqartoqartillugu akiliisussaatitaanerup naammassineqarsimanngitsup annikillinissaanut 

pisussaaffiulluunniit atorunnaarsinnissaanut piginnatinneqarpoq. Taamaalilluni Akileraartarnermut 

Aqutsisoqarfiup oqaasertaliussat malillugit innuttaasumut taakunannga akileeqqusinissaq 

siunertaqanngitsutut isikkoqarpat sinneruttunik akiliinissamut pisussaatitaaffik peersinnaavaa. 

Innuttaasup akiliisussaatitaanerminik ukiut sisamat iluanni naammassinnissinnaanngitsutut 

isikkoqarnissaa piumasaqaataavoq. Akileraartarnermut Aqutsisoqarfiup 

soraarnerussutisiaqarnissamut aaqqissuussinermut pinngitsoorani ilaanissaq pillugu Inatsisartut 

inatsisaat malinnagu sinneruttunik ukiunit sisamanit pisoqaanerusunik pisussaaffinnik 

akileeqqusisinnaanera tunuliaqutaralugu piffissaliussaq aalajangerneqarpoq.  

Akiliisinnaassusikinnerup innuttaasup timikkut tarnikkulluunniit sakkortuumik nappaateqarneranik 

pissuteqarnissaa aamma piumasaqaataavoq. Innuttaasup angerlarsimaffiani kommuni taamatut 

sakkortussusilimmik nappaateqarneranik uppernarsaassaaq.  

Oqaasertaliussat AI2023-mit ingerlateqqitaapput.                                                   

Nr. 7.    

Oqaasertaliussaq akiliunneqarluni feeriarnerit akileraaruserneqartarnerannut siusinnerusukkut 

inatsisitigut inissisimanermut uternissamut immini kinguneqassaaq, tamannalu Aningaasarsianit 

akileraarutit pillugit inatsisartut inatsisaata allanngortinnera pillugu Inatsisartut inatsisaata nr. 11, 1. 

december 2021-meersup akuersissutiginera tikillugu atuussimavoq. Allannguineq ilaatigut 

angalanerit nalingisa akileraarusersortarnerannik kinguneqarpoq, tassani ullut ilaat 

inuussutissarsiummi siunertanut atorneqarlutik ullullu ilaat namminerisamik siunertanut 

atorneqarlutik. 

Oqaasertaliussaq ilaannakuusumik akiliunneqarluni feeriarnerit ilaat nammineq ingerlanneqartut 

aammalu nammineerluni inuussutissarsiutitigullu soqutigisanut ilaasut akileraarusersorneqarnerat 

pillugu aalajangersakkat taaneqartut immikkut atorunnaarnerannik kinguneqarpoq. Pissutsip 

nutaamik naalakkersuinikkut nalilersuiffiginerani paasisassaq tassaavoq malittarisassap nutaap 

iluanaarutissanut anguneqartunut tunngatillugu sulinermi aqukkuminaannissaa. § 19 b, imm. 3-mi 

aalajangersagaq aningaasarsianut akileraarutit pillugit inatsisip kukkunersiornissaani takkuttussami 

atorunnaartussatut naatsorsuutigineqarpoq, taamaammallu oqaasertaliussaq manna ukiumut 

aningaasarsiorfiusumut 2024-mut taamaallaat atuuttussaassalluni.  

Oqaasertaliussaq malillugu ukiup aningaasarsiorfiusup 2023-p akileraarusiiffiginerani 2024-mi 

ingerlanneqartussami § 19 b, imm. 3-mi imaritinneqartut isiginnginnissaannut Akileraartarnermut 

Aqutsisoqarfik piginnaatinneqarpoq. Akileraartussaatitaasunut sulisitsisunullu aamma allanut 

tunngatillugu oqaasertaliussat kingunerissavaat tamakku § 19 b, imm. 3-mi malittarisassanik 

atuuttunik atuisinnaanissaat imaluunniit inatsisitigut inissisimanermik 1. januar 2022 sioqqullugu 

atuuttumik atuisinnaanissaat periarfissaassasoq.  

Matumani aningaasarsianit akileraarutit pillugit inatsisartut inatsisaanni maleruagassanit atuuttunit 

saneqqutsisinnaaneq pineqarpoq, tamatumalu atortuulersinniarnerani Akileraartarnermut 

Aqutsisoqarfimmut, akileraartartunut sulisitsisunullu il.il. unamminartoqarsinnaassaaq. 

Oqaasertaliussat AI2023-mit ingerlateqqitaapput. 

Nr. 8.  

Den Europæiske Union (EU) Kalaallit Nunaanni allaffimmik pilersitsinissaq siunertaralugu 

Naalakkersuisunut saaffiginnissimapput. 

Aningaasarsianit akileraarutit pillugit inatsisartut inatsisaat malillugu allaffimmi suklinissamut EU-

mit aallartitaasut inuit akileraaruteqannginnissaannut oqassertaliinissamut Naalakkersuisut 

piginnaatinneqarput. Akileraarusiinnginnissaq aamma aallartitat ilaqutaannut atuuppoq. Ilaquttanut 

ilaasut paasineqarput aappat imaluunniit inooqatigisai angalaqataasut aamma 18-it inorlugit ukiullit 

meeqqat angerlarsimaffianni najugaqartut.  

Aammattaaq EU-p allaffianit imaluunniit aallartitanit akilerneqartut aningaasarsiat isertitatut A-tut 

isigineqannginnissaanik aalajangiinissamut Naalakkersuisut piginnaatinneqarput. Piginnaatitsissut 

atorneqarpat tamatuma kingunerissavaa akileraarutit A-nik ilanngaassinisamut akiliinissamullu 

pisussaaffeqassanngilaq aamma EU-p allaffia kiisalu aallartitat sulisoqarnermut akitsuummik 

akileeqquneqartussaanatik. 

Oqaasertaliussat aamma eqqussinermi akitsuutit pillugit inatsisartut inatsisaat malillugu eqqussinermi 

akitsuutinik Kalaallit Nunaanni EU-p allaffiata akiliinnginnissaanut Naalakkersuisunut 

piginnaatitsipput. Piginnaatitsinermut aamma ilaapput EU-mit aallartitat inuit eqqussinermi 

akitsuutinik akiliinnginnissaat.  

Kiisalu Kalaallit Nunaanni allaffinni atortunik pissarsinermut atatillugu kiisalu aallartitanut 

sulinermut atatillugu inissianik pissarsisinnaanermut atatillugu pisortanut naqissusiinermut 

akitsuutinik EU-p allaffiata akiliinnginnissaanut Naalakkersuisut piginnaatinneqarlutik. 

Aningaasarsianit akileraarutit pillugit inatsisartut inatsisaat aamma eqqussinermi akitsuutit pillugit 

inatsisartut inatsisaat malillugit aningaasarsianit akileraarutinik aamma eqqussinermi akitsuutinik 

naalagaaffiit allat aallartitaasa il.il. akiliisussaanngillat. EU aalajangersakkanut taakkununnga 

ilaatinneqanngilaq, tassa EU naalagaaffiunngimmat alla, kisiannili nunani qulliusutut 

suliniaqatigiiffittut iluseqarluni. Aallartitat konsulitullu sinniisut akiliinnginnissaannut 

eqqarsaatigineqartut isigineqartullu Kalaallit Nunaanni EU-p allaffimmik pilersitsineranut 

naleqqiullugu taamaattoq aamma atorneqassapput.  

Oqaasertaliussami siunertaq taamaattumik tassaavoq Kalaallit Nunaanni naalagaaffiit allat 

aallartitaannut atorneqarsinnaasunut akiliinnginnissamut assigusunik akileraarutinik akitsuutinillu 

EU-p allaffiata akuerinissaanut Naalakkersuisut piginnaatinneqarput. Oqaasertaliussakkut Kalaallit 

Nunaata EU-mi sinniisoqarfiani sulisunut inunnut atuuttunut assigusut piumasaqaatit 

atulersinneqarput.  

Oqaasertaliussat malitsigisaanik akiliinnginnissat akuerineqartut aningaasarsianit akileraarutit 

pillugit inatsisartut inatsisaanni aamma eqqussinermi akitsuutit pillugit inatsisartut inatsisaanni 

aalajangersakkat oqaasertaliussami eqqaaneqartut malillugit allartitatut sínniisunut akuerineqartunit 

annertunerusinnaanngillat. Oqaasertaliussami aamma erseqqissarneqarpoq inatsisini 

aalajangersakkat oqaasertaliussami eqqaaneqartut malillugit annikinnerusumik 

akiliititsinnginnissamut Naalakkersuisut piginnaatinneqartut.  

Allaffimmik pilersitsinissaq pillugu EU-Kommissioni oqaloqatigineqarpoq, aamma 2023-p 

ingerlanerani allaffiup pilersinneqarnissaanut soqutiginnittoqarluni. Inatsisinik suliaqarneq 

taamaattumik piffissaq eqqorlugu piareersinnaasimanngilaq. 2023-p ingerlanerani tamanna pillugu 

inatsisissatut siunnersuutip saqqummiunneqarnissaa sulissutigineqassaaq.  

Oqaasertaliussat AI 2023-mit ingerlateqqitaapput. 

Kontomut pingaarnermut, 24.11.10 Nioqqutissanik eqqussuinermi akitsuutit  

Nr.1  

Nioqqutissanik eqqussuinermi akitsuutit pillugit Inatsisartut inatsisaanni § 1, imm. 1, nr. 21 

naapertorlugu akiliisussaatitaanerit qamutinut motoorilinnut taamaallaat innaallagissamik 

brintimilluunniit ingerlatilinnut, kiisalu plug-in-hybridbiilinut, batteriinik innaallagissamik 

immeqqinneqarsinnaasunik ingerlatilinnut 1. januar 2025 tikillugu atuutsinneqassanngillat.  

Nr. 2.  

Aalborgip umiarsualiviani Kalaallit Nunaata talittarfia aqqutigalugu nioqqutissanik eqqussuineq 

eqqaassanngikkaanni, Danmarkimi umiarsualivimmiit nioqqutissanik eqqussineq 

akitsuusersugaallutik eqqunneqartutut isigineqassapput, Kalaallit Nunaat tikittussani umiarsuani 

Danmarkimi umiarsualivimmi tassani umiarsuup sanianut nioqqutissat apuunneqarpata. 

Kontomut pingaarnermut, 24.11.10 Nioqqutissanik eqqussuinermi akitsuutit, nassuiaatit  

Nr. 1.                               

Qamutit motoorillit taamaallaat innaallagissamik brintimillu ingerlatillit eqqunneqarneranni 

nioqqutissanik eqqussuinermi akitsuummik aamma qamutit motoorillit akileraarutaannik 

akiliinngikkallarnissaq pillugu Inatsisartut inatsisaat nr. 8, 29. november 2013-imeersoq 

naapertorlugu akitsuutinut akiliinngikkallarnissaq ukiumik ataatsimik oqaasertaliussatigut 

sivitsorneqarpoq, kontomullu pingaarnermut matumunnga oqaasertaliussatigut kingullermik 31. 

december 2023 tikillugu sivitsorneqarluni.  

Oqaasertaliussat AI2023-mit iluarsineqarlutik ingerlateqqitaapput.    

Nr. 2. 

Nioqqutissat akitsuuteqarfiusussatut qaqugu eqqunneqartutut isigineqarnissaanik oqaasertaliussaq 

erseqqissaavoq. Akitsuutit piffissami akigititamut atuuttoq malillugu naatsorsorneqassapput. 

Oqaasertaliussat AI2023-mit iluarsineqarlutik ingerlateqqitaapput.     

Kontomut pingaarnermut, 24.11.20 Akitsuutit, akiliilluni aallaaniarneq aalisarnerlu. 

Piniarneq aallaaniarnerlu pillugit inatsisip nutaap malitsigisaanik konto pingaarneq manna 

allanngortinneqarpoq. Oqaasertaliussat peeqquneqarput tullinnguuttunillu taarserlugu:   

 

Akuersissummut ataatsimut akiliut imatut 

aalajangersarneqarpoq: 

 

Umimmaat, uumasoq ataaseq 2.000 kr. 

Tuttut, uumasoq ataaseq  1.000 kr. 

  

Piniagassanut minnernut akuersissut, ullormut 

  

200 kr. 

Piniagassanut minnernut akuersissut, 

sap.akunneranut  

1.000 kr. 

Aalisarsinnaanermut, ullormut   75 kr. 

Aalisarsinnaanermut, sap.akunneranut   200 kr. 

Aalisarsinnaanermut, qaammammut  500 koruunit 

Kontomut pingaarnermut, 24.11.20 Akitsuutit, akiliilluni aallaaniarneq aalisarnerlu, 

nassuiaatit 

Oqaasertaliussat Aalisarneq pillugu Inatsisartut inatsisaat nr. 18, 31. oktober 1996-imeersumi, § 8 

imm. 3 aamma imm. 4, kingunerisaanik pinngorput, tassani aalajangerneqarpoq, akiliilluni 

aalisarnermut akiliutigineqartut aningaasanut inatsimmi aalajangersarneqassasut.  

Oqaasertaliussat AI2023-misut ilusilittut aaqqissuullugu ingerlateqqitaapput 

Kontomut pingaarnermut, 24.11.22 Sulisoqarnermut akitsuut 

Sulisoqarnermut akitsuut pillugu Inatsisartut inatsisaanni nr. 10, 2. november 2006-imeersumi § 2 a, 

imm. 1 malillugu 2024-mi akitsuut 0,2 pct.-iussaaq.  

Kontomut pingaarnermut, 24.11.22 Sulisoqarnermut akitsuut, nassuiaatit 

Oqaasertaliussat Sulisoqarnermut akitsuut pillugu Inatsisartut inatsisaata allanngortinneqarnera 

pillugu Inatsisartut inatsisaat nr. 9. 19. november 2020-meersumi § 2 a-mik  (Erninermi 

aningaasaateqarfimmik aningaasalersuinissaq) malitseqatitsineruvoq. 

Suliffeqarfinnut namminersortunut tunngatillugu sulisitsisut namminersortut ernereernermut 

aningaasaateqarfimmut inatsisartut inatsisaani siuliani taaneqartumi naatsorsuutigisatut 2024-mi 

akissarsiat tamarmiusut akitsuusiiffiginissaattut 0,2 pct.-iannut aalajangersarneqassasoq 

siunnersuutigineqarpoq. 

Oqaasertaliussat AI2023-mit ingerlateqqitaapput.                                                    

Meeqqanut, Inuusuttunut Naalakkersuisoq kiisalu Ilinniartitaanermut, Kultureqarnermut, 

Timersornermut Ilageeqarnermullu Naalakkersuisoq - Suliassaqarfik 30 

Suliassaqarfimmut 30-mut, Meeqqanut, Inuusuttunut Naalakkersuisoqarfik  

Naalakkersuisut kontot pingaarnerit tullinnguuttut akornanni aningaasaliissutaasunik 

nikisiterinissamut piginnaatinneqarput: 30.01.03 Isumaginninneq pillugu pikkorissartitseqqinnerit 

ilinniartitseqqinnerillu, 30.10.45 Meeqqat inuusuttullu immikkut ittumik suliniuteqarfigineqarnerat, 

30.10.48 Isumaginninnikkut peqqissutsikkullu pinaveersaartitsineq, 30.10.49 Sumiginnaasarneq 

akiorniarlugu isumaginninnikkut suliniutit, 30.13.43 Pissassarfik aamma 30.14.29 Isumaginninnermi 

suliniutit. 

Suliassaqarfimmut 30-mut, Meeqqanut, Inuusuttunut Naalakkersuisoqarfik, nassuiaatit  

Oqaasertaliussat ilanngunneqarput isumaginninnikkut suliniutinik ingerlatsineq 

eqaallisaaffigisinnaajumallugu, taamaalilluni Naalakkersuisut kontot pingaarnerit ataasiakkaat 

akornanni aningaasaliissutinik nikisitsisarsinnaanikkut isumaginninnermut tunngatillugu 

sukkasuumik suliniuteqarsinnaanertik qulakkeersinnaassammassuk. 

Oqaasertaliussat AI2023-mit ingerlateqqitaapput.                                                     

Kontomut pingaarnermut, 30.01.02 Isumaginninnikkut Aqutsisoqarfik 

Naalakkersuisut kontomi pingaarnermi matumani atuinikinnerussutinik ukiumut aningaasanut 

inatsiseqarfiusumut tullermut nuunnissaannut piginnaatinneqarput. Aningaasaliissutinit 

amerlanerpaamik 3.000.000 kr.-t nuunneqarsinnaapput. 

Kontomut pingaarnermut, 30.01.02 Isumaginninnikkut Aqutsisoqarfik, nassuiaatit 

Oqaasertaliussatigut qulakkeerneqarpoq Naalakkersuisut ukiumut aningaasanut inatsiseqarfiusumut 

tullermut aningaasanik nuussinissaminnut tunngavissaqarnerat, taamaalilluni inunnik 

isumaginninnermi sulissutigineqartunik annertunerpaamik piareersaasarnikkut 

iluarsartuussisarnikkullu sapinngisamik annertunerpaamik 

naammassisaqartoqartarsinnaaniassammat. Taamaattoq aningaasanik ukiumi aningaasanut 

inatsiseqarfiusumi kontomit pingaarnermit kontoumut pingaarnermut nuunneqarsimasunik 

nuussisoqarsinnaanngilaq, matumani taamaaliortoqarnissaanut immikkut ittumik 

tunngavissaqarsimanngippat.   

Oqaasertaliussat AI2023-mit ingerlateqqitaapput.                                                      

Kontomut pingaarnermut, 30.01.03 Isumaginninneq pillugu pikkorissartitseqqinnerit 

ilinniartitseqqinnerillu 

Naalakkersuisut kontomi pingaarnermi matumani atuinikinnerussutinik ukiumut aningaasanut 

inatsiseqarfiusumut tullermut nuunnissaannut piginnaatinneqarput. Aningaasaliissutinit 

amerlanerpaamik 2.000.000 kr.-t nuunneqarsinnaapput. 

Kontomut pingaarnermut, 30.01.03 Isumaginninneq pillugu pikkorissartitseqqinnerit 

ilinniartitseqqinnerillu, nassuiaatit 

Oqaasertaliussatigut qulakkeerneqarpoq Naalakkersuisut ukiumut aningaasanut inatsiseqarfiusumut 

tullermut aningaasanik nuussinissaminnut tunngavissaqarnerat, taamaalilluni inunnik 

isumaginninnermi sulissutigineqartunik annertunerpaamik piareersaasarnikkut 

iluarsartuussisarnikkullu sapinngisamik annertunerpaamik 

naammassisaqartoqartarsinnaaniassammat. 

Oqaasertaliussat AI2023-mit ingerlateqqitaapput.                                                       

Kontomut pingaarnermut, 30.01.04 Namminersorlutik Oqartussat illuutaanik 

aserfallatsaaliuineq - Ilaqutareeqarneq 

Naalakkersuisut kontomi pingaarnermi, 30.01.04 Namminersorlutik Oqartussat illuutaanik 

aserfallatsaaliuineq - Ilaqutareeqarneq, atuinerussutinik atuinikinnerussutinilluunniit ukiumut 

aningaasanut inatsiseqarfiusumut tullermut nuussisinnaanissaannut piginnaatinneqarput.  

Kontomut pingaarnermut, 30.01.04 Namminersorlutik Oqartussat illuutaanik aserfallatsaaliuineq - 

Ilaqutareeqarneq, nassuiaatit 

Oqaasertaliussat aningaasaliissutaasut atorluarneqarnerunissaannut periarfissiipput. Pingaartumik 

illuutinik aserfallatsaaliisarnermut atatillugu pingaaruteqarpoq aningaasanut inatsiseqarfiusup 

ingerlanerani eqaatsumik pilersaarusiornissaq.   

Oqaasertaliussat AI2023-mit ingerlateqqitaapput.                                                        

Kontomut pingaarnermut, 30.10.37 Nuna tamakkerlugu meeqqanut inuusuttunullu ulloq 

unnuarlu paaqqinnittarfiit 

Nr. 1.                                

Konto pingaarnermi matumani atuinerunermik atuinikinnerunermilluunniit ukiup naatsorsuiffiusup 

qaangiutereerneratigut ukiut marluk ingerlareernerisigut ukiumut aningaasanut inatsiseqarfiusumut 

nuussinissamik Naalakkersuisut piginnaatinneqarput.  

Nr. 2. 

Naalakkersuisut ulloq unnuarlu paaqqinnittarfinnut, kontomut pingaarnermut uunga 

ilaatinneqartunut, sulisut amerlineqarnissaannut ikilisinneqarnissaannullu taamaalillunilu 

aningaasaliissutit agguataarnissaasa allanngortinnissaannut piginnaatinneqarput.  

Nr. 3. 

Naalakkersuisut illunik mikinerusunik 300.000 kr.-t inorlugit nalilinnik pisiaqarnissamut 

akuersissuteqarnissamut piginnaatinneqarput, tassa taama ittunik pissarsinissaq nalinginnaasumik 

ingerlatsinermut attuumassuteqartoq pissusissamisoortutut isigineqarpat.  

Nr. 4.      

Naalakkersuisut paaqqinnittarfimmi ineqartunut tulluartumik angallatisinissamut 

akuersissuteqarnissamut piginnaatinneqarput, tassa taama ittunik pissarsinissaq nalinginnaasumik 

ingerlatsinermut attuumassuteqartutut pissusissamisoortutullu isigineqarpat. 

Kontomut pingaarnermut, 30.10.37 Nuna tamakkerlugu meeqqanut inuusuttunullu ulloq 

unnuarlu paaqqinnittarfiit, nassuiaatit 

Nr. 1.                                 

Oqaasertaliussatigut aningaasaliissutit siunertamut naleqquttumik atorneqarnissaasa 

qulakkeerneqarnissaat siunertaralugu ukiut aningaasanut inatsiseqarfiusut akornanni Naalakkersuisut 

tunngavissinneqarnissaat qulakkeerneqarpoq. Susassaqarfimmi paaqqinnittarfiit Isumaginninnermut 

Aqutsisoqarfimmit ingerlataapput, kommuninilli aningaasalersugaallutik.  Isumaqatigiissut 

Namminersorlutik Oqartussat kommunillu ataatsimoortumik tapiissutit pillugit isumaqatigiissutaata 

ilagisaatut ilaavoq. 

Oqaasertaliussat AI2023-mit ingerlateqqitaapput.                                                         

Nr. 2. 

Piginnaatitsissuteqarnikkut ulloq unnuarlu paaqqinnittarfiit allaffissornikkut aqunneqarnerat 

ingerlanneqarnerallu pisariillisarneqassaaq ajornannginnerulerlunilu, taamaalillutik Naalakkersuisut 

ukiup aningaasanut inatsiseqarfiusup ingerlanerani paaqqinnittarfiit suliassanut tunngatillugu 

suliarisartagaat taamatullu paaqqinnittarfinni ataasiakkaani inissat qassiussusissaat 

aaqqissuussinnaassammatigit. 

Oqaasertaliussat AI2023-mit ingerlateqqitaapput.                                                          

Nr. 3.  

Illumik aalajangersimasumik pissarsiniaraanni, tassunga ilanngullugu paaqqinnittarfiit 

illuarassaannik pissarsiniaraanni nalinginnaasumik pisariaqartarpoq sanaartornissamut 

aningaasaliissutinik immikkoortitsinissaq. Piginnaatitsissuteqarnikkut periarfissaalerpoq immikkut 

sanaartornissamut aningaasaliissutinik immikkoortitsinngikkaluarluni ulloq unnuarlu 

paaqqinnittarfiit illuarassaannik pisiaqarnissamut pisariitsumik iliuuseqarsinnaaneq. Illuaqqat 

katsorsaataasumik perorsaataasumillu katsorsaalluni sulinerup ilaatut atorneqartarput. 

Akuttunngitsumik pisariaqalersinnaasarpoq inuusuttoqatigiinniit najugaqartoq ataaseq arlallilluunniit 

qimagutsittarnissaat, ilaatigut inummut ataatsimut immikkut perorsaanikkut iliuuseqarluni sulinermi 

immikkoortissimaniarlugit ilaatigullu suliaqarfiginiarlugit. Ilanngullugu illuaraq meeqqat 

atuanngiffeqarnerini atorneqarsinnaasarpoq. Oqartussaaffiit maanna agguataarsimanerisa nalaanni 

siunnersuummik saqqummiussinermi Ineqarnermut Attaveqatigiinnermullu Naalakkersuisoqarfiup 

akisussaaffigaa pisiaqarnermut atatillugu piumasarineqartunik isumaginninnissaq. 

Oqaasertaliussat AI2023-mit ingerlateqqitaapput.                                                           

Nr. 4.       

Piginnaatitsissuteqarnikkut periarfissaalerpoq kontomit ataatsimoorussamit immikkut 

aningaasaliissutinik immikkoortitsinngikkaluarluni ulloq unnuarlu paaqqinnittarfiit angallammik 

pisiaqarnissamut pisariitsumik iliuuseqarsinnaaneq. Angallatit katsorsaataasumik perorsaataasumillu 

katsorsaalluni sulinerup ilaatut atorneqartarput. 

 Akuttunngitsumik pisariaqalersinnaasarpoq inuusuttoqatigiinniit najugaqartoq ataaseq 

arlallilluunniit qimagutsittarnissaat, ilaatigut inummut ataatsimut immikkut perorsaanikkut 

iliuuseqarluni sulinermi immikkoortissimaniarlugit ilaatigullu suliaqarfiginiarlugit. Ilanngullugu 

angallat meeqqat atuanngiffeqarnerini atorneqarsinnaasarpoq. 

Oqaasertaliussat AI2023-mit ingerlateqqitaapput.                                                            

Kontomut pingaarnermut, 30.10.45 Meeqqat inuusuttullu immikkut ittumik 

suliniuteqarfigineqarnerat 

Naalakkersuisut kontomi pingaarnermi matumani atuinikinnerussutinik ukiumut aningaasanut 

inatsiseqarfiusumut tullermut nuunnissaannut piginnaatinneqarput. Aningaasaliissutinit 

amerlanerpaamik 3.000.000 kr.-t nuunneqarsinnaapput. 

Kontomut pingaarnermut, 30.10.45 Meeqqat inuusuttullu immikkut ittumik 

suliniuteqarfigineqarnerat, nassuiaatit  

Oqaasertaliussatigut qulakkeerneqarpoq Naalakkersuisut ukiumut aningaasanut inatsiseqarfiusumut 

tullermut aningaasanik nuussinissaminnut tunngavissaqarnerat, taamaalilluni inunnik 

isumaginninnermi sulissutigineqartunik annertunerpaamik piareersaasarnikkut 

iluarsartuussisarnikkullu sapinngisamik annertunerpaamik 

naammassisaqartoqartarsinnaaniassammat. 

Oqaasertaliussat AI2023-mit ingerlateqqitaapput.                                                             

Kontomut pingaarnermut, 30.10.48 Isumaginninnikkut peqqinnissakkullu siuarsaasumik 

pinaveersaartitsinerit 

Naalakkersuisut kontomi pingaarnermi matumani atuinikinnerussutinik ukiumut aningaasanut 

inatsiseqarfiusumut tullermut nuunnissaannut piginnaatinneqarput. Aningaasaliissutinit 

amerlanerpaamik 3.000.000 kr.-t nuunneqarsinnaapput. 

Kontomut pingaarnermut, 30.10.48 Isumaginninnikkut peqqinnissakkullu siuarsaalluni 

pinaveersaartitsinerit  

Oqaasertaliussatigut qulakkeerneqarpoq Naalakkersuisut ukiumut aningaasanut inatsiseqarfiusumut 

tullermut aningaasanik nuussinissaminnut tunngavissaqarnerat, taamaalilluni inunnik 

isumaginninnermi sulissutigineqartunik annertunerpaamik piareersaasarnikkut 

iluarsartuussisarnikkullu sapinngisamik annertunerpaamik 

naammassisaqartoqartarsinnaaniassammat. 

Oqaasertaliussat AI2023-mit ingerlateqqitaapput.                                                              

Kontomut pingaarnermut, 30.10.49 Sumiginnaasarneq akiorniarlugu isumaginninnikkut 

suliniutit  

Naalakkersuisut kontomi pingaarnermi matumani atuinikinnerussutinik ukiumut aningaasanut 

inatsiseqarfiusumut tullermut nuunnissaannut piginnaatinneqarput. 

Kontomut pingaarnermut, 30.10.49 Sumiginnaasarneq akiorniarlugu isumaginninnikkut 

suliniutit, nassuiaatit  

Oqaasertaliussatigut qulakkeerneqarpoq Naalakkersuisut aningaasaliissutit atorluarneqarnerunissaat 

qulakkeerniarlugu ukiut aningaasaliiviusut akornanni aningaasanik nuussinissaminnut 

tunngavissinneqarnissaat.  

Oqaasertaliussat AI2023-mit ingerlateqqitaapput.                                                               

Kontomut pingaarnermut, 30.13.07 Kalaallit Nunaanni inissiisarnernut aningaasat 

immikkoortitat 

Nr. 1.                                  

Naalakkersuisut qitiusumik aningaasanik immikkoortitanik matumani pineqartunik aqutsinissamut 

piginnaatinneqarput. Aningaasanut immikkoortitanut aningaasaliissutit kommuninut 

ataatsimoortumik tapiissutini ilanngaateqarnikkut aningaasalersorneqarput. 

Nr. 2. 

Ukiup naatsorsuuteqarfiusup kingornatigut ukiut aningaasanut inatsiseqarfiusut aappaanni 

kommuninut ataatsimoortumik tapiissutissat pillugit isumaqatigiinniarnernut atatillugu 

aningaasaliissutit atukkallu akornanni assigiinngissutaajunnartunik iluarsiisarnissaminnut 

Naalakkersuisut piginnaatinneqarput. 

Nr. 3.   

Naalakkersuisut kommunit isumasioqatigalugit aamma pisariaqartitsineq naapertorlugu kontomit 

pingaarnermit, 30.13.07 Danmarkimi Kalaallit Nunaannilu inissiisarnernut qitiusumik 

immikkoortitat, kontomut pingaarnermut, 30.10.37 Nuna tamakkerlugu meeqqanut inuusuttunullu 

ulloq unnuarlu paaqqinnittarfiit, aamma 30.13.41-mit, Innarluutilinnut angerlarsimaffiit, 

aningaasanik nuussinissaminnut piginnaatinneqarput.  

Kontomut pingaarnermut, 30.13.07 Kalaallit Nunaanni inissiisarnernut aningaasat 

immikkoortitat, nassuiaatit 

Nr. 1. 

Kontomi pingaarnermi siunertaavoq qitiusumik ataatsimoorussamik aningaasanik 

immikkoortitsisarfimmik pilersitsisoqarnissaa, taakkunanngalu immikkut oqaatigalugit 

pisoqartillugu inunnut inissinneqarsimasunut tapiissuteqartoqarsinnaassalluni. 

Oqaasertaliussat AI2023-mit ingerlateqqitaapput.                                                                

Nr. 2. 

Immikkoortitat ulloq unnuarlu angerlarsimaffinni tamani immikkut suliniutinut taamatullu inuit 

tapersersortit nalunaaquttap akunnermusiaannut tapiissutigineqartarsinnaapput.  Ulloq unnuarlu 

paaqqinnittarfiit nukittorsarneqarnissaannut aamma Nunatsinni paaqqinnittarfinnut inissiinernut 

aningaasanik atugassanngortitsisoqarsinnaavoq. Ataatsimoortumik aningaasanik immikkoortitanit 

aningaasaliissutit kommuninit aningaasalersorneqarput Namminersorlutillu Oqartussanit 

allaffissornikkut aqunneqarlutik. 

Aningaasanit immikkoortitanit taakkunannga tapiissutinut malittarisassat kommunit ataatsimoorlutik 

aalajangersartarpaat.   

Oqaasertaliussat AI 2023-mit iluarsineqarlutik ingerlateqqitaapput. 

Nr. 3.    

Taamatut nuussisinnaanikkut siunertaavoq, immikkut ittumik paaqqinnittarfiit piffissami 

aalajangersimasumi inissisimasoqarpallaannginnerminni sulisooreersunik piginniinnarnissaasa 

qulakkeerneqarnissaat.   

Tassani piumasaqaataavoq aningaasat nuunneqarsinnaasut, Naalakkersuisut aamma kommunit 

akornanni isumaqatigiittoqarpat.  

Oqaasertaliussat AI 2023-mit iluarsineqarlutik ingerlateqqitaapput.  

Kontomut pingaarnermut, 30.13.41 Innarluutilinnut angerlarsimaffiit 

Nr. 1.                                    

Naalakkersuisut kontomi pingaarnermi, 30.13.41 Innarluutilinnut angerlarsimaffiit, atuinerussutinik 

imaluunniit atuinikinnerussutinik ukiup naatsorsuusiorfiusup tulliani ukiumut aningaasaliiviusumut 

tulliata aappaanut nuutsisinnaanissaminnut piginnaatinneqarput.  

Nr. 2. 

Naalakkersuisut sulisunik amerlisitsinissaminnut ikilisitsinissaminnullu piginnaatinneqarput 

taamaalillutillu ulloq unnuarlu paaqqinnittarfinnut, kontomut pingaarnermut, 30.13.41 

Innarluutilinnut angerlarsimaffiit, ilaasunut aningaasaliissutit agguaanneqartarnerisa 

allanngortinnissaannut piginnaatinneqarput.  

Nr. 3.     

Naalakkersuisut illunik mikinerusunik 300.000 kr.-t inorlugit nalilinnik pisiaqarnissamut 

akuersissuteqarnissamut piginnaatinneqarput, tassa taama ittunik pissarsinissaq nalinginnaasumik 

ingerlatsinermut attuumassuteqartoq pissusissamisoortutut isigineqarpat.   

Nr. 4.        

Naalakkersuisut paaqqinnittarfimmi ineqartunut tulluartumik angallatisinissamut 

akuersissuteqarnissamut piginnaatinneqarput, tassa taama ittunik pissarsinissaq nalinginnaasumik 

ingerlatsinermut attuumassuteqartutut pissusissamisoortutullu isigineqarpat. 

Kontomut pingaarnermut, 30.13.41 Innarluutilinnut angerlarsimaffiit, nassuiaatit 

Nr. 1.                                     

Oqaasertaliussatigut qulakkeerneqarpoq Naalakkersuisut aningaasaliissutit atorluarneqarnerunissaat 

qulakkeerniarlugu ukiut aningaasaliiviusut akornanni aningaasanik nuussinissaminnut 

tunngavissinneqarnissaat.  Susassaqarfimmi paaqqinnittarfiit Isumaginninnermut Aqutsisoqarfimmit 

ingerlataapput, kommuninilli aningaasalersugaallutik.  Isumaqatigiissut Namminersorlutik 

Oqartussat kommunillu ataatsimoortumik tapiissutit pillugit isumaqatigiissutaata ilagisaatut ilaavoq. 

Oqaasertaliussat AI2023-mit ingerlateqqitaapput.                                                                 

Nr. 2. 

Piginnaatitsissuteqarnikkut ulloq unnuarlu paaqqinnittarfiit allaffissornikkut aqunneqarnerat 

ingerlanneqarnerallu pisariillisarneqassaaq ajornannginnerulerlunilu, taamaalillutik Naalakkersuisut 

ukiup aningaasanut inatsiseqarfiusup ingerlanerani paaqqinnittarfiit suliassanut tunngatillugu 

suliarisartagaat taamatullu paaqqinnittarfinni ataasiakkaani inissat qassiussusissaat 

aaqqissuussinnaasassammatigit.  

Oqaasertaliussat AI2023-mit ingerlateqqitaapput.                                                                  

Nr. 3.      

Illumik aalajangersimasumik pissarsiniaraanni, tassunga ilanngullugu paaqqinnittarfiit 

illuarassaannik pissarsiniaraanni nalinginnaasumik pisariaqartarpoq sanaartornissamut 

aningaasaliissutinik immikkoortitsinissaq. Piginnaatitsissuteqarnikkut periarfissaalerpoq immikkut 

sanaartornissamut aningaasaliissutinik immikkoortitsinngikkaluarluni ulloq unnuarlu 

paaqqinnittarfiit illuarassaannik pisiaqarnissamut pisariitsumik iliuuseqarsinnaaneq. Illuaqqat 

katsorsaataasumik perorsaataasumillu katsorsaalluni sulinerup ilaatut atorneqartarput. 

Akuttunngitsumik pisariaqalersinnaasarpoq inuusuttoqatigiinniit najugaqartoq ataaseq arlallilluunniit 

qimagutsittarnissaat, ilaatigut inummut ataatsimut immikkut perorsaanikkut iliuuseqarluni sulinermi 

immikkoortissimaniarlugit ilaatigullu suliaqarfiginiarlugit. Ilanngullugu illuaraq meeqqat 

atuanngiffeqarnerini atorneqarsinnaasarpoq. Oqartussaaffiit maanna agguataarsimanerisa nalaanni 

siunnersuummik saqqummiussinermi Ineqarnermut Attaveqatigiinnermullu Naalakkersuisoqarfiup 

akisussaaffigaa pisiaqarnermut atatillugu piumasarineqartunik isumaginninnissaq. 

Oqaasertaliussat AI2023-mit ingerlateqqitaapput.                                                                   

Nr. 4.         

Piginnaatitsissuteqarnikkut periarfissaalerpoq kontomit ataatsimoorussamit immikkut 

aningaasaliissutinik immikkoortitsinngikkaluarluni ulloq unnuarlu paaqqinnittarfiit angallammik 

pisiaqarnissamut pisariitsumik iliuuseqarsinnaaneq. Angallatit katsorsaataasumik perorsaataasumillu 

katsorsaalluni sulinerup ilaatut atorneqartarput. 

 Akuttunngitsumik pisariaqalersinnaasarpoq inuusuttoqatigiinniit najugaqartoq ataaseq 

arlallilluunniit qimagutsittarnissaat, ilaatigut inummut ataatsimut immikkut perorsaanikkut 

iliuuseqarluni sulinermi immikkoortissimaniarlugit ilaatigullu suliaqarfiginiarlugit. Ilanngullugu 

angallat meeqqat atuanngiffeqarnerini atorneqarsinnaasarpoq. 

 

Oqaasertaliussat AI2023-mit ingerlateqqitaapput.                                                                    

Kontomut pingaarnermut, 30.14.29 Isumaginninnermi suliniutit 

Naalakkersuisut kontomi pingaarnermi matumani atuinikinnerussutinik ukiumut aningaasanut 

inatsiseqarfiusumut tullermut nuunnissaannut piginnaatinneqarput. Aningaasaliissutinit 

amerlanerpaamik 3.000.000 kr.-t nuunneqarsinnaapput. 

Kontomut pingaarnermut, 30.14.29 Isumaginninnermi suliniutit, nassuiaatit  

Oqaasertaliussatigut qulakkeerneqarpoq Naalakkersuisut ukiumut aningaasanut inatsiseqarfiusumut 

tullermut aningaasanik nuussinissaminnut tunngavissaqarnerat, taamaalilluni inunnik 

isumaginninnermi sulissutigineqartunik annertunerpaamik piareersaasarnikkut 



2024-mut aningaasanut inatsit pillugu Inatsisartut inatsisaat nr. 73, 24. novembari 2023-meersoq 

47 

iluarsartuussisarnikkullu sapinngisamik annertunerpaamik 

naammassisaqartoqartarsinnaaniassammat. 

Oqaasertaliussat AI2023-mit ingerlateqqitaapput.                                                                     

Isumaginninnermut, Sulisoqarnermut, Nunamullu Namminermut Naalakkersuisoq – 

Suliassaqarfik 31 

Suliassaqarfimmut 31-mut, Isumaginninnermut, Sulisoqarnermut, Nunamullu Namminermut 

Naalakkersuisoqarfik  

Nr. 1.                                      

Inatsisartut Aningaasaqarnermut Akileraartarnermullu Ataatsimiititaliaanut ilisimatitsinikkut kontot 

pingaarnerit uku akornanni aningaasaliissutinik nuussinissamut Naalakkersuisut 

piginnaatinneqarput: 31.07.02 Piginnaasanik ineriartortitsiviusumik pikkorissarnerit, 31.07.03 

Nuttarnerulersitsiniarluni aningaasaliissutit, 31.07.04 Piginnaanngorsaqqinneq, 31.07.05 Majoriaq 

aammalu 31.07.06 Nuna tamakkerlugu suliffissanut isertarfik.  

Nr. 2. 

Ilaqutariit inissiiviusartut paaqqinninnersiutinik, oqilisaanermut akissarsianik imaluunniit meeqqat 

angerlarsimaffiup avataanut inissinneqarnerannut atatillugu tassanngaannartumik ilaqutariittut 

inissiivigineqarnermi akissarsianik tunineqartartut massakkut aningaasarsiarineqartunik 

ilanngaaffigineqarsinnaatitaapput, tassani paarsinissamut isumaqatigiissummut atatillugu 

aningaasanik akileraarutitigut ilanngaammut naapertuuttumik ilanngaaffigineqarsinnaapput 

akileraartarnermut maleruagassat atuuttut naapertorlugit.  Ilaqutariit inissiiviusut akileraarutitigut 

ilanngaammik pisinnaatitaanertik uppernarsassavaat. 

Nr. 3. 

Innuttaasunut meeralinnut pisortat ikiorsiissutaat pillugit Inatsisartut inatsisaat malillugu tapiissutinik 

pissarsisartunut meeqqanut tapinik kommunalbestyrelsit akiliuteqarsinnaapput. 

Toqqaannartumik pilersuinermut, imaluunniit meeqqanut akilersuutinik akiliuteqarnerit 

aqqutigalugit pilersuisuunermut pisussaaffigisap piviusunngortinnera apeqqutaatinnagu tapit 

akiliutigineqassapput. 

Pisortat ikiorsiissutaat pillugit Inatsisartut inatsisaat malillugu pilersuisuusut taakku 

tapiissutisisarpata pilersuisunut ataasiakkaanut tamanut meeqqanut ataasiakkaanut meeqqanut tapit 

ataatsit akiliutigineqassapput. 

Meeqqanut tapit qaammammut akileraarutigisassaanngitsutut aningaasartalittut 

akiliutigineqassapput, taakkulu assigaat tapiissutit nalinginnaasut, ukiumoortumik aningaasanut 

inatsimmi aalajangerneqartartut. 

Suliassaqarfimmut 31-mut, Isumaginninnermut, Sulisoqarnermut, Nunamullu Namminermut 

Naalakkersuisoqarfimmut oqaaseqaatit  

Nr. 1.                                       

Oqaasertaliussat suliffissaqartitsiniarluni suliniutinik ingerlatsineq eqaallisaaffigisinnaajumallugu 

ilanngunneqarput, taamaasiornikkut Naalakkersuisut suliffissaaleqinerup akiorniarneqarnerani 

kontot pingaarnerit ataasiakkaat akornanni aningaasaliissutinik nikisitsisarsinnaanngorlugit. 

Oqaasertaliussat AI2023-mit ingerlateqqitaapput.                                                                      

Nr. 2. 

Siusinaartumik pensionisiat aalajangiiffiginissaannut aningaasarsianut akileraaruteqaataasussanut 

taarsiullugu massakkut aningaasarsiat naatsorsuinissamut tunngavittut atulernissaanni ilaqutariit 

inissiiviusartut eqqugaannginnissaat oqaasertaliussatigut qulakkeerneqarpoq.  Tamatumunnga 

tunngaviuvoq paaqqinninnersiutit il. il. B-tut aningaasarsiaanerat, peqatigitilluguli meeqqamik 

ataatsimik paarisaqarnermi nalinginnaasumik tunniuttakkanut naapertuuttumik aningaasanik 

akileraarutitigut ilanngaammut naapertuuttumik ilanngaaffigineqarsinnaapput. 

Oqaasertaliussat suliassaqarfimmi inatsisitigut allannguisoqarnissaa tikillugu atorneqarallassapput, 

tassanilu siunissami ilaqutariinnut inissiiviusartunut akissarsiaqartitsinissami ilusissaq 

ilanngunneqarumaarluni.   

Oqaasertaliussat AI2023-mit ingerlateqqitaapput. 

Nr. 3. 

Manna tikillugu suliarisartakkamik kommunalbestyrelsit nangitsisinnaanerannut 

piginnaatitsinissamik tamanna tunngaviliivoq, pisuni aalajangersimasuni pisortanit ikiorsiissutitut – 

meeqqanut tapiissutit nalinginnaat saniatigut – kommunit meeqqanut tapinik akiliuteqartarlutik. 

Meeqqanut tapit akileraarutigineqartassanngillat. 

Piginnaatitsissut ull. 1. januaari 2024-mit atuutilertussatut kissaatigineqarpoq, atajuartussatullu 

aaqqiissutip akuersissutigineqarsinnaanissaata tungaanut atuutissalluni, tamannalu meeqqanut 

tapiissutit pillugit Inatsisartut inatsisaannik, kiisalu inatsisinik allanik allannguuteqarnertut ilusilimmi 

UKA2024-mi takkuttussami saqqummiunneqartussatut naatsorsuutigineqarpoq. 

2024-mut kommunillu tapiissutinut isumaqatigiinninniutigineqartussatut takkukkumaartunut 

atatillugit pilersitanut nutaanut 2024-mut oqaasertaliussami aningaasaqarnermi kingunerisinnaasat 

konto pingaarneq 20.11.70 Suliniutinut nutaanut sillimmatit’ni atuutsinneqarumaarput. 

Oqaasertaliussaq nutaajuvoq. 

Konto pingaarneq 31.01.01-imut, Isumaginninnermut, Suliffeqarnermut, Nunamullu 

Namminermut Naalakkersuisoqarfik   

Konto pingaarnermi matumani ukiumut aningaasanut inatsiseqarfiusumut tullermut atuinerunermut 

atuinikinnerunermulluunniit annerpaamik 1.500.000 kr.-nik nuussinissamik Naalakkersuisut 

piginnaatinneqarput. 

Konto pingaarneq 31.01.01-imut, Isumaginninnermut, Suliffeqarnermut, Nunamullu 

Namminermut Naalakkersuisoqarfimmut nassuiaatit 

Oqaasertaliussatigut Naalakkersuisut nuussinissamik peqataanillu aningaasat qanoq annertutigisut 

nuunneqarnissaannut killiliinissaannut piginnaatinneqarput.  

Oqaasertaliussat AI2023-mit ingerlateqqitaapput. 

Kontomut pingaarnermut, 31.03.34 Meeqqanut akilersuutit meeravissiartaarnerlu kiisalu 

meeqqanut inuusuttunullu illersuisoqartitsisarneq 

Meeqqanut akilersuutit il.il. meeravissiartaarnermi tapiissutit tunniunneqartarneri pillugit Inatsisartut 

peqqussutaat nr. 2, 3. marts 1994-imeersoq Inatsisartullu peqqussutaatigut nr. 3, 12. juni 1995-

imeersukkut allanngortinneqartoq naapertorlugu meeqqanut tapiissutit annertussusaat 

aalajangersarneqartarput:  

Nalinginnaasumik ingerlaavartumik meeqqamut ataatsimut akilersuutit ukiup affaanut  6.310 kr.   

Anaanaasup erninissaa qaammatinik marlunnik sioqqullugu ernereerneranilu 

qaammammi ataatsimi qaammammut akilersuutit 

636 kr.  

Erninermut atatillugu aningaasartuuteqarnermut tapiissutit, ataasiaannartumik 

tigusassat. 

602 kr. 

Meeqqap kuisinnerani tapiissutit, ataasiaannartumik tigusassat. 803 kr.  

Meeqqap apersortinnerani imaluunniit assingusumik pisoqarnerani tapiissutit, 

ataasiaannartumik tigusassat. 

3.190 kr.  

Kontomut pingaarnermut, 31.03.34 Meeqqanut akilersuutit meeravissiartaarnerlu kiisalu 

meeqqanut inuusuttunullu illersuisoqartitsisarneq, nassuiaatit 

Oqaasertaliussat Inatsisartut peqqussutaat nr. 3, 12. juni 1995-imeersup kingunerisaanik pilerput, 

tassani aalajangersarneqarmat tunniunneqartussat annertussusii aningaasanut inatsimmi 

aalajangersarneqassasut.  

Oqaasertaliussat naqqinneqarnikut AI2023-mit ingerlateqqitaapput. 

Kontomut pingaarnermut, 31.03.35 Ernereernermi aningaasaateqarfik 

Naartunermut, erninermut meeravissiartaarnermullu atatillugu sulinngiffeqartarneq pillugit 

Inatsisartut inatsisaanni nr. 5, 19. november 2020-meersumi § 27, imm. 4 naapertorlugu ukiumut 

aningaasanut inatsiseqarfiusumut akigititaq annerpaaq 125,00 kr.-nut aalajangersarneqarpoq.  

Kontomut pingaarnermut, 31.03.35 Ernereernermi aningaasaateqarfik, nassuiaatit 

Naartunermut, erninermut meeravissiartaarnermullu atatillugu sulinngiffeqartarneq pillugit 

Inatsisartut inatsisaanni nr. 5, 19. november 2020-meersumi § 27, imm. 4 naapertorlugu ukiumut 

aningaasanut inatsiseqarfiusumut akigititanut annerpaaffissaq aalajangersarneqarpoq. 

Akigititanut annerpaaffissaq aqqutigalugu sulisitsisup akissarsianut aningaasartuutit 

utertinnissaannut annerpaamik piumasinnaasaasa annertussusissaa aalajangersarneqarpoq. 

Utertitsinissamut aningaasat nalunaaquttap akunneranoortut akigititat annerpaaffianniit 

qaffasinnerusinnaanngillat.  

Oqaasertaliussat AI2023-mit ingerlateqqitaapput.                                                                        

Kontomut pingaarnermut, 31.07.02 Piginnaasaqarnerulersitsiniarluni pikkorissaanerit 

Nr. 1.                                        

Naalakkersuisut kontomi pingaarnermi matumani atuinikinnerussutinik atuinerussutinilluunniit 

7.500.000 kr.-t angullugit annertussusilinnik ukiumut aningaasanut inatsiseqarfiusumut tullermut 

nuussinissamut piginnaatinneqarput. 

Nr. 2. 

Kontomi pingaarnermi uani siunertarineqartunut atorneqartussanik avataanit suleqatigineqartunut 

ukiut arlalikkaarlugit isumaqatigiissusiornissamut Naalakkersuisut piginnaatinneqarput. 

Isumaqatigiissutaasuni aningaasaliissutaasut tamarmiusut sipporneqassanngillat, ukiullu 

missingersuusiorfiusut sunnerneqaqqusaanatik. 

Kontomut pingaarnermut, 31.07.02 Piginnaasaqarnerulersitsiniarluni pikkorissarnerit, 

nassuiaatit 

Nr. 1.                                         

Oqaasertaliussatigut qulakkeerneqarpoq aningaasaliissutit atorluarnissaat siunertaralugu ukiut 

aningaasanut inatsiseqarfiusut akornanni Naalakkersuisut aningaasanik nuutsisinnaanissaat.  Ukiuni 

aningaasanut inatsiseqarfiusuni tullinnguuttuni iluarsiissuteqarnissamut atuinissamulluunniit 

aningaasat atorneqarsinnaapput. 

Oqaasertaliussat AI2023-mit ingerlateqqitaapput.                                                                         

Nr. 2. 

Oqaasertaliussatigut suleqatinik soorlu qitiusumik ilinniarfinnik ataasiakkaanik ukiuni arlalinni 

atuuttussanik Naalakkersuisut isumaqatigiissuteqarsinnaalissapput, taamaasiornikkut ukiuni arlalinni 

atuuttussanik pilersaarusiorsinnaanissaq periarfissillugu.   

Oqaasertaliussat AI2023-mit ingerlateqqitaapput.                                                                          

Kontomut pingaarnermut, 31.07.05 Majoriaq 

Suliassat kontomi pingaarnermi matumani siunertamut naleqquttut suliarinissaannut kommuninik 

namminersortunillu ukiunut arlalinnut atuuttussanik kiffartuussinissamik 

isumaqatigiissusiornissamik Naalakkersuisut piginnaatinneqarput. Isumaqatigiissutaasuni 

aningaasaliissutaasut tamarmiusut sipporneqassanngillat, ukiullu missingersuusiorfiusut 

sunnerneqaqqusaanatik. 

Kontomut pingaarnermut, 31.07.05 Majoriaq, nassuiaatit 

Oqaasertaliussat aqqutigalugit Naalakkersuisut kommuninik ukiuni arlalinni atuuttussanik 

kiffartuussinissamik isumaqatigiissuteqarsinnaalissapput, taamaasiornikkullu piffissaq 

ungasinnerusoq isigalugu pilersaarusiortarnissaq periarfissaalissalluni.   

Piginnaatitsissummi oqartussaasut suliassaat namminersortunut tunniunneqartarnissaat 

ilaatinneqanngillat. 

Oqaasertaliussat AI2023-mit ingerlateqqitaapput.                                                                           

Peqqissutsimut Naalakkersuisoq – Suliassaqarfik 34 

Suliassaqarfimmut 34-mut, Peqqissutsimut Naalakkersuisoqarfik 

Nr. 1.                                          

Naalakkersuisut napparsimasunik katsorsaaneq, ilisimatusarneq, pinaveersaartitsineq, 

atortorissaarutit, siunnersortit sullissinerat, assartuineq, nioqqutissanik pisiortorneq aamma 

attartorneq eqqarsaatigalugit suleqatigisanut ukiuni arlalinni atuuttussanik 

isumaqatigiissuteqarsinnaanissaminnut piginnaatinneqarput. Isumaqatigiissutaasuni 

aningaasaliissutaasut tamarmiusut sipporneqassanngillat, ukiullu missingersuusiorfiusut 

sunnerneqaqqusaanatik. 

Nr. 2. 

Naalakkersuisut angalanissanik pisinermi siumoortumik akiliuteqarnissaminnut piginnaatinneqarput. 

Suliassaqarfimmut 34-mut, Peqqissutsimut Naalakkersuisoqarfik, nassuiaatit 

Nr. 1.                                           

Peqqinnissaqarfiup ingerlaavartumik nioqqutissanik sullissinernillu pisinissami 

pilersaarusiortarnissaa pisariaqartinneqarmat oqaasertaliussat pisariaqartinneqarput. Piffissami 

sivisuumi atuuttussamik pinngitsoorani suleqatigiinnissaq pillugu isumaqatigiissuteqarnikkut 

ilaatigut Peqqinnissaqarfiup piffissamut ungasissumut pilersaarusiorsinnaanera qulakkeerneqarpoq 

aamma sullissinerit atoriaannaanissaat qulakkeerneqarluni ilaatigullu sullissinernut pineqartunut 

aningaasartuutit ikilisinneqarlutik. 

Oqaasertaliussat AI2023-mit ingerlateqqitaapput.                                                                            

Nr. 2. 

Naalakkersuisut angalanermik inniminniinermi siumoortumik akiliinissaminnut 

tunngavissaqarnissaat oqaasertaliussatigut qulakkeerneqarpoq. Aningaasaliissutit 

atorluarneqarnissaat qulakkiissavaat, taamaaliornikkut akitsuutini ukiumut 1 mio. kr.-nik 

sipaaruteqartoqarsinnaanera nalilerneqarmat. Peqqinnissaqarfimmi pisariinnerusumik ingerlanissaq 

allaffissornerullu ajornannginnerunissaa anguniarlugit taamatut suliniuteqartoqarpoq.  

Oqaasertaliussat AI2023-mit ingerlateqqitaapput.                                                                             

Kontomut pingaarnermut, 34.10.02 Namminersorlutik Oqartussat illuutaanik 

aserfallatsaaliuineq 

Naalakkersuisut kontomi pingaarnermi matumani atuinerussutinik atuinikinnerussutinilluunniit 

ukiumut aningaasanut inatsiseqarfiusumut tullermut nuutsisinnaanissaminnut piginnaatinneqarput. 

Ukiumi aningaasanut inatsiseqarfiusumi aningaasaliissutit annerpaamik 50 %-ii 

nuunneqarsinnaapput. 

Kontomut pingaarnermut, 34.10.02 Namminersorlutik Oqartussat illuutaanik 

aserfallatsaaliuineq, nassuiaatit 

Oqaasertaliussat aningaasaliissutaasut atorluarneqarnerunissaannut periarfissiipput. Pingaartumik 

illuutinik aserfallatsaaliisarnermut atatillugu pingaaruteqarpoq aningaasanut inatsiseqarfiusup 

ingerlanerani eqaannerusumik pilersaarusiornissaq.  

Oqaasertaliussat AI2023-mit ingerlateqqitaapput.                                                                              

Siunertamut kontomut, 34.11 Immikkut ittumik katsorsaasarneq  

Naalakkersuisut kontomi pingaarnermi ingerlatsinermi atuinerunernik atuinikinnerunernilluunniit 

ukiumut aningaasanut inatsiseqarfiusumut tullermut nuussinissamik piginnaatinneqarput. Ukiumi 

aningaasanut inatsiseqarfiusumi kontoni ataasiakkaani aningaasaliissutit amerlanerpaamik 10%-ii 

nuunneqarsinnaapput. 

Siunertamut kontomut, 34.11 Immikkut ittumik katsorsaasarneq, nassuiaatit  

Aningaasaliissutit naleqqunnerusumik atorneqarnissaat qulakkeerniarlugu ukiut aningaasanut 

inatsiseqarfiusut akornanni aningaasanik nuussinissamut Naalakkersuisut tunngavissaqarnissaat 

oqaasertaliussatigut qulakkeerneqarpoq.  

Oqaasertaliussat ukua aqqutigalugit aningaasaliissuteqarnissamut qinnuteqarnikkut 

pinngitsoortinneqarsinnaatillugu aningaasanik sippuilluni atukkanik annertuunik ukiumut tullermut 

nuussisinnaalernissaq Naalakkersuisut siunertarinngilaat. Tassungali tunngatillugu 

pissusissamisoorpoq maluginiassallugu peqqinnissaqarfiup aningaasartuutigisartagai assigiimmik 

annertussuseqarneq ajormata pissutsinillu avataaneersunit sunnerneqarsinnaasarmata. 

Oqaasertaliussat kontomi pingaarnermi 34.11.09 Pinerluttulerinermi inatsit malillugu 

paaqqinnittarfinnut inissiineq atorneqarsinnaanngillat, aningaasaliissutit inatsisinik 

tunngaveqarmata.  

Oqaasertaliussat AI2023-mit ingerlateqqitaapput.                                                                               

Siunertamut kontonut, 34.11 Immikkut suliarinnittarnerit, 34.12 Peqqissaaveqarfiit 

ataatsimillu aningaasartuutit aamma 34.13 Peqqissaaveqarfiit, kigutigissaasunit 

sullinneqarneq  

Naalakkersuisut kontot pingaarnerit ataasiakkaat tullinnguuttut akornanni aningaasaliissutaasunik 

nikisiterinissamut piginnaatinneqarput: 34.11.01 Napparsimasut nunani allani katsorsarneqartarnerat, 

timikkut nappaatit, 34.11.02 Napparsimasut nunani allani katsorsarneqartarnerat, tarnikkut nappaatit, 

34.11.03 Dronning Ingridip Napparsimavissua, 34.11.04 Kalaallit nakorsiartut najugaqarfiat, 

34.11.08 Atornerluisunik katsorsaanissamut pilersaarut 34.12.01 Peqqissaaveqarfiit, nakorsanit 

sullinneqarneq, 34.12.02 Peqqinnissakkut ilinniartitaanikkullu nuna tamakkerlugu suliniutit, 

34.12.03 Ataatsimut aningaasartuutit, napparsimasunik angallassinerit il.il., 34.12.05 Nuna 

tamakkerlugu nakorsaaserisoqarfik, 34.12.06 Ataatsimut aningaasartuutit aamma 34.13.01 

Peqqissaaveqarfiit, kigutigissaasunit sullinneqarneq.  

Siunertamut kontonut, 34.11 Immikkut suliarinnittarnerit, 34.12 Peqqissaaveqarfiit 

ataatsimullu aningaasartuutit aamma 34.13 Peqqissaaveqarfiit, kigutigissaasunit 

sullinneqarnernut nassuiaatit  

Sulisoqarneq nalinginnaasumillu allanngoriartorneq apeqqutaatillugit kontoni pingaarnerni 

ataasiakkaani atuinerit ukiumiit ukiumut allanngorarsinnaasarmata oqaasertaliussat 

ilanngunneqarput.  

Oqaasertaliussat AI2023-mit ingerlateqqitaapput.                                                                                

Kontomut pingaarnermut, 34.11.08 Atornerluisunik katsorsaanermut pilersaarut 

Naalakkersuisut 1. januar 2023-mit atuutilersumik najukkani Nuummi, Qaqortumi, Sisimiuni, 

Aasianni Ilulissanilu atornerluisunut katsorsaavinnut ininik attartornissamut isumaqatigiissutinik 

ukiuni amerlasuuni atuuttussanik isumaqatigiissuteqarnissamut piginnaatinneqarput. Attartornermut 

isumaqatigiissutit sivisunerpaamik ukioq ataaseq sioqqullugu nalunaaruteqareerluni 

Naalakkersuisunit atorunnaarsinneqarsinnaassapput.  

Kontomut pingaarnermut, 34.11.08 Atornerluisunik katsorsaanermut pilersaarut, nassuiaatit 

Naalakkersuisut Nuummi, Qaqortumi, Sisimiuni, Aasianni Ilulissanilu ininik attartortoqarnissaa 

pillugu isumaqatigiissutinik sivisuumik atuuttussanik isumaqatigiissusiornissamut 

oqaasertaliussatigut piginnaatinneqarput.  Najukkani katsorsaavinnik pilersitsinissaq Naalakkersuisut 

atornerluisunik katsorsaasarneq pillugu nuna tamakkerlugu pilersaarutaannut aamma meeqqanut 

inuusuttunullu, aanngajaarniutinik aningaasanoornernillu ajornartorsiutilinnut 

neqerooruteqarnissamut pilersaarummi ilaavoq aningaasanullu inatsimmi kontomi pingaarnermi 

matumani aningaasalersorneqassallutik. 

Kontomi pingaarnermi matumani oqaasertaliussat aqqutigalugit peqqinnissaqarfik piffissamut 

ungasinnerusumut pilersaarusiorsinnaalerpoq, taamaalillunilu isumaqatigiissutinik sivisuumik 

atasussanik isumaqatigiissusiornermigut ininik attartornermut ukiumut aningaasartuutinik 

ikilisaasinnaassalluni. 

Oqaasertaliussat AI2023-mit ingerlateqqitaapput.                                                                                 

Kontomut pingaarnermut, 34.11.10 Inuunerissaavik Steno Kalaallit Nunaat 

Nr. 1.                                            

Naalakkersuisut ukiuni qulini aningaasaliissuteqarfiusuni kontomi pingaarnermi matumani 

siunertarineqartumut attuumassutilinnik sulianik sunik aallartitsisoqassanersoq suullu 

anguneqassanersut pillugit Novo Nordisk Fondenimik isumaqatigiissuteqarnissaminnut 

piginnaatinneqarput. 

Nr. 2. 

Naalakkersuisut kontomi pingaarnermi matumani aningaasanik ukiuni aningaasanut inatsiseqarfiusut 

akornanni nuussinissamut aammalu Novo Nordisk Fondenimi aningaasaateqarfimmi aningaasanik 

atunngitsuukkanik utertitsilluni nuussinnaanissaannut piginnaatinneqarput. 

Kontomut pingaarnermut, 34.11.10 Inuunerissaavik Steno Kalaallit Nunaat, nassuiaatit 

Nr. 1.                                             

Naalakkersuisut aamma Novo Nordisk Fondenip Inuunerissaavik Steno Kalaallit Nunaat (SDCG) 

pilersissimavaat. Katsorsaavik nunami tamarmi innuttaasunut sukkortunut inooriaatsimillu 

aallaaveqartumik assingusumik nappaatilinnut iluaqutaassaaq. 

Innuttaasunut tamanut sukkortunut aamma inooriaatsimik aallaavilimmik nappaatillit 

peqqinnerulernissaat inuunerisalu pitsaanerulernissaat kiisalu sukkornermut inooriaatsimullu 

tunngatillugu innuttaasut ataqatigiissumik qanimut suliniuteqarfigineqarnissaat katsorsaavimmi 

takorluugaavoq. Kalaallit Nunaanni kikkulluunniit sukkornermut inooriaatsimullu tunngatillugu 

unitsinneqaratik katsorsartinnissamut neqeroorfiginerisigut kiisalu suliatigut ilisimalluakkat 

aallaavigalugit siunnersuisinnaanikkut ilaatigut nunami tamarmi napparsimasunik ungasianiit 

nakorsarneqarsinnaanermik siunnersuisinnaanermillu neqerooruteqarnikkut tamanna 

anguneqarsinnaavoq.  

Aammattaaq sukkornermik inooriaatsimillu aallaaveqartumik nappaatinik ilisimatusarnerup 

ineriartortinneranut patajaallisarneranullu siuttuussaaq kiisalu Kalaallit Nunaat tamakkerlugu 

sukkornikkut inuunermillu aallaavilimmik nappaatitigut suliassanik isumaginnittunik sulisunik 

siunnersuissalluni. Katsorsaavimmik pilersitsineq aningaasaliineruvoq qularnanngitsumik siunissami 

napparsimasunut sukkortunut inooriaatsimillu aallaavilinnik nappaateqartunut aningaasartuutinik 

appartitsisinnaasoq. Ilaatigut siusissukkut suliniutit, pitsaaliuineq kiisalu katsorsaaneq 

pitsaanerulersinniarlugu aallussisoqassaaq. Tamanna sukkulersut nutaat amerlassusaasa 

ikinnerulernissaannut iluaqutaasinnaavoq kiisalu tamatuma kingunerisaanik nappaatit 

katsorsarneqartariaqartut akuttunerulersillugit.  

Naalakkersuisut aamma Novo Nordisk Fondeni katsorsaavik ataatsimoorlutik aningaasalersorpaat. 

Manna tikillugu sukkortunik inuunermilu pissutsitigut nappaateqartunik katsorsaanerup 

(nalinginnaasumik katsorsaanerit), pitsaaliuinerup, ilinniartitaanerup ilisimatusarnerullu kiisalu 

taakkuninnga ilisimasanik ineriartortitsinerup iluani aningaasalersorneqarsimasunut ingerlatanut 

aningaasaliissutit aningaasanut inatsimmi allanngornatik ingerlatiinnarneqassapput. 

Nalinginnaasumik katsorsaaneq katsorsaaviup ingerlataqarnerata malitsigisaanik allanngussappat, 

tamanna aningaasaliissutit atuuttut iluanni aningaasalersorneqarsinnaanngippat, allannguinernut 

aningaasaliissutissanik qinnuteqartoqassaaq.  

Novo Nordisk Fondeni ilaatigut katsorsaaviup, sukkornermut inooriaatsimillu aallaavilinnik 

nappaatinut tunngatillugu katsorsaasarnermut pinaveersaartitsinermullu annertuumik 

pitsanngorsaanissamik periarfissiisup sanaartornissaanut aningaasaleeqataanikkut tapersersuivoq. 

Naalakkersuisut illup sanaartornissaanut atatillugu toqqammavimmik 

sanaartorfigissarneqarsimasumik piareersimatitsissasut kingornalu illup ingerlanneqarneranut 

aningaasartuutinik akiliisassasut naatsorsuutigineqarpoq. 

SDCG-p pilersinneranut ingerlanneranullu Novo Nordisk Fondenip aningaasaliissutai tamarmiusut 

naatsorsuutigineqarpoq ukiunik qulinik sivisussuseqassasoq aningaasaliissutit piffissami ukiuni 

pingasunit tallimanut atulersinneqassallutik. Oqaasertaliussaq taakku ilanngunneqarput, tassa taakku 

atulersitsinissamut pilersaarut tunuliaqutaralugu (pilersitsinissamut pilersaarut)  Naalakkersuisunut 

piginnaatitsissammat, piffissami tulliuttumi piareersarneqartussaq, ukiuni qulini, Novo Nordisk 

Fondeip aningaasaliissutai taamatut sivisutigisumik ingerlasussatut naatsorsuutigineqartut, Kalaallit 

Nunaanni Inuunerissaavik Stenop pilersinnissaa pillugu isumaqatigiissutigineqartussaq.  

Suleqatigiinnissamik isumaqatigiissut najoqqutassallu Naalakkersuisunit aammalu Novo Nordisk 

Fondenip siulersuisuinit 2020-mi inaarutaasumik akuerineqarput. 

Oqaasertaliussat AI2023-mit ingerlateqqitaapput.                                                                                   

Nr. 2. 

Suleqatigiinnissamik isumaqatigiissut najoqqutassallu akuerineqartut naammassinissaasa 

qulakkeernissaannut aningaasanik ukiut aningaasanut inatsiseqarfiusut akornanni 

nuussisinnaanissaannut Naalakkersuisut tunngavissaqarnissaat oqaasertaliussatigut 

qulakkeerneqarpoq. 

Inuunerissaavik Stenomut missingersuutit aningaasaateqarfiup aningaasalersugaanut aamma 

Namminersorlutik Oqartussat aningaasalersugaannut immikkut ittumik nassuiaatitalerlugit 

suliarineqassapput. Naatsorsuutit missingersuutit suliarineqarnerattut suliarineqassapput, tassa 

aningaasaateqarfiup aningaasalersugaanut Namminersorlutillu Oqartussat aningaasalersugaanut 

immikkut ittumik nassuiaatitalerlugit. Naatsorsuutit immikkut kukkunersiuinermit 

nalunaarusiorfigalugit suliarineqassapput. 

Aningaasaateqarfiup aningaasalersuinera Namminersorlutik Oqartussat aamma Novo Nordisk 

Fondenip akornanni aningaasaliissuteqarnissamut isumaqatigiissut naapertorlugu 

missingersuusiarineqassaaq. Namminersorlutik Oqartussat aningaasalersuinerat periutsit 

najoqqutassallu Namminersorlutik Oqartussanit ukiumoortumik aalajangersarneqartartut 

naapertorlugit missingersuusiarineqassaaq. Ingerlatsiviit taakkua marluk akornanni aningaasanik 

nuussisoqarsinnaanngilaq. 

Inuunerissaavik Steno Kalaallit Nunaata kontomi pingaarnermi matumani ukiumi 

naatsorsuusiorfiusumi aningaasat atunngitsuukkat Novo Nordisk Fondenimeersut ukiup 

naatsorsuusiorfiusup tullianut nuussinnaavai. Najoqqutassat naapertorlugit aningaasat taakkua 

nuunneqartut suliassaqarfimmi tassani aningaasaliissuteqarfigineqartumi taamaallaat 

atorneqarsinnaapput. 

Oqaasertaliussat AI2023-mit ingerlateqqitaapput.                                                                                    

Konto pingaarnermut 34.11.12-imut, Illerfinnik assartuinerit 

Napparsimasuutigineqarsimasut peqqinnissaqarfimmit illoqarfigisami avataani 

katsorsarneqartussanngorlugit innersuunneqarsimasut toqukkut qimagunneranni timaannik 

angerlaassinerni aningaasartuuteqarnissanjut Naalakkersuisut piginnaatinneqarput. 

Kontomut pingaarnermut, 34.11.12 Ilerrinik assartuinerit, nassuiaatit 

Toqukkut qimagussimasut kissaatigineqartumi iliverneqarnissaannut angerlaanneqarnissaasa 

qulakkeerneqarnissaat siunertaavoq.  

Nunatsinni toqukkut qimaguttoq illoqarfimmit allamit ilivernut ikillugit angerlaanneqartarput. 

Qimagaasut toqqagaat aamma periarfissaat apeqqutaalluni, Danmarkimi toqukkut qimagussimasut 

qummuattamut ilivermulluunniit ikillugit angerlaallugit assartorneqartarput.  

Aningaasartuutit inatsit allat naapertorlugu matussuserneqarsimappata aningaasaliissutini taakkunani 

inatsimmik tunngaveqarluni napparsimasut timaannik angerlaassilluni assartuinermut 

aningaasartuuteqartoqarsinnaanngilaq.  

Oqaasertaliussat AI2023-mit ingerlateqqitaapput.  

Konto pingaarneq 34.12.02 Nunatsinni Peqqinnissakkut Ilinniartitaanikkullu suliniutit  

Naalakkersuisut kontomi pingaarnermi matumani atuinikinnerussutinik atuinerussutinilluunniit 

1.500.000 kr.-t angullugit annertussusilinnik ukiumut aningaasanut inatsiseqarfiusumut tullermut 

nuussinissamut piginnaatinneqarput. 

Konto pingaarneq 34.12.02 Nunatsinni Peqqinnissakkut Ilinniartitaanikkullu suliniutit   

Aningaasaliissutit peqqinnissaqarfimmi sulisut iliniaqqinnissaanut immikkullu ilinniagaqarnissaanut 

naapertuuttumik atorneqarnissaat qularnaarniarlugu Naalakkersuisut atuinikinnerussutinik 

atuinerussutinilluunniit ukiumut aningaasanut inatsiseqarfiusumut tullermut nuussinissamut 

tunngavissaqarnissaat oqaasertaliussatigut qularnaarneqarpoq. Pissutsit aqunneqarsinnaanngitsut 

(assersuutigalugu coronamik nunarsuaq tamakkerlugu nappaalaneq) kingunerisaanik massakkut 

ilinniakkat kinguartinneqarsinnaapput.  

Ingerlaqqilluni immikkullu ilinniartitaanernut immikkoortitat AI 2024-mi kontomut pingaarnermiit 

34.01.01 Peqqissutsimut Naalakkersuisoqarfimmiit kontomut pingaarnermut 34.12.02 Nunatsinni 

Peqqinnissakkut Ilinniartitaanikkullu suliniutinut nuunneqarput. 

Oqaasertaliussaq nutaajuvoq. 

Meeqqanut, Inuusuttunut, Kultureqarnermut, Timersornermut 

Ilageeqarnermullu Naalakkersuisoq – Suliassaqarfik 40 

Kontomut pingaarnermut, 40.02.01 Ilinniartut Ineqarfiisa Allaffeqarfiat 

Ilinniartut ineqarfii pillugit Inatsisartut inatsisaanni nr. 42, 12. december 2019-imeersumi § 15 

naapertorlugu ineqarnermut akiliutissat depositumilu aningaasanut inatsiseqarfiusumi 

aalajangersarneqartarput: 

Ineqartumut ataatsimut ini kisimiittariaq: qaammammut 850,00 kr. 

Ineqartumut ataatsimut inissiaq marluuttariaq arlaliuttariarluunniit: qaammammut 850,00 kr. 

Attartornermi ataatsimi depositum: 850,00 kr. 

Ilinniartup taassumaluunniit aapparisaata meeraat 18-inik ukioqalersimanngippata najugaqartut 

qassiunerisa naatsorsorneqarnerinut ilaatinneqassanngillat.  

Kontomut pingaarnermut, 40.02.01 Ilinniartut Ineqarfiisa Allaffeqarfiat, nassuiaatit 

Ilinniartut ilinniartut inaanni najugaqartut ineqarnermut aningaasartuutissaasa annertussusissaat 

oqaasertaliussatigut aalajangersarneqarput. Akit 1990-ikkulli naajartulernerani 

qaffanneqarnikuunngillat. Tamanna akigititanik iluarsiisarneq pillugu inatsit atuutsilerneqarneranut 

atatillugu isumaliutigineqassaaq.  

Oqaasertaliussat AI2023-mit ingerlateqqitaapput.                                                                                    

Kontomut pingaarnermut, 40.02.03 Aningaaserivinnit taarsigassarsiarititat aammalu 

aningaaseriviit taarsigassarsiarititaasa akilerneqartarneri 

Ilinniagaqarnersiutit pillugit Inatsisartut inatsisaanni nr. 12, 22. november 2011-meersumi § 14, imm. 

3 aamma Ilinniagaqarnersiutit pillugit Namminersorlutik Oqartussat nalunaarutaanni nr. 9, 19. juli 

2017-imeersumi § 51 naapertorlugit ilinniarnermi qaammammut taarsigassarsiarineqarsinnaasut 

imaalillugit aalajangersarneqarput:  

Ukiup ilinniarfiusup aallartinnerini tamani ilinniartumut ataatsimut kr. 12.000-nik 

taarsigassarsisitsisoqarsinnaavoq.  Ukioq tapiissuteqarfiusoq 1. augustimiit 31. juulimut 

ingerlasarpoq. Taarsigassarsiarititat 6.000 koruuninngorlugit marloriarlugit tunniunneqassapput, 

ukiakkut upernaakkullu semesterinut agguataarlugit. 

Ilinniartoq ataaseq ataasiaannartumik amerlanerpaamillu 10.000 koruuninik taarsigassarsisinnaavoq. 

Ataasiaannartumik taarsigassarsiat allat immikkut akuerineqarnissamik qinnuteqaateqarnikkut 

taamaallaat tunniunneqarsinnaapput. 

Nr. 2. 

Timmisartortartutut ilinniarnermut timmisartortartutut ilinniartunngornissaq siunertaralugu 

timmisartunik ingerlataqartunik isumaqatigiissuteqarsinnaanermut Naalakkersuisut 

piginnaatinneqarput.  

Ukiumut timmisartortartutut ilinniartussat sisamat tiguneqarsinnaapput. 

Timmisartortartutut ilinniartitaanermut aningaasartuutit ilinniartumut ataatsimut 600 - 800.000 kr.-t 

missaaniipput. Aningaasartuutit taakku affai ilinniarnermi taarsigassarsianngortinneqassapput, 

affaasalu sinneri kontomit pingaarnermit 40.02.07 Immikkut ikiorsiissutit, angalanermut 

aningaasartuutit il.il. suliffeqarfinniit atuartitsinermi akitsuutinut tapiissutitut akilerneqassallutik. 

Taarsigassarsianik sumiginnaasoqartillugu akiliinissamut nukingisaarutit pingasunut 

amerlanerpaaffilerneqarput.  

Kontomut pingaarnermut, 40.02.03 Aningaaserivinnit taarsigassarsiarititat aammalu 

aningaaseriviit taarsigassarsiarititaasa akilerneqartarneri, nassuiaatit 

Nr. 1.                                              

Ilinniarnermut atatillugu taarsigassarsiarineqarsinnaasut annertussusissaat Inatsisartut inatsisaat 

atuuttoq naapertorlugu aningaasanut inatsimmi aalajangersarneqartarput. 

Oqaasertaliussat AI2023-mit iluarsineqarlutik ingerlateqqitaapput.      

Nr. 2. 

Timmisartunik ingerlataqartunik isumaqatigiissuteqarsinnaanermut piginnaatitsinermut tunngasut 

oqaasertaliussat timmisartunik ingerlataqartunik tamanna pillugu timmisartunik ingerlataqartunik 

isumaqatigiissut tunuliaqutaralugu assersuutigalugu Air Greenlandimik suleqateqarnermi 

inuussutissarsiutigalugu timmisartortartunik Namminersorlutik Oqartussat ukiorpassuarni 

ilinniartitaanerinut atatillugu isigineqassaaq. Isumaqatigiissutip nutarterneranut atatillugu  immikkut 

ittumik oqaasertaliussanik ikkussisoqarneratigut isumaqatigiissut pillugu inatsisitigut tunngaviup 

erseqqissarneqarnissaata pisariaqarnera paasineqarsimavoq.  

Oqaasertaliussaq nutaajuvoq. 

Kontomut pingaarnermut, 40.02.06 Ilinniarnermi tapiissutit meeqqanullu tapit 

Ilinniagaqarnersiutit pillugit Inatsisartut inatsisaanni nr. 12, 22. november 2011-meersumi § 14, imm. 

3 aamma Ilinniagaqarnersiutit pillugit Namminersorlutik Oqartussat inatsisaanni nr. 16, 6. juni 2016-

imeersumi § 12-kkut allanngortinneqartoq aamma ilinniagaqarnersiutit pillugit Namminersorlutik 

Oqartussat nalunaarutaanni nr. 9, 19. juli 2017-imeersumi naapertorlugit ilinniarnermi qaammammut 

tapiissutissat imatut aalajangersagaapput: 

- Folkehøjskoleni atuartunut 2.100 kr.-t. 

- Ilinniartunut 18-it inorlugit ukiulinnut ilinniarnerni piareersarfiusuni ilinniartunut imaluunniit 

ilinniartut ineqarfiini najugalinnut ilinniarnerni piareersarfiusuni ilinniartunut 2.400 kr.-t. 

Piareersarfiusuni ilinniarnerni ilinniartut 18-it inorlugit ukiullit ilinniartut ineqarfiini 

najugaqartut akeqanngitsumik nerisaqarlutillu najugaqarput. Ilinniartut inaanni 

nerisaqarnissaq periarfissaqartinneqanngippat imaluunniit ilaannakortumik 

periarfissaqartinneqarpat, ilinniartut ilinniartut inaanniittut nerisaqarnermut tapinik 

qaammammut ima annertutigisunik tigusaqartassapput 1.650 kr.-t imaluunniit qaammammut 

1.000 kr.-nit. 

- Ilinniartunut Kalaallit Nunaanni ilinniaqqiffinnut ingerlaqqittunut, tunngaviusumik 

inuussutissarsiutinik ilinniagaqartunut sulisitsisuminnit akissarsiaqartinneqanngitsunut 

kiisalu ilinniartunut 18-it sinnerlugit ukiulinnut ilinniarnissamut piareersartunut kr. 5.000 

taamaattorli ilinniartut ilinniarnerminnut atatillugu akeqanngitsumik nerisaqarlutillu 

najugaqartut taakkununnga ilanngaaffigitittassapput.  

Ilinniakkanut Kalaallit Nunatta avataanni ingerlanneqartunut atatillugu annertussutsit makku 

atuupput:  

- Danmarkimi ilinniartunut 20-t ataallugit ukiulinnut ilinniagassaminnut atatillugu 

piareersaataasumik ilinniartunut imaluunniit inuussutissarsiutigilersinnaasaminnik 

ilinniagalinnut 5.100 kr.  

- Ilinniartunut nunani allani najugaqartunut aamma Kalaallit Nunaata aamma Danmarkip 

avataani ilinniartunut 5.600 kr.-t 

Ilinniagaqarnersiutit pillugit Inatsisartut inatsisaanni nr. 12, 22. november 2011-meersumi § 15, imm. 

1 naapertorlugu sulisitsisunut lærlinginik atorfinitsitsisartunut tapiissutitut tunniunneqartut imatut 

aalajangersarneqarput: 

Ilinniarnerup aallartinnerani ukiumi siullermi lærlinginut qaammammut 4.700 kr.-t. 

Lærlingimut ataatsimut ukiunut ilinniarfiusunut tulliuttunut qaammammut tapiissutaasartut imatut 

aalajangersarneqarput: 

Mediegrafikeri  kr. 524 

Niuertarfimmi neqaarniaq  

 

Film, TV-produktionsteknikeri kr kr. 606 

 

Inuussutissalerinermut ikiorti kr. 746 

Teknikikkut ilusilersuisartoq 

Cykelinut aamma motorcykelinut mekanikeri  

Nussuisartoq 

Titartagartalersuisartoq  

Titartaganngortitsisarnermi naqiterisartoq 

Saaffiginnittarfimmi sulisoq 

Iffiortoq 

Gourmetslagteraspirant 

Tunisassiassanik naatitalerisartoq              kr. 867 

Saqisoq 

Atisaliornermik ingerlatsisoq 

Tandklinikassistent/Kigutigissaasoq 

Assiliisoq 

Saaffiginnittarfimmi takornariaqarnermilu ikiorti 

Umiarsualiortoq 

Allaffinni maskiinanut mekanikeri 

 

Atisaliortartoq  kr. 965 

Datateknikeri programmeriineq/Attaveqaasersuutit  

Innaallagisserisoq  

Saffiortoq – Klejnsmed  

Maskinamik atortoqarluni sanasoq 

Mittarfeqarfimmi sulisartoq 

 

Automekaniker  kr. 1.012 

Nunalerinermi maskiinanik iluarsaassisartoq 

Entreprenør maskiinanik iluarsaassisartoq 

Biilit qaavinut saffiooq 

Suliffissuarmi teknikeri 

Eqqagassalerinermik teknikeri 

Lastbiililerisoq 

Umiarsuarni ikkussuisartoq  

Imarsiutinik- & snescooterinik iluarsaasartoq  

Sundhedsassistenti 

 

Ataatsimeersuarnerni suliffeqarfinnilu saqisoq kr. 1.127 

 

Automatik fagteknikeri   kr. 1.157 

Illunik qalipaasoq 

Elektronik fagtekniker  

Teknikikkut ilusilersuisartoq 

Timigissartunik ilitsersuisartoq 

TNI/Revisorassistent 

Radionik iluarsaasartoq 

Sanasoq 

Ruujorilersuisartoq 

Ruujorilerisoq 

Maskineentreprenøri 

Qaarusummi sulisoq 

Nujalerisoq                         

 

Flymekaniker   kr. 1.309 

Inuussutissalerinermut ikiorti 

Quersuarmi & Assartuinermi sulisoq  

Qarmaasoq 

Umiarsualivinni assartugalerisoq  

IT-mut ikiorti 

Iffiortoq 

Igasoq  

 

Frontline TV-radio ikiorsiisartoq  kr. 1.710 

HG/TNI Kalaallit Nunaat 

TNI allaffissorneq (allaffik)  

TNI ulluinnarni nioqqutissanik niuerneq (pisiniarfinni)   

TNI/HG immikkuullarissumik sammivilimmik pisiniartitsisunngorniaq  

TNI/HG immikkuullarissumik sammiveqarani pisiniartitsisunngorniaq  

TNI/HG niuertussanngorniaq 

Cater & kantineassistent 

 

Svejserisartoq  kr. 1.825 

 

Isarualerisoq   kr. 1.982 

Kontomut pingaarnermut, 40.02.06 Ilinniarnermi tapiissutit meeqqanullu tapit, nassuiaatit   

Ilinniagaqarnersiutit annertussusissaat inatsisartut inatsisaat atuuttoq naapertorlugu aningaasanut 

inatsimmi aalajangersarneqartarput. 

Oqaasertaliussat AI2023-mit iluarsineqarlutik ingerlateqqitaapput.       

Kontomut pingaarnermut, 40.02.07 Immikkut ikiorsiissutit, angalanermut aningaasartuutit 

il.il. suliffeqarfiit 

Nr.1. 

United World Collegemi ilinniarnermut akitsuut tassungalu atasumik ilinniarfiup avataani 

ilinniarnerit pisussaaffiusut Ilinniagaqarnersiutit pillugit Inatsisartut inatsisaanni nr. 12, 22. november 

2011-meersumi § 14, imm. 2 naapertorlugu konto pingaarneq manna aqqutigalugu 

akilerneqartassasut aalajangersarneqarpoq. Ilinniartut taakkunannga tapiissuteqarfigineqarsinnaasut 

amerlanerpaamik pingasuussasut aalajangersarneqarsimavoq. 

Nr.2. 

Timmisartortartutut ilinniarnermut timmisartortartutut ilinniartunngornissaq siunertaralugu 

timmisartunik ingerlataqartunik isumaqatigiissuteqarsinnaanermut Naalakkersuisut 

piginnaatinneqarput.  

Ukiumut timmisartortartutut ilinniartussat arfinillit tiguneqarsinnaapput. 

Timmisartortartutut ilinniartitaanermut aningaasartuutit ilinniartumut ataatsimut 600 - 800.000 kr.-it 

missaaniipput. Aningaasartuutit taakku affai ilinniarnermi taarsigassarsiassanngortinneqarput konto 

pingaarnikkut, 40.02.03 Aningaaserivinnit taarsigassarsiarititat aammalu aningaaseriviit 

taarsigassarsiarititaasa akilerneqartarneri, akilerneqassapput. Affai sinneruttut matumani konto 

pingaarnermit ilinniarnermut aningaasartuutinut tapiissutitigut akilerneqassapput.  

Kontomut pingaarnermut, 40.02.07 Immikkut ikiorsiissutit, angalanermut aningaasartuutit 

il.il. suliffeqarfiit, nassuiaatit 

Nr.1. 

Inatsisartut inatsisaat atuuttoq naapertorlugu United World Collegemi ilinniartut 

ilinniartinneqarnissamut akitsuutinut tamakkiisumik akiliunneqarsinnaapput. United World Colleges 

International Baccalaureate (IB) aqqutigalugu ilinniarfiuvoq ukiut atuarfiusut marluk 

ingerlanneqartussaq (2. aamma 3.g.). United World Collegemi atuarnissaq qinnuteqareernikkut 

ilinniarnertuunngorniarfimmi ilinniartunut qinnuteqarnerup nalaani 1.g-miittunut pingasunut 

neqeroorutaasarpoq. United World Collegemi atuarneq Naalakkersuisut ilinniartitaanernut 

periusissaanut ilaasutut isigineqassaaq, tassalu inuusuttut amerlanerit nunani allani 

ilinniariarsinnaanissaminnut periarfissaqarnissaat. 

Oqaasertaliussat AI2023-mit ingerlateqqitaapput.                                                                                     

Nr.2. 

Timmisartunik ingerlataqartunik isumaqatigiissuteqarsinnaanermut piginnaatitsinermut tunngasut 

oqaasertaliussat timmisartunik ingerlataqartunik tamanna pillugu timmisartunik ingerlataqartunik 

isumaqatigiissut tunuliaqutaralugu assersuutigalugu Air Greenlandimik suleqateqarnermi 

inuussutissarsiutigalugu timmisartortartunik Namminersorlutik Oqartussat ukiorpassuarni 

ilinniartitaanerinut atatillugu isigineqassaaq. Isumaqatigiissutip nutarterneranut atatillugu  immikkut 

ittumik oqaasertaliussanik ikkussisoqarneratigut isumaqatigiissut pillugu inatsisitigut tunngaviup 

erseqqissarneqarnissaata pisariaqarnera paasineqarsimavoq.  

Oqaasertaliussaq nutaajuvoq. 

Kontomut pingaarnermut, 40.10.06 Kalaallit Nunaanni efterskolit ingerlannerinut 

tapiissuteqarneq 

Nr. 1.                                               

Efterskolit pillugit Inatsisartut inatsisaanni nr. 13, 5. december 2008-meersumi § 14, imm. 1 aamma 

5 naapertorlugit akiliutigineqartussat makku aalajangersarneqarput:   

Kalaallit Nunaanni efterskolernissamut makku tapiissutigineqartarput:  

Ukiumut aningaasarsiat Sapaatip 

akunneranut 

tapiissutit 

Gruppe I: 0 – 340.000 731 kr. 

Gruppe II: 340.001 – 400.000 381 kr. 

Gruppe III: 400.001 – 500.000 281 kr. 

Gruppe IV: 500.001 – qummut 0 kr. 

 

Qatanngutit 18-it inorlugit ukiullit eqqarsaatigalugit angajoqqaat akiliuteqartarnerisa 

appartinneqarnerat: 

- Meeqqamut 18-it inorlugit ukiulimmut ataatsimut ukiumut aningaasarsiat 30.000 kr.-nik 

appartinneqassapput. 

- Qatanngutigiit 18-it inorlugit ukiullit efterskolimiittut arlaqarpata meeqqat aappaanniit qummut 

tamakkiisumik tapiissuteqartoqassaaq. 

Nr. 2. 

Efterskolit pillugit Inatsisartut inatsisaanni nr. 13, 5. december 2008-meersumi § 13, imm. 1 aamma 

5 naapertorlugit akiliutigineqartussat makku aalajangersarneqarput: 

Taxameter malillugu atuartumut 

ataatsimut sap. akunnerannut ataatsimut 

tapiissutit 

545 kr. 

Kontomut pingaarnermut, 40.10.06 Kalaallit Nunaanni efterskolit ingerlanneqarnerinut 

tapiissutit, nassuiaatit 

Nr. 1.                                                

Oqaasertaliussat inatsisartut inatsisaanni nr. 13, 5. december 2008-meersumi § 14, imm. 1-ip aamma 

5-ip kingunerisaannik pilersinneqarput tassani aalajangerneqarmat akiliutigineqartut aningaasanut 

inatsimmi aalajangersarneqassasut.  

Oqaasertaliussat AI2023-mit ingerlateqqitaapput.                                                                                      

Nr. 2. 

Oqaasertaliussat inatsisartut inatsisaanni nr. 13, 5. december 2008-meersumi § 13, imm. 1-ip aamma 

5-ip kingunerisaannik pilersinneqarput, tassani aalajangerneqarmat akiliutigineqartut aningaasanut 

inatsimmi aalajangersarneqassasut.  

Oqaasertaliussat AI2023-mit ingerlateqqitaapput.                                                                                       

Kontomut pingaarnermut, 40.10.12 Efterskolit 

Danmarkimi efterskolernermi angajoqqaat akiliutigisartagaasa appartinnissaannut akigititat makku 

aallaavigalugit tapiissuteqartoqartassaaq: 

Imatut tapiissuteqartoqartassaaq: 

Ukiumut aningaasarsiat Sapaatip akunneranut tapiissutit 

Gruppe I: 0 – 340.000 Angajoqqaat akiliutaat 0 kr.-nngortillugu tapiissuteqartoqassaaq. 

Tapiissutit taakku suliamit suliamut naatsorsorneqartarput, Danmarkimilu efterskolertitsinissami 

angajoqqaat akiliutissaannut Danmarkimi annikillisaareernerisa kingorna aalajangersarneqartarlutik. 

Gruppe II: 340.001 – 500.000 600 kr. 

Gruppe III: 500.001 qummullu 200 kr. 

Paarlaaqatigiilluni atuariartornermut peqataanissamut akiliutigineqartut appartinnissaannut akigititat 

makku tunngavigalugit tapiissuteqartoqartarpoq:  

Imatut tapiissuteqartoqartassaaq: 

Ukiumut aningaasarsiat Sapaatip akunneranut tapiissutit  

Gruppe I (isertitakitsut) 0-340.000 Angajoqqaat akiliutaat 0 kr.-nngortillugu 

tapiissuteqartoqassaaq. Taamatut tapiissuteqarneq paarlaaqatigiilluni ilinniarnerup qanoq akeqarnera 

apeqqutaalluni allanngorartuuvoq.  Peqataanissamut annerpaamik katillugit 60.000 kr.-nik 

akiliuteqartoqarsinnaavoq. 

Gruppe II: 340.001 – 500.000 600 kr. 

Gruppe III: 500.001 – qummut 200 kr. 

Qatanngutit 18-it inorlugit ukiullit eqqarsaatigalugit angajoqqaat akiliuteqartarnerisa 

appartinneqarnerat: 

- Meeqqamut 18-it inorlugit ukiulimmut ataatsimut ukiumut aningaasarsiat 30.000 kr.-nik 

appartinneqassapput. 

- Qatanngutigiit 18-it inorlugit ukiullit efterskolimiittut arlaqarpata meeqqat aappaanniit qummut 

tamakkiisumik tapiissuteqartoqassaaq. 

Kontomut pingaarnermut, 40.10.12 Efterskole, nassuiaatit 

Danmarkimi efterskolertunut angajoqqaat akiliutigisartagaasa appartinnissaannut tapiissutissat 

aamma Kalaallit Nunaanni Danmarkimilu paarlaaqatigiilluni ilinniarnernut peqataanissamut 

akiliutigineqartup appartinnissaanut tapiissutit oqaasertaliussatigut aalajangersarneqarput. 

Oqaasertaliussat AI2023-mit ingerlateqqitaapput.                                         

Kontomut pingaarnermut, 40.12.35 GUX Aasiaat 

Naalakkersuisut ukiumut aningaasanut inatsiseqarfiusumut tullermut kontomi pingaarnermi 

matumani atuinerussutinik atuinikinnerussutinilluunniit annerpaamik 2.500.000 kr.-nik 

nuussinissaminnut piginnaatinneqarput. 

Kontomut pingaarnermut, 40.12.35 GUX Aasiaat, nassuiaatit 

Oqaasertaliussatigut Naalakkersuisut nuussinissamik peqataanillu aningaasat qanoq annertutigisut 

nuunneqarnissaannut killiliinissaannut piginnaatinneqarput. Oqaasertaliussatigut GUX Aasiaat 

iliniagaqarnermut tunngatillugu pisortat ilinniarfittut ingerlataatut allatut, soorlu inuussutissarsiutinut 

ilinniarfinnut Ilisimatusarfittullu isigineqarpoq. 

Oqaasertaliussat AI2023-mit ingerlateqqitaapput.                                                     

Kontomut pingaarnermut, 40.12.36 GUX Nuuk 

Naalakkersuisut ukiumut aningaasanut inatsiseqarfiusumut tullermut kontomi pingaarnermi 

matumani atuinerussutinik atuinikinnerussutinilluunniit annerpaamik 2.500.000 kr.-nik 

nuussinissaminnut piginnaatinneqarput. 

Kontomut pingaarnermut, 40.12.36 GUX Nuuk, nassuiaatit 

Oqaasertaliussatigut Naalakkersuisut nuussinissamik peqataanillu aningaasat qanoq annertutigisut 

nuunneqarnissaannut killiliinissaannut piginnaatinneqarput. Oqaasertaliussatigut GUX Nuuk 

iliniagaqarnermut tunngatillugu pisortat ilinniarfittut ingerlataatut allatut, soorlu inuussutissarsiutinut 

ilinniarfittut Ilisimatusarfittullu isigineqarpoq.  

Oqaasertaliussat AI2023-mit ingerlateqqitaapput.                                                   

Kontomut pingaarnermut, 40.90.13 Nuna Tamakkerlugu Ilitsersuisarfik 

Naalakkersuisut kontomi pingaarnermi matumani ukiumut aningaasanut inatsiseqarfiusumut 

tullermut atuinerunermut atuinikinnerunermulluunniit annerpaamik 1.000.000 kr.-nik nuussinissamut 

piginnaatinneqarput. 

Kontomut pingaarnermut, 40.90.13 Nuna Tamakkerlugu Ilitsersuisarfik, nassuiaatit 

Oqaasertaliussatigut Naalakkersuisut nuussinissamik peqataanillu aningaasat qanoq annertutigisut 

nuunneqarnissaannut killiliinissaannut piginnaatinneqarput. Oqaasertaliussani Nuna Tamakkerlugu 

Ilitsersuisarfik ilinniartitaanermut suliassaqarfimmi pisortat ingerlatsiviattut isigineqarpoq. 

Oqaasertaliussat AI2023-mit ingerlateqqitaapput.                                                   

Siunertamut kontomut, 40.91 Inuussutissarsiutinut ilinniarfiit  

Nr. 1.                                                 

Naalakkersuisut, Inatsisartut Aningaasaqarnermut Ataatsimiititaliaanut Akileraartarnermullu 

ilisimatitsinikkut, illuutinik ilinniarnermut najugaqartitsinissamullu attartornissaq pillugu pisortanut 

imaluunniit namminersortunut attartortitsisartunut ukiuni arlalinni atuuttussamik 

isumaqatigiissuteqarnissamik piginnaatinneqarput. 

Nr. 2. 

Naalakkersuisut Nuummi Niuernermik Ilinniarfiup aamma Imarsiornermik Ilinniarfiup taartissaannik 

Nuummi ilinniarfeqarfimmik sanaartortussamik aningaasaateqarfimmik ukiunut arlalinnik 

attartornissamik isumaqatigiissuteqarnissamut piginnaatinneqarput. 

Siunertamut kontomut, 40.91 Inuussutissarsiutinut ilinniarfiit, nassuiaatit  

Nr. 1.                                                  

Piffissamut ungasinnerusumut pilersaarusiorsinnaaneq ukiunilu arlalinni atuuttussamik 

attartornermik isumaqatigiissuteqarnikkut sipaarniuteqarnissap anguneqarsinnaanera 

oqaasertaliussatigut periarfissinneqarput.     

Oqaasertaliussat AI2023-mit ingerlateqqitaapput.                                

Nr. 2. 

Oqaasertaliussat Naalakkersuisunut Nuummi Niuernermik Ilinniarfiup aamma Imarsiornermik 

Ilinniarfiup taartissaannik Nuummi ilinniarfeqarfimmik sanaartortussamik aningaasaateqarfimmik 

ukiunut arlalinnik attartornissamik isumaqatigiissuteqarnissamut periarfissiipput. Oqaasertaliussat 

taamaalillutik Nuummi ilinniarfeqarfissap qanittuani ininik attartornissamut periarfissiipput. 

Attartornermut akiliutit illut nutaat ingerlanneqarnerannut aningaasartuutinut taamaallaat 

atorneqassapput.  

Oqaasertaliussat AI2023-mit ingerlateqqitaapput.                                            

Kontomut pingaarnermut, 40.91.03 Pikkorissartitsinerit 

Nr. 1.                                                   

Naalakkersuisut kontomi pingaarnermi matumani atuinerussutinik atuinikinnerussutinilluunniit 

ukiup aningaasaliiffiusup tullianut nuussinissamik, taamaattorli annerpaamik 5.000.000 kr.-nik 

piginnaatinneqarput.  

Nr. 2. 

Kontomi pingaarnermi uani siunertarineqartunut atorneqartussanik avataanit suleqatigineqartunut 

ukiut arlalikkaarlugit isumaqatigiissusiornissamut Naalakkersuisut piginnaatinneqarput. 

Isumaqatigiissutaasuni aningaasaliissutaasut tamarmiusut sipporneqassanngillat, ukiullu 

missingersuusiorfiusut sunnerneqaqqusaanatik. 

Kontomut pingaarnermut, 40.91.03 Pikkorissartitsinerit, nassuiaatit 

Nr. 1.                                                    

Ukiup aningaasanut inatsiseqarfiusup naanerani ukiumi aningaasanut inatsiseqarfiusumi tullermi 

pilersitseqqinnissamut imaluunniit atuinissamut immikkoortitsinissaq oqaasertaliussatigut 

periarfissaqalerpoq. Pikkorissartitsinerit eqaannerusumik ingerlannissaat tassuuna 

periarfissaqalerpoq. 

Oqaasertaliussat AI2023-mit ingerlateqqitaapput.                                                   

Nr. 2. 

Oqaasertaliussatigut suleqatinik soorlu qitiusumik ilinniarfinnik ataasiakkaanik ukiuni arlalinni 

atuuttussanik Naalakkersuisut isumaqatigiissuteqarsinnaalissapput, taamaasiornikkut ukiuni arlalinni 

atuuttussanik pilersaarusiorsinnaanissaq periarfissillugu.   

Oqaasertaliussat AI2023-mit ingerlateqqitaapput.                                      

Kontomut pingaarnermut, 40.91.14 Kalaallit Nunaanni Imarsiornermik Ilinniarfik 

Naalakkersuisut kontomi pingaarnermi matumani ukiumut aningaasanut inatsiseqarfiusumut 

tullermut atuinerunermut atuinikinnerunermulluunniit annerpaamik 2.000.000 kr.-nik nuussinissamut 

piginnaatinneqarput. 

Kontomut pingaarnermut, 40.91.14 Kalaallit Nunaanni Imarsiornermik Ilinniarfik, nassuiaatit 

Inuussutissarsiutinik ilinniartitsinerit aamma inuussutissarsiutinik ilinniartitsinerup iluani 

pikkorissaanerit pillugit Inatsisartut inatsisaat nr. 10, 19. maj 2010-meersoq naapertorlugu qitiusumik 

ilinniarfinni atuinerunerit atuinikinnerilluunniit ukiumut aningaasanut inatsiseqarfimmut tullermut 

nuunneqarsinnaapput. Oqaasertaliussatigut Naalakkersuisut nuussinissamik peqataanillu aningaasat 

qanoq annertutigisut nuunneqarnissaannut killiliinissaannut piginnaatinneqarput. 

Inatsit nassuiaataanni aningaasanut inatsit oqaasertaliussaatigut, soorlu ukiut qassini 

sinneqartoorutinik imaluunniit amigartoorutinik nuussisoqarsinnaaneranik aamma 

aningaasaliissutinik nalimmassaanernik, annertuallaanik sillimmateqarnissat imaluunniit 

amigartooruteqarnissat pinaveersaarniarlugit killiliussaqarnissaa piumasaqaataasoq aamma 

allaqqavoq. 

Oqaasertaliussat Naalakkersuisut nuussinissamut piginnaatippai kiisalu aningaasaliissutit 

annertussusissaannik  killiliilluni. 

Taamaammat inatsit naapertorlugit, nuussinerup nammineq pisannginnera, kisiannili ilinniarfiup 

pilersaarusiornera naapertorlugu, tamatumalu kingorna nuussineq aamma pilersaarut 

Naalakkersuisunit akuerineqareerpata pisartoq erseqqissarneqarpoq. Pilersaarutit 

akuerineqaqqaartarnissaannut piumasaqaammi ukiorpaalunnut pilersaarusiornissamut 

naapertuuttumik aamma angusaqarluartumik aningaasaliisarnissaq qularnaarniarneqarpoq.  

Oqaasertaliussat AI2023-mit ingerlateqqitaapput.                                          

Kontomut pingaarnermut, 40.91.16 Kalaallit Nunaanni Niuernermik Ilinniarfik, Nuuk 

Naalakkersuisut kontomi pingaarnermi matumani ukiumut aningaasanut inatsiseqarfiusumut 

tullermut atuinerunermut atuinikinnerunermulluunniit annerpaamik 4.000.000 kr.-nik nuussinissamut 

piginnaatinneqarput. 

Kontomut pingaarnermut, 40.91.16 Kalaallit Nunaanni Niuernermik Ilinniarfik, Nuuk, 

nassuiaatit 

Inuussutissarsiutinik ilinniartitsinerit aamma inuussutissarsiutinik ilinniartitsinerup iluani 

pikkorissaanerit pillugit Inatsisartut inatsisaat nr. 10, 19. maj 2010-meersoq naapertorlugu qitiusumik 

ilinniarfinni atuinerunerit atuinikinnerilluunniit ukiumut aningaasanut inatsiseqarfimmut tullermut 

nuunneqarsinnaapput. Oqaasertaliussatigut Naalakkersuisut nuussinissamik peqataanillu aningaasat 

qanoq annertutigisut nuunneqarnissaannut killiliinissaannut piginnaatinneqarput. 

Inatsit nassuiaataanni aningaasanut inatsit oqaasertaliussaatigut, soorlu ukiut qassini 

sinneqartoorutinik imaluunniit amigartoorutinik nuussisoqarsinnaaneranik aamma 

aningaasaliissutinik nalimmassaanernik, annertuallaanik sillimmateqarnissat imaluunniit 

amigartooruteqarnissat pinaveersaarniarlugit killiliussaqarnissaa piumasaqaataasoq aamma 

allaqqavoq. 

Oqaasertaliussat Naalakkersuisut nuussinissamut piginnaatippai kiisalu aningaasaliissutit 

annertussusissaannik  killiliilluni. 

Taamaammat inatsit naapertorlugit, nuussinerup nammineq pisannginnera, kisiannili ilinniarfiup 

pilersaarusiornera naapertorlugu, tamatumalu kingorna nuussineq aamma pilersaarut 

Naalakkersuisunit akuerineqareerpata pisartoq erseqqissarneqarpoq. Pilersaarutit 

akuerineqaqqaartarnissaannut piumasaqaammi ukiorpaalunnut pilersaarusiornissamut 

naapertuuttumik aamma angusaqarluartumik aningaasaliisarnissaq qularnaarniarneqarpoq.  

Oqaasertaliussat AI2023-mit ingerlateqqitaapput.                                 

Kontomut pingaarnermut, 40.91.20 Perorsaanermik Ilinniarfik 

Naalakkersuisut kontomi pingaarnermi matumani ukiumut aningaasanut inatsiseqarfiusumut 

tullermut atuinerunermut atuinikinnerunermulluunniit annerpaamik 2.000.000 kr.-nik nuussinissamut 

piginnaatinneqarput. 

Kontomut pingaarnermut, 40.91.20 Perorsaanermik Ilinniarfik, nassuiaatit 

Inuussutissarsiutinik ilinniartitsinerit aamma inuussutissarsiutinik ilinniartitsinerup iluani 

pikkorissaanerit pillugit Inatsisartut inatsisaat nr. 10, 19. maj 2010-meersoq naapertorlugu qitiusumik 

ilinniarfinni atuinerunerit atuinikinnerilluunniit ukiumut aningaasanut inatsiseqarfimmut tullermut 

nuunneqarsinnaapput. Oqaasertaliussatigut Naalakkersuisut nuussinissamik peqataanillu aningaasat 

qanoq annertutigisut nuunneqarnissaannut killiliinissaannut piginnaatinneqarput. 

Inatsit nassuiaataanni aningaasanut inatsit oqaasertaliussaatigut, soorlu ukiut qassini 

sinneqartoorutinik imaluunniit amigartoorutinik nuussisoqarsinnaaneranik aamma 

aningaasaliissutinik nalimmassaanernik, annertuallaanik sillimmateqarnissat imaluunniit 

amigartooruteqarnissat pinaveersaarniarlugit killiliussaqarnissaa piumasaqaataasoq aamma 

allaqqavoq. 

Oqaasertaliussat Naalakkersuisut nuussinissamut piginnaatippai kiisalu aningaasaliissutit 

annertussusissaannik  killiliilluni. 

Taamaammat inatsit naapertorlugit, nuussinerup nammineq pisannginnera, kisiannili ilinniarfiup 

pilersaarusiornera naapertorlugu, tamatumalu kingorna nuussineq aamma pilersaarut 

Naalakkersuisunit akuerineqareerpata pisartoq erseqqissarneqarpoq. Pilersaarutit 

akuerineqaqqaartarnissaannut piumasaqaammi ukiorpaalunnut pilersaarusiornissamut 

naapertuuttumik aamma angusaqarluartumik aningaasaliisarnissaq qularnaarniarneqarpoq. 

Oqaasertaliussat AI2023-mit ingerlateqqitaapput.                                                  

Kontomut pingaarnermut, 40.91.21 Inuussutissalerinermik Ilinniarfik, INUILI 

Naalakkersuisut ukiumut aningaasanut inatsiseqarfiusumut tullermut kontomi pingaarnermi 

matumani atuinerussutinik atuinikinnerussutinilluunniit annerpaamik 2.500.000 kr.-nik 

nuussinissaminnut piginnaatinneqarput. 

Kontomut pingaarnermut, 40.91.21 Inuussutissalerinermik Ilinniarfik, INUILI, nassuiaatit 

Inuussutissarsiutinik ilinniartitsinerit aamma inuussutissarsiutinik ilinniartitsinerup iluani 

pikkorissaanerit pillugit Inatsisartut inatsisaat nr. 10, 19. maj 2010-meersoq naapertorlugu qitiusumik 

ilinniarfinni atuinerunerit atuinikinnerilluunniit ukiumut aningaasanut inatsiseqarfimmut tullermut 

nuunneqarsinnaapput. Oqaasertaliussatigut Naalakkersuisut nuussinissamik peqataanillu aningaasat 

qanoq annertutigisut nuunneqarnissaannut killiliinissaannut piginnaatinneqarput. 

Inatsit nassuiaataanni aningaasanut inatsit oqaasertaliussaatigut, soorlu ukiut qassini 

sinneqartoorutinik imaluunniit amigartoorutinik nuussisoqarsinnaaneranik aamma 

aningaasaliissutinik nalimmassaanernik, annertuallaanik sillimmateqarnissat imaluunniit 

amigartooruteqarnissat pinaveersaarniarlugit killiliussaqarnissaa piumasaqaataasoq aamma 

allaqqavoq. 

Oqaasertaliussat Naalakkersuisut nuussinissamut piginnaatippai kiisalu aningaasaliissutit 

annertussusissaannik  killiliilluni. 

Taamaammat inatsit naapertorlugit, nuussinerup nammineq pisannginnera, kisiannili ilinniarfiup 

pilersaarusiornera naapertorlugu, tamatumalu kingorna nuussineq aamma pilersaarut 

Naalakkersuisunit akuerineqareerpata pisartoq erseqqissarneqarpoq. Pilersaarutit 

akuerineqaqqaartarnissaannut piumasaqaammi ukiorpaalunnut pilersaarusiornissamut 

naapertuuttumik aamma angusaqarluartumik aningaasaliisarnissaq qularnaarniarneqarpoq. 

Oqaasertaliussat AI2023-mit ingerlateqqitaapput.                                                    

Kontomut pingaarnermut, 40.91.23 Campus Kujalleq 

Naalakkersuisut kontomi pingaarnermi matumani ukiumut aningaasanut inatsiseqarfiusumut 

tullermut atuinerunermut atuinikinnerunermulluunniit annerpaamik 3.500.000 kr.-nik nuussinissamut 

piginnaatinneqarput. 

Kontomut pingaarnermut, 40.91.23 Campus Kujalleq, nassuiaatit 

Inuussutissarsiutinik ilinniartitsinerit aamma inuussutissarsiutinik ilinniartitsinerup iluani 

pikkorissaanerit pillugit Inatsisartut inatsisaat nr. 10, 19. maj 2010-meersoq naapertorlugu qitiusumik 

ilinniarfinni atuinerunerit atuinikinnerilluunniit ukiumut aningaasanut inatsiseqarfimmut tullermut 

nuunneqarsinnaapput. Oqaasertaliussatigut Naalakkersuisut nuussinissamik peqataanillu aningaasat 

qanoq annertutigisut nuunneqarnissaannut killiliinissaannut piginnaatinneqarput. 

Inatsit nassuiaataanni aningaasanut inatsit oqaasertaliussaatigut, soorlu ukiut qassini 

sinneqartoorutinik imaluunniit amigartoorutinik nuussisoqarsinnaaneranik aamma 

aningaasaliissutinik nalimmassaanernik, annertuallaanik sillimmateqarnissat imaluunniit 

amigartooruteqarnissat pinaveersaarniarlugit killiliussaqarnissaa piumasaqaataasoq aamma 

allaqqavoq. 

Oqaasertaliussat Naalakkersuisut nuussinissamut piginnaatippai kiisalu aningaasaliissutit 

annertussusissaannik  killiliilluni. 

Taamaammat inatsit naapertorlugit, nuussinerup nammineq pisannginnera, kisiannili ilinniarfiup 

pilersaarusiornera naapertorlugu, tamatumalu kingorna nuussineq aamma pilersaarut 

Naalakkersuisunit akuerineqareerpata pisartoq erseqqissarneqarpoq. Pilersaarutit 

akuerineqaqqaartarnissaannut piumasaqaammi ukiorpaalunnut pilersaarusiornissamut 

naapertuuttumik aamma angusaqarluartumik aningaasaliisarnissaq qularnaarniarneqarpoq. 

Oqaasertaliussat AI2023-mit ingerlateqqitaapput.                                   

Kontomut pingaarnermut, 40.91.25 Peqqinnissaq pillugu ilinniarnernut qitiusumik ilinniarfik 

Naalakkersuisut ukiumut aningaasanut inatsiseqarfiusumut tullermut kontomi pingaarnermi 

matumani atuinerussutinik atuinikinnerussutinilluunniit annerpaamik 2.500.000 kr.-nik 

nuussinissaminnut piginnaatinneqarput. 

Kontomut pingaarnermut, 40.91.25 Peqqinnissaq pillugu ilinniarnernut qitiusumik ilinniarfik, 

nassuiaatit 

Inuussutissarsiutinik ilinniartitsinerit aamma inuussutissarsiutinik ilinniartitsinerup iluani 

pikkorissaanerit pillugit Inatsisartut inatsisaat nr. 10, 19. maj 2010-meersoq naapertorlugu qitiusumik 

ilinniarfinni atuinerunerit atuinikinnerilluunniit ukiumut aningaasanut inatsiseqarfimmut tullermut 

nuunneqarsinnaapput. Oqaasertaliussatigut Naalakkersuisut nuussinissamik peqataanillu aningaasat 

qanoq annertutigisut nuunneqarnissaannut killiliinissaannut piginnaatinneqarput. 

Inatsit nassuiaataanni aningaasanut inatsit oqaasertaliussaatigut, soorlu ukiut qassini 

sinneqartoorutinik imaluunniit amigartoorutinik nuussisoqarsinnaaneranik aamma 

aningaasaliissutinik nalimmassaanernik, annertuallaanik sillimmateqarnissat imaluunniit 

amigartooruteqarnissat pinaveersaarniarlugit killiliussaqarnissaa piumasaqaataasoq aamma 

allaqqavoq. 

Oqaasertaliussat Naalakkersuisut nuussinissamut piginnaatippai kiisalu aningaasaliissutit 

annertussusissaannik  killiliilluni. 

Taamaammat inatsit naapertorlugit, nuussinerup nammineq pisannginnera, kisiannili ilinniarfiup 

pilersaarusiornera naapertorlugu, tamatumalu kingorna nuussineq aamma pilersaarut 

Naalakkersuisunit akuerineqareerpata pisartoq erseqqissarneqarpoq. Pilersaarutit 

akuerineqaqqaartarnissaannut piumasaqaammi ukiorpaalunnut pilersaarusiornissamut 

naapertuuttumik aamma angusaqarluartumik aningaasaliisarnissaq qularnaarniarneqarpoq. 

Oqaasertaliussat AI2023-mit ingerlateqqitaapput.                    

Kontomut pingaarnermut, 40.91.26 Isumaginninnikkut suliassaqarfimmi ilinniartitaanikkut 

suliniutit 

Naalakkersuisut kontomi pingaarnermi matumani atuinikinnerussutinik ukiumut aningaasanut 

inatsiseqarfiusumut tullermut nuussinissaminnut piginnaatinneqarput. Aningaasaliissutinit 

amerlanerpaamik 2.000.000 kr.-t nuunneqarsinnaapput. 

Kontomut pingaarnermut 40.91.26 Isumaginninnermut suliassaqarfimmi ilinniartitaanikkut 

suliniutinut oqaaseqaatit 

Naalakkersuisut ukiumut aningaasanut inatsiseqarfiusumut tullermut aningaasanik 

nuussisinnaanissaminnut oqaasertaliussat aqqutigalugit tunngavissaqalerput, isumaginninnermilu 

suliassanut tunngatilluigu akisussaaffinnik naammassinnissinnaanerit kommunit pisariaqartitaat 

naapertorlugit pisinnaanngornissaanut susassaqarfiit akimorlugit suliassat pitsaanerpaamik 

sunniuteqarsinnaalissapput.  

Oqaasertaliussat AI2023-mit ingerlateqqitaapput.       

Kontomut pingaarnermut, 40.91.27 Kalaallit Nunaanni Teknikkimik Ilinniarfik 

Naalakkersuisut kontomi pingaarnermi matumani ukiumut aningaasanut inatsiseqarfiusumut 

tullermut atuinerunermut atuinikinnerunermulluunniit annerpaamik 7.500.000 kr.-nik nuussinissamut 

piginnaatinneqarput. 

Kontomut pingaarnermut, 40.91.27 Kalaallit Nunaanni Teknikkimik Ilinniarfik, nassuiaatit 

Inuussutissarsiutinik ilinniartitsinerit aamma inuussutissarsiutinik ilinniartitsinerup iluani 

pikkorissaanerit pillugit Inatsisartut inatsisaat nr. 10, 19. maj 2010-meersoq naapertorlugu qitiusumik 

ilinniarfinni atuinerunerit atuinikinnerilluunniit ukiumut aningaasanut inatsiseqarfimmut tullermut 

nuunneqarsinnaapput. Oqaasertaliussatigut Naalakkersuisut nuussinissamik peqataanillu aningaasat 

qanoq annertutigisut nuunneqarnissaannut killiliinissaannut piginnaatinneqarput. 

Inatsit nassuiaataanni aningaasanut inatsit oqaasertaliussaatigut, soorlu ukiut qassini 

sinneqartoorutinik imaluunniit amigartoorutinik nuussisoqarsinnaaneranik aamma 

aningaasaliissutinik nalimmassaanernik, annertuallaanik sillimmateqarnissat imaluunniit 

amigartooruteqarnissat pinaveersaarniarlugit killiliussaqarnissaa piumasaqaataasoq aamma 

allaqqavoq. 

Oqaasertaliussat Naalakkersuisut nuussinissamut piginnaatippai kiisalu aningaasaliissutit 

annertussusissaannik  killiliilluni. 

Taamaammat inatsit naapertorlugit, nuussinerup nammineq pisannginnera, kisiannili ilinniarfiup 

pilersaarusiornera naapertorlugu, tamatumalu kingorna nuussineq aamma pilersaarut 

Naalakkersuisunit akuerineqareerpata pisartoq erseqqissarneqarpoq. Pilersaarutit 

akuerineqaqqaartarnissaannut piumasaqaammi ukiorpaalunnut pilersaarusiornissamut 

naapertuuttumik aamma angusaqarluartumik aningaasaliisarnissaq qularnaarniarneqarpoq. 

Oqaasertaliussat AI2023-mit ingerlateqqitaapput.                                     

Kontomut pingaarnermut, 40.91.31 Suliniutit aallaavigalugit tapiissutit 

Inuussutissarsiutinik ilinniartitsinerit aamma inuussutissarsiutinik ilinniartitsinerup iluani 

pikkorissaanerit pillugit Inatsisartut inatsisaat nr. 10, 19. maj 2010-meersoq, kingullermik Inatsisartut 

inatsisaatigut nr. 15, 12. juni 2019-imeersutigut allanngortinneqartoq naapertorlugit sap. akunneranut 

holdinut ataatsinut taxameterini akigitinneqartut tullinnguuttut makku aalajangersarneqarput: 

Imarsiornermik Ilinniarfik 

Tunngaviusumik ilinniagaq    36.000 kr.  

Qalulerisoq      36.000 kr.  

Piniartutut Aalisartutullu ilinniagaq    36.000 kr. 

Angallatini naalakkatut ilinniagaq     36.000 kr. 

 

Niuernermik Ilinniarfik, Nuuk 

TNI tunngaviusoq/Niuernermik Ilinniarfinni Tunngaviusumik ilinniagaq 28.300 kr. 

TNI Flex      28.300 kr.    

TNI/Niuernermik Ilinniarfinni Tunngaviusumik ilinniagaq  30.900 kr.  

TNI/Aningaasaqarneq                          30.900 kr. 

TNI-Immikkut ilinniakkat     30.900 kr.   

AU IT/Qarasaasialerineq     36.000 kr.  

AU Aningaasarsiornermut ilisimatusartoq   36.000 kr.  

AU IHM/ Nunani tamalaani Niuerneq aamma Niuernermi tuniniaaneq 38.600 kr.  

AU Aningaasaqarneq aamma pigisanik nalilinnik aqutsineq  38.600 kr.  

AU Angallassineq aamma Pilersaarusiorneq   38.600 kr.  

AU Pisortat allaffissornerat                  38.600 kr.   

AU Sulisunik Isumalluutit     38.600 kr.  

AU IT-paasissutissiisarnermut teknologi (nikerartoq)   38.600 kr. 

BA Aningaasaqarneq aamma pigisanik nalilinnik aqutsineq  43.800 kr.  

BA Nunani tamalaani niuerneq aamma niuernermi tuniniaaneq  43.800 kr.  

MerX                     43.800 kr.  

AU Aningaasat pillugit siunnersuisarnerit            54.000 kr.  

Inatsisilerinermi sullissisoq    56.600 kr.   

 

Inuussutissalerinermik Ilinniarfik, INUILI 

Savaatilik      36.000 kr.   

Pisiniarfik      36.000 kr.   

Iffiortoq      36.000 kr.   

Tunngaviusumik atuartitsineq    38.600 kr.   

Mamartunik nerisassiorneq    38.600 kr.   

Inuussutissalerinermut assistenti    38.600 kr.   

FishTech-GL      38.600 kr.  

Cafeemi/Kantiinami ikiorti     38.600 kr.   

Atuarfimmit sulinermik misiliineq    38.600 kr.   

Hotelimi/Takornariaqarnermut ikiorti    38.600 kr.   

Teknikeri      43.800 kr.   

 

Campus Kujalleq 

TNI Tunngaviusoq     28.300 kr.  

TNI Flex      28.300 kr.    

Issittumi takornariartitsisartoq                                   33.400 kr.   

TNI/Niuernermik Ilinniarfinni Tunngaviusumik ilinniaga  33.400 kr.  

Serviceøkonom     33.400 kr.  

Ilinniarnertuunngorniarfik     36.000 kr.  

Issittumi Misigisassarsiortunik angallassisartut    61.700 kr.   

 

Peqqinnissakkut ilinniartitaanernut qitiusumik ilinniarfik 

Peqqinnissakkut sullissisoq    36.000 kr.  

Peqqissaanermi ikiorti     38.600 kr.  

Tapersersorti      43.800 kr.  

KIgutileriffimmi assistenti     51.400 kr.  

Peqqissaanermi assistenti     51.400 kr.   

Portøri      55.000 kr.   

Kigutigissaasoq     84.900 kr.   

Teknikimik Ilinniarfik 

Atuarfimmi suliamik misiliineq    20.600 kr. 

Atuarfimmi suliamik misiliineq/Assassorluni Periutsimillu sulineq  20.600 kr.  

Atuarfimmit sulinermik misiliineq/Biilit aquuteralaallu  20.600 kr.  

Atuarfimmit sulinermik misiliineq El sakkortooq    23.100 kr.  

Aquuteralannik mekanikeri    25.700 kr. 

Biilinik iluarsaasartoq     25.700 kr. 

Motorilerisoq Umiarsuarmi    25.700 kr. 

Innaallagiaq sakkukitsoq Tunngaviusumik atuartitsineq  25.700 kr.  

Innaallagiaq sakkortooq Tunngaviusumik atuartitsineq  28.300 kr.  

Tunngaviusumik atuartitsineq Qisulerisoq-Qalipaasoq-Ruujorilerisoq 28.300 kr.  

Assartugalerisoq     kr. 30.900  

Ruujorilerisoq     30.900 kr.  

Qalipaasoq      30.900 kr.   

Sanasoq      30.900 kr. 

Saffiooq      30.900 kr.   

El-sakkortooq H     30.900 kr.  

Sanaartornermi maskiinanik ingerlatsisoq   36.000 kr. 

Qaarusummi sulisoq     36.000 kr.   

Ilinniakkat sivikinnerusut     36.000 kr. 

Ilinniarnertuunngorniarfik     38.600 kr.   

Perorsaanermik Ilinniarfik 

Isumaginninnermi ikiorti     34.000 kr.   

Ulluunerani neqerooruteqartartunut ikiorti   39.600 kr.   

Isumaginninnermi ikiorti     43.500 kr.   

Perorsaasunut ikiorti     44.700 kr.   

Inunnik isumaginnittoq     48.000kr. 

Kontomut pingaarnermut, 40.91.31 Suliassaqarfinnut aalajangersimasunut tapiissutit, 

nassuiaatit 

Inuussutissarsiutinik ilinniartitsinerit aamma inuussutissarsiutinik ilinniartitsinerup iluani 

pikkorissaanerit pillugit Inatsisartut inatsisaat nr. 10, 19. maj 2010-meersoq naapertorlugu taxameteri 

malillugu akiliutigineqartussat aningaasanut inatsimmi aalajangersarneqarput.       

Oqaasertaliussat AI2023-mit ingerlateqqitaapput.                                               

Siunertamut kontomut, 40.92 Annertusisamik ilinniartitsineq 

Nr. 1.                                                     

Naalakkersuisut, Inatsisartut Aningaasaqarnermut Akileraartarnermullu Ataatsimiititaliaanut 

ilisimatitsinikkut, kontot pingaarnerit ataasiakkaat akornanni aningaasaliissutinik nuussinissamik 

piginnaatinneqarput. 

Konto pingaarneq 40.92.10 Folkehøjskolit, piginnaatitsinermut matumunnga ilaanngilaq. 

Nr. 2. 

Naalakkersuisut, Inatsisartut Aningaasaqarnermut Ataatsimiititaliaanut Akileraartarnermullu 

ilisimatitsinikkut, illuutinik ilinniarnermut najugaqartitsinissamullu attartornissaq pillugu pisortanut 

imaluunniit namminersortunut attartortitsisartunut ukiuni arlalinni atuuttussamik 

isumaqatigiissuteqarnissamik piginnaatinneqarput. 

Konto pingaarneq 40.92.10 Folkehøjskolit, piginnaatitsinermut matumunnga ilaanngilaq. 

Siunertamut kontomut 40.92 Annertusisamik ilinniartitsineq, nassuiaatit 

Nr. 1.                                                      

Annertusisamik ilinniartitsinerup iluani aningaasaliissutinik nuussisinnaaneq oqaasertaliussatigut 

periarfissaalerpoq. Tamatumunnga tunngaviuvoq missingersuusioreernerup kingorna 

suliassaqarfinnik allanngortitsisoqarsinnaasarmat aningaasaliissutinik nuussinissamik 

kinguneqartunik. 

Oqaasertaliussat AI2023-mit ingerlateqqitaapput.                                                 

Nr. 2. 

Piffissamut ungasinnerusumut pilersaarusiorsinnaaneq ukiunilu arlalinni atuuttussamik 

attartornermik isumaqatigiissuteqarnikkut sipaarniuteqarnissap anguneqarsinnaanera 

oqaasertaliussatigut periarfissinneqarput.    

Konto pingaarneq 40.92.10 Folkehøjskolit piginnaatitsissummut ilanngunneqannginneranut 

pissutaavoq højskolit suliffeqarfittut imminut pigisutut inissisimammata. 

Oqaasertaliussat AI2023-mit ingerlateqqitaapput.                                           

Kontomut pingaarnermut, 40.92.10 Folkehøjskolit  

Folkehøjskolit pillugit Inatsisartut inatsisaanni nr. 24, 18. november 2010-meersumi Inatsisartut 

inatsisaatigut nr. 19, 8. juni 2017-imeersutigut allanngortinneqartumi § 14 naapertorlugu 

taxameterinut tapiissutit aamma ingerlatsinermut tapiissutit imatut aalajangersarneqarput:  

Taxameteri malillugu tapiissutit:  

sapaatip akunneranut holdimut ataatsimut 525 kr. 

Ukioq naallugu ilinniartoq tassaavoq ukiup ataatsip ingerlanerani sapaatip akunnerini 36-ni 

ilinniartoq ataaseq. 

Sapaatip akunnerani ilinniartoqarneq tassaavoq sapaatip akunnerani ataatsimi ilinniartumik 

ataatsimik ilinniartitsineq.  

Sapaatip akunnerini 36-ni ilinniartoqarneq ukiumi ataatsimi inummik ataatsimik ilinniartitsinermut 

naapertuuppoq.  

Ingerlatsinermut tapissutit: 

Sapaatip akunnerini ilinniartitsinermi ikinnerpaamik 700-nik ilinniartitsineq. 

Kontomut pingaarnermut, 40.92.10 Folkehøjskolit, nassuiaatit 

Oqaasertaliussani pineqarput folkehøjskolinut tapiissutit, taakku taxameteri malillugu tapiissutitut 

aamma ingerlatsinermut tapiissutitut tunniunneqartarput. 

Oqaasertaliussat AI2023-mit ingerlateqqitaapput.                                               

Kontomut pingaarnermut, 40.92.13 Ilisimatusarfik 

Naalakkersuisut kontomi pingaarnermi matumani ukiumut aningaasanut inatsiseqarfiusumut 

tullermut atuinerunermut atuinikinnerunermulluunniit annerpaamik 7.500.000 kr.-nik nuussinissamut 

piginnaatinneqarput. 

Kontomut pingaarnermut, 40.92.13 Ilisimatusarfik, nassuiaatit 

Oqaasertaliussatigut Naalakkersuisut nuussinissamik peqataanillu aningaasat qanoq annertutigisut 

nuunneqarnissaannut killiliinissaannut piginnaatinneqarput. Oqaasertaliussatigut Ilisimatusarfik 

ilinniartitaanermut tunngasuni, aamma qitiusumik ilinniarfinni pisortat sullissiveqarfiinut 

namminersortunut allanut naligiisinneqarpoq.  

Oqaasertaliussat AI2023-mit ingerlateqqitaapput.                                                

Kontomut pingaarnermut, 40.94.15 Kulturimut tunngasunik isumaqatigiissutinik 

tunngaveqartunut tapiissutit 

Kontomi pingaarnermi uani siunertarineqartunut atorneqartussanik avataanit suleqatigineqartunut 

ukiut arlalikkaarlugit isumaqatigiissusiornissamut Naalakkersuisut piginnaatinneqarput. 

Isumaqatigiissutaasuni aningaasaliissutaasut tamarmiusut sipporneqassanngillat, ukiullu 

missingersuusiorfiusut sunnerneqaqqusaanatik. 

Kontomut pingaarnermut, 40.94.15 Kulturimut tunngasunik isumaqatigiissutinik 

tunngaveqartunut tapiissutit, nassuiaatit 

Oqaasertaliussat atornerisigut siunissaq ungasinnerusoq eqqarsaatigalugu pilersaarusiornissamut 

periarfissiissapput, kulturikkut suliniutinut tapiisoqarsinnaalissalluni nunanillu allanik 

suleqateqarnissamik isumaqatigiissusiornissamut periarfissaqalissalluni.   

Oqaasertaliussat AI2023-mit ingerlateqqitaapput.                                                    

Kontomut pingaarnermut, 40.94.17 Kalaallit Nunaata Radiua - KNR 

Ingerlatsinermut aningaasaliissutinut tunngatillugu naatsorsuusiornikkut nikingasoornerit KNR-imut 

immikkoortinneqassapput. Immikkoortinneqarlutik amerliartortitat ukiumi tulliuttumi KNR-p 

ingerlanneqarneranut ilanngunneqassapput aamma aningaasaleeqqinnernut nutaanillu 

sanaartornernut atorneqarsinnaassallutik.   

Kontomut pingaarnermut, 40.94.17 Kalaallit Nunaata Radiua - KNR, nassuiaatit 

Oqaasertaliussat aqqutigalugit anguniarneqarpoq KNR-ip teknikkikkut atortunut immikkut 

aningaasaliissuteqaqqinnissaa siunertaralugu KNR-ip aningaasanik sipaaruteqarsinnaanera. 

Naatsorsuutigineqarpoq suliffeqarfiup atuinermini aningaasanik immikkoortitsisarnissaa, tassa 

atortut pisoqalisimasut ingerlaavartumik taarsersorsinnaaniarlugit.  

Immikkoortitanut amerliartortitanut KNR-ip ukiumoortumik nalunaarusiaani nassuiaasoqartassaaq.   

Oqaasertaliussat AI2023-mit ingerlateqqitaapput.                                                                    

Kontomut pingaarnermut, 40.94.21 Danske Spil A/S-imit Kalaallit Nunaata tipsimit lottonillu 

pisassaanit tapiissutit 

Kontomit pingaarnermit, 40.94.22 Danske Spil A/S, Kalaallit Nunaata tipsimit lottonillu pisassaanit 

isertitat kiisalu kontomit pingaarnermit uannga aningaasartuutit assigiinngissutaat ukiumut 

aningaasanut inatsiseqarfiusup naanerani kiisalu kontop pingaarnerup uuma 



2024-mut aningaasanut inatsit pillugu Inatsisartut inatsisaat nr. 73, 24. novembari 2023-meersoq 

75 

pitsanngorsaqqinnissaanut ukiulluunniit tulliani atugassatut illuartissallugit Naalakkersuisut 

piginnaatinneqarput. 

Kontomut pingaarnermut, 40.94.21 Danske Spil A/S-imit Kalaallit Nunaata tipsimit lottonillu 

pisassaanit tapiissutit, nassuiaatit 

Aningaasanoorutit ilaannit iluanaarutinit agguaassisarneq pillugu Inatsisartut Inatsisaanni nr. 10, 22. 

november 2011-meersumi aalajangersarneqarpoq aningaasat taamaallaat siunertanut inatsimmi 

taaneqartunut atorneqassasut. Oqaasertaliussat kingunerisassaat tassaavoq atuivallaarnerit 

atuinikippallaarnerilluunniit ukiup tullianut nuunneqassasut imaluunniit pitsanngorsaaqqinnissamut 

atorneqassasut, taamaalilluni ukiuni tulleriinni kaaviiaartitat aningaasartuutillu oqimaaqatigiinnissaat 

anguneqassammat. 

Oqaasertaliussat AI2023-mit ingerlateqqitaapput.                                           

Kontomut pingaarnermut, 40.94.23 Eqqissisimatitsineq kulturikkullu kingornussatut 

illersuineq 

Naalakkersuisut kontomi pingaarnermi matumani atuinerussutinik atuinikinnerussutinilluunniit 

ukiumut aningaasanut inatsiseqarfiusumut tullermut nuutsisinnaanissaminnut piginnaatinneqarput.  

Kontomut pingaarnermut, 40.94.23 Eqqissisimatitsineq kulturikkullu kingornussatut 

illersuineq, nassuiaatit  

Oqaasertaliussat aningaasaliissutaasut atorluarneqarnerunissaannut periarfissiipput. Pingaartumik 

sammisassaqartitsinerit ilaat silamik allanilluunniit peqquteqarlutik sunnerneqarsinnaanerat 

eqqarsaatigalugu eqaannerusumik pilersaarusiarineqartarsinnaanerat ukiuni aningaasanut 

inatsiseqarfiusuni tullerni pingaarpoq.  

Oqaasertaliussat AI2023-mit ingerlateqqitaapput.                                      

Siunertamut kontomut, 40.95 Eqqumiitsuliorneq 

Nr. 1 

Naalakkersuisut Nuummi "Kalaallit Nunaanni Eqqumiitsulianut Toqqorsivik"-up sanaartornissaanut 

tamakkiisumik aningaasalersorlugu sanaartortitsisuunissaannut piginnaatinneqarput, 

pilersinnginneranilu tassunga ingerlatsinermut tapiissuteqarnissaq pillugu neriorsuuteqarnissamik 

piginnaatinneqarlutik. 

Neriorsuut 1. januar 2023-mit aallartittumik ukiut pingasut angullugit tunniunneqarsinnaavoq. 

Nr. 2.  

Aningaasaateqarfimmut "Kalaallit Nunaanni Eqqumiitsulianut Toqqorsivik"-imut 50 mio. kr.-nik 

aningaasaliinissaminnut pisussaaffilimmik neriorsuuteqarnissaanut Naalakkersuisut 

piginnaatinneqarput. Tapiissutit suliniutip naammassineqarnissaanut sanaartornermut akip 

tamarmiusup pissarsiarinissaanut tapiissutaassapput. Tapiissutit aatsaat tunniunneqarsinnaassapput 

aningaasaateqarfiup siulersuisuisa suliniummut aningaasat pisariaqartinneqartut sinneruttut 

pissarsiarinissaannut aningaasalersuinissamut pisariaqartitat tamarmiusut pissarsiarineqarsimaneri 

uppernarsareerpassuk imaluunniit pisussaaffilimmik neriorsorneqarsimanertik 

uppernarsarsinnaappassuk. 

Siunertamut kontomut, 40.95 Eqqumiitsuliorneq, nassuiaatit 

Nr.1   

Naalakkersuisut Nuummi "Kalaallit Nunaanni Eqqumiitsulianut Toqqorsivik"-iup sanaartornerani 

tamakkiisumik aningaasalersorneqartumik sanaartortitsinissaat oqaasertaliussatigut 

periarfissinneqarpoq.   Tamatuma saniatigut sanaartortitsinermut aningaasanik 

akuersissuteqartoqarnissaa oqaasertaliussatigut periarfissaqanngilaq.   

Sanaartornerup nalaani missingersuutinik qaangiisoqassappat taakkununnga Naalakkersuisut 

akiliinissaannut oqaasertaliussatigut aningaasaqarnikkut pisussaaffiliisoqanngilaq. 

Namminersorlutik Oqartussat ingerlatsinermut tapiissutinut peqataanissaa pillugu Naalakkersuisut 

neriorsuuteqarsinnaanerat oqaasertaliussatigut piginnaatitsissutaavoq.  

Pilersaarummi siuariartoqarsimanngippat ingerlatsinermut tapiissuteqartoqarnissaanik neriorsuut 

sanaartortitsinerullu tigunissaa nalilersoqqinneqassaaq ilaatigut ukiut pingasut qaangiuppata 

nutarterneqarnissaa siunertaralugu. Nunatsinni eqqumiitsulianut toqqorsiviup sanaartorneqarnera 

ukiut pingasut taakkua iluanni aallartissagaluarpat piffissaq qaangiutereeraluarpalluunniit neriorsuut 

tunniunneqartoq atuinnartussaassaaq, taamaattoqarsimappallu neriorsuummik nutarterinissaq 

pisariaqassanngilaq.  

Oqaasertaliussat allannguuteqarlutik AI2023-imit ingerlateqqitaapput. 

Nr. 2.  

Oqaasertaliussat siunertaraat "Kalaallit Nunaanni Eqqumiitsulianut Toqqorsivik"-iup 

piviusunngortinnissaata siuarsarnissaa. Suliniummut aningaasaliisussarsiorniarneq 

ajornakusoorsimaqaaq aningaasaliisinnaasulli il.il. arlallit oqaatigisimavaat suliniummut 

aningaasaliisinnaanissartik soqutigisinnaallugu Namminersorlutik Oqartussat sanaartornissavimmut 

aningaasaleeqataanissartik neriorsuutigisinnaappassuk. 

Suliniummut atatillugu C-missingiut nutaaq TNT Tegnestuemit maj 2022-mi suliarineqarsimavoq. 

Suliniutip naammassinissaanut aningaasartuutissat 260 mio. kr. missaaniittussaasut missingiusiami 

takuneqarsinnaavoq. Aningaasalersuinissamut aningaasartuutissaajunnartut missingiusiami 

sillimaffigineqarsimanngillat.  

Tamatuma malitsigisaanik Nuummi Eqqumiitsulianut Toqqorsivimmik pilersitsinissamut 

Namminersorlutik Oqartussat 50 mio. kr.-nik aningaasaateqarfimmut 

aningaasaliissuteqarsinnaalersillugit oqaasertaliinissaq Naalakkersuisunit kissaatigineqarpoq. 

Neriorsuutigineqartut aatsaat atorneqarsinnaalissapput aningaasaateqarfiup siulersuisuisa 

aningaasaliisussallu allat aningaasaliissutissatik qulakkeereerpatigit 

aningaasaliisinnaanissartilluunniit pillugu pituttorsimasumik neriorsuuteqarsinnaappata, 

taamaasiornikkut Namminersorlutik Oqartussat tapiissuteqarnermikkut suliniummut 

aningaasaliissutissat tamarmiusut pissarsiarineqarsimalissammata. 

Neriorsuut taamaattoq pisussaaffiussaaq kultureqarnermut naalaakkersuisumit aningaasaqarnermullu 

naalakkersuisumit atsiorneqarsimassalluni.  

Neriorsuutigineqartut atorneqartussanngorpata Inatsisartut ukiuni aningaasanut inatsiseqarfiusumi 

ataatsimi arlalinniluunniit aningaasat amerlaqataannik pingaarnersiuillutik nassaarniartariaqassapput 

sanaartornerup sukkassusaa aallaavigalugu annertussusilerneqartussanik.   

Neriorsuut 1. januar 2023-miit aallartittumik ukiut pingasut angullugit tunniunneqarsinnaavoq. 

Oqaasertaliussat AI2023-mit ingerlateqqitaapput.                                                    

Kontomut pingaarnermut, 40.95.01 Eqqumiitsuliornermut kulturimullu tapiissutit allat 

Naalakkersuisut kontomi pingaarnermi aningaasaliissutinit tullinnguuttuni allassimasunit 

aningaasanik eqqumiitsuliornermut aningaasaateqarfimmut Naalakkersuisunit 

pilersinneqarsimasumut nuussinissamut piginnaatinneqarput, Eqqumiitsuliornermik ingerlatsineq 

pillugu Inatsisartut inatsisaata allanngortinneqarnera pillugu Inatsisartut inatsisaat nr. 25, 28. 

november 2019-imeersoq takuuk. 

Matumani kontomit pingaarnermit aningaasaliissutit eqqumiitsuliornermut tunngasut tassaapput 

Namminersorlutik Oqartussat Kulturimut Aningaasaliissutaat, Kulturi pillugu sulinermut 

aningaasaliissutit, Filmiliornermik ingerlatsineq, Atuakkat kalaallisut allatat, Eqqumiitsuliortunut 

timersornermik aaqqissuussanut angalanerit aamma Nipilersuusiornermut tapiissutit.  

Naalakkersuisuttaaq konto pingaarneq manna aqqutigalugu sulinissamut tapiissutinut tunngatillugu 

konto pingaarneq manna aqqutigalugu ukiumut aningaasanut inatsiseqarfiusumut tullermut 

nuussinissamut piginnaatinneqarput. 

Kontomut pingaarnermut, 40.95.01 Eqqumiitsuliornermut kulturimullu tapiissutit allat, 

nassuiaatit 

”Naalakkersuisut eqqumiitsuliornermut aningaasaateqarfimmut Naalakkersuisunit 

pilersinneqarsimasumut aningaasanik nuussinissaannut oqaasertaliussat tunngaviliipput. 

Eqqumiitsuliornermut aningaasaateqarfik Eqqumiitsuliornermik ingerlatsineq pillugu Inatsisartut 

inatsisaata allanngortinneqarnera pillugu Inatsisartut inatsisaat nr. 25, 28. november 2019-imeersoq 

naapertorlugu pilersinneqarpoq.  

Oqaasertaliussatigut Naalakkersuisut suliassanut aningaasaliissutinik eqqumiitsuliortunut 

tunniussisinnaatinneqarputtaaq, eqqumiitsuliortut piffissami ukiup nikinnerata nalaani 

suliaqarnissamut aningaasanik tunineqarsinnaaniassammata. 

Oqaasertaliussat AI2023-mit ingerlateqqitaapput.                                                               

Kontomut pingaarnermut, 40.97.03 Kalaallit Nunaanni Ilageeqarneq 

Naalakkersuisut kontomi pingaarnermi matumani ukiumut aningaasanut inatsiseqarfiusumut 

tullermut atuinerunermut atuinikinnerunermulluunniit annerpaamik 750.000 kr.-nik nuussinissamut 

piginnaatinneqarput. 

Kontomut pingaarnermut, 40.97.03 Kalaallit Nunaanni Ilageeqarneq, nassuiaatit 

Oqaasertaliussatigut palasit ataatsimeersuartinnissaasa kiisalu palasit ilinniartinneqarnissaasa 

pilersaarusiornissaat periarfissinneqarpoq.   Palasit ataatsimeersuartinnissaasa imaluunniit palasit 

ilinniartinneqarnissaasa kinguaattoorfiunnginnissaat oqaasertaliussatigut qulakkeerneqarpoq.   

Oqaasertaliussat AI2023-mit ingerlateqqitaapput.                                           

Aalisarnermut Piniarnermullu Naalakkersuisoq - Suliassaqarfik 50 – 51   

Kontomut pingaarnermut, 50.01.01 Aalisarnermut Piniarnermullu Naalakkersuisoqarfik  

Naalakkersuisut kontomi pingaarnermi matumani atuinikinnerussutinik ukiumut aningaasanut 

inatsiseqarfiusumut tullermut nuunnissaannut piginnaatinneqarput. 

Kontomut pingaarnermut, 50.01.01 Aalisarnermut Piniarnermullu Naalakkersuisoqarfik, 

nassuiaatit  

Inatsisinut tunngaviusussanut isumalioqatigiissitap suliai naapertorlugit aningaasaliissutit 

naapertuuttumik atorneqarnissaat qularnaarniarlugu Naalakkersuisut aningaasanik ukiumut 

aningaasanut inatsiseqarfiusumut tullermut nuussinissamut tunngavissaqarnissaat 

oqaasertaliussatigut qularnaarneqarpoq.  Qimminut akiuussutissat killilimmik asiujaassuseqarput 

taamaammallu akiuussutissat sivisuumik illersorneqarsinnaasumik uninngasuutigineqarnissaannut 

periarfissaqarani.  

Oqaasertaliussat AI 2023-mit iluarsineqarlutik ingerlateqqitaapput.  

Kontomut pingaarnermut, 51.01.04 Aallarteqqinnissamut tapiissuteqartarneq 

Aningaasaliissutit iluanni Naalakkersuisut Aningaasaqarnermut Akileraartarnermullu 

Ataatsimiititaliap akuersissuteqarneratigut aalisartunut, piniartunut nunalerisunullu 

aningaasaqarnikkut ikorfartuinissaannut piginnaatinneqarput, matumani inuussutissarsiornermi 

isertitaat silaannaap pissusiata kingunerisaanik piffissap sivikitsup iluani tamarmik 

annertuumilluunniit appariarsimappata. 

Kontomut pingaarnermut, 51.01.04 Aallarteqqinnissamut tapiissuteqartarneq, nassuiaatit  

Oqaasertaliussami Inatsisartut aalajangiiffigisassatut siunnersuummik UKA2023/62-imik 

UKA2023-mi akuersinerat aammalu allannguutissatut siunnersuut matumunnga atasoq, 

Naalakkersuisut inuussutissarsiummik ingerlatsisunut, inuussutissarsiumminnik ingerlatsitillutik 

silaannaap pissusiata kingunerisaanik ajunaarnersuartut ittumik sakkortuunik eqqugaasut 

aningaasaqarnerisigut ikiorserniarlugit aallarteqqinnissamut tapiisarneq pillugu Inatsisartut 

inatsisaannut allannguutissatut siunnersuummik saqqummiinissaannik peqqusisoq tunngaviupput.  

Oqaasertaliussat malittarisassat nutaat inissinnissaasa tungaannut ikaarsaariarnermi utaqqiisaasumik 

aaqqissuussinertut aningaasanut inatsimmut ilanngunneqarput. Malittarisassatut nutaatut siunnersuut 

kingusinnerpaamik UKA2024-mi saqqummiunneqassaaq.  

Oqaasertaliussat pisuni immikkut illuinnartumik pisuni, allani malittarisassaqartinneqariinngitsuni 

taamaallaat atuutissapput. Innuttaasunut inuussutissarsiummut atatillugu nalinginnaasut 

aallaavigalugit sillimmatinik nalinginnaasutut isigisariaqartunik pisinermikkut annaasaqarnerminnik 

pinngitsoortitsisimasinnaagaluartunik taamaaliorsimanngitsunulli 

tapiissuteqartoqarsinnaassanngilaq. 

Pisut ajunaarnersuartut ittut sakkortuut tassaapput pisut tassanngaannartut siumullu 

naatsorsuutigineqarsinnaanngitsut, taamatullu annikigisassaanngitsut najukkamilu innuttaasut 

oqartussaasullu ulluinnarni isumalluutinut pissarsiarisartagaannut sunniuteqartumik 

ajutoorfiusimasut. Taamaalilluni aallaaviatigut ingerlatsisoq ataasiinnaq pisumit sunnertissimaguni 

pisoq tassaasimassanngilaq ajunaarnersuartut ittoq sakkortooq.  Oqaasertaliussat malillugit 

assersuutigalugu nunalerisumut tunniunneqarsinnaassapput nunalerisup naatsiiaatai, uumasupilunnit 

kissakkiartorneratigut Kalaallit Nunaannukarsimasunit, siornatigullu ilisimaneqanngitsunit 

nalinginnaasuniilluunniit aserorterneqarsimappata. Paarlattuanik umiatsiaararsorlutik 

aalisartunut/umiatsiaararsorlutik piniartunut, aalisakkanik/piniagassanik pisassiissutit ukiup 

aallartinnerani nalunaarutigineqarsimasut nungussimaneri/aalisarneqarsimaneri pissutigalugit ukiup 

naajartorneranut aalisarnerminnik/piniarnerminnik unitsitsisariaqartunut aalisagaqatigiit/uumasut 

piniagassat ataatsimut isigalugit silap pissusaanit sunnerneqarsimanersut apeqqutaatinnagit 

tapiissuteqartoqarsinnaassanngilaq. 

Aalajangersimasumik, inuit ataasiakkaarlutik qinnuteqarnerisigut tapiissuteqartoqartarpoq.  

Tapiissutinik tunniussisarneq naalakkersuisoqarfimmit aallarteqqinnissamut tapiisarneq pillugu 

Inatsisartut inatsisaannut tunngatillugu akisussaasumit aqunneqarpoq. Naalakkersuisoqarfiup 

taassuma tamatuma saniatigut aallarteqqinnissamut tapiissutinik qinnuteqaatinut tunngatillugu 

naalakkersuisoqarfiit attuumassutillit allat ilanngunneqarnissaat qulakkiissavaa, matumani 

oqaasertaliussat takukkit, naalakkersuisoqarfiit taakku allat oqaasertaliussani inuussutissarsiutinut 

nassuiarneqartunut minnerpaamik ataatsimut oqartussaasuussallutik. Naalakkersuisoqarfiup 

qinnuteqaatit suliarineqartarnerannut tapiissutinillu tunniussisarnermut periutsimik taakkununngalu 

atatillugu uppernarsaatitigut piumasaqaatinik il.il. nassuiaasunik tamanit pissarsiarineqarsinnaasunik 

najoqqutassaliortoqarnissaa qulakkiissavaa.  

Oqaasertaliussat nutaajupput. 

Konto pingaarneq 51.01.07 Aalisartunut piniartunullu siunnersorteqarfik  

Aalisartunut piniartunullu siunnersorteqarfik pillugu ukiunut arlalinnut isumaqatigiissuteqaqqullugu 

Aalisarnermut Piniarnermullu Naalakkersuisoq piginnaatinneqarpoq.  

Konto pingaarneq 51.01.07 Aalisartut piniartullu siunnersortinit sullinneqarnerat  

Neqeroorutinik allaffissornikkut sulinerup annikillisinnissaanut oqaasertaliussat periarfissiipput, 

aamma peqataasup avataaneersup siunnersuilluni sulinerup pilersaarusiornissaanut pitsaanerusumik 

tunngavissinneqarluni. 

Siunnersorteqarfiup ingerlanneqarnera, neqeroortitsinerup kingorna, neqeroortitsinermi ajugaasumik 

angusassatigut isumaqatigiissut tunngavigalugu isumagineqarpoq. Pisortat suliffeqarfinnilu 

nioqqutissanik kiffartuussinernilluunniit pisortat pisineri 500.000 kr.-nik sinnerlugilluunniit akillit 

pillugit periutsit neqerooruteqartitsinermut inatsimmi aalajangersarneqarput.  

Oqaasertaliussat AI2023-mit iluarsineqarlutik ingerlateqqitaapput.        

Siunertamut kontomut 51.07 Inuussutissarsiutinut tapersiisarneq (ESU) 

Nr. 1.                                                           

Aalisarnermut, piniarnermut nunalerinermullu tapersiisarnerup allannguuteqarnera pillugu 

Inatsisartut peqqussutaat nr. 11, 20. november 2006-imeersoq naapertorlugu 

qularnaveeqqusiissutinut piumasaqaatit malillugit taarsigassarsiat qularnaveeqqusikkat 

akilerneqarsimanngitsut akiitsullu akilernissaannut Naalakkersuisut piginnaatinneqarput. 

Naalakkersuisut tamakkununnga atugassarititaasut atuuttut malillugit taarsigassarsianik 

qularnaveeqqusikkanik akilerneqarsimasunik inuussutissarsiutinut tapersiisarnermi 

taarsigassarsianngortillugit allanngortitsisinnaapput, imaalilluguli inuussutissarsiutinut 

tapersiisarneq pillugu peqqussummi niuernikkut erniarititaasut annertunerpaamik Danmarks 

Nationalbankip erniarititaanit 5 procentpointimik annertunerpaamik qaffasinnerusinnaasutut 

aalajangersarlugit. 

Nr. 2. 

Aalisarnermik piniarnermillu inuussutissarsiutillit inuussutissarsiornerannik siuarsaaneq pillugu 

Inatsisartut inatsisaanni nr. 13, 3. december 2012-imeersumi § 5, imm. 3-mi oqaaseqatigiit 

apeqqutaatinnagit Naalakkersuisut qinnuteqartoq Qaanaap pigisaani, Tunumi imaluunniit Kommune 

Kujallermi aalajangersimasumik najugaqarpat inuussutissarsiutigalugu umiatsiaaqqamik pisinermi 

umiatsiaaqqap pisiarinerani akiata 84 %-ianik tapiissuteqarnissamut piginnaatinneqarput. 

Nr. 3.         

Naalakkersuisut qinnuteqarnikkut Aalisarnermik piniarnermillu inuussutissarsiutillit 

inuussutissarsiornerannik siuarsaaneq pillugu Inatsisartut inatsisaat, imaluunniit inuussutissarsiutinut 

tapersiisarnermut aalisarnermut piniarnermullu tunngasut siornatigut atuussimasut malillugit 

taarsigassarsiaritinneqartunut tunngasunik 2024-mi akilersukkat ernianilluunniit akiliinissat 

kinguartinnissaannut akuersisinnaapput.  

Atugassarititat il.il. taarsigassarsianut kinguartinneqarsinnaasunut atuuttut, tassunga ilanngullugit 

taarsersuinissamut piffissarititaasoq, ernialersuineq il.il. pillugit atugassarititat atuutiinnassapput.  

Naalakkersuisut kinguartitsinissamut qinnuteqaammik akuerineqarnissaq piumasaqaatigisinnaavaat, 

matumani qinnuteqartoq paasissutissat assigisaallu imarisassaannut uppernarsarneqarnissaannullu 

piumasaqaatinik sukumiisumik aalajangersarneqarsimasunik eqquutsitsissasoq, qinnuteqaat 

digitalimik tunniunneqassasoq il.il. Naalakkersuisut taamatuttaaq kinguartitsinissamut 

akuerisaanissamut piumasaqaatit aamma kinguartitsinerup aaqqissugaanerata attannissaanut 

atorunnaarnissaanullu atugassarititanik aalajangersaasinnaapput. 

Naalakkersuisut kinguartitsinermik aaqqissuussinerit akuerinissaannut, aqunnissaannut 

taamaatinnissaannullu piginnaatitaanertik pisortani oqartussanut allanut, matumani kommuninut 

imaluunniit suliffeqarfimmut namminersortumut tunniussinnaavaat.  

Siunertamut kontomut, 51.07 Inuussutissarsiutinut tapersiisarneq (ESU), nassuiaatit 

Nr. 1.                                                            

Qularnaveeqqusiinermut atatillugu nalornissutit eqqaassanngikkaanni oqaasertaliussat 

aningaasaqarnikkut sunniuteqartussaanngillat.  Amerlanerpaanik qularnaveeqqusiinermi pisussaaffiit 

Nunatta Karsiata naatsorsuutaasigut takuneqarsinnaapput. 

Oqaasertaliussat AI2023-mit ingerlateqqitaapput.                                                

Nr. 2. 

Aalisarnermik piniarnermillu inuussutissarsiutillit inuussutissarsiornerannik siuarsaaneq pillugu 

inatsimmi atuuttumi § 5, imm. 3 malillugu inuussutissarsiutigalugu umiatsiaaqqamik pisinermi 

umiatsiaaqqap pisiarinerani akiata 75 %-ianik tapiissuteqartoqartussaavoq. Aalajangersakkamili 

aamma takuneqarsinnaavoq qinnuteqartut Qaanaap pigisaani, Tunumi aalajangersimasumik 

najugaqartut inuussutissarsiutigalugu umiatsiaaqqamik pisinermi umiatsiaaqqap pisiarinerani akiata 

84 %-ianik tapiiffigineqarsinnaasut. 

Oqaasertaliussat uku aqqutigalugit Naalakkersuisut periarfissinneqarput qinnuteqartut Kommune 

Kujallermi aalajangersimasumik najugaqartut aningaasaqarnikkut inissisimanerisa 

pisariaqartippassuk pisiap akiata 84 %-ianik tapiissuteqarnissamut.  

Oqaasertaliussani tunngavigineqarpoq Kommune Kujallermi sinerissap qanittuani aalisarnerup iluani 

maanna akigititat inissisimanerat. Taamaammat oqaasertaliussat Kujataani umiatsiaararsorluni 

aalisarnerup pitsaanerulernissaata tungaanut ikaarsaariarnerinnarmi atuuttussatut naapertuupput. 

Oqaasertaliussat AI2023-mit ingerlateqqitaapput.                                                                 



2024-mut aningaasanut inatsit pillugu Inatsisartut inatsisaat nr. 73, 24. novembari 2023-meersoq 

81 

Naalagaaffinngornissamut Nunanullu Allanut Naalakkersuisoq – suliassaqarfik 

62-64 

Kontomut pingaarnermut, 64.30.01 Ilisimatusarneq 

Nr. 1.                                                       

Naalakkersuisut kontomi pingaarnermi matumani siunertarineqartunut suliassat ilaasut 

aaqqiiviginissaat pillugit suleqatinik avataaneersunik isumaqatigiissuteqarnissamut 

piginnaatinneqarput. Isumaqatigiissutaasuni aningaasaliissutaasut tamarmiusut 

sipporneqassanngillat, ukiullu missingersuusiorfiusut sunnerneqaqqusaanatik. 

Nr. 2.  

Naalakkersuisut kontomi pingaarnermi matumani atuinerussutinik atuinikinnerussutinilluunniit 

ukiumut aningaasanut inatsiseqarfiusumut tullermut nuutsisinnaanissaminnut piginnaatinneqarput. 

Nr. 3.       

Kalaallit Nunaanni piffissami 1979-2023-mut imminut toquttarnernut pissutaasut, tamatumalu 

pinaveersaartinnissaanut suliniutinut sunniutaasinnaasut pillugit misissueqqissaartoqarnissaanut 

Ph.d-tut atuarnissap pilersinnissaanut periarfissanik nalilersuinissamut Kalaallit Nunaanni 

Ilisimatusarnermut Siunnersuisoqatigiit kajumissaarneqarnissaannut Naalakkersuisut 

piginnaatinneqarput. 

Kontomut pingaarnermut, 64.30.01 Ilisimatusarneq, nassuiaatit 

Nr. 1.                                                       

Naalakkersuisut kontomi pingaarnermi matumani siunertarineqartunut suliassat ilaasut 

aaqqiiviginissaat pillugit suleqatinik avataaneersunik isumaqatigiissuteqarnissamut 

piginnaatinneqarput. Isumaqatigiissutaasuni aningaasaliissutaasut tamarmiusut 

sipporneqassanngillat, ukiullu missingersuusiorfiusut sunnerneqaqqusaanatik. 

Nr. 2.  

Naalakkersuisut kontomi pingaarnermi matumani atuinerussutinik atuinikinnerussutinilluunniit 

ukiumut aningaasanut inatsiseqarfiusumut tullermut nuutsisinnaanissaminnut piginnaatinneqarput. 

Nr. 3.       

Kalaallit Nunaanni piffissami 1979-2023-mut imminut toquttarnernut pissutaasut, tamatumalu 

pinaveersaartinnissaanut suliniutinut sunniutaasinnaasut pillugit misissueqqissaartoqarnissaanut 

Ph.d-tut atuarnissap pilersinnissaanut periarfissanik nalilersuinissamut Kalaallit Nunaanni 

Ilisimatusarnermut Siunnersuisoqatigiit kajumissaarneqarnissaannut Naalakkersuisut 

piginnaatinneqarput. 

Kontomut pingaarnermut, 64.30.03 PhD-nngorniarnermi Ilisimatusarnermik ilinniartitaaneq 

Nr. 1.                                                         

Naalakkersuisut kontomi pingaarnermi matumani siunertarineqartunut suliassat ilaasut 

aaqqiiviginissaat pillugit suleqatinik avataaneersunik isumaqatigiissuteqarnissamut 

piginnaatinneqarput. Isumaqatigiissutaasuni aningaasaliissutaasut tamarmiusut 

sipporneqassanngillat, ukiullu missingersuusiorfiusut sunnerneqaqqusaanatik. 

Nr. 2.  

Naalakkersuisut kontomi pingaarnermi matumani atuinerussutinik atuinikinnerussutinilluunniit 

ukiumut aningaasanut inatsiseqarfiusumut tullermut nuutsisinnaanissaminnut piginnaatinneqarput. 

Kontomut pingaarnermut, 64.30.03 PhD-nngorniarnermi Ilisimatusarnermik ilinniartitaaneq, 

nassuiaatit 

Nr. 1.                                                          

Oqaasertaliussani Ilisimatusarfinnik suliamut attuumassutilinnik ajornannginnerusumik 

suleqatigiinnissamik aaqqissuussinissamik aammalu siunissaq ungasinnerusoq eqqarsaatigalugu 

pilersaarusiornissamik periarfissinneqarput.  

Oqaasertaliussat AI2023-mit ingerlateqqitaapput.                                                         

Nr. 2. 

Naalakkersuisut aningaasaliissutit naapertuuttumik atorneqarnissaat qulakkeerniarlugu aningaasanik 

ukiumut aningaasanut inatsiseqarfiusumut tullermut nuussinissamut tunngavissaqarnissaat 

oqaasertaliussatigut qulakkeerneqarpoq.  

Oqaasertaliussat AI2023-mit ingerlateqqitaapput. 

Inuussutissarsiornermut, Niuernermut, Aatsitassanut, Inatsisit 

Atuutsinneqarnerannut Naligiissitaanermullu Naalakkersuisoq – Suliassaqarfik 

66 - 67  

Suliassaqarfiit 66-67 Aatsitassanut suliassaqarfik 

Naalakkersuisut konto pingaarneq, 66.01.01 Aatsitassanut Aqutsisoqarfik, konto pingaarneq 67.01.01 

Aatsitassanut Naalakkersuisoqarfik, konto pingaarneq 67.01.02 Geologiimut Immikkoortortaqarfik, 

konto pingaarneq 67.01.12 Inatsiseqartitsinermut Immikkoortortaqarfik aamma konto pingaarneq 

67.03.01 Inuussutissarsiornermut Immikkoortortaqarfik, akornanni aningaasanik nuussinissamut 

piginnaatinneqarput. 

Suliassaqarfiit 66-67 Aatsitassanut suliassaqarfik, nassuiaatit 

Piffissamut ungasinnerusumut pilersaarusiornissaq oqaasertaliussatigut periarfissinneqarpoq. Kontot 

pingaarnerit akornanni nuussinermi Naalakkersuisut suliassaqarfigisaanni kontot pingaarnerit 

ilaapput. Aningaasaliissutinut allannguutit immikkoortumi matumani ilanngunniarneqartut tamatigut 

Naalakkersuisut suliassaqarfianni allami killormut ingerlasumit matussuserneqartassapput. 

Oqaasertaliussaq nutaajuvoq. 

Kontomut pingaarnermut, 66.01.05 Oqartussatut suliarinnittarnerit isertitatigut 

matussusikkat 

Aatsitassanut Ikummatissanullu Oqartussaaffiup isertitatigut matussusiilluni ingerlatsineranut 

ilaasumik kontomi pingaarnermi uani isertitatigut matussusikkanit isertitarineqartut 

aningaasartuutigineqartullu assigiinngissutaannik aamma ukiuni aningaasanut inatsiseqarfiusut 

siuliini aningaasat atorneqarsimanngitsut akornanni ukiuni aningaasanut inatsiseqarfiusuni tullerni 

immikkoortitsinissamik Naalakkersuisut piginnaatinneqarput. 

Kontomut pingaarnermut, 66.01.05 Oqartussatut suliarinnittarnerit isertitatigut 

matussusikkat, nassuiaatit 

Akitsuutit il.il. aatsitassanut ikummatissanullu suliassaqarfimmut tunngatillugu aningaasartuutit 

matussusernissaannut akilerneqartartut, Kalaallit Nunaanni Namminersorlutik Oqartussat pillugit 

inatsimmi, Aatsitassat pillugit ingerlatallu tamatumunnga pingaarutillit pillugit inatsisartut 

inatsisaanni nr. 7, 7. december 2009-meersumi aamma Kalaallit-danskit Namminersorneq pillugu 

Ataatsimiititaliarsuata Kalaallit Nunaanni namminersorneq pillugu isumaliutissiissutaani 17. april 

2008-meersumi anguniagassatut najoqqutassatullu aalajangersarneqartut naapertorlugit 

atorneqarnissaasa qulakkeernissaat oqaasertaliussani siunertarineqarpoq. Oqaasertaliussatigut 

aningaasat atorneqarsimanngitsut ukiunut aningaasanut inatsiseqarfiusunut kingusinnerusunut 

nuussinissaannut Naalakkersuisut piginnaatinneqarput. 

Oqaasertaliussat AI2023-mit ingerlateqqitaapput.                                                                      

Kontomut pingaarnermut, 66.01.06 Ikummatissanut tunngatillugu ilisimatusaatissatut 

ineriartortitassatullu suliniutit 

Naalakkersuisut ikummatissanut tunngatillugu ujaasinissamut piiaanissamullu 

isumaqatigiissusiortoqarnerata ilaattut suliassamut aningaasanik, akuersissutillit ujaasinissaq pillugu 

pilersaarumminnut atatillugu, soorlu siunertanut ilisimatusarnermut ineriartortitsinermullu 

tunngasunut atatillugu akiliutigineqartussaatitaasunik tigusaqarnissamut piginnaatinneqarput. 

Naalakkersuisut kontokkut pingaarnikkut matumuuna isertitat aningaasartuutillu akornanni 

nikingassutit, kiisalu ukiup aningaasanut inatsiseqarfiusup siulianit aningaasat atunngitsuukkat 

ukiumut aningaasanut inatsiseqarfiusumut kingusinnerusumut atugassanngorlugit 

immikkoortissinnaavaat. 

Inatsisartuni Aningaasaqarnermut Akileraartarnermullu Ataatsimiititaliaq aamma 

Kukkunersiuinermut Ataatsimiititaliaq piginnaatitsissutip atorneqarnera pillugu 

ilisimatinneqassapput. 

Kontomut pingaarnermut, 66.01.06 Ikummatissanut tunngatillugu ilisimatusaatissatut 

ineriartortitassatullu suliniutit, nassuiaatit 

Oqaasertaliussinermi siunertarineqarpoq ingerlatseqatigiiffiit ikummatissanut tunngasuni 

ujaasinissamut iluaqutiginninnissamullu akuersissummik pigisaqartut suliniutinut 

aningaasaliissutinik akuersissutisinermi piumasaqaataasumut pisussaaffigilikkaminnut siumut 

aningaasaliisinnaanissaasa qularnaarneqarnissaa. Oqaasertaliussatigut aningaasat 

atorneqarsimanngitsut ukiunut aningaasanut inatsiseqarfiusunut kingusinnerusunut 

nuunneqarnissaannut Naalakkersuisut piginnaatinneqarput. 

Oqaasertaliussat AI2023-mit ingerlateqqitaapput.                                                                       

Kontomut pingaarnermut, 66.01.07 Ikummatissanut tunngatillugu ilisimatusaatissatut 

ineriartortitassatullu suliniutit  

Aatsitassanut tunngasuni piiaanissamut akuersissutinut tunngasunik isumaqatigiissutinik 

isumaqatigiissuteqarnermut atasumik Aatsitassanut Aqutsisoqarfik pilersaarutinut aningaasatigut 

siumoortumik akiliutinik tigusitinnissaannut Naalakkersuisut piginnaatinneqarput, taakku 

piiaanissamut akuersissutaannut tunngatillugu akiligassaat. Aatsitassanut Aqutsisoqarfiup kontokkut 

pingaarnikkut matumuuna isertitat aningaasartuutillu akornanni nikingassutit, kiisalu ukiup 

aningaasanut inatsiseqarfiusup siulianit aningaasanik atunngitsuukkanik ukiumut aningaasanut 

inatsiseqarfiusumut kingusinnerusumut atugassanngorlugit immikkoortissinnaavai. 

Kontomut pingaarnermut, 66.01.07 Ikummatissanut tunngatillugu ilisimatusaatissatut 

ineriartortitassatullu suliniutit, nassuiaatit  

Oqaasertaliussani siunertarineqarpoq ingerlatseqatigiiffiit ikummatissanut tunngasuni ujaasinissamut 

iluaqutiginninnissamullu akuersissummik pigisaqartut suliniutinut aningaasaliissutinik 

akuersissutisinermi piumasaqaataasumut pisussaaffigilikkaminnut siumut aningaasaliisinnaanissaasa 

qularnaarneqarnissaa. Oqaasertaliussatigut aningaasat atorneqarsimanngitsut ukiunut aningaasanut 

inatsiseqarfiusunut kingusinnerusunut nuunneqarnissaannut Naalakkersuisut piginnaatinneqarput. 

Oqaasertaliussat AI2023-mit ingerlateqqitaapput.                                                                    

Kontomut pingaarnermut, 67.01.03 Geologi aamma nittarsaassinermut suliniutit   

Nr. 1.  

Naalakkersuisut kontomi pingaarnermi matumani siunertarineqartunut suliassat ilaasut 

aaqqiiviginissaat pillugit suleqatinik avataaneersunik isumaqatigiissuteqarnissamut 

piginnaatinneqarput. Isumaqatigiissutaasuni aningaasaliissutaasut tamarmiusut 

sipporneqassanngillat, ukiullu missingersuusiorfiusut sunnerneqaqqusaanatik. 

Nr. 2. 

Naalakkersuisut kontomi pingaarnermi matumani atuinerussutinik atuinikinnerussutinilluunniit 

ukiumut aningaasanut inatsiseqarfiusumut tullermut nuutsisinnaanissaminnut piginnaatinneqarput.  

Kontomut pingaarnermut, 67.01.03 Geologiimut pilerisaarinermullu suliniutit, nassuiaatit   

Nr. 1.                                                                     

Oqaasertaliussat aqqutigalugit siunissaq ungasinnerusoq eqqarsaatigalugu 

pilersaarusiortoqarsinnaalerpoq, tassungalu ilanngullugu ileqqaaruteqarsinnaalernissaq.  Tamanna 

geologiimut tunngatillugu suliniutit eqqatsaatigalugit ilisimasaqarluartunit ikiorserneqartarnissaq 

eqqarsaatigalugu ilaatigut pisariaqartarmat. Suliniutit tamakku paasissutissanik katersinissamik 

aamma ukiuni arlaqarsinnaasuni pisariaqartitsiviusarput, paasissutissallu tamakku 

suliarineqartariaqartarlutik, taamaattumillu ukiuni arlalinni atuuttussanik 

isumaqatigiissusiornissamik pisariaqartitsiviusarlutik. 

Oqaasertaliussat AI2023-mit ingerlateqqitaapput.                                                        

Nr. 2. 

Oqaasertaliussatigut qulakkeerneqarpoq Naalakkersuisut aningaasaliissutit atorluarneqarnissaat 

qulakkeerniarlugu ukiut aningaasanut inatsiseqarfiusut akornanni aningaasanik nuussinissaminnut 

tunngavissinneqarnissaat. Kinguneratigut isertinneqartut suliniutinut/sammisanut 

aningaasartuummut/aningaasaliissutinut aallaaviusimasunut siunertalinnut tunniunneqassapput, 

soorlu tamanna kontomut pingaarnermut matumunnga ilanngussamut allanneqartuni 

nassuiarneqartoq. 

Konto pingaarneq, 67.01.03 Geologiimut pilerisaarinermullu suliniutit, naapertorlugu 

isumaqatigiissutinit isertitat konto pingaarneq, 67.01.03  Geologiimut pilerisaarinermullu suliniutit, 

aqqutigalugu illikartinneqartassapput Kontomi pingaarnermi aningaasaliinissani piumasaqaataasut 

naapertorlugit aningaasat aatsitassanut suliniutinut nutaanut atorneqarsinnaassapput. 

Missingersuusiortarnermut naatsorsuutinullu inatsimmi ilanngaatissat ilanngaatigereernagit periuseq 

§ 10-mi allassimasutut kontomut pingaarnermut matumunnga tunngatillugu avaqqunneqarsinnaavoq. 

Oqaasertaliussat AI2023-mit ingerlateqqitaapput.                                                         

Kontomut pingaarnermut, 67.01.10 Kalaallit Nunaanni imaani avatangiisinut 

upalungaarsimanerunissaq pillugu pisortani susassaqartut assigiinngitsut suleqatigiinnerat 

Naalakkersuisut Kalaallit Nunaanni imaani avatangiisinut upalungaarsimanerunissaq pillugu 

pisortani susassaqartut assigiinngitsut suleqatigiinnerat pillugu isumaqatigiissutip atuutilerneranut 

atatillugu Forsvarskommandomik isumaqatigiissuteqarnissaannut kiisalu Forsvarskommandomit 

aningaasanik nuussanit akiliutigineqartunik tigusinissaannut piginnaatinneqarput.  

Kontomut pingaarnermut, 67.01.10 Kalaallit Nunaanni imaani avatangiisinut 

upalungaarsimanerunissaq pillugu pisortani susassaqartut assigiinngitsut suleqatigiinnerat, 

nassuiaatit  

Naalakkersuisut Kalaallit Nunaanni imaani avatangiisinut upalungaarsimanerunissaq pillugu pisortat 

akornanni Forsvarskommandomik suleqateqarnissaq pillugu isumaqatigiissut naapertorlugu 

aningaasanik pissarsinissaasa qulakkeernissaat oqaasertaliussani siunertarineqarpoq. 

Oqaasertaliussat AI2023-mit ingerlateqqitaapput.                                                         

Kontomut pingaarnermut, 67.01.13 Eqqartuussisutigoortitsinermut aningaasaliissutit, 

eqqartuussivimmi suliat, Aatsitassanut oqartussaaffeqarfimmi 

Konto pingaarnermi, 67.01.13, Eqqartuussissutigoortitsinermut aningaasaliissutit, aatsitassat pillugit 

eqqartuussivilersuinerni aningaasartuutit tamarmik (aamma aningaasartuutit avitat) 

eqqartuussivilersuussinernut akilerneqartarput aamma suliassap eqqartuussivimmut aamma 

isumaqatiginninniartartut suliaqarnerat il.il. sioqqullugit aatsitassat pillugit suliassaqarfimmi 

aalajangiinerni isumaqatigiinngissutaasinnaasunut, suliassanik suliarinninnernut  

eqqartuussissuserisunut aningaasartuutit aamma akilerneqartarput. Kontomi pingaarnermi 

aningaasaliissutit apeqqutaatinnagit eqqartuussivimmi suliamut ataatsimut aningaasat 2.500.000 kr.-

t tikillugit atugassanngortinneqarsinnaapput. Aningaasat 2.500.000 kr.-nit sinnillit 

atugassanngortinnagit Aningaasaqarnermut Akileraartarnermullu Ataatsimiititaliamut 

saqqummiunneqassapput. 

Kontomut pingaarnermut, 67.01.13 Eqqartuussisutigoortitsinermut aningaasaliissutit, 

aatsitassanut suliassaqarfimmi eqqartuussivimmi suliat pillugit nassuiaatit 

Aatsitassanut Inatsisinillu Atuutsitsinermut Naalakkersuisoqarfimmi ilaatigut aatsitassat pillugit 

inatsisiliornerit aamma Kalaallit Nunaanni aatsitassanik misissueqqaarnerni, ujaasinerni piiaanernilu 

akuersissutinik tunniussisarnerit akisussaaffigineqarput, Aatsitassat pillugit ingerlatallu 

tamatumunnga pingaarutillit pillugit inatsisartut inatsisaat nr. 7, 7. december 2009-meersoq. 

(aatsitassanut ikummatissanullu inatsit), kiisalu Uranimik il. il., misissueqqaarnermut, ujaasinermut 

piiaanermullu inerteqquteqarneq pillugu Inatsisartut inatsisaat nr. 20, 1. december 2021-meersoq 

aamma Aatsitassanut tunngasunik suliaqarneq pillugu Inatsisartut inatsisaat nr. XX, X 2023-meersoq 

takuuk. Konto pingaarneq una eqqartuussivilersuinerni aningaasartuutinut il.il. aningaasaliinissat 

qulakkeerniarlugit pilersinneqarpoq, tassa aatsitassat pillugit suliassaqarfimmi aalajangiinerni, 

suliassanik suliarinninnerni il.il. isumaqatigiinngissutaasinnaalersut malitsigisaannik 

eqqartuussivimmi isumaqatigiissiniartartulluunniit sulinerisa malitsigisaannik pisinnaasunut 

atugassanngorlugit, aatsitassat pillugit inatsit inatsisillu allat attuumassuteqartut takukkit. 

Oqaasertaliussat AI2023-mit ingerlateqqitaapput. 

Kontomut pingaarnermut 67.01.14 Qaqqat sisoornissaannut 

Naalakkersuisut kontomi pingaarnermi matumani atuinerussutinik atuinikinnerussutinilluunniit 

ukiumut aningaasanut inatsiseqarfiusumut tullermut nuutsisinnaanissaminnut piginnaatinneqarput. 

Konto pingaarnermut 67.01.14 Qaqqat sisoornissaat pilugit nassuiaatit 

Naalakkersuisut kontomi pingaarnermi matumani atuinerunerinik atuinikinnerunernillu ukiup 

aningaasaliiffiusup tullianut nuussinissamut piginnaatinneqarput, taamaalillutik ukiuni arlalinni 

aningaasartuutinik pitsaanerusumik pilersaarusiorsinnaalerlutik.   

Oqaasertaliussat AI2023-mit ingerlateqqitaapput. 

Kontomut pingaarnermut, 67.03.02 Taarsigassarsianut qularnaveeqqusiissutit akilerneqarneri  

Taarsigassarsinermut piumasaqaatit, kiisalu takornariartitsinermik inuussutissarsiutinut nunamilu 

inuussutissarsiutinut tunngasuni siuarsaaneq pillugu Inatsisartut inatsisaat qaqugukkulluunniit 

atuuttoq, nunami inuussutissarsiutinut aningaasalersuinermut tapiissutit pillugit inatsisartut 

inatsisigisimasaat imaluunniit takornariartitsinermik inuussutissarsiuteqarnermut 

aningaasalersuinermut tapiissutit pillugit Inatsisartut inatsisigisimasaat naapertorlugit 

Naalakkersuisut taarsigassarsianik taarsersorneqanngitsunik akiliinissamut piginnaatinneqarput. 

Kontomut pingaarnermut, 67.03.02 Taarsigassarsianut qularnaveeqqusiissutit 

akilerneqarneri, nassuiaatit  

Taarsigassarsiat qularnaveeqqusiiffigineqartut sumiginnarneqarnerini Nunatta Karsia 

aningaaserivimmut taarsigassarsititsisuusumut akiliisussaatitaassaaq. Akiliisussaatitaaneq pineqartoq 

akiitsut ilaannaannut atuutissaaq. 

Oqaasertaliussat AI2023-mit ingerlateqqitaapput. 

Kontomut pingaarnermut, 67.03.03 Inuussutissarsiutit ineriartortinnerinut pilerisaarinernullu 

suliniutit 

Nr. 1. 

Kontomi pingaarnermi uani siunertarineqartunut atorneqartussanik avataanit suleqatigineqartunut 

ukiut arlalikkaarlugit isumaqatigiissusiornissamut Naalakkersuisut piginnaatinneqarput. 

Isumaqatigiissutaasuni aningaasaliissutaasut tamarmiusut sipporneqassanngillat, ukiullu 

missingersuusiorfiusut sunnerneqaqqusaanatik. 

Nr. 2.     

Naalakkersuisut kontomi pingaarnermi matumani 800.000 kr.-t tikillugit atuinerussutinik 

atuinikinnerussutinilluunniit ukiumut aningaasanut inatsiseqarfiusumut tullermut 

nuutsisinnaanissaminnut piginnaatinneqarput. 

Kontomut pingaarnermut, 67.03.03 Inuussutissarsiutit ineriartortinnerinut pilerisaarinernullu 

suliniutit, nassuiaatit 

Nr. 1. 

Oqaasertaliussat aqqutigalugit siunissaq ungasinnerusoq eqqarsaatigalugu 

pilersaarusiortoqarsinnaalerpoq, tassungalu ilanngullugu ileqqaaruteqarsinnaalernissaq.  Suliniutini 

aalajangersimasuni ukiunilu arlalinni ingerlasussani immikkut ilisimasalinnit ikiorserneqartarnissaq 

ilaatigut pisariaqartarsinnaavoq. 

Oqaasertaliussat AI2023-mit ingerlateqqitaapput. 

Nr. 2.          

Oqaasertaliussatigut qulakkeerneqarpoq Naalakkersuisut aningaasaliissutit atorluarneqarnerunissaat 

qulakkeerniarlugu ukiut aningaasanut inatsiseqarfiusut akornanni aningaasanik nuussinissaminnut 

tunngavissinneqarnissaat.   

Oqaasertaliussat AI2023-mit ingerlateqqitaapput. 

Kontomut pingaarnermut, 67.03.04 Puisit amiinik tunisineq 

Kontomi pingaarnermi uani siunertarineqartunut atorneqartussanik avataanit suleqatigineqartunut 

ukiut arlalikkaarlugit isumaqatigiissusiornissamut Naalakkersuisut piginnaatinneqarput. 

Isumaqatigiissutaasuni aningaasaliissutaasut tamarmiusut sipporneqassanngillat, ukiullu 

missingersuusiorfiusut sunnerneqaqqusaanatik. 

Kontomut pingaarnermut, 67.03.04 Puisit amiinik tunisineq, nassuiaatit 

Piffissamut ungasinnerusumut pilersaarusiornissaq oqaasertaliussatigut periarfissinneqarpoq. 

Ilaatigut makku pillugit suleqatigisanut isumaqatigiissusiortoqarsinnaavoq: siunnersuisarnermut, 

paasititsiniaanernut, sinerissami najukkanilu inuussutissarsiutinut ineriartortitsinissamut 

ikiorteqarnissamut, misissueqqissaarnissanut, iliuusissatut pilersaarutinut, aningaasaliissutini 

siunertarineqartuni paasititsiniaanerup aamma siunnersuisarnerup iluini suliaqarnernut.  

Oqaasertaliussat AI2023-mit ingerlateqqitaapput.  

Kontomut pingaarnermut, 67.03.05 Takornarianut sullissiviit nunatsinnilu takornariagassat  

Nr. 1. 

Naalakkersuisut takornariat ornittagassaasa takornariartitsiviillu il.il. ingerlannissaat 

sananeqarnissaallu pillugit Namminersorlutik Oqartussat ingerlatseqatigiiffillu arlallilluunniit 

akornanni ukiuni arlalinni atuuttussanik kiffartuussinissamik isumaqatigiissusiornissamik 

piginnaatinneqarput. 

Nr. 2.           

Naalakkersuisut kontomi pingaarnermi matumani atuinerussutinik atuinikinnerussutinilluunniit 

ukiumut aningaasanut inatsiseqarfiusumut tullermut nuutsisinnaanissaminnut piginnaatinneqarput. 

Kontomut pingaarnermut, 67.03.05 Takornarianut sullissiviit nunatsinnilu takornariagassat, 

nassuiaatit  

Nr. 1. 

Piffissamut ungasinnerusumut pilersaarusiornissaq oqaasertaliussatigut periarfissinneqarpoq. 

Ilaatigut siunnersuisarnermut, paasititsiniaanernut, sinerissami najukkanilu inuussutissarsiutinut 

ineriartortitsinissamut ikiorteqarnissamut, misissueqqissaarnissanut, iliuusissatut pilersaarutinut, 

aningaasaliissutini siunertarineqartuni paasititsiniaanerup aamma siunnersuisarnerup iluini 

suliaqarnernut suleqatigisanut isumaqatigiissusiortoqarsinnaavoq..  

Siunertaq tassaavoq Naalakkersuisut aamma ingerlatseqatigiiffik imaluunniit arlallit imaluunniit 

pisortat suliffeqarfiannik imminut pigisumik assersuutigalugu Greenland Visitor Centerimik (GVC) 

takornarianut sullissiviit nunatsinnilu takornariagassat pillugit ingerlatsinissaq pillugu ukiumut 

ataatsimut ukiunulluunniit arlalinnut kiffartuussinissamut isumaqatigiissusiorsinnaaneq. 

Oqaasertaliussat AI2023-mit ingerlateqqitaapput.      

Nr. 2.          

Oqaasertaliussatigut Naalakkersuisut ukiut aningaasanut inatsiseqarfiusut akornanni aningaasanik 

nuussisarnissaat tunngavissinneqarpoq.  Oqaasertaliussatigut tulluarnerusumik takornariat 

ornittagaasa takornariartitsiviillu pilersinnissaat ingerlannissaallu periarfissinneqarput.   

Oqaasertaliussat AI2023-mit ingerlateqqitaapput.  

Kontomut pingaarnermut, 67.03.06 Takornariaqarnermik ineriartortitsineq 

inuussutissarsiutinillu siuarsaaneq 

Nr. 1. 

Kontomi pingaarnermi uani siunertarineqartunut atorneqartussanik avataanit suleqatigineqartunut 

ukiut arlalikkaarlugit isumaqatigiissusiornissamut Naalakkersuisut piginnaatinneqarput. 

Isumaqatigiissutaasuni aningaasaliissutaasut tamarmiusut sipporneqassanngillat, ukiullu 

missingersuusiorfiusunut sunnerneqaqqusaanatik.  

Takornariaqarnerup inuussutissarsiutillu siuarsarnissaannut suliniutinik immikkut ittunik, tassunga 

ilanngullugu najukkami suliniutinik pisariaqartitsisoqarpat, Aningaasaqarnermut 

Akileraartarnermullu Ataatsimiititaliamit akuerineqassapput. 

Nr. 2.          

Inatsisartut Aningaasaqarnermut Akileraartarnermullu Ataatsimiititaliaannut ilisimatitsillutik 

kontomi pingaarnermi, 64.10.32 Inuussutissarsiornernik siuarsaanissamut suliniutit, 

inuussutissarsiutinik siuarsaanermut tunngatillugu Nalik Ventures A/S-imik ukiumut ataatsimut 

arlalinnulluunniit kiffartuussinissamut isumaqatigiissusiornissamut Naalakkersuisut 

piginnaatinneqarput, tak. Kalaallit Nunaanni mittarfitsigut pilersaarutinik danskit peqataanissaat 

aamma Danmarkip aamma Kalaallit Nunaata akornanni inuussutissarsiutitigut suleqatigiinneq 

nukittorsarniarlugu Danmarkimi naalakkersuisut aamma Naalakkersuisut akornanni isumaqatigiissut 

10. september 2018-imeersoq tunuliaqutaralugu Nalik Venture A/S-ip aamma Siuarsaanermut 

Aningaasaateqarfiup akornanni inuussutissarsiutitigut suleqatigiinnissamik pilersaaruteqarneq.  

2019-imi taamani Greenland Venturemi (maannakkut Nalik Ventures A/S-imi) aktiani aningaasaatit 

annertusiniarlugit 100 mio kr.-nik piginneqatigiissutillu nalingi sinnerlugit nalilinnut 

aningaasaateqarfimmut 10 mio. kr.-nik aningaasaliisoqarpoq.  

Nalik Ventures A/S-imi 100 mio. kr.-nik aningaasaliissutit taarsigassarsinikkut, 

qularnaveeqqusiinikkut, akiliussiniarluni neriorsuuteqarnikkut, aningaasaatitigut aningaasaliissutitut 

assigisaatigullu aningaasaliinernut atorneqarsinnaapput. Pingaartumik suliffeqarfiit 

siuariartornissamut periarfissaqartut, tassunga ilanngullugit suliffeqarfiit mikisut akunnattullu. 

Inuussutissarsiutinut immikkoortitat 10 mio. kr.-t Kalaallit Nunaanni inuussutissarsiutitigut 

pilersaarutit ilimanaatillit inerisarnissaannut atorneqassapput, tassunga ilanngullugit 

misissueqqaarnernut aningaasartuutit, siunnersortinut il.il., kiisalu Nalik Ventures A/S-ip aamma 

Siuarsaanermut aningaasaateqarfiup akornanni suleqatigiinnerup pitsanngorsarnissaanut 

annikinnerusut atorneqassallutik.  

Nalik Ventures A/S-ip qulaani taaneqartutut inuussutissarsiutitigut siuarsaaneranik Naalakkersuisut 

nakkutilliissapput. Nalik Ventures A/S tamanna pillugu immikkut naatsorsuutinik 

tunniussaqartassaaq. Nalik Ventures A/S pissutsit pingaarutillit tamaasa pillugit Naalakkersuisunut 

ilisimatitsinissamut pisussaaffeqarpoq, tassunga ilanngullugu inuussutissarsiutitigut 

suleqatigiinnermi ilimagisamik ineriartornermiit annertuumik allaanerusut. 

Nr. 3. 

Annikitsumik taarsigassarsititsinermut aaqqissuussineq pillugu Naalakkersuisut aamma Nalik 

Ventures A/S-ip akornanni isumaqatigiissusiortoqarsimavoq. Annikitsumik taarsigassarsititsineq 

Nalik Ventures A/S-imit aqunneqassaaq ernianillu akitsuutinillu akiliisarnerit Nalik Ventures A/S-

imut tuttassallutik. Akilersuutit utertinneqartut annikitsumik taarsigassarsiniarsinnaanermut 

aaqqissuussinermut ilaasutut taarsigassarsiareqqinneqarsinnaapput. 

Kontomut pingaarnermut, 67.03.06 Takornariaqarnermik ineriartortitsineq 

inuussutissarsiutinillu siuarsaaneq, nassuiaatit 

Nr. 1. 

Piffissamut ungasinnerusumut pilersaarusiornissaq oqaasertaliussatigut periarfissinneqarpoq. 

Ilaatigut makku pillugit suleqatigisanut isumaqatigiissusiortoqarsinnaavoq: siunnersuisarnermut, 

paasititsiniaanernut, sinerissami najukkanilu inuussutissarsiutinut ineriartortitsinissamut 

ikiorteqarnissamut, iliuusissatut pilersaarutinut, aningaasaliissutini siunertarineqartuni 

paasititsiniaanerup aamma siunnersuisarnerup iluini suliaqarnernut. 

Oqaasertaliussat AI2023-mit ingerlateqqitaapput.          

Nr. 2.          

Kalaallit Nunaata akornanni inuussutissarsiutitigut suleqatigiinneq pitsanngorsarniarlugu 

Danmarkimi naalakkersuisut aamma Naalakkersuisut akornanni isumaqatigiissut naapertorlugu 

Namminersorlutik Oqartussat 20. mio. kr.-nik aamma naalagaaffik 180 mio. kr.-nik 

aningaasalersuisimapput, Nalik Ventures A/S aamma Siuarsaanermut Aningaasaateqarfik 

(Vækstfonden) tamarmik immikkut 100 mio. kr.-nik tunineqarlutik. Nalik Ventures A/S 100 pct.-

imik Namminersorlutik Oqartussanit suli pigineqassaaq.  

Taassuma saniatigut Nalik Ventures A/S aamma Siuarsaanermut Aningaasaateqarfik tunngaviliussaq 

qaangernagu Kalaallit Nunaanni inuussutissarsiornikkut suliniutinut pineqartunut 

nutarsaasinnaaniassammata Namminersorlutik Oqartussat naalagaaffillu 20 mio. kr.-nik 

inuussutissarsiornermut immikkoortitanik pilersitsipput. Namminersorlutik Oqartussat naalagaaffillu 

Nalik Ventures A/S aamma Siuarsaanermut Aningaasaateqarfik tamarmik immikkut 10 mio. kr.-nik 

tunineqarnissaanut immikkoortitanit taama tulleriillutik 2 mio. kr.-nik 18 mio. kr.-nillu 

aningaasalersuisimapput. 

Nalik Venture A/S-imik kiffartuussinissamut isumaqatigiissummi siunertaq tassaavoq qulaani 

taaneqartup isumaqatigiissutip piviusunngortinnissaanut tunngaviliinissaq aamma 

inuussutissarsiutitigut siuarsaanermi ingerlatanik isumaginninnissaq, Namminersorlutik Oqartussat 

Nalik Ventures A/S-imi 110 mio. kr.-nik aningaasaliinerisigut naammassineqartussat.  

Oqaasertaliussat AI2023-mit ingerlateqqitaapput.         

Nr. 3. 

Annikitsumik taarsigassarsititsinermut aaqqissuussineq Naalakkersuisut aamma Nalik Ventures A/S-

ip akornanni isumaqatigiissutigineqarsimasoq Nalik Ventures A/S-imit aqunneqarpoq. Akilersuutini 

utertinneqartussani aningaasat amerlanngitsut pineqarmata akilersuutit utertinneqartut 

taarsigassarsiareqqinneqarsinnaanissaat allaffissornikkut isumannaannerpaajuvoq. Akilersuutillu 

utertinneqartut annikitsumik taarsigassarsititsinermut aaqqissuussinermut aningaasanut killiliussani 

aamma ilanngaatigineqassanngillat. Ernianik akitsuutinillu akiliutit annikitsumik 

taarsigassarsititsinermut aaqqissuussinerup aqunneqarneranut akissarsiassat ilaattut Nalik Ventures 

A/S-imut tunniunneqassapput. 

Oqaasertaliussat AI2023-mit ingerlateqqitaapput.  

Kontomut pingaarnermut, 67.04.01 Atuisartoqarnermut Unammilleqatigiinnermullu 

Aqutsisoqarfik, allaffissorneq 

Nr. 1. 

Naalakkersuisut kontomi pingaarnermi matumani atuinerussutinik atuinikinnerussutinilluunniit 

ukiumut aningaasanut inatsiseqarfiusumut tullermut nuutsisinnaanissaminnut piginnaatinneqarput. 

Ukiumut aningaasanut inatsiseqarfiusumut tullermut annerpaamik 1.500.000 kr.-nik 

nuussisoqarsinnaavoq. 

Nr. 2.          

Inatsisartut peqqussutaanni nr. 2, 12. maj 2005-imeersumi § 83 naapertorlugu akiliutigineqartussat 

imatut aalajangersarneqarput: 

Ineqarnermut Naammagittaalliuuteqartarfimmut akiliutissaq:  66. kr. pisortat inissiaataannik 

attartortittakkanik attartortitsisunut attartortitsinermut ataatsimut. 

Nr. 3. 

Kontomi pingaarnermi matumani siunertarineqartunut suliassat ilaasut aaqqiiviginissaat pillugu 

suleqatinik avataaneersunik isumaqatigiissuteqarnissamut Naalakkersuisut piginnaatinneqarput. 

Isumaqatigiissutaasuni aningaasaliissutaasut tamarmiusut sipporneqassanngillat, ukiullu 

missingersuusiorfiusut sunnerneqaqqusaanatik. 

Nr. 4.                   

Unammilleqatigiinneq pillugu Inatsisartut inatsisaanni nr. 1, 15. maj 2014-imeersumi 

kingusinnerusukkut allanngortinneqartumi § 23 s, imm. 3 naapertorlugu akiliut imatut 

aalajangersarneqarpoq:  

Allaffissornermut akiliut:     Ukiumut 0,5 mio. kr.-t. 

Nr. 5.                

Nalunaarasuartaatitigut atassuteqarneq nalunaarasuartaatitigullu kiffartuussinerit pillugit Inatsisartut 

inatsisaanni nr. 31, 23. november 2017-imeersumi § 26, imm. 2 naapertorlugu ungasianiit 

attaveqaqatigiinnermik atuinermut akitsuutinik Nalunaarasuartaateqarnermi aqutsisoqarfik 

akiliisassaaq, taakkunannga Nalunaarasuartaateqarnermi Maalaaruteqartarfiup ingerlanneqarneranut 

0,5 mio. kr.-t nuunneqarlutik. (kontomut pingaarnermut, 72.20.11 Nalunaarasuartaateqarnermut 

Aqutsisoqarfik, nassuiaatit takukkit). 



2024-mut aningaasanut inatsit pillugu Inatsisartut inatsisaat nr. 73, 24. novembari 2023-meersoq 

91 

Nr. 6.          

Atuisartoqarnermut Unammilleqatigiinnermullu Aqutsisoqarfik aqutsisoqarfiup akisussaaffigisaani 

pikkorissartitsinikkut, aqutsinikkut suliassanik suliarinninnikkut isertitatigut akilerneqartumik 

ingerlatsisinnaavoq. Ingerlatsineq isertitatigut akilerneqartoq aqutsisoqarfiup oqartussatut 

akisussaaffianut akerliussanngilaq. 

Kontomut pingaarnermut, 67.04.01 Atuisartoqarnermut Unammilleqatigiinnermullu 

Aqutsisoqarfik, allaffissorneq, nassuiaatit 

Nr. 1. 

Oqaasertaliussat kingunerisaannik ukiumut aningaasanut inatsiseqarfiusup naalernerani kontomi 

pingaarnermi aningaasaliissutinut sanilliullugu atuinerusoqarsimappat imaluunniit 

atuinikinnerusoqarsimappat taakku ukiumi aningaasanut inatsiseqarfiusumi tullermi 

iluarsiissutissatut imaluunniit atorneqartussatut immikkoortinneqassapput. 

Oqaasertaliussat AI2023-mit ingerlateqqitaapput.         

Nr. 2.          

Oqaasertaliussat Inatsisartut peqqussutaata nr. 2, 12. maj 2005-imeersup kingunerisaanik pinngorput, 

tassani aalajangerneqarmat tunniunneqartussat aningaasanut inatsimmi aalajangersarneqassasut.  

Attartortut attartornermikkut inatsisitigut illersorneqarnissaat nukittorsarniarlugu ineqarnermut 

naammagittaalliuuteqartarfimmik pilersitsisoqarsimavoq inissiani attartortittakkani pisortanit 

pigineqartuni attartortut attartortitsisullu akerleriissutaannik suliaqartartussamik.  

Naammagittaalliuuteqartarfik attartorneqartumut ataatsimut, tassa inissiamut attartorneqartumut, 

akiliuteqartitsinikkut immikkoortutut aningaasalersorneqarpoq. 

Oqaasertaliussat AI2023-mit ingerlateqqitaapput.                               

Nr. 3. 

Oqaasertaliussatigut Naalakkersuisut ukiuni arlalinni atuuttussamik 

isumaqatigiissuteqarsinnaanissamut tunngavissaqarnissaat, taamaalillutillu sivisuumik atuuttussamik 

isumaqatigiissuteqarnikkut sipaarniuteqarsinnaanissaat qulakkeerneqarput.  

Oqaasertaliussat AI2023-mit ingerlateqqitaapput.                   

Nr. 4.                   

Unammilleqatigiinnermut Aqutsisoqarfiup elektroniskimik attaveqaatitigut kiffartuussinernillu 

ingerlataqarfinnut aalajangersimasunut unammilleqatigiinnikkut malittarisassaliornermut atatillugu 

suliassaasa aningaasalersornerinut allaffissornermut akiliummik Atuisartunut 

Unammilleqatigiinnermullu Aqutsisoqarfik akileeqqusissaaq.   

Allaffissornermut akiliut tuniniaasartunut, internetimut attaveqarnissamut 

pisussaaffilerneqarsimasunut akileqquneqartarpoq 2023-milu 0,5 mio. kr.-ulluni. Atuisartunut 

Unammilleqatigiinnermullu Aqutsisoqarfiup akiliut tuniniaasartunut, internetimut attaveqarnissamut 

pisussaaffilerneqarsimasunut agguataartarpaa.    

Oqaasertaliussat AI2023-mit ingerlateqqitaapput.                                  

Nr. 5.                

Ungasianiit attaveqaqatigiinnermik atuinermut akitsuutinik Nalunaarasuartaateqarnermi 

Aqutsisoqarfik akileeqqusissaaq, taakkunanngalu Nalunaarasuartaateqarnermi Maalaaruteqartarfiup 

ingerlanneqarneranut 0,5 mio. kr.-t nuunneqassallutik. 

Nr. 6.          

Atuisartoqarnermut Unammilleqatigiinnermullu Aqutsisoqarfik aqutsisoqarfiup suliassamut 

ilisimasaqarfigisaani pikkorissartitsinissamut, ilinniartitsinissamut, aqutsinissamut sulianilluunniit 

suliaqarnissamut neqerooruteqarsinnaavoq. Tamanna assersuutigalugu tassaasinnaavoq 

attartortitsisartut namminersortut pillugit naammagittaalliuutinik suliarinninnerit, 

pikkorissartitsinerit aqutsisoqarfiullu ilisimasaqarfigisaani ilinniartitsinerit, tassunga ilanngullugit 

ingerlatsinermi inatsit, attartornermi inatsit, unammilleqatigiinnermi inatsit il.il.  

Oqaasertaliussaq nutaajuvoq.  

Kontomut pingaarnermut, 67.04.02 Eqqartuussisutigoortitsinermut aningaasaliissutit, 

eqqartuussivimmi suliat, Atuisartoqarnermut Unammilleqatigiinnermullu Aqutsisoqarfik  

Kontomi pingaarnermi matumani eqqartuussivimmi sulianut, taarsissuteqarnernut il.il. 

aningaasartuutit tamarmik akilerneqartarput. Aningaasat 2.500.000 kr.-nit amerlanerusut 

aalajangiiffigineqarnissaat sioqqullugu Aningaasaqarnermut Akileraartarnermullu 

Ataatsimiititaliamut saqqummiunneqassapput.  

 

Kontomut pingaarnermut, 67.04.02 Eqqartuussisutigoortitsinermut aningaasaliissutit, 

eqqartuussivimmi suliat, Atuisartoqarnermut Unammilleqatigiinnermullu Aqutsisoqarfik, 

nassuiaatit  

Isumaginninnermi Naammagittaalliuuteqartarfiup, Ineqarnermut Naammagittaalliuuteqartarfiup, 

Isumaginninnermi Naammagittaalliuuteqartarfiup, Siusinaartumik Pensionisialinnut 

Naammagittaalliuuteqartarfiup, Atuisartunut Pisisartunullu Maalaaruteqartarfiup, 

Unammilleqatigiinnermut Ataatsimiititaliap, Pinngortitap Illersorneqarnera pillugu 

Ataatsimiititaliap, Pinngortitap Illersorneqarnera pillugu Ataatsimiititaliap, Pisiortortarnermut 

Neqerooruteqartitsinermullu Allaffiup aamma Nalunaarasuartaateqarnermut 

naammagittaalliuteqartarfiup missingersuutinut akisussaaffii kiisalu suliffeqarfiit innuttaasunik 

ikiortarialinnik suliffissaqartitsisutut nalunaarsortarnerinut aningaasaliissutit Atuisartunut 

Unammilleqatigiinnermullu Aqutsisoqarfiup akisussaaffigai.  Konto pingaarneq manna 

pilersinneqarpoq eqqartuussisutigoortitsinermi aningaasartuutinut il. il., tassa aqutsisoqarfiup 

misilinneqarnerani imaluunniit oqartussaasut aqutsisoqarfimmik allattoqartut aalajangiineranni 

aningaasartuutaasinnaasut aningaasalersorneqarnissaat qulakkeerniarlugit.  

Oqaasertaliussat AI2023-mit ingerlateqqitaapput. 

Ineqarnermut Attaveqaasersuutinullu Naalakkersuisoq - Suliassaqarfik 70 - 72 

Suliassaqarfimmut, 70-72 Ineqarnermut Attaveqaqatigiinnermullu Naalakkersuisoqarfik 

Nr. 1.                                                                        

Illuut A/S-ip imaluunniit piginneqatigiilluni peqatigiiffiup inissiaatai, Illuut A/S-ip kisimiilluni 

piginneqataaffigisai, Namminersorlutik Oqartussat illuutaattut isigisariaqassapput inissiat 

Namminersorlutik Oqartussat sulisuinut utaqqiisaasumik inissiatut, allatut utaqqiisaasumik inissiatut 

imaluunniit sulisunut inissiatut attartortinneqarpata. Inissiani taakkunani Namminersorlutik 

Oqartussat illuutaanni ineqarnermut akiliut inissianik attartortitsisarneq pillugu inatsisartut 

peqqussutaanni § 33 naapertorlugu akilerneqartassaaq. 

Nr. 2. 

Namminersorlutik Oqartussat inissianik utaqqiisaasumik ineqartitsinerinut allatulluunniit 

utaqqiisaasumik ineqartitsinerinut sulisunulluunniit ineqartitsinerinut Illuut A/S-ip imaluunniit Illuut 

A/S-ip kisimiilluni piginneqataaffigisaani piginneqatigiilluni inissiaateqarnermut peqatigiiffiup 

annaasaqarnissaanut qularnaveeqqusiinissamut Naalakkersuisut piginnaatinneqarput.  

Immikkoortortaq sulisunut inissiamik inniminniisimasoq annaasanut naatsorsukkanut 

akileeqquneqassaaq. 

Nr. 3.             

Inissianut Namminersorlutik Oqartussat utaqqiisaasumik inissiatut, allatullu utaqqiisaasumik 

illusisitsigallarfittut atugaannut imaluunniit sulisunut inissianut annaasaqarnissamut 

qularnaveeqqusiinissamut Naalakkersuisut piginnaatinneqassapput. Immikkoortortaq inissiamik 

inniminniisimasoq annaasanut naatsorsukkanut akileeqquneqassaaq. 

Suliassaqarfimmut, 70-72 Ineqarnermut Attaveqaqatigiinnermullu Naalakkersuisoqarfik, 

nassuiaatit 

Nr. 1.                                                                         

Illuut A/S-ip imaluunniit piginneqatigiilluni inissiaateqarnermut peqatigiiffiup inissiaatiminnik 

inunnut attartortitsinerat nalinginnaasumik nammineq inissiamik attartortitsinermi atugassarititaasut 

malillugit pissaaq.  Attartukkat allamut attartorteqqitassanngorlugit Namminersorlutik Oqartussanut 

imaluunniit allanut attartortitsinermi inuussutissarsiuteqartunut attartortitsinermi isumaqatigiissummi 

atugassarititaasut isumaqatigiissutigineqassapput.  Pisuni Illuut A/S-ip Namminersorlutik 

Oqartussanut imaluunniit Namminersorlutik Oqartussat sulisuinut inissianik attartortitsinerani 

apeqqutaanngilaq piginneqatigiilluni inissianik Illuut A/S-imit aappaattut pigineqartunik siumut 

attartortitsisoqarnersoq imaluunniit inissianik nammineq pigisanik Illuut A/S-imit pigineqartunik 

attartortitsisoqarnersoq. Ataatsimut isigalugu naatsorsuutigineqassaaq inissiani nammineq pigisani 

ineqarnermut akiliutit m²-imut 775 kr.-t aamma 1.100 kr.-t akornanni ukiumut akeqartarnissaat, 

tassanilu aningaasat qassiunissaanni apeqqutaajumaarpoq illuutigineqartuni ataasiakkaani 

sananermut ingerlatsinermullu qanoq aningaasartuuteqartoqarnera. Oqaasertaliussat imarisai 

attartortarneq pillugu inatsimmik iluarsaanissamut ilanngunneqassapput. 

Oqaasertaliussat AI2023-mit ingerlateqqitaapput.                                                                     

Nr. 2. 

Illuut A/S-ip inissiaatai utaqqiisaasumik inissianngortinniarlugit, allatulluunniit utaqqiisaasumik 

inissianngortinniarlugit imaluunniit sulisunut inissianngortinniarlugit Naalakkersuisut 

aalajangerpata, ineqarnermullu akilersuutinik kinguaattoortoqassappat aamma init inuttaqanngitsut 

annaasaqarfiussappata Namminersorlutik Oqartussat ataanni ingerlatsivik inissianik atuinissamik 

imissuteqartoq taakkuninnga isumaginnittariaqassaaq. Taamaalilluni annaasaqarsinnaanermut 

qularnaveeqqut aningaasartuutinik ilaqartarpoq, soorlu attartortut nikinneranni nalinginnaasumik 

iluarsaanermut aningaasartuutit matussuserneqanngitsut, pinngitsaaliissummik anisitaasoqartillugu 

pisattanik poortuinermut toqqortuinermullu kiisalu akiliisitsiniartartoq Illuut A/S 

ineqartitsigallarnissamik piumasaqarfigippagu ineqartitsigallarnermut aningaasartuutit. Annaasat 

Namminersorlutik Oqartussanut saqqummiutinnginneranni naatsorsorneqarsimassapput.  

Oqaasertaliussat AI2023-mit ingerlateqqitaapput.                                                  

Nr. 3.              

Namminersorlutik Oqartussat inissiaataat utaqqiisaasumik inissianngortinniarlugit, allatulluunniit 

utaqqiisaasumik inissianngortinniarlugit imaluunniit sulisunut inissianngortinniarlugit 

Naalakkersuisut aalajangerpata, ineqarnermullu akilersuutinik kinguaattoortoqassappat aamma init 

inuttaqanngitsut annaasaqarfiussappata Namminersorlutik Oqartussat ataanni ingerlatsivik inissianik 

atuinissamik imissuteqartoq taakkuninnga isumaginnittariaqassaaq.  Annaasaqarnissamut 

qularnaveeqqusiinermi aamma pineqartunut ilaassapput malittaasumik aningaasartuutit, soorlu 

piginnittut taarsernerisigut nalinginnaasumik aserfallatsaaliuinermut aningaasartuutit, 

pinngitsaaliinikkut anisitsisoqarneranut atatillugu pequtinik poortuinermi paarinninnermilu aammalu 

taartaasumik ineqartitsinermut aningaasartuutit, tamatumani piginneqatigiilluni 

inissiaatileqatigiiffiup taartaasumik ineqartitsinissaq fogedimut piumasaqaatigissappagu. Annaasat 

Namminersorlutik Oqartussanut saqqummiutinnginneranni naatsorsorneqarsimassapput. 

Konto pingaarneq 70.01.07 Sanaartornermi oqartussaassuseq 

Nr. 1.                                                                           

Pisortat inissiaataannut attartortittakkanut paasissutissaavimmik pilersitsinissamut 

ingerlatsinissamullu suleqatigisamik avataaneersumik ukiunut arlalinnut 

isumaqatigiissuteqarnissamut kiisalu tassunga atasumik misissueqqissaarnissamut 

suliakkiinissamullu Naalakkersuisut piginnaatinneqarput. Isumaqatigiissutaasuni 

aningaasaliissutaasut tamarmiusut sipporneqassanngillat, ukiullu missingersuusiorfiusut 

sunnerneqaqqusaanatik.   

Nr. 2.  

Naalakkersuisut kontomi pingaarnermi matumani aningaasartuuteqarnerussutinut imaluunniit 

aningaasartuutikinnerussutinut nuussinissamut piginnaatinneqarput. Ukiumut aningaasanut 

inatsiseqarfiusumut tullermut aningaasaliissutit annerpaamik 25 %-iinik nuussisoqarsinnaavoq. 

Kontomut pingaarnermut, 70.01.07 Sanaartornermi oqartussaassuseq, nassuiaatit 

Nr. 1.                                                                           

Oqaasertaliussaq tunngavigalugu Naalakkersuisut paasissutissaasivinnut aamma web-portalimut 

sakkussanik attuumassutilinnik, misissueqqissaarnernik nalunaarsuiffinnilu ineriartortitsinissamut 

isumaqatigiissuteqarnermi, Inissianut Attartortittakkanut Tamarmiusunut Pilersaarusiornissamut 

atatillugu sulinermi siunissamut ungasissumut pilersaarusiornissamut periarfissaqalissapput.  

Sulianut immikkut ilisimasalinnik, pingaartumik illuliat sanaartukkallu sanaartorneqarnerisa nalaanni 

qanoq issutsimik naliliisarnernik aammalu paasissutissanik suliaqartarnermik immikkut 

ilisimasaqartunik pissarsiniarnissaq pisariaqartussaavoq.  

Oqaasertaliussat AI2023-mit ingerlateqqitaapput.                                                         

Nr. 2. 

Oqaasertaliussami aningaasaliissutit, ukiup aningaasaliiffiusup ingerlanerani eqaatsumik 

pilersaarusiornissamik pisariaqartitsiviusunut pitsaanerusumik atorneqarnissaat periarfissinneqarpoq.  

Oqaasertaliussat AI2023-mit ingerlateqqitaapput.        

Kontomut pingaarnermut, 70.10.03 Sillimmasiinerit 

Sillimmaserneqarsimasunik ajoqusertoqarnermi pilersitseqqinnissanut nammineq 

matussusiissutissanut, ajutoornermi aningaasartuutinut taarsissutinillu 

aningaasartuuteqarsinnaanermut Naalakkersuisut pisinnaatinneqarput.   

Taamattaaq Namminersorlutik Oqartussat immikkoortuinit imminut sillimmateqartinneqartunut 

Naalakkersuisut akiliisitsinissamut piginnaatinneqarput, taamattaarlu kontomi pingaarneq manna 

atorlugu immikkoortuni Namminersorlutik Oqartussat imminut sillimmasersimasunut ajoqusernernik 

allaffissornikkut aqutsinermut, ajoqusernernut taarsiissutinullu isumaqatigiissitsiniarnernut 

aningaasartuutinut matussusiisarlutik.  

Aningaasat Nunatta Karsianit toqqaannartumik akilersinneqarsinnaapput, aningaasallu 

atorneqanngitsoortut ukiumut naatsorsuusiorfimmut tullermut nuunneqarsinnaapput. 

Kontomut pingaarnermut, 70.10.03 Sillimasiinerit, nassuiaatit 

Oqaasertaliussat uku suliassaqarfimmi 10 – 89-imi oqaasertaliussamut nr. 5-imut kiisalu 

suliassaqarfik 80 – 89-imi oqaasertaliussanut nr. 6-imut ataqatigiissinneqassaaq. 

 Oqaasertaliussat AI2023-mit ingerlateqqitaapput.                                                                    

Kontomut pingaarnermut, 72.06.08 Illuliortiternermut aningaasalersuineq  

Illuut A/S-imut aningaasanut inatsit aqqutigalugu illuliortiternernut aningaasalersuineq pillugu 

Inatsisartut inatsisaat nr. 39, 23. november 2017-imeersumi, kingornatigut ineqarnermut 

taarsigassarsianut tunngasunik allannguuteqartinneqartumi aalajangersakkat naapertorlugit 

taarsigassarsianik siusinaartumik inaarutaasumillu taarsiinissamik qinnuteqaatinik 

akuersissuteqarsinnaanissaminnut Naalakkersuisut piginnaatinneqarput. 

Kontomut pingaarnermut, 72.06.08 Illuliortiternermut aningaasalersuineq, nassuiaatit  

Naalakkersuisut Illuliortiternernut aningaasalersuineq pillugu Inatsisartut inatsisaat napertorlugu 

suliassat aalajangersimasut aqqutigalugit Illuut A/S-imut taarsigassarsisitsisarsimapput. Illuut A/S-ip 

inissiaatai arlallit atorneqartinnagit tunineqartarput pisisussallu suliniutit aallaaserineqartarnerinut 

aalajangersakkat naapertorlugit nutaanik taarsigassarsisinneqartarlutik. Taarsigassarsiarititat 

pineqartut illuliortiternermut aningaasalersuisarneq pillugu inatsit naapertorlugu 

taarsigassarsiaritinneqartartut assigeqqissaangajappaa. Oqaasertaliussaq una aqqutigalugu 

initaartussat nutaat taarsigassarsianik siusinaartumik inaarutaasumillu taarsiisinnaalissapput. 

Piginnaatitsissummili Illuut A/S taarsigassanik, assingusunik piumasaqaateqarluni Naalakkersuisunit 

taarsigassarsiarineqartunik nammineerluni siusinaartumik inaarutaasumillu taarsiinissaanut 

piginnaatinneqanngilaq.  

Oqaasertaliussat AI2023-mit ingerlateqqitaapput.                                                                             

Kontomut pingaarnermut, 72.10.16 Inissiat attartortittakkat ingerlanneqarnerat, 

aningaasaliissutinit iluanaarutit 

Nr. 1.                                                                            

Naalakkersuisut Namminersorlutik Oqartussanut inissianik attartortakkanik atugassiinissaq pillugu 

Illuut A/S-imik isumaqatigiissuteqarsinnaanermut piginnaatinneqassapput, soorluttaaq 

Naalakkersuisut sulisunut inissiat attartugassat pillugit Illuut A/S-imik ukiunut arlalinnut 

attartornermut isumaqatigiissusiornissamut piginnaatinneqassasut. 

 

Nr. 2. 

Inissiaq Kalaallit Nunaanni Namminersorlutik Oqartussanit imaluunniit kommunimit pigineqartoq 

inissianut nammineq pigisanut allanngortinneqarpat aggulunneqarlunilu, ineqartut sinneruttut 

agguluinermi piginnittunngunngitsut ineqarnermut akiliutissaat imatut aalajangersarneqassapput: 

allaffissornermut akileeqataassutit ukiumut 5.000 kr.-t, 

inissiap tunniunneqarnerani akiata 1,5 %-iinik aningaasaliissutinit pissarsiat, kiisalu 

ingerlatsinermut, aserfallatsaaliinermut unerartitanullu ukiumut kvadratmeterimut 525 kr.-nik 

aalajangersimasumik akileeqataassutit. 

Attartortitat taakku nuna tamakkerlugu inissianut immikkoortortaqarfinngussapput, taakkununngalu 

peqataassapput attartortut sinneri tunniussinermi piginnittunngorsimanngitsut. 

Nr. 3.               

Inissianut Illuut A/S-mit inissiatut attartortittakkatut nalinginnaasumik attartortinneqartunut 

atatillugu annaasaqarsinnaanermut sillimmasiinissamut Naalakkersuisut piginnaatinneqarput.  

Annaasat Namminersorlutik Oqartussanut saqqummiutinnginneranni naatsorsorneqarsimassapput.   

Nr. 4.            

Inissiap illulluunniit niuernermi nalinga, illuutip inissialluunniit teknikikkut-aningaasaqarnikkut 

nalinganit appasinneruppat, aningaasaliissutinit iluanaarutinik akileeqqusinissamut Naalakkersuisut 

imaluunniit kommunalbestyrelsi piginnaatinneqarput.   

Nr. 5.         

Inatsisartut peqqussutaanni nr. 2, 12. maj 2005-imeersumi § 32, imm. 8 naapertorlugu akiliutissat 

makku aalajangersarneqarput: 

Illoqarfiup ilaani nutarterinissamut imal. Aningaasaleeqqinnissanut akiliuteqartitsineq:

 Inissiami m²-mut 6 kr.-t 

Nr. 6.       

Naalakkersuisut inissianut attartortittakkanut Namminersorlutik Oqartussanit pigineqartunut, 

isaterneqalerneri pissutigalugu inuerussorneqarsimasunut kommunikkuutaartumik inissianut 

immikkoortortaqarfimmik pilersitsinissamut piginnaatinneqarput.   

Inissiani isaterneqalerneri pissutigalugu inuerussorneqartussani attartortoqarpat attartortut taakkua 

ineqarnermut akiliutaasimasut akilissavaat taamaattorli inissianik attartortittakkanit pissarsiat, 

aserorterisarnerit pinaveersaartinniarlugit aningaasaliisutit aningaasaliissutaasimasut illikartitallu 

ilanngaatigalugit. 

Nr. 7.     

Naalakkersuisut kommuninik ataasiakkaanik Namminersorlutik Oqartussat inissiaataannik 

attartortittakkanik akeqanngitsumik tunniussinissat pillugit isumaqatiginninniarnissanut 

isumaqatigiissuteqarnissanullu pisinnaatinneqarput. 

Nr. 8. 

Naalakkersuisut Namminersorlutik Oqartussat inissiaataanni nutarterinerit, aserfallatsaaliinerit 

isaterinerilluunniit suliarinerinut atatillugu sanaartortisisumit siunnersorneqarneq pillugu INI A/S-

imik ingerlatseqatigiiffinnilluunniit allanik isumaqatigiissuteqarnissamut piginnaatinneqarput. 

Nr. 9.   

Naalakkersuisut kontomi pingaarnermi, 72.10.16 Inissiat attartortittakkat ingerlanneqarnerat, 

aningaasaliissutinit iluanaarutit, ilanngaaseereerluni iluanaarutaasut inissianik iluarsaanermut 

suliniutit aningaasaliissutitigut kontomi pingaarnermi, 89.72.12 Inissialiassat taartissanillu 

inissialiortiterneq, aningaasaliissutitigut killiliussat iluanni akilerneqartut matussusernissaannut 

piginnaatinneqarput.  

Nr. 10 

1. Naalakkersuisut inuusuttunut inissianik najugaqarfissatut attartotitsinissamut piginnaatinneqarput. 

Inissianik attartortitsineq pillugu Inatsisartut peqqussutaat (attartorneq pillugu peqqussut) 

Naalakkersuisut ataani allanik aalajangersaasoqanngippat inuusuttunut inissianik attartortitsineranni 

atuuppoq. 

Naalakkersuisut inuusuttunut inissianik allaffissornikkut aqutsineq pillugu attartortitsineq pillugu INI 

A/S-imut isumaqatigiissusiorsinnaapput. Inuusuttunut inissiat Namminersornerullutik Oqartussanit 

aamma konto pingaarnikkut 89.71.12 Inissianik Sanaartornerit Taarsiissumillu Sanaartornerit 

ukiumoortumik aningaasanut inatsimmi aningaasaliissutit tunngavigalugit sananeqarput 

massakkulluunniit sanaartorneqarlutik. Inuusuttunut inissiat Qaanaami, Tasiilami, Upernavimmi, 

Qasigiannguani, Ittoqqortoormiini, Uummannami, Kangaatsiami, Nuussuarmi, Kangaamiuni, 

Qeqertarsuarmi, Nanortalimmi Narsamilu sananeqarput maannakkulluunniit sanaartorneqarlutik. 

2. Inuusuttunut inissiat inunnut 16-nik ukioqalernikunut sulilu 24-nik ukioqalinngitsunut 

attartortinneqarsinnaapput. Inuk najugaqarfimmi inuusuttunut inissiap inissisimaffigisaani 

inuusuttunut inissiami inissarsisitsineq sioqqullugu ukiuni marlunni najugaqareersimasutut inunnik 

nalunaarsuiffik malillugu najugaqareersimassaaq. Inuit suliffeqartut imaluunniit inuusuttut 

ilinniagaannik ilinniartut ilinniagaqartulluunniit inuusuttunut inissiamik innersuussinissami 

salliutinneqassapput. INI A/S-ip inuit inuusuttunut inissiamik attartornissamik kissaateqartut 

nalunaarsussavai. 

Soqutiginnittut qinnuteqarnerisigut imaluunniit inuusuttunut inissiap inissisimaffigisaani najukkami 

ataatsimiitaliap imaluunniit nunaqarfimmi aqutsisut innersuussinerisigut inuusuttunut inissiani 

inissarsisitsisoqarsinnaavoq. 

Inuit piffissami inissarsisitsiviusumi ukiumut kr. 300.000 sinnerlugit isertitaqartut inuusuttuntu 

inissiami inigineqanngitsumi inissarsisinneqarsinnaanngillat. 

3. Inuusuttunut inissiat nalinginnaasumik inisigisatut pequtsersugaapput atorneqassallutillu. 

Inuusuttunut inissiat inigineqanngitsut ataatsimut missingersuineq malillugu 

inigisassanngortinneqassapput. 

Qinnuteqartut nalinginnaasumik inissiani ineqarsinnaassapput. Qinnuteqartut ineqarnermut 

akiliummik, aamma innaallagissamut imermut kiassarnermullu ingerlaavartumik akiliinissamut 

periarfissiisumik isertitaqassapput. 

Naliliinermi qinnuteqartut ineqarnissamik pisariaqartitsinerat pingaartinneqassaaq. Tamaalilluni 

qinnuteqartup piffissami tassani inigisaani inuit, tassungalu ilanngullugu meeqqat 16-inik ukiullit 

qassit najugaqarnersut pingaartinneqassaaq. Qinnuteqartoq aamma piffissami tassani inigisamini 

inummik ataatsimik arlalinnilluunniit atornerluinermik ajornartorsiuteqartumik imaluunniit timikkut 

tarnikkulluunniit innarluuteqartunik ineqateqarnersoq pingaartinneqassaaq. 

Inuusuttunut inissiamut inissarsisitsinermi attartortup INI A/S-imi imaluunniit kommunip 

inissiaatileqatigiiffiani nalinginnaasumik inissarsiornissamut pisussaaffeqarnini eqqumaffigissavaa. 

4. Inuusuttoq pillugu ataatsimut nalilersuineq aallaavigalugu immikkut pissutsit atuuppata, 

ukioqassuseq, inunnik nalunaarsuiffik malillugu najugaqarneq isertitaqarnerlu pillugit malittarisassat 

saneqqunneqarsinnaapput. Tamanna inuusuttunut inissianik ujartuisoqanngippat aamma atuuppoq. 

5. Inuusuttunut inissiat tamarmik nuna tamakkerlugu ingerlatsinermut aserfallatsaaliuinermullu 

immikkoortortaapput. Ineqarnermut akiliut attartorneq pillugu peqqussummi aalajangersakkat 

malillugit naatsorsorneqassaaq. Inuusuttunut inissianik pequtilersukkanik attartortitsinermi 

pequteqarnermut tapersiut qaammammut 100 kr. akilersinneqartassaaq. 

6. Attartortoq inuusuttunut inissiami attartukkami ikkussukkaniluunniit akuerisaanngitsumik 

ikkussuisinnaanngilaq allannguisinnaananiluunniit. 

7. Attartortitsisup attartornermut isumaqatigiissut qaammatinik pingasunik sivikinnerunngitsumik 

allaganngorlugu siumut nalunaaruteqarnissamut isumaqatigiisutigineqartoq atorlugu 

taamaatissinnaavaa. Kisiannili attartornermut isumatigiissut attartortup qaammatip 24-nik 

ukioqalerfiata naanerani siumut nalunaaruteqaqqaarani taamaatinneqassaaq. Attartorneq pillugu 

peqqussummi § 71, imm. 3 atuutinngilaq. 

Inissiamit nuunnermi inuusuttunut inissiaq nalinginnaasumik iluarsaanneqarsimalluni 

tunniunneqassaq. Attartortitsisup tamassumunnga nalinginnaasumik iluarsaassinermut taarsiullugu 

attartortoq qaammamut 50 kr-nik akiliisissinnaavaa. 

8. Attartorneq pillugu peqqussummi kapitalit 2-3 aamma kapitalit 8-9 inuusuttunut inissianik 

attartortitsinermi atuutinngillat. 

Kontomut pingaarnermut, 72.10.16 Inissiat attartortittakkat ingerlanneqarnerat, 

aningaasaliissutinit iluanaarutit, nassuiaatit 

Nr. 1.                                                                             

Inissianik attartortittakkanik Namminersorlutik Oqartussanut attartortitsisinnaaneq pillugu 

isumaqatigiissuteqarnissaq kiisalu sulisunut inissianik attartortitsinissaq pillugu attartortitsinissamik 

ukiuni arlalinni atuuttumik isumaqatigiissuteqarnissaq oqaasertaliussatigut periarfissinneqarpoq. 

Illuut A/S-p pilersinneranut atatillugu oqaasertaliussat ilanngunneqarput, Naalakkersuisullu Illuut 

A/S-imut attartortitsinermut atatillugu inissiat aalajangersimasut siunertanut immikkut ittunut 

atorneqarsinnaanerinut piumasaqaateqarsinnaapput; assersuutigalugu inissiatut nalinginnaasumik 

attartortittakkatut, Namminersorlutik Oqartussat inissiaataanniittut kissaateqarlutik nuunnerannut,  

isaterinermut atatillugu inissiatut taartissatut imaluunniit sulisunut inissiatut. 

Oqaasertaliussat AI2023-mit ingerlateqqitaapput.                                                            

Nr. 2. 

Oqaasertaliussani allaaserineqarpoq qanoq iliorluni ineqarnermut akiliutit attartortunut inissiamik 

attartukkaminnik nammineerlutik pigisassamittut tiguserusunngitsunut, kisiannili attartortutut 

inissiami najugaqaannarusuttunut naatsorsorneqartarnersut. Ineqarnermut akiliutit nutaat 

annertussusileriikkanik aningaasanngorlugit naatsorsorneqartassapput. Naatsorsueriaaseq 

assigiiaartumik pisariitsumillu ineqarnermut akiliutissat naatsorsorneqartarnissaat qulakkeerniarlugu 

aalajangersarneqarpoq Taamaalilluni oqimaaqatigiissumik attartortitsisarnermik taaneqartartoq 

atorunnaassaaq. Aalajangersakkap kingunerisaanik attartortut sinneruttut 18-it missaanniittut nuna 

tamakkerlugu immikkoortortaqarfimmi ataatsimoortinneqarput. Tassunga paarlaallugu 

immikkoortortanik pilersitsisoqarsinnaagaluarpoq (attartortunut sinneruttunut immikkoortortaq 

ataaseq illuutigineqartumut) immikkoortortamullu (nutaamut) najugaqartumut immikkut 

ineqarnermut akiliuteqartarnissaq kalerriutigalugu. Tamatuma kingunerissavaa pisariaqanngitsumik 

ineqarnermut akiliutip qaffanneqarnissaa, tassami immikkoortortap marlunnik sisamallu akornanni 

attartortullip ingerlannissaa allaffissornikkut malunnartumik aningaasartuutaanerunissaanik 

kinguneqassammat. Malugeqquneqarpoq oqaasertaliussat matumani pineqartut Inatsisartut 

inatsisaanni nr. 26, 28, november 2016-imeersumi § 12-imik saneqqutsinerummata, tassanimi 

attartortut eqqarsaatigineqarnissaat pingaarnerutinneqarsimammat. Oqaasertaliussat imarisai 

attartortarneq pillugu inatsimmik iluarsaanissamut ilanngunneqassapput. 

Oqaasertaliussat AI2023-mit ingerlateqqitaapput.                                                                

Nr. 3.                

Illuut A/S-p inissiaataasa utaqqiisaasumik inissiatut, utaqqiisaasumik allatut ineqarfittut imaluunniit 

sulisorisanut inissiatut innersuunneqarnissaat Naalakkersuisut arlalipparujussuartigut 

aalajangertarpaat.  Inissiat Illuut A/S-mit pigineqartut amerlanerpaartaat sulisorisanut inissiatut 

attartortinneqartarput. Inissiat sorliit sulisorisanut inissiatut attartortinneqassanersut aammalu sorliit 

inissiatut nalinginnaasutut attartortinneqassanersut Naalakkersuisut taamaalillutik aalajangertarpaat. 

Illuut A/S akiitsoratarsinnaanermik pisussaaffilerneqassanersoq Naalakkersuisut taamaalillutik 

aalajangertarpaat. Illuutini taamaattuni inissiat ataasiakkaat tuniniarnerat Illuut A/S-mit 

ajornakusoortinneqarpoq. Taamaattumik inissiat sulisorisanut inissiatut innersuunneqanngitsut 

utaqqisut nalunaarsorsimaffiat nalinginnaasoq malillugu attartortinneqartarlutik, taamaalillunilu 

Illuut A/S annaasaqarsinnaasutut inissisimalertarluni. Taamaalilluni annaasaqarsinnaanermut 

qularnaveeqqut aningaasartuutinik ilaqartarpoq, soorlu attartortut nikinneranni nalinginnaasumik 

iluarsaanermut aningaasartuutit matussuserneqanngitsut, pinngitsaaliissummik anisitaasoqartillugu 

pisattanik poortuinermut toqqortuinermullu kiisalu akiliisitsiniartartoq Illuut A/S 

ineqartitsigallarnissamik piumasaqarfigippagu ineqartitsigallarnermut aningaasartuutit. 

Ukiumoortumik annerpaamik 0,5 mio. kr.-nik annaasaqartarnissaq naatsorsuutigineqarpoq.    

 Oqaasertaliussat AI2023-mit ingerlateqqitaapput.                                                                      

Nr. 4.             

Inissianik attartortitsisarneq pillugu Inatsisartut peqqussutaanni nr. 2, 12. maj 2005-imeersumi § 31-

mi allassimavoq, pisortat illuini attartortittakkani aningaasaliissutinit iluanaarutissat illuutip 

sananeranut akiusup 1,5 %-iannik annertussuseqassasut, taamaattorli minnerpaamik 

kvadratmeterimut 7.000 kr.-t imaluunniit m2-imut annerpaamik 15.000 kr.-t. Sumiiffinni arlalinni 

illup inissialluunniit niuernermi m²-imut amerlanertigut taamaallaat 1.500 aamma 3.500 kr.-t 

missaanni naleqartarput. Tamanna tunngavigalugu kvadratmeterimut ataatsimut minnerpaamik 7.000 

kr.-nik akeqartitsinissap aalajangiusimaannarnissaa naapertuutinngitsutut isigineqarpoq. 

Illuummut inissiamulluunniit 85 kvadratmeterinik angissuseqartumut aammalu niuerfinni 

kvadratmeterimut ataatsimut 2.250-inik naleqartumut tamanna qaammammut ineqarnermut akiliutip 

505 kr.-t pallillugit akikinnerulerneranik tamanna kinguneqassaaq. 

Oqaasertaliussat AI2023-mit ingerlateqqitaapput.                                                                            

Nr. 5.          

Oqaasertaliussat Inatsisartut peqqussutaata nr. 2, 12. maj 2005-imeersup, Inatsisartut 

peqqussutaatigut nr. 14, 20. november 2006-imeersutigut iluarsineqartup kingunerisaanik pinngorput, 

tassani aalajangerneqarmat akiliutigineqartussat aningaasanut inatsimmi aalajangersarneqassasut.  

Oqaasertaliussat AI2023-mit ingerlateqqitaapput.                                                               

Nr. 6.        

Inissianut immikkoortortaqarfinni aningaasartuutit ikilisinniarlugit inissianut isateriaannarnut 

aningaasartuutit immikkut inissianut immikkoortortaqarfimmut immikkoortinneqarput. Kommunimi 

ataatsimi immikkoortortamik amerlanerpaamik ataatsimik pilersitsisoqassaaq.  

Inissiap isaternissaa siunertaralugu inuerutivinneqareerpat inissiaq inissianut isateriaannarnut 

immikkut inissianut immikkoortortaqarfimmut nuutsinneqassaaq.  

Attartortut inissiaq qimallugu suli nuunngitsut ikilisitanik ineqarnermut akiliisassapput, tamatuma 

inissiap isaterneqartussaanera takutippaa.  

Aalajangersagaq manna Attartortitsisarnermut Inatsisip misissuiffiginissaani 

ilanngunneqarumaarpoq. 

Oqaasertaliussat AI2023-mit iluarsineqarlutik ingerlateqqitaapput. 

Nr. 7.      

Oqaasertaliussat malitsigisaannik Naalakkersuisut Namminersorlutik Oqartussat inissiaataannik 

kommuninut nuussinissanut kommuninik ataasiakkaanik tigusinissamut piumasaqaatit pillugit 

isumaqatiginninniarsinnaatitaapput. Isumaqatigiinniarnerit inissiaqartitsinerup tunniunnissaa pillugu 

kommunit kissaataannik akuerinninnissaq aallaavigalugu ingerlanneqassapput. 

Isumaqatigiinniarnerit kommunit suliassanik ataasiakkaanik, inissiat attartortittakkat pillugit 

paasissutissanik katersivimmi, IPV-mi illut pitsaassusaannik nalilersuinernut nutartikkanut 

tunngavilinnik namminneerlutik suliaqarusunnersut pingaarnertut aallaavigalugu, imaluunniit 

kommunip tunniussinissaq sioqqullugu Namminersorlutik Oqartussat isaterinissaannik 

nutarterinissaanilluunniit kissaateqarnera aallaavigalugu pissapput. 

Naalakkersuisut isumaqatigiinniarnernut tunngavittut inissiat attartortittakkat pillugit 

paasissutissanik katersivimmi, IPV-mi Namminersorlutik Oqartussat ilaqutariinnut arlariinnut 

inissiaataasa pitsaassusaannik nalilersuinerit nutartikkat aallaavigaat.  

Oqaasertaliussat AI2023-mit ingerlateqqitaapput.                                                                              

Nr. 8. 

Sanaartortitsisumit siunnersorneqarnerup aaqqinneqarnissaa pillugu INI A/S-imik 

ingerlataqartunilluunniit allanik Naalakkersuisut isumaqatigiissuteqarsinnaanerannut 

oqaasertaliussat periarfissiipput. Tamanna suliassap naalakkersuisoqarfimmi suliarinissaanut 

imaluunniit suliassat tamarmiusumik ilaannakuusumilluunniit 

suliariumannittussarsiuunneqarsinnaanerinut allatut periarfissiivoq.  Taamaalilluni pilersaarutit 

ataasiakkaat suliarinerinut atatillugu attartortunut aamma Namminersorlutik Oqartussat 

inissiaataannik ingerlatsinermut naleqqiullugu suliassanik ataqatigiissaarinissaq qulakkeerneqarluni. 

Oqaasertaliussat AI2023-mit ingerlateqqitaapput.                                                         

Nr. 9 

Oqaasertaliussatigut kontot pingaarnerit marluusut taakku akornanni ataqatigiittoqarnera 

ersersinneqarpoq, tassalu aningaasat Namminersorlutik Oqartussat inissiaataanni 

piginneqatigiiffiusuni iluanaarutaasunut naapertuuttut inissiat iluarsarnissaannut minnerpaamik 

atorneqassasut. Kontomi pingaarnermi, 89.72.12 Inissialiassat taartissanillu inissialiortiterneq, 

aningaasaliissutit qaffasissusaat ataatsimut suliaqarnermut aqutsisuupput.  

Oqaasertaliussaq nutaajuvoq. 

Nr. 10 

Oqaasertaliussami inuusuttunut inissiat inuusuttunut 16-iniit 24-nut ukiulinnut attartortitassat 

Namminersorlutik Oqartussanit sanaartorneqartunut atuuppoq. Inissianik attartortitsineq 

Naalakkersuisunut isumaqatigiissut naapertorlugu INI A/S-imit allaffissornikkut aqunneqarpoq. 

Attartornermut isumaqatigiissutit immersugassaq atugassaritinneqartullu Naalakkersuisunit 

akuerineqartut atorlugit isumaqatigiissutigineqassapput. Ilimagineqarpoq pisortat attartortittakkanik 

inissiaataannik attartortitsinermi immersugassaq, tak. attartorneq pillugu peqqussummi § 2, 

pisariaqartunik naleqqusarlugu atorneqarsinnaasoq. 

Inuusuttunut inissiat inuusuttunit 16-iniit 24-nut ukiulinnut inissiat sanaartorfigisaanni 

aalajangersimasumik najugaqartunit inigineqassapput. Taamaammat inuusuttup inuusuttunut 

inissiani inissarsisitsineq sioqqullugu inunnik nalunaarsuiffimmi najukkami ukiuni marlunni 

tulleriinni najugaqarsimanissaanik piumasaqaateqartoqarpoq. Inuusuttoq piffissap ilaani nuuppat 

sumiiffimmiluunniit allami najugaqarpat, piffissarititaq inunnik nalunaarsuiffimmut nalunaarnermit 

kingullermit naatsorsorneqassaaq. Taamaattorli inuk pineqartoq piffissami nalunaarsorneqarfimmi 

inunnik nalunaarsuiffimmi najukkami najugaqartutut ukiuni marlunni tulleriinni 

najugaqarsimanngikkaluartoq inuusuttunut inissiamik soqutiginnittutut INI A/S-imit, najukkami 

ataatsimiititaliamit imaluunniit nunaqarfimmi aqutsisunit nalunaarsorneqarsinnaavoq. 

Ilimagineqartariaqarpoq inuusuttut ukiumut 300.000 kr. sinnerlugit isertitaqartut inissiani atuuttuni 

namminneq ineqarsinnaassasut. Taamaammat taakku inuusuttunut inissiani 

inissarsitinneqarsinnaassanngillat. 

Inuusuttut ilinniagaqarnissamut kajumissuseqalersinniarlugit, inuit inuusuttut ilinniagaannik 

ilinniartut ilinnigaqartulluunniit allanit salliutinneqassapput. 

Allaqqavoq inuusuttut pillugit tamanik isiginninneq aallaavigalugu pissutsit immikkut atuuppata 

ukioqassuseq, inunnik nalunaarsuiffik malillugu najugaqarneq isertitaqarnerlu pillugit malittarisassat 

saneqqunneqarsinnaasut. Tamanna inuusuttunut inissianik ilimagineqartut akimorlugit 

ujartuisoqanngippat aamma atuuppoq. 

Inuusuttunut inissiat isumaginninnermi inissiaanngillat, aammalu inuusuttut inuttut atukkatigut, 

tarnikkut timikkulluunniit ajornartorsiuteqarnerup kinguneranik ineqarnissamik immikkut 

pisariaqartitsinerannut aaqqiissutaanatik. Inuusuttunut inissiat pisortat inigisassatut allattortittagaat 

nalinginnaasut allat assigalugit tunngaviusumik inissiaapput attartortittakkat. 

Kisiannili inuusuttunut inissiat inuusuttunut 16-iniit 24-nut ukiulinnut neqeroorutiginissaat 

siunertaralugu inissiatut mikisutut sanaartorneqarput. Inissaqartinniarneqartut tassaapput inuusuttut 

assersuutigalugu ilaqutarpassuit imaluunniit inuit inuusuttut suliffeqarfissamut 

ilinniagaqarnissamulluunniit periarfissaqarnerannut pingaaruteqartut allat peqatigalugit inissiami 

mikisumi illumiluunniit mikisumi najugaqarnertik pissutigalugu ineqarnissamik immikkut 

pisariaqartitsisut. 

Inissiat inuusuttunut imminnut napatissinnaasunut namminnerlu inissiami ineqarsinnaasunut 

inissarsisitsissutigineqartassapput. Aamma piumasaqaataavoq inuusuttoq isertitaqassasoq imminullu 

pissutsiminik ingerlatsisinnaassasoq, tassunga ilanngullugu ineqarnermut akiligassanik il.il. 

akiliisinnaassasoq. 

Inuusuttunut inissiat Namminersorlutik Oqartussat pigisaat tamarmik ingerlatsinermut 

aserfallatsaaliuinermullu immikkoortortaqarfimmi ataatsimi katersorneqassapput. Ineqarnermut 

akiliut ingerlatsinermut aserfallatsaaliuinermullu immikkoortortaqarfiup missingersuutai 

tunngavigalugit aalajangerneqartassaaq. Ineqarnermut akiliut attartorneq pillugu peqqussummi 

aalajangersakkat naapertorlugit aamma naatsorsorneqartassaaq. 

Inuusuttunut inissiamik attartornermut isumaqatigiissut attartortup qaammatip 24-nik ukioqalerfiata 

naanerani siumut nalunaaruteqaqqaarnani atorunnaassaaq. Attartortitsisup qaammatinik pingasunik 

sivikinnerunngitsumik siumut nalunaaruteqarluni attartornermut isumaqatigiissut 

atorunnaarsissinnaavaa. Tamanna attartorneq pillugu peqqussummik saneqqutsineruvoq. 

Taamaliornikkut inuusuttunut inissiaqartitsinerup nutaajunera pingaartinneqarpoq, 

misilittagaqalernissallu tungaanut piffissap ilaani ilaatigut tamatigoortuunissamik 

pisariaqartitsisoqarpoq. Attartortitsisup atorunnaarsitsinera assersuutigalugu inuusuttup INI A/S 

imaluunniit kommunip inissiaatileqatigiiffia aqqutigalugu inissiamik attartornissamut 

periarfissaqarnerani pisinnaavoq. 

Inuusuttunut inissiat inuusuttunut 16-it 24-llu akornanni ukiulinnut naatsorsuussapput. 

Attartornermut isumaqatigiissut attartortup qaammatip 24-nik ukioqalerfiata naanerani siumut 

nalunaaruteqaqqaarani atorunnaassaaq. Ineqarnermut akiliut inuusuttunut inissianut tamanut 

assigiimmik aalajangerneqassaaq. Tamanna tunngavilugu inissarsisitsinermi ineqartullu 

oqartussaaqataaneranni attartorneq pillugu peqqussummi kapitalit 2-3-mi malittarisassat 

atuutinngillat. 

Inuusuttunut inissiat pissutsit tunngavigalugit piffissami killilimmi inissiaapput. Inuusuttunut inissiat 

inissiaapput assigiiaartinneqartut, ilaallu pequtilersugaallutik. Inuusuttunut inissiani 

allannguisoqarsinnaannginnera pingaartinneqarpoq inissiallu attartortunut inissarsitinneqartunut 

aalajangersimasunut naatsorsuussaasinnaanerat naatsorsuunneqartussaanerilu pingaartinneqarluni. 

Tamanna tunngavigalugu attartortup attartukkamik atuisinnaanera atuisinnaatitaanerullu allanut 

nuunneqarsinnaanera pillugit attartorneq pillugu peqqussummi kapitalit 8-9-mi malittarisassat 

atuutissanngitsut aalajangerneqarpoq. 

Aaqqissuussineq misileraalluni aaqqissuussineruvoq, ilimagineqarporlu periutsimik atuilernermi 

misiliinermilu nalilersuinerup kingorna inuusuttunut inissianik ingerlatsineq attartortitsinerlu pillugit 

oqaasertaliussani malittarisassat inissianik attartorneq pillugu Inatsisartut inatsisaannut nutaamut 

kingusinnerusukkut nuunneqassasut. Inissianik attartorneq pillugu Inatsisartut inatsisissaannik 

nutaamik suliaqarneq 2024-mut aningaasanut inatsisip akuerineqarnerata kingorna 

aallartinniarneqarpoq. 

Kontomut pingaarnermut 72.10.19-mut Namminersorlutik Oqartussat ineqarnermut 

immikkoortortaqarfiinut immikkut ittumik tapiissutit 

Naalakkersuisut 2023-mi inissianik attartortitsineq pillugu peqqussummi § 28, imm. 1 

atunnginnissaanik pisussaaffilerneqarput, aamma kontumi pingaarnermi aningaasaliissutit 

Namminersorlutik Oqartussat ineqarnermut immikkoortortaqarfianut ataatsimut imaluunniit 

immikkoortortaqarfiinut arlalinnut, immikkoortortaqarfimmi aningasaqarnikkut ingerlatsinera 

oqimaaqatigiilersinniarlugu aningaasaliiffiginissaanut pisussaaffilerneqarput. Inatsisartut 

Aningaasaqarnermut Akileraartarnermullu Ataatsimiititaliaa pisussaaffiliineq pillugu 

ilisimatinneqarput. 

Kontomut pingaarnermut 72.10.19-mut Namminersorlutik Oqartussat ineqarnermut 

immikkoortortaqarfiinut immikkut ittumik tapiissutit pillugit nassuiaatit 

Namminersorlutik Oqartussat ineqarfiutaanut aserfallatsaaliuinermik suliassanik kinguaattoorutinik 

angummannissamut akuerineqarnikumik pilersaarusiaqanngilaq. Ineqarnermut immikkoortortaqarfiit 

arlaqartut isertittagaat annikimmata ineqarnermut immikkoortortaqarfimmi aningaasaqarnikkut 

oqimaaqatigiissinnaanngillat. Tamanna tunuliaqutigalugu utaqqiisaa aaqqiissutaagallartumik 

aningaasanik immikkoortitsisoqarpoq ineqarnermut immikkoortortaqarfinnut aningaasatigut ajornar-

torsiortunut immikkut ittumik tapiissutissatut. Naalakkersuisut aningaasaliissutinik nuussisinnaapput 

ineqarnermut immikkoortortaqarfiit ataasiakkaat aningaasaqarnerat oqimaaqatigiilersinniarlugit. 

Oqaasertaliussanut nassuiaat inissianik attartortitsineq pillugu peqqussummi § 28-mik 

atuutsitsinnginneruvoq, tassani aalajangerneqarpoq namminersorlutik oqartussat kommunillu 

inissiaataanni najugaqarfinni ilaqutariinnut arlalinnut inissiartaqartuni attartortitsinermi isertitat 

ingerlatsinermut atorneqartunut aningaasartuutinut tamanut matussusiisassasut.   

Oqaasertaliussat AI2023-mit ingerlateqqitaapput. 

Siunertamut kontomut, 72.20 Attaveqaqatigiinneq 

Tjenestemandit Royal Arctic Line A/S-imut imaluunniit ingerlatseqatigiiffimmi tassunga 

ingerlatseqatigiiffissuakkut atasumi nuussimasut pisassaasa akilernissaannut Naalakkersuisut 

piginnaatinneqarput, tamatumunngalu atatillugu tjenestemandit imaatigut angalasut tjenestemandinut 

assingusumik ingerlatseqatigiiffimmi atorfinitsitaanerminni atugassaritinneqartut naapertorlugit 

piginnaatitaaffiisa naammassineqarnissaat Namminersorlutik Oqartussat akisussaaffigissallugu. 

Siunertamut kontomut, 72.20 Attaveqaqatigiinneq, nassuiaatit 

Tjenestemandit Royal Arctic Line A/S-imut imaluunniit ingerlatseqatigiiffimmi tassunga 

ingerlatseqatigiiffissuakkut atasumi nuussimasut pisassaasa akilernissaannut Naalakkersuisut 

piginnaatinneqarput, tamatumunngalu atatillugu tjenestemandit imaatigut angalasut tjenestemandinut 

assingusumik ingerlatseqatigiiffimmi atorfinitsitaanerminni atugassaritinneqartut naapertorlugit 

piginnaatitaaffiisa naammassineqarnissaat Namminersorlutik Oqartussat akisussaaffigissallugu. 

Oqaasertaliussat AI2023-mit ingerlateqqitaapput.                                                                               

Kontomut pingaarnermut, 72.20.02 Kalaallit Nunaanni TV-kkut radiukkullu aallakaatitanik 

siammarterineq  

Naalakkersuisut nuna tamakkerlugu tv-kkut radiukkullu aallakaatitanik, KNR-ip TV-kkut 

radiukkullu aallakaatitaanik siammarterineq kiisalu nunat allamiut TV-kkut aallakaatitaanik 

Nuummut nuussinissaq pillugit Tusass A/S-imik ukiumut ataatsimut arlalinnulluunniit 

isumaqatigiissusiornissamut piginnaatinneqarput.  

Nuna tamakkerlugu TV-kkut radiukkullu aallakaatitanik, KNR-ip TV-kkut radiukkullu 

aallakaatitaanik siammarterineq kiisalu nunat allamiut tv-kkut aallakaatitaanik Nuummut 

nuussinissaq pillugit Tusass A/S-imik ukiumut ataatsimut arlalinnulluunniit 

isumaqatigiissusioqateqarnissaq tamanut neqeroorsinnaanermit mininneqarpoq, Pisortat 

oqartussaaffigisaanni suliffeqarfiinilu nioqqutissanik kiffartuussinernillu pisiniarnermut 

tunngatillugu neqerooruteqartitsisarneq pillugu Inatsisartut inatsisaanni § 3, nr. 5 takuuk.  

Kontomut pingaarnermut, 72.20.02 Kalaallit Nunaanni tv-kkut radiukkullu aallakaatitanik 

siammartarineq, nassuiaatit 

Oqaasertaliussatigut nuna tamakkerlugu TV-kkut radiukkullu aallakaatitanik, KNR-ip TV-kkut 

radiukkullu aallakaatitaanik siammarterineq kiisalu nunat allamiut TV-kkut aallakaatitaanik 

Nuummut nuussinissaq pillugit Tele Greenland A/S-imik ukiumut ataatsimut arlalinnulluunniit 

isumaqatigiissusioqateqarnissaq siunertarineqarpoq. TV-kkut radiukkullu siammarterinermut 1. 

januar 2022-mi ukiunilu aqqaneq-marlunni atuuttussamik 31. december 2033-p tungaanut nutaamik 

isumaqatigiissuteqartoqarsimavoq. 

Oqaasertaliussami KNR-Nuna tamakkerlugu TV-kkut radiukkullu aallakaatitanik, KNR-ip TV-kkut 

radiukkullu aallakaatitaanik siammarterineq kiisalu nunat allamiut tv-kkut aallakaatitaanik Nuummut 

nuussinissaq pillugit Tusass A/S-imik isumaqatigiissuteqarnerup sivitsorneqarnissaanut aamma 

nutaamik isumaqatigiissuteqarnissamut Naalakkersuisut tunngavissaqalernerat qulakkeerneqarpoq. 

Pisortat oqartussaaffigisaanni suliffeqarfiinilu nioqqutissanik kiffartuussinernillu pisiniarnermut 

tunngatillugu neqerooruteqartitsisarneq pillugu Inatsisartut inatsisaat nr. 6, 12. juni 2019-imeersoq 

ullormi 1. juli 2019-imi atuutilerpoq. § 3, nr. 5 naapertorlugu "Tapiissutitigut pisinnaatitaalluni 

suliassamik kiap isumaginnittuussaneranik aningaasanut inatsimmi aalajangersagaasutut suliassat" 

tamanut neqeroorsinnaanermit mininneqarput. Nuna tamakkerlugu sullissisussat pisortat 

aningaasaliineratigut aningaasalersorneqartut kiisalu suliffeqarfiit attaveqaasersuutillu pioreersut 

atorneqarnissamut pissusissamisoortut § 3, nr. 5-imi aalajangersakkami pineqartut ilagaat. 

Assersuutigalugu § 3, nr. 5-imut nassuiaatini allassimavoq, tunngaviusutut aningaaserivimmi 

ingerlattakkat pillugit KNI A/S-imut, aammalu Kalaallit Nunaanni tamarmi nunaqarfinnut 

isorliunerusunullu nioqqutissanik pilersuinerit attanneqarnissaannut aningaasaliissutit tamanut 

neqeroorutiginninnissami peerneqarsinnaasut.  Aamma allassimavoq Kalaallit Nunaanni nunaqarfiit 

isorliunerusullu pisiassanik sullinneqarnerisa suliarinissaannut Royal Arctic Line A/S-imut 

tapiissuteqartarneq tamanut neqeroornermi mininneqarsinnaasoq.   

Oqaasertaliussatigut aningaasaliissutit Nuna tamakkerlugu tv-kkut radiukkullu aallakaatitanik, KNR-

ip TV-kkut radiukkullu aallakaatitaanik siammarterineq kiisalu nunat allamiut TV-kkut 

aallakaatitaanik Nuummut nuussinissaq pillugit isumaqatigiissutip ilaattut Tusass A/S-imut 

tunniunneqartussat peerneqarput. Tusass A/S Kalaallit Nunaanni nuna tamakkerlugu TV-kkut 

radiokkullu aallakaatitanik siammarterinissamut attaveqaatilersuutilerisutuaanera kiisalu suliassamik 

suliarinninnissamut sulisoqarnikkut teknikkeqarnikkullu suliarinnissinnaasutuaanera matumani 

pingaartinneqarpoq.  

Oqaasertaliussat AI2023-mit ingerlateqqitaapput. 

Kontomut pingaarnermut, 72.20.05 Ilaasunik angallassinermut tapiissutit 

Nr. 1.                                                                              

2021-miit ukiut qulit angullugit sivisussusilimmik, kontomilu pingaarnermi matumani 

siunertarineqartunut ilaasumik suliassat suliarisarnissaannut Air Greenland A/S-imik, Disko Line 

A/S-imik, Norlandair-imik aamma og Arctic Umiaq Line A/S-imik isumaqatigiissusiornissamut 

Naalakkersuisut piginnaatinneqarput. Tamatuma kingorna isumaqatigiissutit 2021-mi ukiut 

marlukkaarlugit ukiumik ataatsimik sivitsorneqarsinnaallutik, annerpaamillu 2021-mit ukiunik 

aqqaneq-marlunnik isumaqatigiissuteqarsinnaalluni. 

Kiffartuussinissamik isumaqatigiissutinut tapiissutit pingaarnertut tunngavissat sisamaasut malillugit 

tunniunneqassapput, tassanilu ornitassanut: 

- angallannikkut periarfissaqartussaanngikkaluanut, 

- akit pissutigalugit angalaffigineqasinngitsorpassuarnut, 

- akuttunerusumik tikinneqartartussaagaluanut,   

- angallavissatigut aaqqissuussinermi ataqatigiinnikkut ajorfiusunut, tunniunneqassapput. 

Nr. 2. 

Naalakkersuisut kontomi pingaarnermi matumani aningaasaliissutini tamarmiusuni ilassutitut 

isumaqatigiissusiornissamut imaluunniit tapiissutinut tunngatillugu 

isumaqatigiissutigineqarsimasunut piseqqaartussaatitaanermut isumaqatigiissusiornissamut kiisalu 

pisariaqassusaa naapertorlugu matumunnga naapertuuttunik isumaqatigiissutigineqarsimasunik 

aaqqiinissamut piginnaatinneqarput. 

Nr. 3.                 

Naalakkersuisut kontomi pingaarnermi matumani aningaasanik atunngitsoorsimasanik ukiumut 

aningaasanut inatsiseqarfiusumut tullermut nuussinissamut piginnaatinneqarput. 

Kontomut pingaarnermut, 72.20.05 Ilaasunik angallassinermut tapiissutit, nassuiaatit  

Nr. 1.                                                                               

Air Greenland A/S-imik, Disko Line A/S-imik, Norlandairimik kiisalu Arctic Umiaq Line A/S-imik 

isumaqatigiinniareernikkut Naalakkersuisut isumaqatigiissutinut ukiunut arlalinnut atuuttussanut 

inatsisitigut tunngavissaqarnissaat qulakkeerneqarpoq, taakkualu konto pingaarneq aqqutigalugu 

qulimiguullit timmisartullu atorlugit kiisalu umiarsuartigut ilaasunik angallassinissanut tunniussat 

atorlugit tamanut angallassisarnissat ingerlannissaannut tapiiffigineqartussaatitaapput. 

Angallannermi politikikkut siumut isiginnilluni isumaqatigiissusiortoqassaaq, taamaaliornikkullu 

atortut nutaanerusut pisariinnerusumillu angallannernut tunniunneqartut aaqqissuunneri aqqutigalugu 

kiisalu nunatsinni silaannakkut angallannerup ilutsimigut ineriartorfiujuarneranut atasumik 

pitsannguutit anguneqarsinnaassallutik. 

2021-miit 2030 ilanngullugu aallaavigalugit angallassinissamut isumaqatigiissutit ataasiakkaat 

atsiorneqassapput, isumaqatigiissutit piffissamut sivikinnerusumut atuuttussat ataasiakkaat 

eqqaassanngikkaanni.. Isumaqatigiissutinut tamanut tunngatillugu silaannakkut angallannermi 

aaqqissuussaanikkut aamma suluusalinnut mittarfinngortussani allanngortoqarsinnaanera 

isiginiarneqarput, soorluttaarlu angallariaatsini angalanerillu amerlassusaanni allanngortoqartillugu 

isumaqatiginninniaqqinnissanut atugassarititat ilanngunneqarsimasut. 

Ataatsimut qiviassagaanni isumaqatigiissutit sivitsuiffiginerisigut ornitassat kiffartuussinissamik 

isumaqatigiissummi ilaasut isumaqatigiissutip naanerani angalanissakkut periarfissaarutinnginnissaat 

qularnaarneqassaaq. 

Oqaasertaliussat AI2023-mit ingerlateqqitaapput.                                                            

Nr. 2. 

Ilassutitut isumaqatigiissutit, piseqqaartussaatitaanermut isumaqatigiissutit imaluunniit 

isumaqatigiissutigineqareertuni aaqqiinerit pineqartut ukunani kiffartuussinissamut 

isumaqatigiissutini aaqqiinissamik siunertaqarput: Ilaasoqarsinnaassuseq, billetsinut annaasanut 

tunngatillugu isumannaallisaaneq, najugaqartitsineq nerisaqartitsinerlu, billetsit akiinik appaanerit 

aamma billetsinik inniminniisarnermut nittartakkatigut aaqqiisinnaaneq kiisalu attaveqaatit allat, 

tamanna peqqussutitut isigineqassaaq. Nanortalimmi Qeqertarsuullu tunuani angallannermik 

kiffartuussinermut tunngatillugu oqaasertaliussat immikkut naleqquttuunissaat 

naatsorsuutigineqarpoq.  

Oqaasertaliussat AI2023-mit ingerlateqqitaapput.                                                                     

Nr. 3.                  

Oqaasertaliussat aningaasanik atunngitsoorsimasanik ukiup aningaasanut inatsiseqarfiusup tullianut 

nuussinissamut periarfissiipput. Assersuutigalugu silamik pissuteqartumik atuinikinnerussutit 

pilersinnaapput, tassa inissinneqarnissamut, nerisaqartinneqarnissamut billetsinillu 

annaasaqarsinnaanermut qulakkeerinninnissamut naatsorsuutigisamit aningaasanik tamakkiisumik 

atuisoqarsimatinnagu. Atuinngitsoornermut sila apeqqutaalluinnarsinnaammat atunngitsuukkanik 

ukiup aningaasaqarfiusup tullianut immikkoortitsinissap atuinngitsoornermut atatillugu 

aningaasartuutissat tamarmiusut aningaasaliissutigisat iluini isumagineqarsinnaanerat 

qulakkeernerusinnaavaa. 

Oqaasertaliussat AI2023-mit ingerlateqqitaapput.                                                                     

Kontomut pingaarnermut, 72.20.07 Ineriartorneq nakkutiginninnerlu, angallannermut 

suliassaqarfik 

Nr. 1.                                                                                 

Naalakkersuisut kontomi pingaarnermi matumani siunertarineqartunut suliassat ilaasut 

aaqqiiviginissaat pillugit suleqatinik avataaneersunik isumaqatigiissuteqarnissamut 

piginnaatinneqarput. Isumaqatigiissutaasuni aningaasaliissutaasut tamarmiusut 

sipporneqassanngillat, ukiullu missingersuusiorfiusut sunnerneqaqqusaanatik. 

Nr. 2.  

Naalakkersuisut kontomi pingaarnermi matumani atuinikinnerussutinik ukiumut aningaasanut 

inatsiseqarfiusumut tullermut nuunnissaannut piginnaatinneqarput.  

Kontomut pingaarnermut, 72.20.07 Ineriartorneq nakkutiginninnerlu, angallannermut 

suliassaqarfik, nassuiaatit 

Nr. 1.                                                                                  

Oqaasertaliussatigut piffissamut ungasinnerusumut pilersaarusiorsinnaaneq ukiumoortumillu 

kiffartuussinissamik isumaqatigiissusiornissamut allaffissornikkut nukinnik atuinissap 

pinngitsoortinnissaa periarfissinneqarput.  

Oqaasertaliussat AI2023-mit ingerlateqqitaapput.                                                   

Nr. 2. 

Oqaasertaliussat aningaasanik atunngitsoorsimasanik ukiup aningaasanut inatsiseqarfiusup tullianut 

nuussinissamut periarfissiipput. Taamatut annikinerusumik atuineq assersuutigalugu pisinnaavoq 

akissarsianut siunnersortillu sullissinerinut aningaasanik atuisoqarsimanngippat. Annikinnerusumik 

atuinermik nuussinerup qulakkiissavaa aningaasaliissutinik pitsaanerusumik atuisoqalernera, ukiut 

aningaasaliifiust assigiinngitsut ingerlanerini eqaatsumik pilersaarusiortoqarsinnaalluni.  

Oqaasertaliussaq nutaajuvoq. 

Kontomut pingaarnermut, 72.20.08 Nalunaarasuartaatitigut attaveqaatit 

Nalunaarasuartaatitigut atassuteqarneq nalunaarasuartaatitigullu kiffartuussinerit pillugit Inatsisartut 

inatsisaat nr. 31, 23. november 2017-imeersumi § 5 malillugu ingerlatsinissamut akuersissummik 

peqartoq nunami sumiiffinnit suliassaqarfimmut appasinnerusumik attaveqaasersuutinut 

aningaasartuuteqarfiusartunit isertitanik sumiiffinnut attaveqaasersuutinut qaffasinnerusumik 

aningaasartuuteqarfiusunut nuussinermikkut, IP-transitimut aamma accessinut akigititanik 

nalimmassaasarnissamut pisussaaffilerneqarpoq. Akigititanik nalimmassaaneq annertuukkaanik 

ingerlataqartumi pissaaq. 

Kontomut pingaarnermut, 72.20.08 Nalunaarasuartaatitigut attaveqaatit, nassuiaatit 

Oqaasertaliussami siunertaavoq attaveqaasersuutinik nammaqatigiilluni ineriartortitsinerup aammalu 

internetikkut qarasaasiatigullu paasissutissanik kiffartuussinermut akigititat atuutereersut 

ingerlaannarnissaasa qulakkeernissaa, taamaalilluni ingerlatsinissamut akuersissummik peqartoq 

(Tusass A/S) ingerlatseqatigiiffimmi ingerlatsinikkut ingerlaavartumik 

sunniuteqarnerulersitsiniarneranut ilanngullugu nunarput tamakkerlugu nunami namminermi 

nalunaarasuartaatinut attaveqaasersuutinik ineriartortitsinermut  aserfallatsaaliuinermullu 

aningaasaliinerit pisariaqartut pilersaarusiorsinnaassallugit ingerlassinnaassallugillu.  

Ingerlatsinissamut akuersissummik peqartoq sapinngisamik annertunerpaamik akigititanik 

atugassarititaasunillu assigiinnik neqerooruteqartassaaq, nalunaarasuartaatinut attaveqaasersuutit 

suut pilersuinermut atorneqarnersut apeqqutaatinnagu, taamaattoq sumiiffinnut satellitikkut 

pilersorneqartunut ilaatitsinnginnerit pisariaqartut atuutsillugit. Akigititanik nalimmassaaneq 

annertuukkaanik ingerlataqartumi pissaaq, taamaalilluni atuisartunut internetimik qarasaasiatigullu 

paasissutissanik kiffartuussinernik neqerooruteqartartut assigiinngitsut akornanni 

killilersugaanngitsumik naligiimmillu unammilleqatigiinneq ingerlaannassalluni. 

Naalakkersuisut 2024-mi Nalunaarasuartaatitigut atassuteqarneq nalunaarasuartaatitigullu 

kiffartuussinerit pillugit Inatsisartut inatsisaata iluarsaanneqarneranut siunnersuut, nunami 

sumiiffinnit suliassaqarfimmut attaveqaasersuutinut appasissumik aningaasartuuteqarfiusartunit 

sumiiffinnut nalunaarasuartaateqarnermut suliassaqarfimmi ingerlatsinissamut akuersissummik 

peqarfiusuni qaffasinnerusunik attaveqaasersuutinut aningaasartuuteqarfiusartunut isertitanik 

nuussinissamut inatsimmi tunngavissamik imaqartussaq, saqqummiunniarpaat. 

Oqaasertaliussat AI2023-mit iluarsineqarlutik ingerlateqqitaapput.         

Kontomut pingaarnermut, 72.20.10 Usinik assartuineq 

Naalakkersuisut Qaanaap nunaqarfiini tamanut ammasumik usinik assartuinissamik Royal Arctic 

Line A/S-imik ukiumut ataatsimut arlalinnulluunniit isumaqatigiissuteqarnissamut kiisalu nunaqarfiit 

taakku ataasiakkaat aningaasaqarnikkut tapersersorsinnaasaannit annertunerusumik 

umiarsuaatileqatigiiffiup kiffartuussinissaanik isumaqatigiissuteqarnissamut piginnaatinneqarput. 

Kiffartuussinerup pitsaanerulernissaa Royal Arctic Line A/S-ip suliaani allani akinik 

aningaasartuutinillu allanngortitsinikkut akilerneqassasoq piumasaqaataasinnaavoq. 

Kontomut pingaarnermut, 72.20.10 Usinik assartuineq, nassuiaatit 

Oqaasertaliussani siunertaavoq pilersuineq pillugu ukiunut arlalinnut isumaqatigiissuteqarnissap 

qulakkeerneqarnissaa. Manna tikillugu ukiukkaartumik isumaqatigiissut nutarterneqartarpoq. 

Qaanaap eqqaani pisortatigut usinik assartuisinnaanissamut tassungalu atatillugu akigititassanik 

isumaqatigiissusiornissamut Naalakkersuisut Royal Arctic Line A/S-illu akornanni ukiumi ataatsimi 

imaluunniit ukiuni arlalinni atuuttussamik isumaqatigiissusiornissamut imaluunniit 

isumaqatigiissutaareersut attatiinnarnissaannut Naalakkersuisut tunngavissaqarnissaat 

oqaasertaliussat qulakkiissavaat.  

Qaanaaq illoqarfiuvoq taamaammallu nunaqarfiit usinik apuussorneqarnissaannut atatillugu Royal 

Arctic Linemik 2011-imi isumaqatigiissummi ukiuni 20-ni atuuttussami ilanngunneqarsimanani.  

Taamaammat Qaanaap eqqaani pisortatigut usinik assartuisinnaanissamut immikkut ittumik 

isumaqatigiissusiortoqarpoq. Royal Arctic Line akuersissummut isumaqatigiissummut atatillugu 

Kalaallit Nunaanni usinik assartuinissamut akuersissuteqartuuvoq. 

Tamatuma saniatigut Ittoqqortoormiinut kiisalu Qaanaamut Tasiilamullu taakkulu nunaqarfiinut 

saniatigut angalaneq pillugu Naalakkersuisut aamma Royal Arctic Line A/S akornanni 

isumaqatigiissuteqartoqarsinnaavoq, matumani kiffartuussinerup pitsaanerulersinnera 

umiarsuaatileqatigiiffiup allatigut suliai aqqutigalugit akilerneqarsinnaajumaarluni.  

Oqaasertaliussat AI2023-mit iluarsineqarlutik ingerlateqqitaapput. 

Kontomut pingaarnermut, 72.20.11 Nalunaarasuartaateqarnermut Aqutsisoqarfik 

Nalunaarasuartaatitigut atassuteqarneq nalunaarasuartaatitigullu kiffartuussinerit pillugit Inatsisartut 

inatsisaanni nr. 31, 23. november 2017-imeersumi § 26 tunuliaqutaralugu, 

Nalunaarasuartaateqarnermik suliaqartut Nalunaarasuartaateqarnermi Aqutsisut, 

Nalunaarasuartaateqarnermi Maalaaruteqartarfik pilersuisussaatitaanermilu amigartoorutaasinnaasut 

aningaasalersussavaat, aammalu Unammilleqatigiinnermut inatsisip allanngortinneqarnerata 1. 

januar 2018-imi atuutilernerata kingunerisaanik nalunaarasuartaateqarnermik peqqussummi 

aalajangersakkat tullinnguuttut sisamat unammilleqatigiinnermut taamaalillutittaaq 

Unammilleqatigiinnermut Aqutsisoqarfimmut nuunneqarput: 

§ 6, attaveqaatinik ataatsimut atuineq, 

§ 11, imm. 2, nr. 5, sullitat naammagittaalliuutaannik suliarinninneq, 

§ 11, imm. 2, suliassanik attaveqaatinik ataatsimut atuinissamut akinut piumasaqaatinullu 

tunngasunik suliaqarneq aamma 

§ 15 naatsorsuutinit pissutsit, 

Suliassat siuliani taaneqartut isumagineqarnissaannut konto pingaarneq 62.30.01 Atuisartoqarnermut 

Unammilleqatigiinnermullu Aqutsisoqarfik, aqqutigalugu aningaasat 0,5 mio mio. kr.-t tikillugit 

akiliutigineqarput, taakkua kontomut pingaarnermut matumunnga nuunneqarput. 

Nalunaarasuartaatitigut atassuteqarneq nalunaarasuartaatitigullu kiffartuussinerit pillugit Inatsisartut 

inatsisaanni nr. 31, 23. november 2017-imeersumi  § 26, imm. 2 naapertorlugu akitsuutit uku 

aalajangersarneqarput: 

Ungasissumut attaveqarnermi atuinermut akitsuut:  Ukiumut 4,0. mio. kr.-t. 

Kontomut pingaarnermut, 72.20.11 Nalunaarasuartaateqarnermut Aqutsisoqarfik, nassuiaatit 

Nalunaarasuartaatitigut atassuteqarneq nalunaarasuartaatitigullu kiffartuussinerit pillugit Inatsisartut 

inatsisaanni nr. 31, 23. november 2017-imeersumi § 26 naapertorlugu Nalunaarasuartaateqarnermi 

Aqutsisut Nalunaarasuartaateqarnermi Aqutsisut aamma Nalunaarasuartaateqarnermi 

Maalaaruteqartarfiup aningaasalersornissaanut akitsuutinik akileeqqusisarpoq. 

Ungasianiit attaveqaqatigiittarnermut akitsuut nalunaarasuartaateqarnermik atuisunit 

akileqquneqartassaaq, 2023-milu ima annertutigaaq: 

Nalunaarasuartaateqarnermut Aqutsisoqarfik: 3,0 mio. kr.  

Nalunaarasuartaateqarnermi Maalaaruteqartarfik: 0,5 mio kr.  

Atuisartunut Unammilleqatigiinnermullu Aqutsisoqarfik: 0,5 mio kr. 

Katillugit: 4,0 mio. kr. 

Oqaasertaliussat AI2023-mit ingerlateqqitaappu                                                                   

Kontomut pingaarnermut, 72.22.01 Umiarsualivinnut oqartussaaneq 

Naalakkersuisut umiarsualivimmi oqartussaanermik suliaqarnissaq pillugu Royal Arctic Line A/S-

imik, KNI A/S-imik, Mittarfeqarfinnik kiisalu Sikuki Nuuk Harbour A/S-imik ukiumut ataatsimut 

arlalinnulluunniit isumaqatigiissuteqarsinnaanissaannut piginnaatinneqarput, 

Umiarsualiveqarnermut oqartussaanerup ingerlanneqarnera pillugu Namminersornerullutik 

Oqartussat nalunaarutaat nr. 14, 14. maj 2002-meersoq takuuk.  

Kontomut pingaarnermut, 72.22.01 Umiarsualivinnut oqartussaaneq, nassuiaatit 

Oqaasertaliussatigut umiarsualivimmi oqartussaanermik suliaqarnissaq pillugu ukiumut ataatsimut 

arlalinnulluunniit isumaqatigiissusioqateqarsinnaanerup qulakkeernissaa siunertarineqarpoq, 

Umiarsualiveqarnermut oqartussaanerup ingerlanneqarnera pillugu Namminersornerullutik 

Oqartussat nalunaarutaat nr. 14, 14. maj 2002-meersoq takuuk. 

Oqaasertaliussatigut Naalakkersuisut umiarsualivimmi oqartussaanermik suliaqarnissaq pillugu 

Royal Arctic Line A/S-imik, KNI A/S-imik, Mittarfeqarfinnik kiisalu Sikuki Nuuk Harbour A/S-imik 

ukiumut ataatsimut arlalinnulluunniit isumaqatigiissusioqateqarnissamut tunngavissaqarnissaat 

qulakkeerneqarpoq.  

Pisortat oqartussaaffigisaanni suliffeqarfiinilu nioqqutissanik kiffartuussinernillu pisiniarnermut 

tunngatillugu neqerooruteqartitsisarneq pillugu Inatsisartut inatsisaat nr. 6, 12. juni 2019-imeersoq 1. 

juli 2019-imi atuutilerpoq. § 3, nr. 5 naapertorlugu "Tapiissutitigut pisinnaatitaalluni suliassamik kiap 

isumaginnittuussaneranik aningaasanut inatsimmi aalajangersagaasutut suliassat" tamanut 

neqeroorsinnaanermit mininneqarput. Nuna tamakkerlugu sullissisussat pisortat aningaasaliineratigut 

aningaasalersorneqartut kiisalu suliffeqarfiit attaveqaasersuutillu pioreersut atorneqarnissamut 

pissusissamisoortut § 3, nr. 5-imi aalajangersakkami pineqartut ilagaat. Assersuutigalugu § 3, nr. 5-

imut nassuiaatini allassimavoq, tunngaviusutut aningaaserivimmi ingerlattakkat pillugit KNI A/S-

imut, aammalu Kalaallit Nunaanni tamarmi nunaqarfinnut isorliunerusunullu nioqqutissanik 

pilersuinerit attanneqarnissaannut aningaasaliissutit tamanut neqeroorutiginninnissami 

peerneqarsinnaasut.   Aamma allassimavoq Kalaallit Nunaanni nunaqarfiit isorliunerusullu 

pisiassanik sullinneqarnerisa suliarinissaannut Royal Arctic Line A/S-imut tapiissuteqartarneq 

tamanut neqeroornermi mininneqarsinnaasoq.    

Royal Arctic Line A/S-imut, KNI A/S-imut, Mittarfeqarfinnut aamma Sikuki Nuuk Harbour A/S-

imut tapiissutit tunniunneqartartut najukkani umiarsualiveqarnermut oqartussaanermut 

suliaqarnissaq pillugu isumaqatigiissummut ilaasumik oqaasertaliussani mininneqarput, 

Umiarsualiveqarnermut oqartussaanerup ingerlanneqarnera pillugu Namminersornerullutik 

Oqartussat nalunaarutaat nr. 14, 14. maj 2002-meersoq takuuk.   

Najukkani umiarsualiveqarnermut oqartussaanerup isumaginissaanut pisortat tapiissuteqartarneranni 

umiarsualivinnik ingerlatsinermik aamma umiarsualivinnut oqartussaanermik 

isumaginnissinnaasunik aamma immikkut Kalaallit Nunaanni umiarsualivinni tamani najukkani 

umiarsualivinnut oqartussaanermik isumaginninnissamut sulisussanik atorfinitsitsinissami pisortat 

tapiissuteqarsinnaanerat pingaartinneqarpoq.   

Oqaasertaliussat AI2023-mit ingerlateqqitaapput.                                                      

Kontomut pingaarnermut, 72.26.04 Mittarfeqarfiit A/S 

Naalakkersuisut kontomi pingaarnermi matumani aningaasaliissutinut killiliussat iluanni 

Mittarfeqarfiit A/S pillugu Inatsisartut inatsisaat nr. 19, 21. november 2022-meersoq naapertorlugu 

nunap immikkoortuini mittarfiit ingerlannissaat iluarsarneqarnissaallu pillugit Mittarfeqarfiit A/S-

imik ukiuni arlalinni atuuttussanik isumaqatigiissusiorsinnaanissamik piginnaatinneqarput. 

Isumaqatigiissutit konto pingaarneq manna aqqutigalugu isumaqatigiissutigineqartut ukiut qulit 

angullugit atuuttussatut isumaqatigiissutigineqarsinnaapput, matumani ukiunut marlunnut 

sivitsuiffiginissaat periarfissaralugu marloriarluni sivitsuinissaq periarfissaqartillugu. Piffissaq 

isumaqatigiissuteqarfiusoq tamarmiusoq taamaasilluni ukiunik 14-inik, sivitsuinerit ilanngullugit 

qaangiisinnaanngilaq. 

Kontomut pingaarnermut, 72.26.04 Mittarfeqarfiit A/S, nassuiaatit 

Inatsisartut 2022-mi ukiakkut ataatsimiinnermi Mittarfeqarfiit A/S pillugit Inatsisartut inatsisaat nr. 

19, 21. november 2022-meersoq akuersissutigisimavaat.  

Nunap immikkoortuini mittarfiit qulimiguulinnullu miffiusartut piffissamut ungasinnerusumut 

pilersaarusiornissaat ineriartornissaallu qulakkeerniarlugit Mittarfeqarfiit A/S-imik isumaqatigiissutit 

mittarfinnut miffiusartunullu ataasiakkaanut missingersuutit piffissamut sivisuumut atuuttussat 

tunngavigineqarput. Tassungalu atatillugu mittarfinnut miffiusartunullu immikkut 

iluarsaasarnissanut pilersaarutinik suliaqartoqassaaq. 

Oqaasertaliussat AI 2023-mit ingerlateqqitaapput.                   

Nunalerinermut, Imminut Pilersornermut, Nukissiutinut Avatangiisinullu 

Naalakkersuisoq  - Suliassaqarfik 73-77 

Kontomut pingaarnermut 73.01.01 Nunalerinermut, Imminut Pilersornermut, Nukissiutinut 

Avatangiisinullu Naalakkersuisoq 

Naalakkersuisut Kalaallit Nunaata imartaanni 3 sømil iluani pinngortitami upalungaarsimanissaq 

eqqarsaatigalugu pinartunik pisoqartillugu 5 mio. kr. angullugu aningaasanik 

sillimmasiisinnaanissaminnut, taamaasiortoqarneratigut iliuuseqaratartarnissat aningaasat 

patsisigalugit unittuunnginnissaat, kinguaattuunnginnissaat ajorteriannginnissaaluunniit 

quaakkeerniarlugu piginnaatinneqarput. 

Kontomu t åpingaarnermut 73.01.01 Nunalerinermut, Imminut Pilersornermut, Nukissiutinut 

Avatangiisinullu Naalakkersuisoq, oqaaseqaatit 

3 sømil iluani pinngortitami upalungaarsimanissaq eqqarsaatigalugu pinartumik 

iliuuseqapallannissamik kinguneqartussamik pisoqartillugu imaluunniit iliuusissat annertuumik 

aningaasartuuteqarfiusussaatillugit Naalakkersuisut aningaasatigut qularnaveeqqusiisinnaatitaapput  

iliuuseqarnerit aningaasat patsisigalugit unittuunnginnissaat, kinguaattuunnginnissaat 

ajorteriannginnissaallu qulakkeerniarlugit. Naalakkersuisut aningaasartuutivinnut 

aningaasartuuteqarnissaat sillimmasiinermi ilaatinneqanngilaq. Tamakku ajoqusiisumit 

akilerneqartussanngorlugit kingusinnerusukkut akiligassanngortinneqassapput.  

Oqaasertaliussat AI2023-mit ingerlateqqitaapput.                                                                         

Kontomut pingaarnermut, 73.01.10 ASIAQ (Misissueqqissaarnerit/Grønlands 

forundersøgelser) 

Nr. 1.                                                                                   

Ingerlatsinermut aningaasaliissutinut naleqqiullugu naatsorsuutitigut nikingassutaasut Asiaq-mi 

inissinneqassapput. Inissinneqarlutik amerliartortitat ukiumi tulliuttumi Asiap ingerlanneqarneranut 

ilanngunneqartassapput, aammalu ingerlatsinermut, aningaasaleeqqinnernut nutaanillu 

sanaartornernut atorneqarsinnaallutik. Aningaasaqarnermut Akileraartarnermullu Ataatsimiititaliaq 

oqaasertaliussat atorneqarnerat pillugit ilisimatinneqartassaaq. 

Kontomut pingaarnermut, 73.01.10 ASIAQ (Misissueqqissaarnerit/Grønlands 

forundersøgelser), nassuiaatit 

Nr. 1.                                                                                    

Oqaasertaliussatigut Asiap angusassanik isumaqatigiissutini Namminersorlutik Oqartussanut 

isumaqatigiissutigineqartuni anguniagassanik naammassinnissinnaajumalluni ataatsimut isigalugu 

aningaasaliinissamut suliarineqartartunillu naleqqussaanissamut annertunerusumik 

kiffaanngissuseqartinneqarnissaa siunertarineqarpoq. 

Oqaasertaliussat AI2023-mit ingerlateqqitaapput.                                                                   

Kontumut pingaarnermut 73.01.12 Utertitassanik qularnaveeqqusiisarnermik 

aaqqissuussineq 

Nr. 1.  

Puunik eqqussuisup akitsuuteqartitsinermi puut akitsuutit pillugit Inatsisartut inatsisaanni § 1, imm. 

1, nr. 6-imi taaneqartut najoqqutassiat il.il. akileraaruseriffimmit aalajangersarneqartut naapertorlugit 

nalunaarutigissavai. Tamatuma saniatigut akileraaruseriffiup nalunaaruteqarneq digitaliussanersoq 

aalajangersinnaavaa. 

Puunik eqqussukkanut akitsuutit pillugit Inatsisartut inatsisaanni § 1, imm. 1, nr. 6-imi taaneqartutut 

immiinermi, puut imigassat ilaannut Kalaallit Nunaanni immiorneqartunut akitsuutit pillugit 

Inatsisartut inatsisaata allanngortinneqarnissaa pillugu Inatsisartut inatsisaat § 9, imm. 1 

naapertorlugu akileraaruseriffimmut nalunaarutigineqassapput. Tamatuma saniatigut 

akileraaruseriffiup nalunaaruteqarneq digitaliussanersoq aalajangersinnaavaa. 

Nr. 2.  

Eqqussukkanut akitsuutit pillugit Inatsisartut inatsisaanni § 1, imm. 1, nr. 6-imi taaneqartutut puunik 

eqqussisup immiisulluunniit puumut ataatsimut qularnaveeqqut 2 kr. allaffissornermullu akiliut 60 

øre akilissavai. Qularnaveeqqut allaffissornermullu akiliut akileraaruseriffimmut akilerneqassapput. 

Nioqqutissianik eqqussuineq annissuinerlu pillugit Inatsisartut inatsisaanni §§ 22, 23, 25 26-imilu 

akitsuutit akilerneqartarnerat pillugu aalajangersakkat puut eqqussukkat qularnaveeqqusernissaannut 

aamma atuupput. Imigassat ilaannut Kalaallit Nunaanni immiorneqartunut akitsuutit pillugit 

Inatsisartut inatsisaata allanngortinneqarnissaa pillugu Inatsisartut inatsisaat §§ 5, 6, 8 9-milu 

aalajangersakkat puunut immerneqartunut aamma atuupput. 

Qularnaveeqqutinik allaffissornermilu akiliutinik kingusinaarluni akiliinermi aningaasat 

akilerneqartussat Kalaallit Nunaanni eqqartuussiveqarneq pillugu inatsimmi malittarisassat malillugit 

pinngitsaaliinikkut akilersinneqarsinnaapput, imaluunniit pisortanut akiitsut 

akilersinniarneqartarnerat pinaveersaartinneqarnissaallu pillugit Inatsisartut inatsisaanni 

malittarisassat malillugit akilersinneqarsinnaallutik. 

Nr. 3.  

Puunut avammut anniseqqinneqartussanut qularnaveeqqutinik allaffissornermullu akiliutinik 

akiliisoqassanngilaq, tak. nioqqutissanik eqqussuineq annissuinerlu pillugit Namminersorlutik 

Oqartussat nalunaarutaanni nr. 24, 5. oktober 2016-imeersumi § 9, imm. 1 aamma 3. Puunut 

Danmarkimi sakkutuut angallataannut ukiumut qaammatit arfineq pingasut ataallugit Kalaallit 

Nunaanniittunut imaluunniit naalagaaffiit allat attaveqarneranni siunnersorteqarfiinit 

aallartitaannilluunniit atorneqartussatut tunineqartunut atorneqartunullu akiliisoqassanngilaq. 

Tamanna nioqqutissanik eqqussuineq annissuinerlu pillugit Namminersorlutik Oqartussat 

nalunaarutaanni nr. 24, 5. oktober 2016-imeersumi § 27 naapertorlugu nunat allat naalagaaffiisa 

angallataaniittunut qularnaveeqqutinik allaffissornermilu akiliutinut aamma atuuppoq. 

Nr. 4.  

Umiarsuit timmisartullu akitsuuteqarfiup avataanit tikikkaangata puunut nassarneqartunut aamma 

umiarsuup timmisartulluunniit akitsuuteqarfimmut akitsuuteqarfimmiilluunniit angalanerani 

maaniinneranilu atugassatut naatsorsuussanut, umiarsuup timmisartulluunniit inuttaasa ilaasullu 

amerlassusaat akitsuuteqarfimmiinnerullu sivisussusia mianeralugit nakkutilliinermi oqartussat 



2024-mut aningaasanut inatsit pillugu Inatsisartut inatsisaat nr. 73, 24. novembari 2023-meersoq 

113 

naleqquttutut isumaqarpata qularnaveeqqutinik allaffissornermullu akiliutinik akiliisoqassanngilaq, 

tak. nioqqutissanik eqqussuineq annissuinerlu pillugit Namminersorlutik Oqartussat nalunaarutaanni 

nr. 24, 5. oktober 2016-imeersummi § 28 aamma § 29. Umiarsuaq timmisartorluunniit Kalaallit 

Nunaanni angalanernut atorneqaleraangat akitsuutinik akiliisussaannginneq atorunnaassaaq. 

Akitsuutinik akiliisussaannginneq umiarsuakkut timmisartukkullu eqqussukkanut akitsuutit pillugit 

Inatsisartut inatsisaanni § 2, imm. 2-mi taaneqartunut atuutinngilaq. 

Nr. 5.  

Puunut Kalaallit Nunaannut tikinnermi angalasunit akitsuutinik akiliinani eqqunneqarsinnaasunut 

aamma timmisartumi ilaasut piumassutsimik akitsuusiinerat pillugu malittarisassat malillugit 

akitsuutinik akiliisimagaangata qularnaveeqqutinik allaffissornermilu akiliutinik 

akiliisoqassanngilaq. 

Nr. 6.  

Qularnaveeqqut allaffissornermullu akiliut puup akitsuuteqarfimmut eqqunnerani 

akiligassanngussaaq. Puunut Danmarkimit, Savalimmiunit nunaniilluunniit allanit eqqunneqartunut 

akitsuutip allaffissornermullu akiliutip akiligassanngornikup ulloq eqqorlugu akilerneqarfissaa 

kingulleq tassaavoq, nioqqutissap tigusisumut tunniunneqarfia. Puunut Danmarkimit umiarsuarmik 

eqqunneqartunut akitsuutip allaffissornermullu akiliutip ulloq eqqorlugu akilerneqarfissaa kingulleq 

tassaavoq, nioqqutissap tigusisumut tunniunneqarfia. 

Qularnaveeqqut allaffissornermullu akiliut nioqqutissanik eqqussuineq annissuinerlu pillugit 

Inatsisaanni § 7, imm. 3 aamma 4 malillugit puunut eqqunneqartunut ataasiartumik 

akuersissuteqartoqannginnerani akilerneqassapput. 

Puunut immerneqartunut qularnaveeqqutip allaffissornermullu akiliutip ulloq eqqorlugu 

akilerneqarfissaa kingulleq tassaavoq piffissap akitsuuteqarfiusup kingorna qaammatip ullua siulleq, 

tak. imigassat ilaannut Kalaallit Nunaanni immiorneqartunut akitsuutit pillugit Inatsisartut 

inatsisaanni §§ 5 aamma 10, imm. 1. Pooq suliffeqarfimmi puumik immiiffiusumi tunineqarpat 

atorneqarpalluunniit pooq immerneqareerpat atugassanngortutut isigineqassaaq. 

Nr. 7.  

Inuussutissarsiornermi nassiussat Danmarkimit, Savalimmiunit nunanilluunniit allanit umiarsuarmik 

eqqunneqartut pillugit akileraaruseriffiup qinnuteqaateqartoqarneratigut inuussutissarsiornermi 

suliffeqarfiup Kalaallit Nunaanniittup akiliinissaanut piffissarititaq nr. 6-imi taaneqartoq 

sivitsorsinnaavaa. Akileraaruseriffiup aamma akuersissut taamaallaat nassiussanut akuersissummi 

normulerneqarsimasunut atuutissasoq aalajangersinnaavaa. Nioqqutissanik eqqussuineq 

annissuinerlu pilugit nalunaarummi nr. 24, 5. oktober 2016-imeersumi § 24-p imm. 2-6-imi 

aalajangersakkat aamma atuupput. 

Nr. 8.  

Qularnaveeqqutip allaffissornermullu akiliutip 500 kr.-t sinnerpagit, nioqqutissamut qularnaveeqqut 

qinnuteqartoqarnerat imatut pisoqarnerani utertillugu akilerneqarsinnaavoq: 

1) assartuisumit paarineqarnerani tammartutut ajortittulluunniit nalunaarutigineqarpat, 

2) inuussutissarsiortumit paarineqarnerani ajortippat imaluunniit inunnit suliffeqarfinniilluunnit 

ingerlatsinermut attuumassuteqanngitsunit tillinneqarpat, 

3) inuussutissarsiortumit paarineqarnerani nakkutigineqartumik aserorterneqarpat, 

4) inuussutissarsiornermi tuniseqqinnermut atatillugu Danmarkimut, Savalimmiunut nunanulluunniit 

allanut anninneqarpat, 

5) inuussutissarsiortup inunnut suliffeqarfinnulluunniit illersorneqarfimmi Pituffimmi 

aalajangersimasumik uninngasunut najugaqartumulluunniit tuneqqippagu, 

6) nioqqutissap inunnit eqqunneqartup amigaateqarnera kukkuneqarneraluunniit pissutigalugit 

akitsuuteqarfimmit utertinneqarpat, 

7) tunisisoq kukkusumik akileraaruserneqarpat nioqqutissamillu tigusisup nioqqutissap 

tunniunneqarneranut atatillugu nakkutilliinermi oqartussanut takutissimappagu, 

8) qularnaveeqqut kukkusumik naatsorsorneqarpat, imaluunniit 

9) pooq tunineqarfissaata kingulliup piffissarititalluunniit tassunga assingusup qaangerneqarnerata 

kingorna nioqqutissap atuisunut tuniniaqqusaajunnaarneranik kinguneqartumik aallartillugu 

akuiarneqartoq imeruersaammik ethanolimik akoqartumik immerneqarpat  

Nr. 9.  

Qularnaveeqqutip allaffissornermullu akiliutip utertinneqarnissaannik qinnuteqarnermi, 

akileraaruseriffiup immersugassaa atorneqassaaq. Qinnuteqaat akitsuutinut uppernarsaat, 

akiligassiissut nassiussinermullu uppernarsaat aamma tammarneranut, ajoquserneranut, 

anniseqqinneranut il.il. uppernarsaataasinnaasut ilanngullugit akileraaruseriffimmut 

nassiunneqassaaq. Akileraaruseriffik qinnuteqaatip ilanngussai digitalinngorlugit 

nassiunneqarnissaanut aamma aalajangersaasinnaavoq. 

Nr. 10.  

Akileraaruseriffiup qularnaveeqqutit allaffissornermullu akiliutit qaammatip siuliani akilerneqartut 

ESANI A/S-imut, CVR40351655, kingusinnerpaamik qaammami tulliuttumi ulloq 20 nuussavai. 

Nr. 11.  

Akileraaruseriffik puunik eqqunneqartunik anninneqartunillu aamma puunik immerneqartussatut 

naatsorsuussanik qularnaveeqqutinik allaffissornermilu akiliutinik akilerneqartussanik 

nakkutilliisinnaavoq, takuuk oqaasertaliussami nr. 2. Nioqqutissianik eqqussuineq annissuinerlu 

pillugit Inatsisartut inatsisaanni §§ 27-32 aamma nioqqutissianik eqqussuineq annissuinerlu pillugit 

nalunaarummi nr. 24, 5. oktober 2016-imeersumi §§ 44-49 nakkutilliineq pillugu aalajangersakkat 

aamma atuupput. 

Nr. 12.  

Akileraaruserinermik ingerlatsineq pillugu Inatsisartut inatsisaanni §§ 57-59-imi aamma §§ 61-66-

imi aalajangersakkat aamma atuupput. 

Nr. 13.  

Akileraaruseriffiup ESANI A/S, CVR40351655, qularnaveeqqutinit allaffissornermullu akiliutinit 

suliffeqarfiup isertitaanik, akiliutaanik naatsorsuutinillu allattuineranik nakkutilliinermut 

pingaaruteqartunik tamanik paasissutisseeqqusinnaavaa.  

Nr. 14.  

ESANI A/S-ip akileraaruseriffik puut eqqussukkat qularnaveeqquserneqartut, qularnaveeqqutit 

allaffissornermullu akiliutit akilerneqartut pillugit, aamma puut immerneqartut pillugit 

nioqqutissanillu tigusisut il.il. pillugit akileraaruseriffik paasissutissiinissaanik qinnuivigisinnaavaa. 

Nr. 15.  

Nr. 1-14-imi aalajangersakkanik tassunga ilanngullugit inatsisini allani aalajangersakkanik 

utertitassanik qularnaveeqqusiisarnermi atorneqartunik unioqqutitsineq pillaammik akiliisitsinermik 

kinguneqarsinnaavoq. Akiliutissap annertussuserneqarnerani aningaasatigut iluaqutigineqartut 

iluaquteqarnissamilluunniit siunertaqarneq isiginiarneqassapput. Unioqqutitsinerup annertussusia 

aamma pingaartinneqassaaq. 

Taamatuttaaq piaraaluni mianersuaalliorujussuarluniluunniit puunik qularnaveeqqutinik 

allaffissornermullu akiliutinik akilerneqartussanik tunisisoq allatulluunniit tunniussisoq, pisisoq 

allatulluunniit pissarsisoq, assartuisoq uninngatitsisorluunnit pineqaatissinneqassaaq. 

Oqaasertaliussaq manna naapertorlugu pineqaatissiinerit puup qularnaveeqqutaanik 

allaffissornermullu akiliutinik akiliisussaatitaanerup atorunnaarneqarneranik kinguneqanngillat. 

Nr. 1-14-imi aalajangersakkanik, tassunga ilanngullugit inatsisini allani utertitassanut 

qularnaveeqqusiinermi atorneqartunik, unioqqutitsinermi inatsisitigut pisinnaatitaasoq Kalaallit 

Nunaanni pinerluttulerineq pillugu inatsimmi kapitali 5-imi malittarisassat malillugit pillaammik 

akiliisinneqarsinnaavoq. 

Oqaasertaliussaq manna naapertorlugu pillaammik akiliutit Nunap Karsianut akilerneqassapput. 

Nr. 16. 

Naalakkersuisut Kalaallit Nunaanni tamarmi atuuttussamik puunik utertitsisarnermik pilersitsineq 

pillugu ESANI A/S-imut, CVR40351655, isumaqatigiissusiussapput. Aaqqissuussinermi ESANI 

A/S-ip imeruersaatit puuinik qularnaveeqquserneqartunik allaffissornermullu 

akiliuteqartinneqartunik, nr. 1 aamma 2 naapertorlugit, tigusisarnissaq, katersisarnissaq 

aallertarnissarlu qulakkeerneqassaaq. Isumaqatigiissut ukiunut arlalinnut atuuttussanngorlugu 

isumaqatigiissutigineqarsinnaavoq. 

ESANI A/S-ip utertitanut maskiinat containerillu, pisiniarfinnit pigineqanngitsut tamanillu 

orninneqarsinnaasuniittut, pisariaqartumik eqqiartassavai aserfallatsaaliorlugillu. 

ESANI A/S-ip puut tiguneqartut, katersorneqartut aaneqartulluunniit isumagissavai puullu 

atoqqittussanngorlugit tunineqarnissaat qulakkeerlugu. 

ESANI A/S-ip kommunit immikkoortumi  nakkutilliinissaat siunertaralugu puut utertinneqartartut 

pillugit paasissutissat suliamut attuumassuteqartut tamaasa kommuninut 

paarlaasseqatigiissutigisassavai. 

Nr. 17.  

ESANI A/S-ip, CVR40351655, pooq qularnaveeqquserneqartoq tiguneqartumut ataatsimut 

inuussutissarsiortunut puunik tuniniaasunut 2 kr. allaffissornermullu taarsiissut 10 øre akilertassavai. 

Pilersuisoq A/S-imut, CVR16607398, akiliut pooq qularnaveeqquserneqartoq tiguneqartumut 

ataatsimut qularnaveeqqut 2 kr.-mik passussinermullu taarsiut 30 ørimik annertussuseqarpoq. 

Akiliineq kingusinnerpaamik ESANI A/S-ip puunik tigusinerata kingorna qaammat tulliuttumi 

ulluinnaq kingullermi pisassaaq. Passussinermut taarsiutip inuussutissarsiortut puunik 

qularnaveeqqusikkanik passussineranni aningaasartuutaannut matussutaavoq. 

Nr. 18. 

Puunik qularnaveeqquserneqartunik tuniniaasut tamarmik, puunik qularnaveeqquserneqartunik 

tunisinermi allatulluunniit tunniussinermi puumut ataatsimut 2 kr. akilersittassavaat. 

Nr. 19. 

Puunik qularnaveeqquserneqartunik tuniniaasut tamarmik puut qularnaveeqquserneqartut 

imaqanngitsut utertinneqartut tigusassavai. Tuniniaasoq puumik imaqanngitsumik tigusinermi 

puumik ataatsimik qularnaveeqqusikkamik utertitsisumut 2 kr.-t utertillugit akiliisassaaq. 

Nr. 20. 

ESANI A/S puunik utertitsisarnermik ingerlatsinermi isertitani aningaasartuutinilu pillugit 

kukkunersiuisumik akuerineqartumik nammineq naatsorsuusiortassaaq. Aningaasartuuni 

ingerlatseqatigiiffiup sunilluunniit aalajangersimasumik allanngorartunillu aningaasartuutai suliassap 

ingerlanneranut atasut tamarmik pineqarput. Amigartoorutaasinnaasut ukiuni kingusinnerusuni 

sinneqartoorutinit ilanngaatigineqartassapput. Puunik utertitsisarnermik ingerlatsinermi 

sinneqartoorutit procentinngorlugit 10 %-it qaangissanngilai. Naatsorsuutit kingusinnerpaamik 

ingerlatsineqatigiiffiup ukiumoortumik nalunaarusiaa ilanngullugu saqqummiunneqassapput. 

Puunik utertitsisarnermik ingerlatsinermi sinneqartoorutit procentiat qulaani taaneqartoq sinnerlugu 

sinneqartoorutaasinnaasut nunap karsianut akilerneqassapput aammalu Akileraartarnermut 

Aqutsisoqarfiup akilerneqassallutik. 

 

Konto pingaarnermut 73.01.12 Utertitassanik qularnaveeqqusiisarnermik aaqqissuussinermut 

nassuiaatit 

Nr. 1-20-mut. 

2022-mi ukiakkut ataatsimiinnermi Inatsisartut puut pillugit nalunaarut allanngortinneqassasoq 

aalajangiipput, taamaalilluni immiaaqqat imeruersaatillu suulluunniit puullit utertitsisarnermik 

aaqqissuussinermut ilaatillugit tuniniarneqarsinnaassammata. Puut nutaat pinngortitamut 

iginneqannginnissaat qulakkeerniarlugu Kalaallit Nunaanni puunik utertitsisarnermik 

aaqqissuussineq nutaaq pilersinneqassaaq. 

Siunertaq tassaavoq: 

• Nuna tamakkerlugu periutsimik piffissaq sivisooq ullumikkumut sanilliullugu puut 

assigiinngitsut amerlanerit ilanngunneqarnissaannik periarfissiilluni qulakkeerniarlugu 

Kalaallit Nunaani puunik atuinerup attassinnaanerata pitsanngortinnissaa. Assersuutigalugu 

piffissap ingerlanerani utertitsisarnermut viinnit puui ilanngunneqarsinnaassapput. 

• Atuisunut imeruersaatit assigiinngitsut amerlisinniarlugit 

• Aaqqissuussap aningaasalersorneranut naleqquttumik akiliuteqartitsinissaq. 

Nuuk Imeq A/S-ip 1. januar 2024 matunissaanik piginnittut nalunaaruteqarnerisa kingorna, puunik 

utertitsisarnermik aaqqissuussineq annertunerujussuanngorpoq. Tamatumunnga pissutaavoq puut 

Nuuk Imeq A/S-imit passunneqartartut utertitsisarnermik aaqqissuussinermi nutaami 

passunneqartarnissaat naatsorsuutigineqarpoq. Puiaasaaqqat immeqqittussanngorlugit Kalaallit 

Nunaanni utertitsisarnermik maannakkut aaqqissuussineq nutaamik akuersissuteqarani ullumikkutut 

ingerlaannarsinnaavoq. 

Utertitsisarnermik aaqqissuussinermi uku suliassaapput: 

• Qularnaveeqqummik allaffissornermullu akiliummik akiliisitsisarneq aamma 

qularnaveeqqutinik passussinermullu taarsiissummik akiliineq 

• Utertitsisarnermi maskiinanik pilersitsineq 

• Puunik imaqanngitsunik pisiniarfinni passussisarneq 

• Nakkutilliineq misissuisarnerlu 

Utertitassanik qularnaveeqqusiisarnermik aaqqissuussinermi suliaq pingaarnertut ima 

tunngaveqassaaq: 

• Akileraartarnermut Aqutsisoqarfiup pisiniarfiit ESANI A/S sinnerlugu qularnaveeqqummik 

akiliisittassavai, nioqqutissanimmi tigusisut ataasiakkaat puunik eqqussineq 

nalunaarutigisarmassuk.  

• Inuussutissarsiortut eqqussuinermi akitsuutit pillugit Inatsisartut inatsisaanni § 1, imm. 1, nr. 

6-imi taaneqartutut puunik immiisut qularnaveeqqut allaffissornermullu akiliut 

Akileraartarnermut Aqutsisoqarfimmut nalunaarutigissavaat akilerlugulu. 

• Akileraartarnermut Aqutsisoqarfimmut nalunaaruteqarnermi aamma inuussutissarsiortut 

stregkode suna atorneqarnersoq ESANI A/S-imut nalunaarutigissavaat, tamatumalu kingorna 

stregkode taanna qularnaveeqqusiisarnermik aaqqissuussinermi nutaami nutarterneqassaaq. 

Nutarterinermi tassani atuisup pooq pineqartoq qularnaveeqqusiisarnermut maskiinamut 

tunniunerani akilersissinnaavaa. Stregkodikkut taamaallaat puut eqqussorneranni 

tunisassiornermiluunniit qularnaveeqqutillit akilerneqarnissaat qulakkeerneqassaaq. 

• Akileraartarnermut Aqutsisoqarfiup akiliutit ESANI A/S-imut nuussavai. Akiliut puumut 

ataatsimut 2 kr. 60 øriuvoq. 2 kronit taakku qularnaveeqqummoorput, 60 ørillu puunik 

utertitsisarnermik aaqqissuussinermik ingerlatsinermi aningaasartuutinut matussutaallutik. 

• ESANI A/S-ip qularnaveeqqutit 2 kr. inuussutissarsiortup qularnaveeqqutit ESANI A/S-imut 

imaluunniit Pilersuisoq A/S-imut akilerneqarnissaat piareereerpagit inuussutissarsiortumut 

utertillugit akilissavai. 

• ESANI-p tamatuma saniatigut passussinermut taarsiut 10-30 øre inuussutissarsiortup 

qularnaveeqqusigassamik ataatsimik passussinera taarsiiviginiarlugu puut amerlassusai 

aallaavigalugit inuussutissarsiortumut akilissavai. Pilersuisoq A/S puumut ataatsimut 

qaffasinnerusumik taarsiiffigineqartassaaq. Pilersuisoq A/S-ip sumiiffinni ingerlatsivimmini 

puut qularnaveeqqusikkat imaqanngitsut passutissavai. Pilersuisoq A/S-ip nunaqarfinni puut 

imaqanngitsut nammineq passutissavai. ESANI-p puut illoqarfinnit nunaqarfinniillu 

aasassavai, taakkulu atoqqinneqarnissaat siunertaralugu assartorneqarnissaat qulakkeerlugu. 

Qularnaveeqqut atuisup puut imaareernerisa kingorna puumik utertitsinissaanik qulakkeerinnippoq. 

Allaffissornermut akiliummi utertitsisarnermik aaqqissuussinerup aningaasalersorneqarnissaa 

qulakkeerneqassaaq. Allaffissornermut akiliut akitsuutaanngilaq. 

Allaffissornermut akiliut aaqqissuussinermik ingerlatsinermut aningaasartuutinik matussusiissaaq, 

sinneqartoorutissaanani. ESANI A/S missingiivoq, utertitsisarnermik ingerlatsinermi pooq ataaseq 

60 ørinik akeqassasoq. 60 ørikkut puut puunik passussivimmit ESANI-mut assartorneranni, ESANI-

mi allaffissornermi aningaasartuutit, inuussutissarsiortullu utertitsisarnermik aaqqissuussinermi 

peqataanerannut passussinermut taarsiutit 10-30 øre matussuserneqassapput. Allaffissornermut 

akiliut pisariaqarpat aaqqinneqarnissaa siunertaavoq. KNI-Pilersuisoq avinngarusimasuni 

assartugassanik piareersaanermut aaqqiissutip ilaani peqataassammat, taakkununnga taarsiut puumut 

ataatsimut 30 øre isumaqataassutaavoq. 

Pisiniarfiit qularnaveeqqummik akiliisitsinissaq atuisumullu akiliinissaq akisussaaffigissavai. 

Imeruersaatit puut pillugit nalunaarummi ilaasut nioqqutissamut qularnaveeqqut allaffissornermilu 

akiliut nalunaarutigineqanngippata tuniniaqqusaassanngillat. 

Pisiniarfiit puut imaqanngitsut nammineq passunnissaannik imaluunniit puunik utertitsinermi 

maskiinanut aningaasaliinissamik periarfissaqassapput. 

Nammineq passussineq tassaassaaq puussiat atorlugit aaqqiineq, tassani piniarfiit puut 

qularnaveeqqutaat akilerneqarniut katersortassavaat, puullu puussianut siunertamut tunisassianut 

immikkut ittunut ikisarlugit. Pooq ulikkaarpat stripsimik matuneqassaaq aammalu pisiniarfimmut 

pineqartumut normumik immikkut naqinneqarnikumik parnaarlugu naqissuserneqassalluni. 

Tamatuma kingorna pisiniarfiup pooq ESANI A/S-ip sumiiffimmi suleqataanut tunniutissavaa 

qularnaveeqqummillu akilerneqarluni. ESANI A/S-ip suleqataata pooq uninngatissavaa immaqalu 

puunik passussivimmut nassiussinissap tungaanut imaa suliareqqillugu. Tassani puussiami puut 

kisinneqassapput, qularnaveeqqullu siusinnerusukkut akilerneqarnikoq aaqqinneqarluni. Tamatuma 

kinguneraa qularnaveeqqusiisarnermik aaqqissuussinerup atuutilersinneqarnissaa, naak sumiiffimmi 

pineqartumi puunik passussivik pilersinneqanngikkaluartoq imaluunnit ESANI A/S piffissap 

sivikitsup iluani puunik aallersinnaalluni. Tamatuma kinguneraa sumiiffiit sikusartut piffissami 

sivisuumi qularnaveeqqusiisarnermik aaqqissuussinermi peqataasinnaassasut, 2024-milu ukiup 

affaani siullermi puunik passussivimmik pilersitsisoqarsimannginneranik killilerneqarnatik. 

Puut aamma tigummiartakkamik naqiterummik naqinneqarsinnaassapput, taamaalilluni puut 

pisiniarfiit quersuini pisariaqanngitsumik initoqutaassanngimmata. Puut naqinneqarnikut tamatuma 

kingorna oqimaassusaat malillugu ESANI A/S-imit akilerneqarsinnaassapput. Aaqqiissummi tassani 

uninngatitsiviit atorneqartut annikillisinneqarsinnaapput. Puut aamma naqinneqarnikut 

assartorneqarunik inikinnerussapput. 

Inuussutissarsiortut aamma stregkodemik atuaasinnaasunik utertitsinermi maskiinanut 

aningaasaliinissaq toqqarsinnaavaat. Pisiniarfiit tamatuma kingorna qularnaveeqqutit akilerneqartut 

ESANI-mit utertillugit akilersissinnaavaat. Naatsorsuutigineqarpoq utertitsinermi maskiinat 

nutaanerit atorneqarsinnaassasut, kisianni sumiiffinni arlalinni utertitsinermi maskiinanik 

taarsiinissamik aamma pisariaqartitsisoqarsinnaavoq. 

Inuussutissarsiortut puujutiminnik tunniussinissaat taperserniarlugu illoqarfinni arlalinni puunik 

passussivinnut aningaasaliisoqassasoq aalajangerneqarpoq. Passussivinni taakkunani puut normui 

atuarneqarsinnaassapput aserorterlugillu, taamaalillutik assartoruminarneruniassammata. Tasiilami, 

Uummannami, Upernavimmi, Ilulissani, Aasianni, Sisimiuni, Qaqortumi Nuummilu maskiinanik 

2023-mi pilersaarut aallaavigalugu maannakkut pisiortortoqarpoq. Puunik passussiviit inissinnissaat 

Pilersuisoq aamma ESANI A/S qanimut suleqatigalugit inissinneqassapput. 

Nunarput ataatsimut isigalugu utertitsitassat qularnaveeqqusertarnerannik aaqqiissut ataatsimut 

taperserneqarsinnaassaaq. 

Kommunalbestyrelsi maannakkut puut pillugit nalunaarut malillugu nalunaarummi malittarisassat 

eqqortinneqarnerannik nakkutilliissaaq. Tamanna ingerlaannassaaq. 

ESANI A/S-ip puunik qularnaveeqqusikkanik periutsimik ingerlatsineranik nakkutilliinermut 

tunngatillugu, Nunalerinermut, Imminut Pilersornermut, Nukissiuutinut Avatangiisinullu 

Naalakkersuisoqarfik ESANI A/S-imut isumaqatigiissusiorpoq, tassani naalakkersuisoqarfiup 

ESANI A/S-ip naatsorsuutaanik pissarsisinnaassalluni. ESANI A/S tamatuma saniatigut 

aaqqissuussinermi utertinneqartut procentii ingerlaavartumik naatsorsortassavai, taamaalilluni puut 

avatangiisini illersorneqarnissaasumik passunneqartarnissaat utertitsisarnermik aaqqissuussinermi 

aamma taperserneqassalluni. Naatsorsuutigineqarpoq piffissami aallarnisarfiusumi utertinneqartut 

procentii appasinnerussasut, kisianni ukiut arlaqanngitsut qaangiuppata utertinneqartut 90 

procentinngussasut ilimagineqarpoq. 

Utertitsisarnermik aaqqissuussineq pilersinneqarpat aallartinneqarlunilu piffissamik 

ikaarsaariarfeqartoqassaaq, tassani pisiniarfiit 1. januar 2024-mit tuniniaanissamut piareersimasunik 

imeruersaatinik uninngatitaqarniarlutik 2023-p naanerani imeruersaatit nammineq aalajangikkanik 

puullit eqqussorsinnaallugit. Nioqqutissianut taakkununnga qularnaveeqqutit allaffissornermullu 

akiliutit akilersinneqassanngillat, tassa utertitsisarnermik aaaqqissuussinerup atuutilernissaa 

sioqqullugu eqqunneqassammata. 

Aalajangerneqarpoq taamatut pisoqariaannaanera akuerineqassasoq aamma ”annaasallu” ukiuni 

aggersuni aaqqiinermik kinguneqarsinnaapput. 

Illuatungaani aamma naatsorsuutaavoq, atuisut periutsimut nutaamut sungiussinissaat sivisussasoq. 

Taamaammat ilimagineqarsinnaavoq puut qularnaveeqqusikkat utertitsinermi maskiinanut 

utertinnagit eqqaavimmut iginneqarsassasut. Naalakkersuisut atuisut puunik qularnaveeqqusikkanik 

utertitsinissamut periarfissaqarnerannik ingerlaavartumik paasititsiniaanissaq qulakkiissavaat. 

Ilimagineqartariaqarpoq imeruersaatinik qularnaveeqqusikkanik tuniniaasut arlallit utertitsinermi 

maskiinanik nutaanik pisinermut aningaasaliissasut. 

Atuisut naatsorsuutigisinnaavaat imeruersaatinik assigiinngitsunik amerlanernik 

toqqagassaqarsinnaassallutik, ilimagineqarporlu imeruersaat akiisa qaffasissusiat ullumikkutut 

annertussuseqassasoq. 

Missingerneqarpoq puut 2024-mit 4 millioniussasut, tamatumalu kingunerissavaa utertitsisarnermut 

aaqqissuussinermik ingerlatsinermi aningaasaqarneq tamarmiusoq ukiumut 40 mio. kr.-t missaannik 

kinguneqassasoq, ilimagineqarluni taakkunannga 7 mio. kr.-t passussinermut taarsiissutinik 

akiliinikkut inuussutissarsiortunut utertinneqassasut. Peqatigitillugu eqqussuinermi eqqussukkamut 

ataatsimut qularnaveeqqut 2 kr. akilersinneqartassasoq, tamatumalu kinguneraa 

qularnaveeqqusiinermi aningaasaqarnerup 80 mio. kr.-unissaanik ilimagisaqarneq. 

Ilimagineqarpoq puunut akitsuutinit isertitat tamarmiusut qaffassasut. Qaffannerup ilarujussuani 

Nuuk Imeq A/S-imik piginnittut suliffeqarfiup matunissaanik aalajangernerannut atavoq. 

Ilimagineqarpoq isertinneqartut amerleriaataat tamarmiusut puunut akitsuutit puumut ataatsimut 60 

øremik appassasut. Ilimagineqarpoq sinnera akileraartarnermik aaqqissuusseqqinnikkut 

innuttaasunut utertinneqassasut. 

Oqaasertaliussani nr. 1-15-imi akileraaruseriffiup imeruersaatit puuinut qularnaveeqqutinik 

akiliisitsisarnissaanut inatsisilerinermi sinaakkusiisoqarnissaa ataatsimut siunertaavoq. 

Akiliisitsisarneq ESANI A/S puunik utertitsisarnermik aaqqissuussinermut akisussaasoq sinnerlugu 

pisassaaq. ESANI A/S-ip suliassai il.il. oqaasertaliussani nr. 16-20 ilaapput. 

Oqaasertaliussani nr. 1-15 nioqqutissanik eqqussuisarneq annissuisarnerlu pillugit Inatsisartut 

inatsisaanni, eqqussukkanut akitsuutit pillugit Inatsisartut inatsisaanni, akileraaruserinermik 

ingerlatsineq pillugu Inatsisartut inatsisaanni, imeruersaatinut Kalaallit Nunaanni immiorneqartunut 

akitsuutit pillugit Inatsisartut inatsisaanni aamma nioqqutissanik eqqussuineq annissinerlu pillugit 

nalunaarummi nr. 24, 5. oktober 2016-meersumi malittarisassat annertuumik tunngaviupput. 

Taamaaliornikkut nioqqutissat taakku puuinut akitsuutit pillugit malittarisassat assinginik 

immikkoortuni pingaaruteqartuni tamani puunut pineqartunut qularnaveeqqutinik akiliisitsisarnermut 

allaffissornermi nakkutilliinermilu periuseqartoqalissaaq. Taamaaliornikkut allaffissornerup 

pisariillisarnissaa akileraaruseriffimmilu sulisut qularnaveeqqutinik akiliisarnermik nutaamik 

suliaqartussat sulinermi tunngavinnik ilisimasaqarnissaat qulakkeerneqassapput, nioqqutissanillu 

tigusisut il.il. ataatsimut isigalugit periutsimik ilisimasaqalissallutik. Akitsuutit pillugit inatsisini 

malittarisassanut innersuussinerup kinguneraa, qanoq paasineqarnissaannik apeqqutaasinnaasut, 

malittarisassanut nioqqutissanik eqqussuinermut annissuinermullu il.il. malittarisassanut 

tunngatillugu apeqqutit assingisut nalilersorneqartassapput. 

Tamatuma ilaatigut kinguneraa, nioqqutissanik tigusisut taakkuluunniit sinniisui peqatigalugit 

akitsuutit allaffissornermullu akiliutit naatsorsorneqarnissaannut puut qularnaveeqquserneqartut 

amerlasussaannik, akitsuutinik il.il. nalunaaruteqartassasut. Akileraaruseriffiup aamma 

qularnaveeqqutit allaffissornermullu akiliutit pillugit malittarisassat eqqortinneqarnerat 

nakkutigissavaa, aqutsisoqarfillu aamma akitsuutsinik nakkutilliissalluni. Taamaalilluni 

nakkutilliinermut malittarisassat akitsuutinut atuuttut qularnaveeqqutinullu atuuttussat 

pisariaqarfiatigut assigiittassapput. 

Akileraaruseriffiup qularnaveeqqutinik allaffissornermullu akiliutinik akiliisitsineq il.il. sulianik 

aalajangiineri Akileraartarnermut Siunnersuisoqatigiinnut suliassanngortinneqarsinnaassanngillat, 

tassa suliat taamaattut akileraartarneq pillugu inatsisinut attuumassuteqanngimmata. Taarsiullugu 

maalaarutaasinnaasut Aningaasaqarnermut Akileraartarnermullu Naalakkersuisoqarfimmut 

pingaarnertut oqartussaasumut nassiunneqartassapput. Suliami qularnaveeqqutit, allaffissornermullu 

akiliutit eqqussukkanullu akitsuutit pineqarpata, marlunnik maalaaruteqartoqassaaq; ataaseq 

Akileraartarnermut Siunnersuisoqatigiinnut ataaserlu Aningaasaqarnermut Akileraartarnermullu 

Naalakkersuisoqarfimmut. Taamatut pisoqarnerani Aningaasaqarnermut Akileraartarnermullu 

Naalakkersuisoqarfik pissutsit malillugit Akileraartarnermut Siunnersuisoqatigiit aalajangiinissaasa 

tungaanut maalaarummik suliaqarnissaq kinguartittariaqarsinnaavaa, taamaalilluni 

Naalakkersuisoqarfiup siunnersuisoqatigiit aalajangiinissaat sioqqutissanagu. 

Puunik aaqqissuussineq taassumalu aaqqissugaanera aamma puut pillugit nalunaarutip qanoq 

paasineqarnissaanik maalaarutit Nunalerinermut, Imminut Pilersornermut, Nukissiuutinut 

Avatangiisinullu Naalakkersuisoqarfimmit suliarineqartassapput. 

Akileraaruseriffiup qularnaveeqqusiisarnermik aaqqissuussinermut atatillugu suliassai pingaarnerit 

tassaapput, puunik qularnaveeqquserneqartunik nalunaarutinik tigusinissaq, eqqussukkanik aamma 

puunik qularnaveeqqusikkanik immikkanik  allaffissornermullu akiliutinik nakkutilliineq, 

qularnaveeqqutinik allaffissornermullu akiliutinik akilerneqartunik tigusineq aamma 

qularnaveeqqutinik allaffissornermullu akiliutinik ESANI A/S-imut nuussinissaq. 

Nioqqutissanik tigusisup qularnaveeqqutinik allaffissornermullu akiliutinik akiliinnginnerata 

kinguneranik amigartoorutaasinnaasut ESANI A/S-ip amigartoorutigissavai akileraaruseriffiullu 

susassarinagit. Akileraaruseriffilli akiitsuusinnaasunik, akiliisitsiniartarneq akiitsullu 

pinaveersaarnissaat pillugit Inatsisartut inatsisaanni aamma Kalaallit Nunaanni eqqartuussisarneq 

pillugu inatsimmi malittarisassat malillugit akiliisitsiniarnissamik pinngitsaaliissummillu 

akiliisitsinissamik piginnaatitaaffeqarpoq. 

Akileraaruseriffiup naatsorsuusiornermi puut qularnaveeqqusikkat allaffissornermullu akiliutit suut 

nalunaaruteqatigineqarnersut aamma qularnaveeqqutit allaffissornermullu akiliutit suut 

akilerneqarnersut aamma qularnaveeqqutit allaffissornermullu akiliutit suut ESANI A/S-imut 

akilerneqarnersut nassuiarsinnaassavai. Pasissutissat taakku qinnuiginnittoqarneratigut ESANI A/S-

imut paarlaasseqatigiissutigineqarsinnaapput. 

Nr. 16-20-mut oqaasertaliussani siunertaavoq, Kalaallit Nunaanni Namminersorlutik Oqartussat 

aamma ESANI A/S-ip akornanni pissutsit, ESANI A/S-ip qularnaveeqqusikkanik utertitsisarnermik 

aaqqissuussinermik inuussutissarsiortunullu pissutsinut akisussaasutut suliassaasa 

malittarisassiornissaat. 

Puunik aamma qularnaveeqqusikkanik tunisinermi tunniussinermulluunniit inuussutissarsiortut 

akiliisitsisussaanerat aamma taakku puunik qularnaveeqqusikkanik tigusisussaatitaanerat 

malittarisassiorneqarput. 

Oqaasertaliussat nutaajupput. 

Siunertamut kontomut 73.04 Nunalerineq namminerlu pilersorneq 

Nr. 1.                                                                                     

Aalisarnermut, piniarnermut nunalerinermullu tapersiisarneq pillugu Inatsisartut inatsisaata 

allanngortinneqarnissaa pillugu Aalisarnermut, piniarnermut nunalerinermullu inatsisartut inatsisaat 

nr. 11, 20. november 2006-imeersoq aamma Nunalerinermik inuussutissarsiornerup 

siuarsarneqarnissaa pillugu Inatsisartut inatsisaat nr. 6, 2. december 2009-meersoq imaluunniit 

siusinnerusukkut inuussutissarsiutinut tapersiisarnermi malittarisassat atuuttut imaluunniit 

nunalerinermik inuussutissarsiornerup siuarsarneqarnissaa pillugu peqqussut nutaaq naapertorlugit 

qularnaveeqqusiissutinut piumasaqaatinut saqqummiunneqartut malillugit taarsigassarsianut 

qularnaveeqqusikkanut akiitsunullu akiliisinnaanissamik Naalakkersuisut piginnaatinneqarput. 

Naalakkersuisut tamakkununnga atugassarititaasut atuuttut malillugit taarsigassarsianik 

qularnaveeqqusikkanik akilerneqarsimasunik inuussutissarsiutinut tapersiisarnermi 

taarsigassarsianngortillugit allanngortitsisinnaapput, imaalilluguli inuussutissarsiutinut 

tapersiisarneq pillugu peqqussummi niuernikkut erniarititaasut annertunerpaamik Danmarks 

Nationalbankip erniarititaanit 5 procentpointimik annertunerpaamik qaffasinnerusinnaasutut 

aalajangersarlugit. 

Nr. 2. 

Naalakkersuisut piginnaatinneqarput Aningaasanut inatsimmi aningaasaliissutit 

aalajangersarneqartut saniatigut kontot pingaarnerit 73.04.03-p Taarsigassarsiat ernialigaanngitsut 

akilersugassaanngitsullu aamma 73.04.04-p Taarsigassarsiat erniallit (ilanngaateqanngitsut), ataanni 

inuussutissarsiutinut taarsigassarsititsinissamut, taarsigassarsiat taakku taarsigassarsiaareersut 

akilerneqarnissaannut atorneqassappata, taamaallutillu kontoni pingaarnerni 73.04.03-mi 

Taarsigassarsiat ernialigaanngitsut akilersugassaanngitsullu aammalu 73.04.05-mi 

Taarsigassarsianut ernialinnut akilersuutit, amerlaqataannik isertitaqarnerussutaassappata. 

Nr. 3.                   

Naalakkersuisut aningaaserivinnut, erngup nukinganik, anorimik imaluunniit seqernup qinngorneri 

atorlugit innaallagissiorfeeqqanik nammineq pigisanik, nunaatilimmit ataatsimit imaluunniit 

nunaatilinnit arlalinnit ataatsimut sananissamut taarsigassarsiassat 90%-iinik matussusiisunik 

qularnaveeqqusiinissamut piginnaatinneqarput. Taarsigassarsianut katillugit 10 mio. kr.-t angullugit 

amerlassuseqartunut qularnaveeqqusiisoqarsinnaavoq.  

Taarsigassarsianut qularnaveeqqusiissutit piffissami taarsigassarsiat tunniunneqarnerisa nalaanni 

Kalaallit Nunaanni nunaateqarnermik inuussutissarsiorsinnaatitaasunut inunnut suliffeqarfinnullu 

atugassanngortinneqarsinnaapput. 

Nunalerinermut aamma aningaasaqarnermut tunngasumi taarsigassarsisitsinerup 

ingerlanneqarnissaata pissusissamisoortuuneranik naliliisoqarsimanissaa, qularnaveeqqusiinissamut 

piumasaqaataavoq. 

Qularnaveeqqusiissuteqarnermi Nunatta Karsiata akiligassai akiitsut sinnerini piffissamut 

qaqugumulluunniit atuuttumut assinginik amerlassuseqartunut annertussuseqarput, taakku aningaasat 

qularnaveeqqusiiffigineqartut taarsigassarsiarineqaqqaartut aningaasartaannik annertussuseqarput, 

tassami qularnaveeqqusiissuteqarnermi taarsigassarsisumut ernialiissutigineqartut 

akitsuusiunneqartullu ilaatinneqanngimmata. 

Nr. 4.              

Naalakkersuisut piumasaqaatit ataani allassimasut tunngavigalugit nunaatillit taarsigassarsiaannut 

3,5 mio. kr.-t angullugit qularnaveeqqusiinissamut piginnaatinneqarput: 

Qularnaveeqqusiissutit aningaaserivimmi, sparekassimi Nunat Avannarliit Killiit 

Aningaasaateqarfiani taakkualuunniit akuleriissillugit taarsigassarsiarititaannut 

sillimmasiissutigineqarsinnaapput. Qularnaveeqqusiissutit taarsigassarsiat allat sivisoqataannut, 

sivisunerpaamik ukiut aappaat avillugu, taarsersugassatut piffissaligaassapput. 

Taarsigassarsiat nioqqutissianik nunalerinermut atugassanik tullinnguuttunik aningaasalersuinermut 

taamaallaat atorneqarsinnaapput: Nunaatini uumasunut nerisassat kimittuut, nerukkaatissanik 

naatitanillu tunisassiornermut naggorissaatit, qequt kiisalu karrit siaruartigassat. 

Annertunerpaamik taarsigassarsiat 100%-iinut qularnaveeqqusiisoqarsinnaavoq.  Taarsigassarsiat 

niuernermi atugassarititaasut tunngavigalugit taarsigassarsiaassapput, taamaattorli 2025-p naaneranut 

ukiup aappaat avillugu taarsersugassatut piffissalerneqassapput.   

Taarsigassarsianut qularnaveeqqusiissutit Kalaallit Nunaanni nunaateqarnermik 

inuussutissarsiorsinnaatitaasunut inunnut suliffeqarfinnullu kiisalu kattuffinnut piffissami 

taarsigassarsiat tunniunneqarnerisa nalaanni nunaateqarnermik inuussutissarsiorsinnaatitaasunik 

sinniisunut atugassanngortinneqarsinnaapput.  

Nunalerinermut aamma aningaasaqarnermut tunngasumi taarsigassarsisitsinerup 

ingerlanneqarnissaata pissusissamisoortuuneranik naliliisoqarsimanissaa, qularnaveeqqusiinissamut 

piumasaqaataavoq. 

Qularnaveeqqusiissuteqarnermi Nunatta Karsiata akiligassai akiitsut sinnerini piffissamut 

qaqugumulluunniit atuuttumut assinginik amerlassuseqartunut annertussuseqarput, taakku aningaasat 

qularnaveeqqusiiffigineqartut taarsigassarsiarineqaqqaartut aningaasartaannik annertussuseqarput, 

tassami qularnaveeqqusiissuteqarnermi taarsigassarsisumut ernialiissutigineqartut 

akitsuusiunneqartullu ilaatinneqanngimmata. 

Nr. 5.           

Naalakkersuisut qinnuteqarnikkut Aalisarnermik piniarnermillu inuussutissarsiutillit 

inuussutissarsiornerannik siuarsaaneq pillugu Inatsisartut peqqussutaat, Nunalerinermik 

inuussutissarsiornerup siuarsarneqarnissaa pillugu Inatsisartut inatsisaat naapertorlugit 

malittarisassat inuussutissarsiutinut tapersiisarnermi taarsigassarsianut imaluunniit 

inuussutissarsiutinut tapersiisarnermut aalisarnermut, piniarnermut nunalerinermullu tunngasut 

siornatigut atuussimasut malillugit taarsigassarsiaritinneqartunut tunngasunik 2024-mi akilersukkat 

ernianilluunniit akiliinissat kinguartinnissaannut akuersisinnaapput.  

Atugassarititat il.il. taarsigassarsianut kinguartinneqarsinnaasunut atuuttut, tassunga ilanngullugit 

taarsersuinissamut piffissarititaasoq, ernialersuineq il.il. pillugit atugassarititat atuutiinnassapput.  

Naalakkersuisut kinguartitsinissamut qinnuteqaammik akuerineqarnissaq piumasaqaatigisinnaavaat, 

matumani qinnuteqartoq paasissutissat assigisaallu imarisassaannut uppernarsarneqarnissaannullu 

piumasaqaatinik sukumiisumik aalajangersarneqarsimasunik eqquutsitsissasoq, qinnuteqaat 

digitalimik tunniunneqassasoq il.il. Naalakkersuisut taamatuttaaq kinguartitsinissamut 

akuerisaanissamut piumasaqaatit aamma kinguartitsinerup aaqqissugaanerata attannissaanut 

atorunnaarnissaanullu atugassarititanik aalajangersaasinnaapput. 

Naalakkersuisut kinguartitsinermik aaqqissuussinerit akuerinissaannut, aqunnissaannut 

taamaatinnissaannullu piginnaatitaanertik pisortani oqartussanut allanut, matumani kommuninut 

imaluunniit suliffeqarfimmut namminersortumut tunniussinnaavaat.  

Siunertamut kontomut, 73.04, Nunalerineq namminerlu pilersorneq, oqaaseqaatit 

Nr. 1.                                                                                      

Qularnaveeqqusiinermut atatillugu nalornissutit eqqaassanngikkaanni oqaasertaliussat 

aningaasaqarnikkut sunniuteqartussaanngillat.  Amerlanerpaanik qularnaveeqqusiinermi pisussaaffiit 

Nunatta Karsiata naatsorsuutaasigut takuneqarsinnaapput. 

Oqaasertaliussat AI2023-mit ingerlateqqitaapput.                                                                                    

Nr. 2. 

Taarsigassarsianut atuuttunut aningaasaleeqqinnermut kiisalu kinguaariit nikinnerini sulianut 

atatillugu inuussutissarsiutinut tapersiisarnermi taarsigassarsiat atuuttut tamarmik nutaamik 

taarsigassarsinikkut aningaasalersugaasunik akiliisoqarsinnaavoq. Taarsigassarsiat allanngortinneri 

tamakku akuttunngitsumik aningaasartaqangaatsiartarput taamaattumillu aningaasat 

taarsigassarsiarititaasut ilaannik annertuunik atuisarlutik, taamaattumillu taarsigassarsianut nutaanut 

allanut akornusiisarlutik.  Tamatuma peqatigisaanik suliani taamaattuni akiitsutoqqat 

akilerneqartarmata, Nunatta Karsia konto pingaarneq 73.04.05-mi, Taarsigassarsianut ernialinnut 

akilersuutit, missingersuutigineqariinngitsunik isertitaqartarpoq. Taamaalilluni siuliini taaneqartutut 

pisoqartillugu immikkut ittumik isertitat immikkut ittumik taarsigassarsisitsinissamut 

Naalakkersuisut atorsinnaassagaat oqaasertaliussani siunertaavoq. Oqaasertaliussat IST-p 

inerneranut sunniuteqassanngillat. 

Oqaasertaliussat AI2023-mit ingerlateqqitaapput.                                                                              

Nr. 3.                    

2007-imi ukiakkut ataatsimiinnermi taamani Inatsisartunut ilaasortat imm. 108 akuersissutigaat: 

Erngup nukinga atorlugu nukissiuuteeraliornissamut aningaaserivinnut taarsigassarsiniarnermi 

qularnaveeqqusiisoqarsinnaanera siuarsarniarlugu Naalakkersuisut sulissuteqaqqullugit Inatsisartut 

aalajangiiffigisassaattut siunnersuut. 

Aalajangiinerup taassuma kingunerisaanik aningaasaqarnermut killissarititaasut iluanni 

savaateqarfinni erngup nukinga atorlugu nukissiorfeeraliornissamut taarsigassarsianut 

qularnaveeqqusiinissamut Naalakkersuisut piginnaatinneqassasut siunnersuutigineqarpoq. 

Taamatut 90 %-imik qularnaveeqqusiineq aningaaseriviup akiligassarsisitsisup 

navianartorsiorneranut matussusiinertut isigineqassaaq. 

Oqaasertaliussat AI2023-mit ingerlateqqitaapput.                                                                                 

Nr. 4.               

Oqaasertaliussatigut Naalakkersuisut qularnaveeqqusiissutinik tunniussisinnaanissaminnut 

piginnaatinneqarput, peqatigitillugulu ukiumi aningaasanut inatsiseqarfiusumi 

qularnaveeqqusiinernut ataatsimut aningaasanut annerpaamik killiliisoqarluni.  

Aningaaseriviup tamanna pisariaqarsorippagu, nerukkaatissanik suliarineqaqqaarsimanngitsunik 

aningaaserivimmit aningaasalersorneqartunik pisinermut Namminersorlutik Oqartussat 100 %-imik 

qularnaveeqqusiisinnaapput.  

Qularnaveeqqusiineq taanna konto pingaarneq 73.04.04, Taarsigassarsiat erniallit, aqqutigalugu 

aningaasalersukkamik taarsigassarsisitsinikkut aningaasalersorneqassaaq. 

Oqaasertaliussat AI2023-mit ingerlateqqitaapput.                                    

Nr. 5.            

Oqaasertaliussani Naalakkersuisut 2024-mi inuussutissarsiutinut tapersiissutitut taarsigassarsianik 

akilersuinerup kinguartinnissaanut akuersisinnaanissaannut tunngaviup qulakkeernissaa 

siunertaavoq.  

Kinguartitsinerup kingunerisaanik akilersuinerit erniallu 2024-mi akilertussanngortinneqarsimasut 

tamakkiisumik ilaannakortumilluunniit kinguartinneqassapput. Kinguartitsinerup akuerinissaanut 

piumasaqaatit il.il. eqquutsinneqarnersut pillugit oqartussaasut missingiinerat apeqqutaassaaq.  

Aalajangersakkami pineqarput nunalerinermik inuussutissarsiornerup siuarsarneqarnissaa pillugu 

Inatsisartut inatsisaat nr. 6, 2. december 2009-meersoq naapertorlugu taarsigassarsiat. 

Aalajangersakkami taarsigassarsiat, malittarisassat inatsit siuliani taaneqartoq taarsiullugu atuuttut 

malillugit akuersissutigineqartut ilaapput. 

Nunalerinermik inuussutissarsiornerup siuarsarneqarnissaa pillugu Inatsisartut inatsisaani 

taarsigassarsit taarsersornissaanut kinguartitat pillugit maleruagssanik 

aalajangersaasoqarsimanngilaq. Pisulli ilaanni inuussutissarsiutinut siuarsaatitut taarsigassarsiat 

akilerneqarfissaat kinguartinneqarsinnaavoq, matumani piumasaqaatit eqquutsinneqarpata.  

Taarsigassarsiat tamakkiisumik ilaannakortumilluunniit akilersinniarneqarnissaannut 

Akileraartarnermut Aqutsisoqarfimmut isumagisassanngortinneqarpata, kinguartitsinissamut 

Akileraartarnermut Aqutsisoqarfik Pisortanut akiitsut akilersinniarneqartarnerat 

pinaveersaartinneqarnissaallu pillugit Inatsisartut inatsisaanni malittarisassat malillugit 

akuersisinnaavoq. Oqaasertaliussat Akileraartarnermut Aqutsisoqarfiup malittarisassat taakkua 

malillugit kinguartitsinissamut periarfissaanik kalluaanngillat.  

Oqaasertaliussatigut Naalakkersuisut kinguartitsinissamut qinnuteqaatit, paasissutissat assigisaallu 

imarisassaannut uppernarsarneqarnissaannullu piumasaqaatinik sukumiisumik 

aalajangersarneqarsimasunik eqquutsitsissasut pillugit aalajangersaanissaannut aamma 

piginnaatinneqarput. Naalakkersuisut kinguartitsinerup akuerineqarnissaanut kinguartitsinermillu 

aaqqissuussap qaqugukkut atorunnaarnissaanut atugassarititanut piumasaqaatinik 

aalajangersaanissaannut aamma piginnaatinneqarput.   

Oqaasertaliussat AI2023-mit ingerlateqqitaapput.                                                     

Kontomut pingaarnermut, 73.04.02 Ineriartortitsinermut aningaasatigut tapersiissutit, 

nunalerineq  

Naalakkersuisut Inatsisartut Aningaasaqarnermut Akileraartarnermullu Ataatsimiititaliamut 

ilisimatitsinikkut nunalerinermik inuussutissarsiortunut siunnersorteqartarnissamut 

kiffartuussinissamik isumaqatigiissutit ukiuni arlalilinni atuuttussat imaluunniit Savaatillit Peqatigiit 

Suleqatigiissunik allaffeqarnerup ingerlannissaa pillugu kiffartuussinissamik isumaqatigiissutit 

ukiuni arlalinni atuuttussat pillugit piginnaatinneqarput. Isumaqatigiissuteqarnikkut aningaasaliissutit 

tamarmiusut sipporneqassanngillat aamma ukiut missingersuusiorfiugallartut sunnerneqassanngillat. 

Kontomut pingaarnermut, 73.04.02 Ineriartortitsinermut aningaasatigut tapersiissutit, 

nunalerineq, nassuiaatit  

Oqaasertaliussatigut piffissamut ungasinnerusumut pilersaarusiorsinnaaneq, nunalerisut 

pitsaanerusumik siunnersortarnissaannut anguniagaqarneq aammalu nunalerinermik 

inuussutissarsiortut piffissamut ungasinnerusumut ineriartortitsiffiunissaasa qulakkeernissaat 

periarfissinneqarput. 

Oqaasertaliussat AI2023-mit ingerlateqqitaapput.                                                                     

Kontomut pingaarnermut 73.04.03 Taarsigassarsiarititat ernialersugaanngitsut 

akilersuutitaqanngitsullu 

Naalakkersuisut kontomi pingaarnermi matumani atuinikinnerussutinik ukiumut aningaasanut 

inatsiseqarfiusumut tullermut nuunnissaannut piginnaatinneqarput. 

Kontomut pingaarnermut 73.04.03-mut Taarsigassarsiarititat ernialersugaanatillu 

taarsersugassaanngitsut, oqaasertaliussat 

Oqaasertaliussat aningaasaliissutaasut atorluarneqarnerunissaannut periarfissiipput. Silap 

allanngorarneri nunalerinermik inuussutissarsiuteqartut ukiumut angusartagaanut 

apeqqutaasartorujussuupput nunalerinermillu inuussutissarsiuteqartut nammineq tigutsisutut 

aningaasaleeqataaffigisaannik aningaasaliissutissanut soorlu isertitsivinnut 

aningaasaliisinnaanissaanut apeqqutaasupilussuusarlutik.   

Oqaasertaliussat AI2023-mit ingerlateqqitaapput.                                                                               

Kontomut pingaarnermut, 73.04.08 Nunaqarfinni isorliunerusunilu imminut pilersorneq   

Nr. 1.                                                                                        

Naalakkersuisut, Inatsisartut Aningaasaqarnermut Ataatsimiititaliaat ilisimatitsissuteqarfigalugu, 

Neqi A/S-imik kiffartuussinissamik isumaqatigiissusiornissamik piginnaatinneqarput.  

Isumaqatigiissuteqarnikkut aningaasaliissutit tamarmiusut sipporneqassanngillat aamma ukiut 

missingersuusiorfiugallartut sunnerneqassanngillat. 

Nr. 2. 

Naalakkersuisut suliassanik kontomi pingaarnermi matumani siunertamut attuumassutilinnik 

isumaginninnissamut avataanit suleqateqarnissamut akuersisinnaanissamut piginnaatinneqarput. 

Akuersisoqarnissaanut naatsorsuutinik imaluunniit sulinissamut pilersaarummik naammaginartumik 

peqarnissaa piumasaqaataavoq. Pisuni taakkunani marluusuni atortussat siulersut aamma piginnittut 

pillugit paasissutissanik pissarsiarineqarsinnaasunik imaqassapput.  

Nr. 3.                     

Konto pingaarnermi matumani atuinikinnerusimanerup ukiumut aningaasanut inatsiseqarfiusup 

tullianut nuussinissamut Naalakkersuisut piginnaatinneqassapput 

Kontomut pingaarnermut, 73.04.08 Nunaqarfinni isorliunerusunilu imminut pilersorneq, 

nassuiaatit  

Nr. 1.                                                                                        

Oqaasertaliussatigut siunissamut ungasinnerusumut pilersaarusiorsinnaanissaq, savaaqqat savallu 

tunineqarnissaasa toqorarnissaasalu isumaginissaat, naatsiianik tunisisarneq, piareersaaneq kiisalu 

taakkua aqunneqarnerat pillugit isumaqatigiissuteqarnikkut sipaaruteqarsinnaanissaq 

periarfissinneqarput.  

Nr. 2. 

Tunisassiornermut atortunut tapiissutinik akuersissuteqartarnermut tunngatillugu Naalakkersuisut 

akuersissuteqarnissamut suliap suliarinissaanut naatsorsuutinik imaluunniit sulinissamut 

pilersaarummik naammaginartumik peqarnissaa immikkut piumasaqaataavoq.  Taakku saniatigut 

siulersuisut piginnittullu pillugit paasissutissat pissarsiarineqarsinnaasut tamarmik 

ilanngunneqassapput. Isumaqatigiissut ingerlatsiinnarnissamut aamma piffissap 

isumaqatigiissuteqarfiusup qaangiunnerata kingorna ingerlatsiinnarnissamut qanoq annertutigisumik 

tunngaviliinersoq nalilersorneqarsinnaassaaq.  

Oqaasertaliussat AI2023-mit ingerlateqqitaapput.                                                                               

Nr. 3.                     

Naalakkersuisut kontomi pingaarnermi matumani atuinikinnerussutinik ukiumut aningaasanut 

inatsiseqarfiusumut tullermut nuunnissaannut piginnaatinneqarput.  Kiffartuussinissamut 

isumaqatigiissutit isumaqatigiissutigineriniit ukiumi ataatsimi atuutissapput. Tapiissutisisut 

taamaattumik pinngitsooratik ukiumi kiffartuussinissamik isumaqatigiissuteqarfiusumi tapiissutinik 

piviusunngortitsissanngillat. 

Oqaasertaliussaq nutaajuvoq. 



2024-mut aningaasanut inatsit pillugu Inatsisartut inatsisaat nr. 73, 24. novembari 2023-meersoq 

127 

Kontomut pingaarnermut, 73.04.10 Nioqqutissanik pilersuineq aningaaseriveqartitsinerlu 

Nr. 1.                                                                                         

Naalakkersuisut aamma ingerlatseqatigiiffiup ataatsip arlallilluunniit akornanni nunami tamarmi 

ikummatissanik imerpalasunik annerpaamik akeqartussanik pilersuineq pillugu ukiumi ataatsimi 

arlalinniluunniit atuuttussamik isumaqatigiissusiornissamut Naalakkersuisut piginnaatinneqarput. 

Tamatuma saniatigut Naalakkersuisut KNI Pilersuisoq A/S-imik ingerlatseqatigiiffimmilluunniit 

allamik nioqqutissanik pilersuineq ikummatissanillu imerpalasunik pilersuineq pillugit ukiuni 

arlalinni atuuttussamik isumaqatigiissuteqarnissamut imaluunniit isumaqatigiissummik 

iluarsiinermut ilassutitut isumaqatigiissuteqarsinnaanermut piginnaatinneqarput. 

Naalakkersuisut aamma ingerlatseqatigiiffiup ataatsip arlallilluunniit akornanni nunaqarfinni 

isorliunerusunilu il.il. nioqqutissanik pilersuinissaq pillugu kiffartuussinissamut isumaqatigiissutinik 

ukiumi ataatsimi arlalinniluunniit atuuttussanik Naalakkersuisut aamma piginnaatinneqarput, 

tassungalu atatillugu illoqarfiit nunaqarfiillu aningaaseriveqarnerannut atortumik (BBB-system) 

ingerlatsinissap qulakkeernissaanut ingerlatseqatigiiffimmik ataatsimik arlalinnilluunniit 

kiffartuussinissamik isumaqatigiissusiorsinnaassallutik.    

Nr. 2.  

Naalakkersuisut kiffartuussinissamik isumaqatigiissusiornissamik piginnaatinneqarput, tassanilu 

Kalaallit Nunaanni aningaasanik naammattumik pilersuisinnaanissaq qulakkeerniarlugu KNI A/S-

imut 45 mio. kr.-t tunniunneqarsimapput.  KNI A/S-imut qularnaveeqqusiinissamik 

nalunaaruteqarnerup ingerlatiinnarnissaanut Naalakkersuisut piginnaatinneqarput, tassanilu Kalaallit 

Nunaanni aningaasanik pilersuinerup isumagineqarneranut atatillugu GrønlandsBanken A/S-imi 7 

mio. kr.-t angullugit sinniilluni tigusisinnaalersitsisumik.  

Kontomut pingaarnermut, 73.04.10 Nioqqutissanik pilersuineq aningaaseriveqartitsinerlu, 

oqaaseqaatit 

Nr. 1.                                                                                          

Oqaasertaliussani siunertaavoq pilersuinerup nunami tamarmi annerpaamik akeqartitsinermik 

allanngorarpallaartitsinngitsumik ukiuni arlalinni patajaatsumik ingerlanneqarnissaata 

qulakkeerneqarnissaa. Ukiuni arlalinni sullissinissamik isumaqatigiissusiornerup saniatigut nunat 

tamat akornanni niuerfiit malunnaatilimmik akigititaasa allannguuteqarneranni imaluunniit 

pilersuinerup aallartinneqarnerani unitsinneqarneraniluunniit ilassutitut Naalakkersuisut 

isumaqatigiissusiorsinnaapput. 

Naalakkersuisut aamma nunaqarfinni isorliunerusunilu il.il. nioqqutissanik pilersuinissaq pillugu 

ingerlatseqatigiiffimmut ataatsimut arlalinnulluunniit isumaqatigiissusiorsinnaanissaat 

aamma/imaluunniit isumaqatigiissutit ingerlaannarnissaat, tassungalu atatillugu akinut tunngasunik 

isumaqatigiissusiorsinnaanissaat siunertaapput.   Innuttaasut aningaasanik akiliuteqarsinnaanissaat 

tunniussaqarsinnaanissaallu aamma kontonut allanut aningaasanik nuussisinnaanissat aamma 

kontonik pilersitsisinnaanissaat siunertaralugit illoqarfiit nunaqarfiillu aningaaseriveqarnerannut 

atortumik (BBB-system) atuisoqarpoq.  

Kiffartuussinissamut isumaqatigiissutissnik isumaqatigiinniarnerit ingerlanneqarput, aamma 

Aningaasanut inatsisissatut siunnersuutip aappassaaneerneqarneranut atatillugu kingulliit 

ilanngunneqartussaallutik.  

Oqaasertaliussat AI2023-mit ingerlateqqitaapput.                                                                             

Nr. 2.    

KNI A/S-ip Kalaallit Nunaanni Namminersorlutik Oqartussanik kiffartuussinissamik 

isumaqatigiissut tunngavigalugu illoqarfinni nunaqarfinnilu aningaaseriveqanngitsuni aningaasanik 

pilersuineq isumagisaraa.  Kangerlussuaq Narsarsuarlu siusinnerusukkut ilaatinneqarsimanngillat.  

Taakkunani aningaasanik pilersuineq Mittarfeqarfinnit isumagineqartarsimavoq.   

Siunertamut tassunga Namminersorlutik Oqartussat kiffartuussinissamik isumaqatigiissuteqarput, 

2022-mi KNI A/S-imut 45 mio. kr.-t atugassiissutigineqarlutik.   Naatsorsuutigineqarpoq 2024 

pillugu siunertamut tassunga kiffartuussinissamik isumaqatigiissuteqartoqassasoq. Piffissani 

naammattumik aningaasanik pilersuinerup qulakkeernissaanut aningaasat tigoriaannaat 

amigarsinnaasassapput, taamaattumillu KNI A/S piffissami sivikitsumi uninngasuutit sipporlugit 

tigusisinnaasassalluni. Kalaallit Nunaanni Namminersorlutik Oqartussat 7 mio. koruunit angullugit 

sippuisoqarsinnaanissaanut qularnaveeqqusiisimapput taamaaliortoqarluni aningaasanik 

pilersuisinnaanerup eqqarsaatigineqarnissaa tunngavilersuutigalugu. 

Oqaasertaliussanik ukunannga pisariaqartitsineq ukiuni tulliuttuni annikillinissaa 

naatsorsuutigineqarpoq, tassa ileqquusumik aningaasanik pilersuinerup elektroniskiusunik 

nalinginnaasumik taarserneqariartuaarnera ilutigalugu. 

Oqaasertaliussat AI2023-mit ingerlateqqitaapput.                                                                              

Kontomut pingaarnermut, 73.94.02 Nukissiorfiit 

Nr. 1.   

Kiassaateqarfiit inissiaatileqatigiiffimmit INI A/S-imit tiguneqarsinnaanerinut atasumik Nukissiorfiit 

piffissami ikaarsaariarfimmi suliffeqarfiup tunisinermut tunniussinermullu atugassarititaasunik 

allaasunik periuseqarsinnaapput, kiassaateqarfiillu Nukissiorfinnit tiguneqarneri sioqqullugit 

periutsit atuuttut malillugit kiassarnermut akit (appasinnerusumik) akilersittarsinnaallugit.  

Nr. 2.     

Naalakkersuisut Nukissiuutinut Imermillu Pilersuinerat pillugit Immikkoortunut Pilersaarutaata 

piviusunngortinnissaata kingunerisaanik innaallagissamut, imermut kiassarnermullu assigiimmik 

akeqartitsinissat akikillisaanissallu aalajangersaaffiginerannut atatillugu aningaasaliissutinut 

killiliussat iluanni atuinissamik piginnaatinneqarput.   

Innaallagissamut, imermut ungasissumiillu kiassaanermut assigiimmik akeqartitsinermi periuseq 

manna tunngavigineqarpoq:  

Illoqarfinni nunaqarfinnilu atuisut namminersortut nalinginnaasumillu inuussutissarsiortutut atuisut 

(tassa atuisut aalisakkeriveqarnermut ilaanngitsut) innaallagissamut imermullu assigiimmik 

akiliisarput.     

Kiassarnermut akigitinneqartut nuna tamakkerlugu assigiimmik akeqartitsinermut uuliap akianut 

attuumassuteqartumut aalajangiiffigineqarnikuupput. 

Aalisakkerivinni akigitinneqartoq illoqarfinni nunaqarfinnilu tamani innaallagissamut imermullu 

immikkoortunut aningaasartuutaasut 50,0 %-ianut aalajangerneqassaaq:  

Aalisakkeriviit annerpaamik innaallagissamut imermullu akigitinneqartunut inuit allat assigalugit 

akiliuteqassapput.   

Aalisakkeriviit minnerpaamik atuisunut allanut minnerpaaffittut akigitinneqartup 50,0 %-iannik 

akiliuteqassapput.  

Assigiimmik akeqartitsinerit qanoq isillugit aqunneqarnissaannut aalajangersakkanik 

sukumiinerusunik aalajangersaanissamut Naalakkersuisut piginnaatinneqarput.  

Naalakkersuisut aalisakkerivinnut akigititamut kikkut ilanngunneqarsinnaanerisa sukumiinerusumik 

killiliiffiginissaannut aalajangiisinnaatitaapput.   

 Nr. 3.                       

Illuutinik Nukissiorfiit pigisaannut nalilinnut ilaasunik tuniniaasoqarniarpat Nukissiorfiit 

Nukissiorfinnut tunngatillugu aningaasaliinissamut siunertanut tunisinermi ilanngaaseereerluni 

iluanaarutigineqartunik atuinissamik piginnaatinneqarput. 

Nr. 4.                

Naalakkersuisut Naalakkersuisut akuersissuteqareernerisigut isumaqatigiissutissanut immikkut 

atugassarititaasut malillugit innaallagiaq, imeq kiassarnerlu aqqutigalugit sinnerussimasunik 

tuniniaanissaq pillugu isumaqatigiissusiornissamik piginnaatinneqarput.  

Ukiunut arlalinnut atuuttussamik isumaqatigiissuteqartoqarsinnaavoq, ukiunilli qulinit 

sivisunerunngitsumik atuuttussamik aamma isumaqatigiissutit atorunnaarsinneqarsinnaanerat 

eqqarsaatigalugu nalinginnaasumik atugassaqartitsilluni isumaqatigiissuteqartoqassaaq.  

Akit qanoq naleqqussarneqartassanersut isumaqatigiissummi aalajangersarneqarsinnaavoq. Akit 

naleqqussarneqartarnissaannut periusissaq isumaqatigiissummi aalajangerneqarsimasoq malillugu 

aalajangersarneqartarsinnaatillugit innaallagissamik pilersuineq pillugu Naalakkersuisut 

peqqussutaat (inatsisartut peqqussutaat nr. 14, 1997-imeersoq) naapertorlugu naleqqussaanerit 

Naalakkersuisunit akuerineqaqqaartartussaanngillat. 

Nukissiorfiit isumaqatigiissummi immikkut atugassarititanik aalajangersaassapput innaallagissallu 

pissarsiarineqarsinnaanera il.il. apeqqutaatillugit pilersuineq killilersorsinnaallugu. Piumasaqaatit 

taamak ittut isumaqatigiissummi takuneqarsinnaassapput. 

Nukissiorfiit atuisullu akornanni isumaqatigiissutigineqartoq tassaavoq Nukissiorfiit 

nalinginnaasumik tuniniaasarnerminni pilersuisarnerminnilu piumasaqaataannit nikingassutaasut 

isumaqatigiissummi aalajangersarneqarsimasut isumaqatigiissummut tunngaviussasut. 

Taamaattorli Nukissiorfiit sikumik imermillu avammut nioqqutissatut atuinissamut 

akuersissuteqarnermut atatillugu isumaqatigiissutinik piffissamut sivisunerusumut atuuttussanik 

aamma piumasaqaatit allat tunngavigalugit isumaqatigiissusiorsinnaapput,  

Sermip erngullu niuernikkut iluaqutigineqarnissaat pillugu Inatsisartut inatsisaat nr. 11, 27. november 

2018-imeersoq kingusinnerusukkullu allannguuteqartinneqartoq takuuk. 

Nr. 5.             

Ingerlatsinermut aningaasaliissutinut tunngatillugu naatsorsuusiornikkut nikingasoornerit 

Nukissiorfinnut immikkoortinneqassapput. Uninngasut katersukkat, Naalakkersuisunut Inatsisartullu 

aningaasanut ataatsimiititaliaannut saqqummiussereernikkut, ilaatigut aningaasaliissutitut 

atorneqarsinnaapput. 

Kontomut pingaarnermut 73.94.02 Nukissiorfiit nassuiaatit 

Nr. 1.                                                                                           

Oqaasertaliussat kiassarnermik atuisut aningaasartuutaannut pingaaruteqarput, suliffeqarfiullu 

pisisartuinut tunngavik qulakkeerneqarluni. 

Oqaasertaliussat AI2023-mit ingerlateqqitaapput.                                                        

Nr. 2.     

Nukissamik pilersuineq pillugu Inatsisartut peqqussutaanni nr. 14, 6. november 1997-imeersumi 

killiliussat iluanni innaallagissamut, imermut kiassarnermullu akigititanik aalajangersaanissamut 

Naalakkersuisut piginnaatinneqarput.  

Innaallagissamut, imermut ungasissumiillu kiassaanermut akeqartitsinermi periutsit makku 

tunngavigineqarput:  

2018-imut aningaasanut inatsit aqqutigalugu innaallagissamut imermullu assigiimmik akeqartitsineq 

atorneqalerpoq.  

Pisisartunut marluusunut naatsorsorlugu nuna tamakkerlugu inoqarfinni tamani agguataarinermut 

naatsorsuutinik ukiut tamaasa Nukissiorfiit suliaqassapput.    

Kiassarnermut akit tunngavimmikkut nuna tamakkerlugu akitut assigiittut 

aalajangersaaffigineqarsimapput.  Kiassarnermut akigitinneqartoq uuliamut akigitinneqartoq aamma 

kissarsuummi uuliamik ingerlasumi qanoq atuisoqartiginera aallaavigalugit aalajangerneqarpoq.  

Kiassarnermut akigitinneqartup taamaalilluni uuliap akiata qanoq akeqarnera malippaa.  Tamanna 

isumaqarpoq illut nammineq uuliatortumik kiassaatillit aamma illut kiassarnermik pisortanit 

pilersorneqartut assigiimmik pineqalissammata.  Taamatut tunngaveqarneq kiassarneq dieselimik 

innaallagissiorfimmiit tunniunneqarnersoq imaluunniit erngup nukinganik nukissiorfiit aqqutigalugit 

innaallagialiorneq tunngavigalugu tunniussaanersoq apeqqutaatinnagu atorneqassaaq.   

Kiassarnermut qaminneqarsinnaasumut akigitinneqartoq kiassarnermiit 

qaminneqarsinnaanngitsumiit akikinneruvoq.  Kiassarnermut qaminneqarsinnaasumut 

akigitinneqartup akikinneruneranut pissutaavoq taamaattumik atuisut nammineerlutik kiassarnermut 

qamitsissummik peqartussaammata.  

Naalakkersuisut akigitinneqartunik ukiumut ataasiarlutik aalajangersaasinnaatitaapput, 

akigitinneqartunilli allannguisinnaatitaallutik tamanna pisariaqartussatut naatsorsuutaappat.   

Oqaasertaliussat AI2023-mit ingerlateqqitaapput.                                                  

Nr. 3.                       

Nukissiorfinni ullutsinni nukissiorfitsigut ineriartortoqarnera pissutigalugu atuisoqarnerup 

allanngorneranut aamma illuutinik Nukissiorfiit pigisaannut nalilinnut ilaasunik 

tuniniaasoqarnissaanut tunngatillugu eqaannerusumik ingerlatsisoqarnissaanik 

pisariaqartitsisoqalersimavoq, Namminersorlutik Oqartussat suliffeqarfiutaasa nammineertitat 

naatsorsuusiortarnerat pillugu Namminersorlutik Oqartussat nalunaarutaat nr. 24, 22. december 2017-

imeersoq takuuk. Eqaannerusumik atuinikkut sulinermik pilersaarusiorneq 

naapertuunnerulersinneqarsinnaassaaq, ilaatigut allanngortiterinissamik pisariillisaanissamillu 

pilersaarutinut ilanngaaseereerluni tunisinermit iluanaarutinik atugassanngortitsisinnaanikkut. 

Suliassaqarfimmut 10-89-imut oqaasertaliussani nr. 4 naapertorlugu illut ilaannik tunisineq 

Naalakkersuisunit akuerineqaqqaassaaq. Nukissiorfiit illup ingerlannissaanik akisussaasuusut 

aserfallatsaaliinissamillu pisussaaffillit tunisinermi ilanngaaseereerluni iluanaaruteqassappat 

iluanaaruteqarnissaat oqaasertaliussatigut qulakkeerneqarpoq. 

Oqaasertaliussat AI2023-mit ingerlateqqitaapput.                                                              

Nr. 4.                 

Nukissiorfiit najukkani ataasiakkaanni innaallagissamik imermillu sippulimmik tunisassiortarpoq. 

Inuiaqatigiit suliffeqarfiillu aningaasaqarnerannut tunngatillugu soqutiginarpoq Nukissiorfiit 

tunisassiornermut atortulersuutaasa periarfissaqartoqartillugu pisiumasoqartillugu atorneqartarnerisa 

annertusarneqarnissaat. Taamatut tunisaqartalernerunikkut Nukissiorfiit aalajangersimasumik 

aningaasartuutigisartagaasa matussuserneqartarnerinut iluaqutaasaaq, tamannalu pilersuinermi 

aningaasaqarniarnermut iluaqutaasaaq.  

Sinneruttunik atuiuarnissap naleqqussarnerani eqaannerusumik atuisoqarnissaata annerulernissaa 

anguniarlugu innaallagissamik, imermik kiassarnermillu immikkut atugassaqartitsilluni 

tuniniaanissaq pillugu Nukissiorfiit isumaqatigiissusiorsinnaanermik piginnaatinneqarput.  Akit 

atugassarititallu massakkut pilersuinermi tunngavigineqartunut aammalu siunissami 

pilersorneqarnissamik kissaatigineqartunut naleqqussarneqarsinnaapput.  

Innaallagissamik, imermik kiassarnermillu tunisinissamik taamaallaat 

isumaqatigiissuteqartoqarsinnaavoq naammattumik sippulimmik innaallagissamik imermillu 

peqartoqartoq Nukissiorfinnit nalilerneqarpat. Nukissiorfiit innaallagissamik, imermik 

kiassarnermillu immikkut atugassaqartitsilluni tunisaqarnissaminnut pisussaatitaanngillat, 

taamaasiorsinnaallutilli atuisumik isumaqatiginninniareernermi kingorna suliamiit suliamut 

nalilersuereernermi kingorna aamma tamanna pilersuinermi aningaasaqarniarnermut 

iluaqutaassappat. 

Assersuutigalugu isumaqatigiissutigineqarsinnaavoq Nukissiorfiit innaallagissamik, imermik 

kiassarnermillu piffissap ilaanaanni pilersuissasut imalluunniit pilersuineq eqqarsaatigalugu 

tunngavissaqarpat atuisumut pilersuineq Nukissiorfinnit unitsinneqarsinnaasoq. Atuisoq 

taamaalilluni akikinnermik pissarsissaaq, paarlattuanilli annikinnermik pilersorneqarnissani 

akuerissavaa, tassami atuisoq nammineq atuinissaminik aalajangiisinnaammat, soorlu kissarsuut 

uuliatortoq atorneqarmat.  

Innaallagissamik, imermik kiassarnermillu tunisaqarnissamik isumaqatigiissut atuisup 

suliffeqarfiutaani suliassamut aalajangersimasumut killilerneqarsinnaammat Nukissiorfiit 

isumaqatigiissummi piumasaqaatini aalajangersarsinnaavaa atuineq pillugu uuttortaatinik 

nakkutilliissutinik il.il. ikkussisoqarnissaa, taamaasiornikkut innaallagiaq, imeq kiassarnerlu 

tunineqartoq suliassanut aalajangersimasunut isumaqatigiissutigineqarsimasunullu taamaallaat 

atorneqarnissaa qulakkeerneqarsinnaavoq. 

Nukissiorfiit sermimik imermillu avammut nioqquteqarsinnaanermut atuinissamut akuersissutinik 

tunniussisoqarneranut atatillugu imermik avammut nioqqutigineqartussamik tuniniaanissaq pillugu 

piffissamut sivisunerusumut atuuttussamik aamma piumasaqaatit allat tunngavigalugit 

isumaqatigiissusiorsinnaapput, Sermip erngullu niuernikkut iluaqutigineqarnissaat pillugu 

Inatsisartut inatsisaat nr. 11, 27. november 2018-imeersoq kingusinnerusukkut 

allannguuteqartinneqartoq takuuk. 

Isumaqatigiissuteqarnermiittaaq Nukissiorfiit tamatuma saniatigut nakkutigissavaat isumaqatigiissut 

Nukissiorfiit massakkut atuisuinit taamaaliorneq mangiaalinnginnersoq, taamaattoqalissappammi 

tamanna pilersuinermi aningaasaqarniarnermut ajoqutaassammat. Taamaammat innaallagissamik, 

imermik kiassarnermillu piumasaqaatit immikkut ittut malillugit tuniniaanermi akit piumasaqaatillu 

nalinginnaasut atorlugit tuniniaaneq taarsissanngikkaat piumasaqaataasariaqarpoq. 

Oqaasertaliussat AI2023-mit ingerlateqqitaapput.                                                                        

Nr. 5.              

Oqaasertaliussani ilaatigut siunertarineqarpoq akisussaaffiup aalajangiisinnaanermullu 

oqartussaaffiup ingerlaqatigiinnissaat ilaatigullu suliffeqarfiit namminersortitat siunissami 

ungasinnerusumi ataannarsinnaanissartik qulakkeerniarlugu namminneq aningaasaatiminnik 

amerliartortitsinissaat.  

Oqaasertaliussat AI2023-mit ingerlateqqitaapput.                                                                    

Kontomut pingaarnermut, 73.95.04 Silap pissusaa pillugu ineriartortitsinissamik suliniutit 

Nr. 1 

Naalakkersuisut kontomi pingaarnermi matumani siunertarineqartunut suliassat ilaasut 

aaqqiiviginissaat pillugit ingerlatsinermi aningaasartuuteqarnissamut aamma suleqatinik 

avataaneersunik isumaqatigiissuteqarnissamut piginnaatinneqarput. Isumaqatigiissutaasuni 

aningaasaliissutaasut tamarmiusut sipporneqassanngillat, ukiullu missingersuusiorfiusut 

sunnerneqaqqusaanatik. 

Nr. 2.      

Naalakkersuisut kontomi pingaarnermi matumani atuinikinnerussutinik ukiumut aningaasanut 

inatsiseqarfiusumut tullermut nuunnissaannut piginnaatinneqarput. 

Kontomut pingaarnermut, 73.95.04 Silap pissusaa pillugu ineriartortitsinissamik suliniutit, 

nassuiaatit 

Nr. 1 

Piffissamut ungasinnerusumut pilersaarusiornissaq oqaasertaliussatigut periarfissinneqarpoq. 

Ilisimatusarnertigut ineriartortitsinertigullu pilersaarutini amerlasuuni angusarineqartut 

naammattumik pitsaassusiisa anguneqarnissaannut ukioq ataaseq sinnerlugu pisariaqartinneqartarmat 

ukiuni arlalinni atuuttussanik isumaqatigiissuteqarnissaq pisariaqarpoq. Aningaasat suliffeqarfinnut 

ilisimatusarnermik suliaqartunut, suliffeqarfinnut namminersortunut imaluunniit inunnut 

ataasiakkaanut silap pissusaa aallaavigalugu ineriartortitsinermik suliaqarnissaq pillugu 

angusaqarfiusussamik isumaqatigiissuteqarnissaannut atorneqarsinnaapput.   Tamatuma saniatigut 

aningaasat suliniutit misissoqqissaarnissaanut malitseqartinneqarnerinullu atorneqarsinnaapput.  

Oqaasertaliussat AI2023-mit ingerlateqqitaapput.                                                                     

Nr. 2. 

Naalakkersuisut kontomi pingaarnermi matumani atuinikinnerussutinik ukiumut aningaasanut 

inatsiseqarfiusumut tullermut nuunnissaannut piginnaatinneqarput. Tamanna pitsaanerusumik 

pilersaarusiornissamut  periarfissaliivoq. 

Oqaasertaliussaq nutaajuvoq. 

Kontomut pingaarnermut, 77.01.02  Aatsitassanik Suliassaqarfinnut Avatangiisinut 

Aqutsisoqarfik  

Aatsitassanik Suliassaqarfinnut Avatangiisinut Aqutsisoqarfiup isertitatigut matussusiilluni 

ingerlatsineranut ilaasumik isertitatigut matussusikkanit isertitarineqartut aningaasartuutigineqartullu 

assigiinngissutaannik aamma ukiuni aningaasanut inatsiseqarfiusut siuliini aningaasat 

atorneqarsimanngitsut akornanni ukiuni aningaasanut inatsiseqarfiusuni tullerni 

immikkoortitsinissamik Naalakkersuisut piginnaatinneqarput. 

Kontomut pingaarnermut, 77.01.02 Aatsitassanik Suliassaqarfinnut Avatangiisinut 

Aqutsisoqarfik, nassuiaatit 

Akitsuutinut il.il. Aatsitassanik Suliassaqarfinnut Avatangiisinut Aqutsisoqarfimmi 

akilerneqartartunut matussutaasut Aatsitassanut inatsimmi siunertanut taaneqartunut 

atorneqarnissaasa qulakkeerneqarnissaa oqaasertaliussani siunertaavoq. Oqaasertaliussatigut 

aningaasat atorneqarsimanngitsut ukiunut aningaasanut inatsiseqarfiusunut kingusinnerusunut 

nuunneqarnissaannut Naalakkersuisut piginnaatinneqarput. 

Oqaasertaliussat AI2023-mit ingerlateqqitaapput.                                                  

Kontomut pingaarnermut, 77.01.05 Qaartiterutissat, ikuallattoorneq upalungaarsimanerlu 

Nr. 1.                                                                                            

Inatsisartut inatsisaanni nr. 14, 26. maj 2010-meersumi § 25 naapertorlugu akiliutigineqartussat 

makku aalajangersarneqarput: 

Qaartiterinermut aqutsisussatut akuersissutip tunniunneqarnera 

nutarterneranulluunniit 

750,00 kr. 

Qaartiterutinik pisinermut akuersissutip tunniunneqarnera 

nutarterneraluunniit 

2.500,00 kr. 

 

Qaartiterutaasivimmut akuersissuteqarnermut 

1 tons tikillugu                                 5.000,00 kr. 

1 tons qaangerlugu 5 tonsimiilli mikinermut 35.000,00 kr. 

5 tons qaangerlugu 50.000,00 kr. 

Utaqqiisaasumik qaartiterutaasivinnut akiliuteqartitsineq naatsorsorneqartassaaq imarisinnaasai 

ukiullu toqqortaasiviup atorneqarfigisai aallaavigalugit. Qaartiterutaasivik ukioq ataaseq 

atorneqareersimappat nalinginnaasumik akiliutigineqartut 1/10-ii akilerneqartassaaq. 

Assersuutigalugu qaartiterutaasivik 1 tonsimik imaqarsinnaasoq ukiuni marlunni atorumaneqartoq 

5.000,00 kr.-qassaaq, X 2 X 0,1 = 1.000,00 kr.-qassaaq. 

Nr. 2.       

Naalakkersuisut 5 mio. kr.-t tikillugit aningaasanik qularnaveeqqusiisinnaanissaannut 

annertunerusunik ilungersunartunik pisoqartillugu sulissuteqarluni iliuuseqarnernik matussutissanik 

sulissuteqarluni iliuuseqarnerit aningaasaqarnikkut pissutsinik erseqqinngitsunik pissuteqartumik 

unitsinneqannginnissaat, kinguaattuunnginnissaat ajorseriannginnissaalluunniit qulakkeerniarlugu 

piginnaatinneqarput. 

Kontomut pingaarnermut, 77.01.05 Qaartiterutissat, ikuallattoorneq upalungaarsimanerlu, 

nassuiaatit 

Nr. 1.                                                                                             

Oqaasertaliussat Kalaallit Nunaanni annaassiniarnissamut upalungaarsimaneq aamma 

ikuallattoornissamik qaartoornissamillu pitsaaliuinermi iliuusissat pillugit Inatsisartut inatsisaat nr. 

14, 26. maj 2010-meersup kingusinnerusukkut allannguuteqartinneqartup malitsigisaanik 

ilanngunneqarput, tassani aalajangersagaavoq akigititaq aningaasanut inatsimmi 

aalajangersarneqassasoq.  

Oqaasertaliussat AI2023-mit ingerlateqqitaapput.                                             

Nr. 2.        

Annertuumik ajornartorsiortoqartillugu aningaasanillu atorneqartussani pisariaqartinneqartunik 

kikkut akiliinissaat nalorninartillugu imaluunniit aningaasat atorneqartussat aningaasartuutinik 

annertuunik kinguneqartussaatillugit, suliniutit unittuunnginnissaat, kinguartuunnginnissaat 

imaluunniit aningaasaqarnikkut pissutsit ersarinngitsut pissutaallutik ajornerulinnginnissaat 

qulakkeerniarlugu Naalakkersuisut aningaasatigut qularnaveeqqusiisinnaapput.  

Naalakkersuisut aningaasartuutivinnut aningaasartuuteqarnissaat sillimmasiinermi 

ilaatinneqanngilaq. Tamanna peqataasut akornanni kingusinnerusukkut iluarsineqarsinnaassaaq 

(ilaatigut ajutoortitsisoq, kommunit, Namminersorlutik Oqartussani oqartussaasut, naalagaaffimmi 

oqartussaasut il.il.). 

Oqaasertaliussat AI2023-mit ingerlateqqitaapput.                                                                            

Siunertamut kontomut, 77.05 Pinngortitaq Avatangiisillu 

Naalakkersuisut kontot pingaarnerit ataasiakkaat tullinnguuttut akornanni aningaasaliissutaasunik 

nikisiterinissamut piginnaatinneqarput: 77.05.07 Avatangiisit innarlitsaaliorneqarnerat aamma 

77.05.08 Avatangiisinut Aningaasaateqarfik. 

Siunertamut kontomut, 77.05 Pinngortitaq Avatangiisillu, nassuiaatit 

Oqaasertaliussat avatangiisinut suliniutinut aningaasaliissutit pitsaasumik atorneqarsinnaaqqullugit 

aammalu kontot pingaarnerit akimorlugit suliniutissanik ingerlaavartumik pingaarnersiuilluni 

tulleriiaarisoqarsinnaaqqullugu ilanngunneqarput. 

Oqaasertaliussat AI2023-mit ingerlateqqitaapput. 

Kontomut pingaarnermut, 77.05.07 Avatangiisit innarlitsaaliorneqarnerat 

Kontomi pingaarnermi, 77.05.07 Avatangiisit innarlitsaaliorneqarnerat, aningaasaliissutini 

atuinikinnerussutit aningaasanut inatsiseqarfiusumut tullermut nuunnissaannik Naalakkersuisut 

piginnaatinneqarput. 

Kontomut pingaarnermut, 77.05.07 Avatangiisit innarlitsaaliorneqarnerat 

Atuinikinnerusunik nuussisoqarsinnaanissaa oqaasertaliussani siunertaavoq. Tamatumunnga VVM-

imut susassaqarfimmut sanaartortitsisup Avatangiisinut Naalakkersuisup sanaartortitap VVM pillugu 

nalunaarummi pilersinnissaanut, allilernissaanut allanngortinnissaanulluunniit akuersissuteqarnissaq 

pillugu qinnuteqaatip suliarinissaanut nalilersornissaanullu aningaasartuutigisaata akiliinissaa 

tunngavigineqarpoq.   



2024-mut aningaasanut inatsit pillugu Inatsisartut inatsisaat nr. 73, 24. novembari 2023-meersoq 

135 

Avatangiisinut Naalakkersuisup VVM-imut susassaqarfimmut aningaasartuutai siullermik konto 

pingaarneq, 77.05.07 Avatangiisit innarlitsaaliorneqarnerat, aqqutigalugu akilerniarneqarput, 

tamatumalu kingorna aningaasartuutit sanaartortitsisumit utertinneqassallutik. VVM-imut 

susassaqarfimmi suliniutit ataasiakkaat suliarineqartarnerat akuttunngitsumik ukiunik arlalinnik 

sivisussuseqartarput.  Taamaammallu atuinikinnerussutit VVM-imut susassaqarfimmut 

attuumassuteqartut ukiumut aningaasanut inatsiseqarfiusumut tullermut nuussinnaanissaat 

tulluartuuvoq.  

Oqaasertaliussat AI2023-mit ingerlateqqitaapput.                                                                               

Kontomut pingaarnermut, 77.05.08 Avatangiisinut Aningaasaateqarfik 

Nr. 1. 

Kontomi pingaarnermi, 77.05.08 Avatangiisinut Aningaasaateqarfik, atuinerussutit 

atuinikinnerussutilluunniit ukiumut aningaasanut inatsiseqarfiusumut tullermut nuutsinissaminnut 

Naalakkersuisut piginnaatinneqarput. 

Nr. 2. 

Kontomi pingaarnermi uani siunertarineqartunut atorneqartussanik avataanit suleqatigineqartunut 

ukiut arlalikkaarlugit isumaqatigiissusiornissamut Naalakkersuisut piginnaatinneqarput. 

Isumaqatigiissutaasuni aningaasaliissutaasut tamarmiusut sipporneqassanngillat, ukiullu 

missingersuusiorfiusut sunnerneqaqqusaanatik. 

Kontomut pingaarnermut, 77.05.08 Avatangiisinut Aningaasaateqarfik, nassuiaatit 

Nr. 1. 

Oqaasertaliussani siunertarineqarpoq suliassaqarfimmi anguniakkat naammassisinnaajumallugit 

aningaasaliissutinik suliniutillu naleqqussarneqartarnissaanut kiffaanngissuseqarneraluni 

ingerlatsisarnissaq.  

Suliassat sanaartugassatut pilersaarutinut tapiissutissanik ilaqarmata nalilerneqarpoq 

aningaasaliissutissanut annertunerusunut aningaasanik ileqqaartoqarsinnaanissaanut 

periarfissiisoqarnissaa pissusissamisuussasoq.    Soorlu aamma qularnaveeqqusiinernik 

aaqqissuussinerit/ kajumissaarinermi aaqqissuussinerit nutaat atulernerinut atatillugu ukiut 

aningaasanut inatsiseqarfiusut akornanni eqaannerusoqarsinnaanera tulluassaaq, atuisoq 

avatangiisinik eqqarsaatiginnippat, assersuutigalugu atortut atorunnaarnikkut tunniussisarfimmut 

tunniuppagit atuisoq akitsuutip (ilaanik) utertoorsinnaalluni. 

Avatangiisinut aningaasaateqarfimmut tunngatillugu siunertarineqarpoq piffissami ungasinnerusumi 

1) Nioqqutissanut imaluunniit sulianut, avatangiisinut ajoqusiinermik kinguneqarsinnaasunut 

avatangiisinut akitsuutit il.il. nutaat, 2) avatangiisinut akitsuutit nutaat, pissutsit aalajangersimasut 

siuarsarnissaannik siunertaqartut imaluunniit 3) nunatta karsianit aningaasaliissutit aqqutigalugit 

aningaasalersorneqarnissaa. Taamaalilluni Avatangiisinut Aningaasaateqarfiup siunissami 

aningaasatigut nukissaqarniarnissaani siunissami inatsisit qanoq ittuunissaat apeqqutaassapput. 

Oqaasertaliussat AI2023-mit ingerlateqqitaapput.                                       

Nr. 2.         

Oqaasertaliussat siunissaq ungasinnerusoq eqqarsaatigalugu pilersaarusiornissamut 

periarfissiissapput, kulturikkut suliniutinut tapiisoqarsinnaalissalluni nunanillu allanik 

suleqateqarnissamik isumaqatigiissusiornissamut periarfissaqalissalluni. 

Oqaasertaliussat AI2023-mit ingerlateqqitaapput.                                                 

Sanaartorneq - Suliassaqarfik 80 – 89 

Suliassaqarfimmut 80 - 89-imut, Sanaartugassat Iluarsagassallu 

Nr. 1.                                                                                                

Suliarinnittussarsiuussereernerup kingorna suliamut aningaasartuutit tamakkiisut, missingiut-B 

aallaavigalugu aningaasanut inatsimmi suliamut aningaasartuutissat tamakkiisut annikitsumik 

sipporneqarsimappata, Aningaasaqarnermut Ataatsimiititaliamut saqqummeeqqaaratik 

sanaartornissamut pilersaarutit aallartissallugit Naalakkersuisut piginnaatinneqarput. 

Aningaasaqarnermut Naalakkersuisoq aallartitsinermik akuersissuteqarsinnaavoq missingiut-A 

naapertorlugu aningaasartuutaanerusut tamarmiusut missingiut-B naapertorlugu annerpaamik 15 %-

iuppata 3 mio. kr.-nillu annikinneruppata. Aammattaaq piumasaqaataavoq ukiuni 

missingersuusiorfiusuni aningaasartuutaanerusut akilerneqassasut, aningaasartuutaanerusullu taakku 

ukiuni tulliuttuni aningaasanut inatsisissatut siunnersuummut Naalakkersuisunit ilanngunneqassasut. 

Nr. 2.          

Naalakkersuisut piginnaatinneqarput sanaartukkat aningaasaliissutitaminnut naleqqiullutik 

annikitsumik allannguuteqarfiussangatinneqartut allannguuteqarneriluunniit paasineqartut pillugit 

aningaasaliissutitigut allanngortitsissutinik qinnuteqanngitsoornissaminnut. Allannguutit taakku 

Nunatta Karsiata naatsorsuutaanut ilanngunneqartassapput sanaartukkat taakku 

naammassineqaraangata aammalu sanaartugassanut iluarsagassanullu aningaasaateqarfimmit 

peerneqaraangata. 

Naalakkersuisut aningaasaliissutit allannguutissaannut imaattoqartillugu qinnuteqannginnissaminnut 

piginnaatinneqarput: 

Suliniummut aningaasaliissutit 

imaatsillugit: 

Atuinerussutaasut 

ukunannga 

annikinnerutillugit: 

Atuinikinnerussutaasut 

ukunannga 

annikinnerutillugit: 

250.000 kr.-nit annikinnerusut. 100.000 kr. 50.000 kr.  

250.001 kr. - 1.000.000 kr. 20 % 20 %  

1.000.001 kr. – 2.000.000 kr. 250.000 kr. 500.000 kr. 

2.000.001 kr. – 5.000.000 kr. 10 % 25 % 

5.000.001 kr. – 12.500.000 kr. 300.000 kr. 1.000.000 kr. 

12.500.001 kr. – 50.000.000 kr. 2 % 15 % 

Taamaattorli atuinerunerit 1.000.000 kr.-t sinnersimappatigit, tamatigut aningaasaliissutit 

allannguutissaannik qinnuteqartoqartassaaq. 

Nr. 3.                        

Naalakkersuisut, Inatsisartut Aningaasaqarnermut Ataatsimiititaliaata akuersineratigut, ukiumi 

aningaasanut inatsiseqarfiusumi ukiunilu missingersuusiorfiusuni suliniutinut ataasiakkaanut 

naammassillugit pilersaarusiukkanut kiisalu B-mik missingiutitalinnut aningaasaliissutinik 

atugassanngortitsinissaminnut Naalakkersuisut piginnaatinneqarput.  

Nr. 4.                  

Naalakkersuisut kommunit ataasiakkaat aamma Namminersorlutik Oqartussat akornanni 

sanaartornissamut isumaqatigiissut tunngavigalugu ukiumi aningaasanut inatsiseqarfiusumi ukiunilu 

missingersuusiorfiusuni suliassanut aningaasaliissutit aalajangersimasut kommuninut 

tunniunnissaannut piginnaatinneqarput. Kommuni aningaasaliissutit atorneqarnerat pillugu 

nalunaarusianik qaammatit pingasut qaangiunnerisigut nassitsisassaaq. 

Nr. 5.               

Suliniummut siunnersuut missingersuutinik B-mik ilalik tunngavigalugu sanaartornermut 

kommuninut tapiinissamut Naalakkersuisut piginnaatinneqarput. Suliaq ukiumi suliniutip 

aningaasanut inatsimmut ilanngunneqarfiani aallartinneqarsimassaaq.  Taamaanngippat tapiissutit 

nalunaaruteqaqqaarani atorunnaarsinneqassapput. 

Nr. 6.         

Sillimmasiinermut suliat pineqarsimappata Inatsisartut Aningaasaqarnermut Ataatsimiititaliaat 

saqqummiiffiginagu sanaartugassanut iluarsagassanulluunniit pilersaarutinik aallartitsinissamik 

Naalakkersuisut piginnaatinneqarput. Sillimmasiinermut suliaq pineqarsimappat atuinikinneruneq 

qanorluunniit annertutigisoq pillugu naatsorsuusiornissamik Naalakkersuisut piginnaatinneqarput. 

Sillimasiinermut suliniutit pilersinneqarsinnaapput 1.500.000,00 kr. angullugit aningaasartallit 

pilersinneqarsinnaapput konto pingaarneq, 70.10.03 Sillimmasiinerit, aqqutigalugu 

aningasalersorneqartussat. Suliffimmi namminermi  ajutoorsinnaanissamut sillimmasiinerit 

ingerlatsiviit ataasiakkaat nammineerlutik akilersussavaat. Suliffimmi namminermi 

ajutoorsinnaanissamut sillimmasiinerit saniatigut sillimmasernerit allat konto pingaarneq 70.10.03 

Sillimmasiisutit aqqutigalugit aningaasalersorneqassapput.  

Nr. 7.       

Namminersorlutik Oqartussat immikkoortortaqarfii sanaartortitsinissamik akisussaaffillit 

sanaartornermut sanaartortitsisutullu aqutsinermut ataatsimut malittarisassanik kiisalu 

Namminersorlutik Oqartussat sanaartornermi ingerlataanni teknikkikkut najoqqutassanik 

Naalakkersuisunit atuutilersinneqartunik malinnissaanut pisussaaffilerneqarput 

Nr. 8. 

Suliassaqarfimmi 80 - 89-imi, Sanaartugassat iluarsagassallu, kontomi pingaarnermi, 87.11.06 Ukiut 

tallimassaanni misissuisarneq, aningaasartuutit matussutissaattut sanaartugassanik ataasiakkaanik 

suliassap akiata 1,0 procentia angullugu akileeqataanissamut Naalakkersuisut piginnaatinneqarput. 

Suliassaqarfimmut 80 - 89-imut, Sanaartugassat Iluarsagassallu, nassuiaatit 

Nr. 1 aamma 2. 

Oqaasertaliussat suliassaqarfimmi ingerlatsinermik eqaannerulersitseqataapput.  

Sanaartugassat, aningaasanut inatsimmi naammattumik allaaserineqarsimasut, taamatullu aamma 

ingerlatsinermut sanaartornermullu tunngasuni allatigut sunniutissaat aningaasanut inatsimmi 

ilanngunneqartut, ukiup aallartinnerani sanaartugassanut iluarsagassanullu aningaasaateqarfimmut 

nuunneqassapput. Tamatuma kingunerisaanik sanaartugassanut iluarsagassanullu 

aningaasaateqarfimmi, missingersuusiornermi teknikikkut aaqqissuussinerinnaasumi 

nuussisoqartassaaq. 

Oqaasertaliussani nr. 1-imi pineqarput, suliariumannittussarsiuussereernerup kingorna suliassamut 

aningaasartuutit aningaasanut inatsimmi missingiutinik B-nik killilimmik sippuiffiusut.  

Oqaasertaliussat kingunerissavaat Aningaasaqarnermut Naalakkersuisoq Naalakkersuisut sinnerlugit 

ukiumi aningaasanut inatsiseqarfiusumi nuussinernik akuersissuteqarsinnaammat suliniutinillu 

aallartitsilluni suliniutinut aningaasartuutit tamarmiusut oqaasertaliussani marluusuni 

takuneqarsinnaasuni killiliussat qaangersimassappatigit. 

Suliniutigineqartup aningaasaliissutiniit akikinnerulerluniluunniit akisunerulissanersoq 

naatsorsuutigineqartillugu piffissap qanoq ilineranik aningaasaliissutinut tapiliussassanik 

qinnuteqartoqassanersoq oqaasertaliussani nr. 2-mi ersarissarneqarpoq. Aningaasanut 

tunngaviusumik sunniuteqanngitsumik annikitsunik ilassutaasunik tapiissutitut aningaasaliisarneq 

pinngitsoorniarlugu oqaasertaliussat ilanngunneqarput. 2006-imi atuinikinnerusoqartillugu 

ilassutissatut aningaasaliissutinik qinnuteqarnissamut killissarititaasut allanngorput, tassalu 

killissarititaasoq maannakkut 10%-iuvoq.  Ilimageriinngisanut aningaasartuutinut aningaasaliissutini 

10 %-it immikkoortinneqarajuttarnerat tamatumunnga pissutaavoq. Aningaasaliissutinik 

qinnuteqaatit ikilinissaat matumani anguniarneqarpoq.  

Oqaasertaliussat AI2023-mit ingerlateqqitaapput.  

Nr. 3.                         

Naalakkersuisut suliassat aalajangersimasut suliassatut siunnersuummik missingiummik B-mik 

ilalimmik, taamaalillunilu suliassap eqqortumik erseqqissarneqarneranik suli peqartinnagu 

aningaasanut inatsimmi aningaasaliissutitalerlugit ilanngunneqartannginnissaannik siunertaqarnerisa 

malinneqarnissaa siunertaralugu oqaasertaliussat nr. 3 ilanngunneqarput. Siusinnerusukkut 

misilittakkat malillugit suliassat pisariaqartinneqartumik suli pilersaarusiorneqanngitsut 

ilanngunneqartarnerat aningaasaliissutitigut ajornartorsiutinik akuttunngitsumik kinguneqartarput. 

Sanaartornerit ilaanni sumiiffiillu ilaanni suliariumannittussarsiuussinerit missingiut-B-nit 

akisunerungaatsiartartut paasinarsisimavoq. 

Pisuni taakkunani missingiut B-t akuersaarneqarsinnaappata, suliassap naammassillugu 

pilersaarusiorneqartarnissaa, tamatumalu kingorna oqartussaasut akuersisussat akuersinissaat 

naatsorsuutigalugu suliariumannittussarsiuussisoqartarnissaa Naalakkersuisut kissaatigaat. 

Oqaasertaliussatigut ukiuni missingersuusiorfiusuni pilersaarutinik aallartitsinissat pillugit 

isumaqatigiissuteqarnissaq aamma periarfissinneqarpoq, aningaasaliissutit tungaasigut 

pissuteqartumik aallartitsinissaq kinguartissallugu tulluartutut isigineqarpat. 

Pingaartumik sumiiffimmi aningaasaliissutinut killiliiffiusumik immikkoortumut 

pilersaaruteqartoqartillugu periaaseq taanna atorneqarsinnaavoq. 

Oqaasertaliussat AI2023-mit ingerlateqqitaapput.                                                                                                                                                                                   

Nr. 4.                   

Oqaasertaliussatigut suliniummut aalajangersimasumut aningaasaliissutinik kommunimut 

tunniunnissamut Naalakkersuisut periarfissaqalerput. 

Sanaartugassat sapinngisamik kommuninut ataasiakkaanut tunniunneqartarnissaat 

Aaqqissuusseqqinnermut Ataatsimiititaliap inassutigaa. Kommunip sanaartugassaq 

isumagerusuppagu aningaasaliissutit malinnaanissat naleqqunnerpaassaaq, taamaalilluni kommuni 

suliap aaqqinneranut tamakkiisumik sunniuteqarlunilu akisussaassammat. 

Oqaasertaliussat AI2023-mit ingerlateqqitaapput.                                                                                                                                                                                    

Nr. 5.                

Naalakkersuisut suliassat aalajangersimasut suliassatut siunnersuummik missingiummik B-mik 

ilalimmik, taamaalillunilu suliassap eqqortumik erseqqissarneqarneranik suli peqartinnagu 

aningaasanut inatsimmi aningaasaliissutitalerlugit ilanngunneqartannginnissaannik siunertaqarnerisa 

malinneqarnissaa siunertaralugu oqaasertaliussat nr. 5 ilanngunneqarput. Siusinnerusukkut 

misilittakkat malillugit suliassat pisariaqartinneqartumik suli pilersaarusiorneqanngitsut 

ilanngunneqartarnerat aningaasaliissutitigut ajornartorsiutinik akuttunngitsumik kinguneqartarput, 

aningaasaliissummik atuinnginnermik aamma/ imaluunniit kingusinaartumik atuinermik 

kinguneqartitsisartumik.   

Oqaasertaliussat AI2023-mit ingerlateqqitaapput.                                                                                                                                                                                     

Nr. 6.          

Sanaartornerup iluani sillimmasiinermut atatillugu allaffissorneq pisariinnerulersinniarlugu 

oqaasertaliussat ilanngunneqarput.   Ajutoortoqartillugu sillimmasiinikkut sukkasuumik 

periataarsinnaanissaq angujumallugu tamanna pisariaqarpoq. Tamanna pisinnaatitsissut 

Naalakkersuisunit atorneqartillugu Inatsisartut Aningaasaqarnermut Ataatsimiititaliaa 

ilisimatinneqassaaq.  

Oqaasertaliussat uku sanaartornermi sillimmasiinikkut eqqugaasimasumut iluarsartuussinissamut 

imaluunniit allilerinissamut periarfissiinngillat. 

Naalakkersuisut piginnaatinneqarput atuinikinnerunerit annertussusaat apeqqutaatinnagit 

naatsorsuusiornissaannut, sillimmasiinermik suliassat pineqarsimagaangata. Oqaasertaliussat 

kontomut pingaarnermut, 70.10.03 Sillimmasiinerit, oqaasertaannut ataqatigiissillugit 

isigineqassapput. 

Oqaasertaliussat AI2023-mit ingerlateqqitaapput.                                                                                                                                                                                      

Nr. 7.        

Oqaasertaliussat kontomut pingaarnermut, 70.01.07 Sanaartornermi Oqartussaassuseq, atatillugu 

ilanngunneqarput, tassa Namminersorlutik Oqartussat sanaartortitsinerini aalajangiisoqarnerani 

sanaartortitsisoqarneranilu sulilluarnerup pitsaassutsillu qulakkeernissaat anguniarlugu. Sanaartukkat 

qaqugukkulluunniit pitsaassutsimut tamakkiisumik aningaasaqarnermulluunniit malittarisassanut 

atuuttunut naammassinninnissaannik qulakkeerinninnissaq kiisalu Namminersorlutik Oqartussat 

sanaartortitsisutut aqutsinerat akimorlugu assigiissaartuunissap qulakkeerneqarnissaa 

siunertarineqarpoq. Namminersorlutik Oqartussani sanaartornermik oqartussaasut sanaartornermut 

sanaartortitsisutullu aqutsinerup tungaasigut ataatsimut malittarisassiornissamik kiisalu pisortat 

sanaartornerini sanaartorfiup killiffiini tamani teknikkikkut najoqqutassiornissamik 

akisussaaffeqarput.  Matumani assersuutigalugu sullissinernik pisinermut ileqqoreqqusat 



2024-mut aningaasanut inatsit pillugu Inatsisartut inatsisaat nr. 73, 24. novembari 2023-meersoq 

140 

nassuiaatillu, sanaartortitsisunut ilitsersuineq, atortussanut periusissamullu teknikkikkut 

najoqqutassat kiisalu piffissanut pilersaarutit il.il. Tassani Sanaartornermut Oqartussat taakkununnga 

tunngatillugu Naalakkersuisunut tapersiillutik nalinginnaasumik ilitsersuisinnaapputt.  

Oqaasertaliussat AI2023-mit ingerlateqqitaapput.                                                                                                                                                                                       

Nr. 8. 

Oqaasertaliussani allaaserineqassaaq sanaartornissamik pilersaarutini naammassineqartuni ukiut 

tallimat tallimaat ilanngullugu misissuisarnermut aningaasartuutit qanoq 

aningaasalersorneqartassanersut sanaartugassanillu pilersaarutinut ataasiakkaanut 

atugassanngortinneqartassanersut. 

Oqaasertaliussat AI2023-mit ingerlateqqitaapput.                                                                                                                                                                                        

Konto pingaarneq 82.30.01 "Piujuartitsisumik Siuariartornermut" tunngasut EU-mi suliniutit 

"Piujuartitsisumik Siuariartornermut" tunngasut EU-mi suliniutini suliniutinut ataasiakkaanut 

tamanut kontomi pingaarnermi, suliniutit akuerineqarneri naapertorlugit, sanaartornermi suliniutit 

aalajangersimasut pilersinnissaannut Naalakkersuisut piginnaatinneqarput. Peqatigisaanik suliniutini 

ataasiakkaani EU-mit akilerneqartut naatsorsuutinut allattornissaannut kiisalu 

aningaasartuutiginissaannut Naalakkersuisut piginnaatinneqarlutik.  

Kontomut pingaarnermut, 82.30.01 "Piujuartitsisumik Siuariartornermut" tunngasut EU-mi 

suliniutit, nassuiaatit 

"Piujuartitsisumik Siuariartornermut" tunngasut suliniutit EU-mi Kalaallit Nunaata 

suleqateqarnissamut isumaqatigiissutaa naapertorlugu isumaqatigiissutigineqarsimapput. 

"Piujuartitsisumik Siuariartornermut" tunngasut EU-mi suliniutinik aqutsinerup pisariillisarnissa 

siunertaralugu oqaasertaliussat aningaasanut inatsimmut ilanngunneqarput. Oqaasertaliussatigut EU-

miit akiliutit tigunissaat aamma kontomi pingaarnermi tassani suliniutinut ataasiakkaanut 

aningaasartuuteqarnissamut periarfissiisoqarpoq. Taamaalilluni EU-mut nalunaaruteqartarnissaq 

oqinnerulersinneqarpoq peqatigisaanillu EU-mit akiliinerit misilittakkat naapertorlugit ukiut 

aningaasaqarfiusut ataasiakkaat malinneq ajorlugit, kipungasumillu pisarlutik. Tamatuma Nunatta 

Karsiata Naatsorsuutaani naatsorsuutit saqqummiunnissaat ajornarnerulersippaa. Aningaasartuutit 

naatsorsuutinut allattornissaanut naalakkersuisoqarfinnik ataasiakkaanik tamanik 

isumaqatigiissusiortoqarpoq, isertitallu suliniutini 'avataanit akilerneqartut suliniutini' 

naatsorsuutinut allanneqartarlutik.  

Tassunga atasumik EU-mit akiliinerit suliniutinut ataasiakkaanut atassuteqarnagit pinerini 

atugassamik akiliutit naatsorsuutinut allaffissaannik suliniutit nalinginnaasumik tassani 

pilersinneqassallutik. Tassanngaanniit aningaasat kontomi pingaarnermi tassani suliniutintu allanut 

nuunneqarsinnaallissapput.  

Oqaasertaliussaq nutaajuvoq. 

Kontomut pingaarnermut, 89.71.40 Nukissiorfiit, sanaartornermut taarsigassarsiarititat 

Nr. 1.                                                                                                 

Naalakkersuisut ukiumi aningaasanut inatsiseqarfiusumi kontomut pingaarnermut matumunnga 

aningaasaliissutinik siunertamullu kontomi, 89.71 Nukissiorneq, imeq ungasissumiillu 

kiassarneqarneq, immikkoortitanik 2023-mi taarsigassiinissamut piginnaatinneqarput. 

Aningaasaliissutit aamma Nukissiorfiit ingerlatsinerannit immikkoortitat innaallagissamik, imermik 

kiammillu pilersuutinik atortunik nutarterinermut nutaanillu pilersitsinermut atatillugu, 

sanaartorfigissaanermut sulisunullu inissiassanut atorneqassapput. 

Ukiumi tulliuttumi aningaasanut piginnaatitsissutaasunut atuinissaq pillugu sanaartornermut 

nassuiaat ukiumoortumik Nukissiorfinnit suliarineqarpoq. Nassuiaat Sanaartugassanut 

Iluarsagassanullu Aningaasaateqarfik pillugu Nassuiaammut ukiut tamaasa Inatsisartunut 

agguaanneqartartumut ilanngussatut ilanngunneqarsinnaavoq.  

Nr. 2-mut 

Utoqqarmiut Kangerluarsunnguani erngup nukinganit nukissiorfiup allineqarneranut atatillugu 

Nuummi pingaarnertut suliniutit ilaasa aningaasalersornissaat siunertaralugu avataaniit 

taarsigassarsisitsisartuniit taarsigassarsisoqarnisssaanut Naalakkersuisut piginnaatinneqarput. 

Qasigiannguit aamma Aasiaat pilersornissaannut erngup nukinganik nukissorfimmik 

sanaartornermut atasumik suliniutit ilaannut pingaarnernut taarsigassarsinissamut aamma 

Naalakkersuisut piginnaatinneqarput. Taarsigassarsinerit tamarmiusut annerpaamik 800 mio. kr.-nik 

ataatsimut sinaakkuliussap iluani pisinnaapput. Taarsigassarsiaq piffissami 2024-2029-mi 

taarsigassarsiarineqarsinnaapput, taarsigassarsinerlu ataaseq sivisunerpaamik ukiunik 30-nik 

sivisussuseqarsinnaalluni. 

Nr. 3 

Nuummi Utoqqarmiut Kangerluarsunnguani erngup nukinganit nukissiorfiup allineqarneranut 

atatillugu aamma Qasigiannguit aamma Aasiaat pilersornissaannut erngup nukinganik 

nukissorfimmik nutaamik pilersitsinerup aningaasalersornissai siunertaralugit NunaGreen A/S-imut 

avataaniit taarsigassarsisitsisunut qularnaveeqqusiinissamut Naalakkersuisut piginnaatinneqarput.  

Qularnaveeqqusiinerup tamarmiusup 4.620 mio. kr.-t qaangersinnaanngilai.  

Nr. 4 

Nuummi Utoqqarmiut Kangerluarsunnguani erngup nukinganit nukissiorfiup allineqarneranut 

atatillugu aamma Qasigiannguit aamma Aasiaat pilersornissaannut erngup nukinganik 

nukissorfimmik nutaamik pilersitsinerup aningaasalersornissai siunertaralugit NuaGreen A/S-imi 

Namminersorlutik Oqartussat piginneqataassutinik aningaasaliinissaat aamma 

akisussaassuseqartumik taarsigassarsinikkut aningaasaliinissaat pillugu avataaneersunik 

taarsigassarsisitsisunut pituttuisumik nalunaaruteqarnissamut Naalakkersuisut piginnaatinneqarput. 

Kontomut pingaarnermut, 89.71.40 Nukissiorfiit, sanaartornermut taarsigassarsiarititat, 

nassuiaatit 

Nr. 1.  

Kontomi pingaarnermi, 73.94.02 Nukissiorfiit, oqaasertaliussat nr. 3 naapertorlugit sanaartukkanik 

nutaanik pioreersunillu aningaasalersuinerit ilaatigut taarsigassarsititsinikkut kiisalu aningaasanik 

amerliartortitanik immikkoortitanik pisassapput.  

Oqaasertaliussat AI2023-mit ingerlateqqitaapput.                                                  

Nr. 2 – 4-imut   

Nuup kiisalu Qasigiannguit Aasiaallu pilersorneqarnerannut erngup nukinganik nukissiorfinnik 

taakkununngalu atatillugu atortunik sanaartornermut, aningaasalersuinermut ingerlatsinermullu 

killiliussatut atugassarititaasut pillugit Inatsisartut inatsisaata allanngortinnera pillugu Inatsisartut 

inatsisaanni (aningaasalersuinermut sinaakkutissat annertusineri) Nuummi Utoqqarmiut 

Kangerltarsunnguani nukissiorfiup annertusineranut aamma Qasigiannguit Aasiaallu 

pilersornissaannut erngup nukinganik nukissiorfimmit nutaamik sanaartornissap 

aningaasalersuinissamut Naalakkersuisut taarsigassarsisinnaanerat aalajangersarneqarpoq. 

Taarsigassarsinissamik pisariaqartitsineq tamarmiusoq 3.784-4.620 mio. kr.-nut missiliorneqarpoq.  

Aalajangiisoqarpoq NunaGreen A/S-ip Nuummi Utoqqarmiut Kangerltarsunnguani nukissiorfiup 

annertusineranik aamma Qasigiannguit Aasiaallu pilersornissaannut erngup nukinganik 

nukissiorfimmit nutaamik sanaartornissamik isumaginnissasoq. NunaGreen A/S sanaartornerit 

taakku aningaasalersornissaannut pisariaqartunik taarsigassarsissaaq. Nunatta Karsiata 

sapinngisamik taarsigassarsinermi atugassat pitsaanerpaat qulakkeernissai siunertaralugu 

taarsigassarsinermut qularnaveeqqusiissaaq.  

Sanaartornermi suliniutinut taakkununnga atasumik illoqarfinni Nuummi, Qasigiannguani aamma 

Aasianni Nukissiorfiit ataanni maannakkut nukitsigut attaveqaatit pitsaanerulersinnissaat 

pisariaqassaaq. Tamanna pingaarnertut suliniutip ilaatut taaneqarpoq, illoqarfiit piujuartitsisumut 

allanngornissaamut piareersarnerinik qulakkeerisussat. Suliniutiniipput inaallagiatigut aqqutit 

pitsaanerulersinneri, uulia tunngavigalugu kiassarnerup elektrode atorlugu innaallagiamik 

kiassarnermut allannguineq kiisalu pisariaqartumik pilersuinermut sillimmatit pilersinneqarnissaat. 

Sulineq taanna Nukissiorfinnit isumagineqassaaq.  

Taarsigassarsianut taakkununnga atatillugu akilersuutit erniallu naatsorsuutigineqarpoq 

Nukissiorfinnit nammanneqassasut, aamma suliniutit sanaartornerinik ingerlannerinillu 

isumaginnittussaq.  

Naatsorsuutigineqarpoq taarsigassarsineq, qularnaveeqqusiinerlu Missingersuutit Naatsorsuutillu 

pillugit inatsimmi § 6 eqqarsaatigalugu pissasut. 

Suliniutit tamarmiusut inuiaqatigiit aningaasaqarnikkut pitsaasumik iluanaaruteqarnerinik 

takutitsisumik kingunissaanik nalilersuisoqarsimavoq.  

Oqaasertaliussaq nutaajuvoq. 

 


